
የርዕስ ማውጫ


በዚህ ርዕስ ውስጥ

የጥናት ርዕስ 33፦ ከጥቅምት 9-15, 2023

 2  ከዳንኤል ምሳሌ ተማሩ

የጥናት ርዕስ 34፦ ከጥቅምት 16-22, 2023

18  የአንባቢያን ጥያቄዎች

የጥናት ርዕስ 35፦ ከጥቅምት 23-29, 2023

20  ትዕግሥት ማሳየታችሁን ቀጥሉ

የጥናት ርዕስ 36፦ ከጥቅምት 30, 2023–ኅዳር 5, 2023

26  አስፈላጊ ሸክሞችን ተሸከሙ፤ የቀረውን ጣሉ

32  ለጥናት የሚረዱ ሐሳቦች









የጥናት ርዕስ 33

ከዳንኤል ምሳሌ ተማሩ


“አንተ እጅግ የተወደድክ ነህ።”—ዳን. 9:23

መዝሙር 73 ድፍረት ስጠን

ማስተዋወቂያ*




 1. ባቢሎናውያን በነቢዩ ዳንኤል የተደመሙት ለምንድን ነው?

ነቢዩ ዳንኤል በባቢሎናውያን ተማርኮ ወደ ሩቅ አገር በተወሰደበት ወቅት ገና ወጣት ነበር። ዳንኤል ልጅ ቢሆንም የባቢሎን ባለሥልጣናት በጣም ተደመሙበት። እነሱ ያዩት ‘ውጫዊ ገጽታውን’ ማለትም ‘እንከን የሌለበት፣ መልከ መልካም’ እና ከታዋቂ ቤተሰብ የመጣ መሆኑን ነው። (1 ሳሙ. 16:7) በመሆኑም ባቢሎናውያን በቤተ መንግሥቱ ውስጥ እንዲያገለግል አሠለጠኑት።—ዳን. 1:3, 4, 6

 2. ይሖዋ ለዳንኤል ምን አመለካከት ነበረው? (ሕዝቅኤል 14:14)

2 ይሖዋ ዳንኤልን ይወደው ነበር፤ ሆኖም የወደደው በመልኩ ወይም ባለው ሥልጣን የተነሳ ሳይሆን ይህ ወጣት ምን ዓይነት ሰው ለመሆን እንደመረጠ ስላየ ነው። እንዲያውም ይሖዋ ዳንኤልን ለበርካታ አሥርተ ዓመታት እሱን በታማኝነት ካገለገሉት ከኖኅና ከኢዮብ ጋር አብሮ የጠቀሰው ዳንኤል ገና በአሥራዎቹ ዕድሜ መጨረሻ ወይም በሃያዎቹ ዕድሜ መጀመሪያ ሳለ ሊሆን ይችላል። (ዘፍ. 5:32፤ 6:9, 10፤ ኢዮብ 42:16, 17፤ ሕዝቅኤል 14:14⁠ን አንብብ።) ደግሞም ዳንኤል ባሳለፈው ረጅምና አስደናቂ ሕይወት በሙሉ ይሖዋ ይወደው ነበር።—ዳን. 10:11, 19

 3. በዚህ ርዕስ ውስጥ ምን እንመለከታለን?

3 ዳንኤልን በይሖዋ ዓይን ተወዳጅ እንዲሆን ካደረጉት ባሕርያት መካከል ሁለቱን በዚህ ርዕስ ውስጥ እንመለከታለን። በመጀመሪያ የእያንዳንዱን ባሕርይ ምንነት እንዲሁም ዳንኤል እነዚህን ባሕርያት ያንጸባረቀው እንዴት እንደሆነ እናያለን። ከዚያም ዳንኤል እነዚህን ባሕርያት እንዲያዳብር የረዳው ምን እንደሆነ እንመረምራለን። በመጨረሻም የእሱን ምሳሌ መከተል የምንችለው እንዴት እንደሆነ እንወያያለን። ይህ ርዕስ በዋነኝነት የተዘጋጀው ለወጣቶች ቢሆንም ሁላችንም ከዳንኤል ምሳሌ ትምህርት ማግኘት እንችላለን።






የዳንኤልን ድፍረት ኮርጁ


 4. ዳንኤል ድፍረት ያሳየው እንዴት ነው? ምሳሌ ስጥ።

4 ደፋር የሆኑ ሰዎች ፍርሃት ሊሰማቸው ይችላል፤ ሆኖም በፍርሃት ተሽመድምደው ትክክል የሆነውን ነገር ከማድረግ ወደኋላ አይሉም። ዳንኤል በጣም ደፋር ወጣት ነበር። ድፍረት ያሳየባቸውን ሁለት አጋጣሚዎች እስቲ እንመልከት። የመጀመሪያው ታሪክ የተፈጸመው ባቢሎናውያን ኢየሩሳሌምን ካጠፉ ከሁለት ዓመት ገደማ በኋላ ሳይሆን አይቀርም። የባቢሎን ንጉሥ ናቡከደነጾር አንድን ግዙፍ ምስል የሚያሳይ አስፈሪ ሕልም ተመለከተ። ሕልሙን ከነትርጉሙ ካልነገሩት ዳንኤልን ጨምሮ ሁሉንም ጠቢባን እንደሚገድል ዛተ። (ዳን. 2:3-5) ዳንኤል አፋጣኝ እርምጃ መውሰድ ነበረበት፤ አለዚያ ብዙዎች ሕይወታቸውን ያጣሉ። ስለዚህ “ወደ ንጉሡ ገብቶ የሕልሙን ትርጉም ለእሱ የሚያስታውቅበት ጊዜ እንዲሰጠው ንጉሡን ጠየቀው።” (ዳን. 2:16) ይህን ለማድረግ ድፍረትና እምነት ጠይቆበታል። ምክንያቱም ዳንኤል ከዚያ በፊት ሕልም እንደተረጎመ የሚገልጽ ዘገባ የለም። ዳንኤል፣ ባቢሎናውያን ሲድራቅ፣ ሚሳቅና አብደናጎ ብለው የሰየሟቸውን ጓደኞቹን “የሰማይ አምላክ ምሕረት እንዲያሳያቸውና ሚስጥሩን እንዲገልጥላቸው ይጸልዩ ዘንድ ነገራቸው።” (ዳን. 2:18) ይሖዋ ጸሎታቸውን መልሶላቸዋል። ዳንኤል በአምላክ እርዳታ የናቡከደነጾርን ሕልም ተረጎመለት። የዳንኤልና የጓደኞቹ ሕይወትም ተረፈ።

 5. የዳንኤል ድፍረት በድጋሚ የተፈተነው እንዴት ነው?

5 ዳንኤል ስለ ግዙፉ ምስል የሚገልጸውን ሕልም ከተረጎመ ከተወሰነ ጊዜ በኋላ ድፍረቱ በድጋሚ ተፈተነ። ናቡከደነጾር ሌላ አስፈሪ ሕልም አየ። ይህ ሕልም ደግሞ አንድን ግዙፍ ዛፍ የሚያሳይ ነው። ዳንኤል የሕልሙን ትርጉም ለንጉሡ በድፍረት ነገረው፤ እንዲያውም ንጉሡ አእምሮውን እንደሚስትና ለተወሰነ ጊዜ ያህል ከዙፋኑ እንደሚነሳ ገለጸለት። (ዳን. 4:25) ንጉሡ ይህን መልእክት እንደ ዓመፅ ሊቆጥረውና ዳንኤልን ሊያስገድለው ይችል ነበር። ያም ቢሆን ዳንኤል በድፍረት መልእክቱን አድርሷል።

 6. ዳንኤል ደፋር እንዲሆን የረዳው ምን ሊሆን ይችላል?

6 ዳንኤል በመላ ሕይወቱ ደፋር እንዲሆን የረዳው ምን ሊሆን ይችላል? በልጅነቱ ከእናቱና ከአባቱ ምሳሌ እንደተማረ ምንም ጥያቄ የለውም። እናቱና አባቱ፣ ይሖዋ ለእስራኤላውያን ወላጆች የሰጠውን መመሪያ በመከተል ለልጃቸው የአምላክን ሕግ አስተምረውት መሆን አለበት። (ዘዳ. 6:6-9) ዳንኤል እንደ አሥርቱ ትእዛዛት ያሉትን የሕጉን መሠረታዊ ክፍሎች ብቻ ሳይሆን ዝርዝር ነገሮችንም ያውቅ ነበር፤ ለምሳሌ እስራኤላውያን መብላት የሚፈቀድላቸውንና የማይፈቀድላቸውን ምግብ ለይቶ ያውቃል።* (ዘሌ. 11:4-8፤ ዳን. 1:8, 11-13) በተጨማሪም ዳንኤል የአምላክን ሕዝቦች ታሪክ ተምሯል፤ እስራኤላውያን የይሖዋን መሥፈርቶች ሳይከተሉ በቀሩበት ወቅት ምን እንደደረሰባቸው ያውቃል። (ዳን. 9:10, 11) ከዚህም ሌላ በሕይወት ዘመኑ ያጋጠሙት ተሞክሮዎች ይሖዋና ኃያላን መላእክቱ እንደሚደግፉት እርግጠኛ እንዲሆን አድርገውታል።—ዳን. 2:19-24፤ 10:12, 18, 19

ዳንኤል በማጥናት፣ በመጸለይ እንዲሁም በይሖዋ በመታመን ድፍረት ማዳበር ችሏል (አንቀጽ 7⁠ን ተመልከት)





 7. ዳንኤል ደፋር እንዲሆን የረዳው ሌላው ነገር ምንድን ነው? (ሥዕሉንም ተመልከት።)

7 ዳንኤል የኤርምያስን ትንቢቶች ጨምሮ የአምላክ ነቢያት የጻፏቸውን መልእክቶች ያጠና ነበር። ትንቢቶችን ማጥናቱ አይሁዳውያን በባቢሎን የሚያሳልፉት ረጅም የግዞት ዘመን በቅርቡ እንደሚያበቃ እንዲገነዘብ ረድቶታል። (ዳን. 9:2) ዳንኤል፣ አምላክ የተናገራቸው ትንቢቶች ሲፈጸሙ ማየቱ በይሖዋ ላይ ያለውን እምነት እንዳጠናከረለት ምንም ጥያቄ የለውም። በአምላክ ላይ ጠንካራ እምነት ያላቸው ሰዎች ደግሞ አስደናቂ ድፍረት ማሳየት ይችላሉ። (ከሮም 8:31, 32, 37-39 ጋር አወዳድር።) ከሁሉ በላይ ደግሞ ዳንኤል ወደ ሰማዩ አባቱ አዘውትሮ ይጸልይ ነበር። (ዳን. 6:10) ኃጢአቱን ለይሖዋ ተናዟል፤ እንዲሁም ስሜቱን አውጥቶ ነግሮታል። በተጨማሪም ዳንኤል የይሖዋን እርዳታ ጠይቋል። (ዳን. 9:4, 5, 19) እንደ ማናችንም ሁሉ ዳንኤልም ሰው እንደመሆኑ መጠን ሲወለድ ጀምሮ ደፋር አልነበረም። ከዚህ ይልቅ በማጥናት፣ በመጸለይ እንዲሁም በይሖዋ በመታመን ይህን ባሕርይ ማዳበር ችሏል።

 8. ድፍረት ማዳበር የምንችለው እንዴት ነው?

8 ድፍረት ለማዳበር ምን ማድረግ ያስፈልገናል? ወላጆቻችን ደፋር እንድንሆን ሊያበረታቱን ይችሉ ይሆናል፤ ሆኖም ይህን ባሕርይ እንደ ንብረት ሊያወርሱን አይችሉም። ድፍረት ማዳበር አዲስ ክህሎት ከመማር ጋር ይመሳሰላል። አዲስ ክህሎት ማዳበር የሚቻልበት አንዱ መንገድ አስተማሪው የሚያደርገውን ነገር በጥንቃቄ ማየትና ምሳሌውን መኮረጅ ነው። በተመሳሳይም ሌሎች ድፍረት የሚያሳዩት እንዴት እንደሆነ በጥንቃቄ በማየትና የእነሱን ምሳሌ በመኮረጅ ይህን ባሕርይ ማዳበር እንችላለን። ታዲያ ከዳንኤል ምን ትምህርት እናገኛለን? እኛም እንደ እሱ የአምላክን ቃል በደንብ ማወቅ ይኖርብናል። ስሜታችንን አውጥተን ከይሖዋ ጋር አዘውትረን በመነጋገር ከእሱ ጋር የቀረበ ወዳጅነት መመሥረት ያስፈልገናል። በተጨማሪም ይሖዋ እንደሚደግፈን እርግጠኛ በመሆን ሙሉ በሙሉ ልንታመንበት ይገባል። እንዲህ ካደረግን እምነታችን በሚፈተንበት ወቅት ድፍረት ማሳየት እንችላለን።

 9. ደፋር መሆናችን የሚጠቅመን እንዴት ነው?

9 ደፋር መሆናችን በተለያዩ መንገዶች ይጠቅመናል። የቤንን ተሞክሮ እስቲ እንመልከት። በጀርመን የሚኖረው ቤን በትምህርት ቤቱ ውስጥ ያሉት ተማሪዎች በሙሉ በዝግመተ ለውጥ የሚያምኑ ከመሆኑም ሌላ በመጽሐፍ ቅዱስ ውስጥ የሚገኘው የፍጥረት ዘገባ አፈ ታሪክ እንደሆነ ይሰማቸው ነበር። አንድ ቀን ቤን በክፍሉ ተማሪዎች ፊት ቆሞ ሕይወት የተገኘው በፍጥረት እንደሆነ የሚያምንበትን ምክንያት እንዲያብራራ ተጋበዘ። ቤን ስለ እምነቱ በድፍረት አብራራ። ውጤቱስ ምን ሆነ? ቤን እንዲህ ብሏል፦ “አስተማሪዬ በጥሞና አዳመጠኝ። እንዲሁም ሐሳቡን ለማብራራት ያዘጋጀሁትን ጽሑፍ ኮፒ አድርጎ በክፍሉ ውስጥ ላሉት ተማሪዎች በሙሉ ሰጣቸው።” በቤን ክፍል ውስጥ ያሉት ተማሪዎች ምን ምላሽ ሰጡ? ቤን “ብዙዎቹ በደንብ አዳመጡኝ፤ እንዲሁም እንደሚያደንቁኝ ነገሩኝ” ብሏል። የቤን ተሞክሮ እንደሚያሳየው፣ ደፋር የሆኑ ሰዎች ብዙውን ጊዜ የሌሎችን አክብሮት ያተርፋሉ። በተጨማሪም ቅን ልብ ያላቸው ሰዎች ወደ ይሖዋ እንዲሳቡ ሊረዱ ይችላሉ። በእርግጥም ድፍረት ለማዳበር የሚያነሳሳ በቂ ምክንያት አለን።






የዳንኤልን ታማኝነት ኮርጁ


10. ታማኝነት ምንድን ነው?

10 በመጽሐፍ ቅዱስ ውስጥ “ታማኝነት” ወይም “ታማኝ ፍቅር” ተብሎ የተተረጎመው የዕብራይስጥ ቃል አብዛኛውን ጊዜ የተሠራበት አምላክ ከአገልጋዮቹ ጋር ያለውን ፍቅራዊ ቁርኝት ለማመልከት ነው። ይኸው ቃል በአምላክ አገልጋዮች መካከል ያለውን ፍቅር ለማመልከትም ተሠርቶበታል። (2 ሳሙ. 9:6, 7) ታማኝነታችን ከጊዜ ወደ ጊዜ እየጠነከረ ሊሄድ ይችላል። የዳንኤል ታማኝነት ከጊዜ ወደ ጊዜ እየተጠናከረ የሄደው እንዴት እንደሆነ እስቲ እንመልከት።

ይሖዋ መልአክ ልኮ የአንበሶቹን አፍ በመዝጋት ዳንኤልን ለታማኝነቱ ክሶታል (አንቀጽ 11⁠ን ተመልከት)





11. ዳንኤል በስተርጅናው ምን ዓይነት የታማኝነት ፈተና አጋጥሞታል? (የሽፋኑን ሥዕል ተመልከት።)

11 ዳንኤል በመላ ሕይወቱ ለይሖዋ ያለው ታማኝነት ተፈትኗል። ሆኖም ከደረሱበት ትላልቅ ፈተናዎች አንዱ ያጋጠመው በ90ዎቹ ዕድሜ ሳለ ነው። በዚህ ወቅት ባቢሎን በሜዶናውያንና በፋርሳውያን ድል ተደርጋ በንጉሥ ዳርዮስ ትተዳደር ነበር። የቤተ መንግሥቱ ባለሥልጣናት ዳንኤልን ይጠሉት ነበር፤ ለሚያመልከው አምላክም አክብሮት አልነበራቸውም። በመሆኑም ዳንኤልን ለማስገደል ሴራ ጠነሰሱ። ‘ዳንኤል ታማኝ የሚሆነው ለአምላኩ ነው ወይስ ለንጉሡ’ የሚለውን ለመፈተን አንድ አዋጅ እንዲታወጅ አደረጉ። ዳንኤል ለንጉሡ ያለውን ታማኝነት ለማረጋገጥና ከሌሎቹ ሰዎች ጋር ለመመሳሰል ማድረግ የሚጠበቅበት ለ30 ቀናት ያህል ወደ ይሖዋ መጸለዩን ማቆም ብቻ ነበር። ዳንኤል አቋሙን ለማላላት ፈቃደኛ አልሆነም። በመሆኑም ወደ አንበሶች ጉድጓድ ተጣለ። ሆኖም ይሖዋ ዳንኤልን ከአንበሶቹ አፍ በመታደግ ለታማኝነቱ ክሶታል። (ዳን. 6:12-15, 20-22) እኛስ ዳንኤል ያሳየውን ዓይነት የማይናወጥ ታማኝነት ማዳበር የምንችለው እንዴት ነው?

12. ዳንኤል ለይሖዋ የማይናወጥ ታማኝነት ያዳበረው እንዴት ነው?

12 ቀደም ሲል እንደተመለከትነው ታማኝነት የሚመነጨው ከጠንካራ ፍቅር ነው። ዳንኤል ለይሖዋ የማይናወጥ ታማኝነት ሊያዳብር የቻለው በሰማይ ላለው አባቱ ጥልቅ ፍቅር ስለነበረው ነው። ዳንኤል እንዲህ ያለ ፍቅር እንዲያዳብር የረዳው ስለ ይሖዋ ባሕርያትና እነዚህን ባሕርያት ስላሳየበት መንገድ ጊዜ ወስዶ ማሰላሰሉ እንደሆነ ጥያቄ የለውም። (ዳን. 9:4) በተጨማሪም ዳንኤል፣ ይሖዋ ለእሱም ሆነ ለሕዝቡ ስላደረጋቸው መልካም ነገሮች በአመስጋኝነት ያሰላስል ነበር።—ዳን. 2:20-23፤ 9:15, 16

እንደ ዳንኤል ይሖዋን በጥልቅ በመውደድ ለእሱ የማይናወጥ ታማኝነት ማዳበር ትችላለህ (አንቀጽ 13⁠ን ተመልከት)





13. (ሀ) በዛሬው ጊዜ ያሉ ወጣቶች ምን ዓይነት የታማኝነት ፈተና ያጋጥማቸዋል? ምሳሌ ስጥ። (ሥዕሉንም ተመልከት።) (ለ) በቪዲዮው ላይ እንደሚታየው፣ አንድ ሰው ‘የይሖዋ ምሥክሮች ግብረ ሰዶማውያንን ይደግፋሉ?’ ብሎ ቢጠይቀን ምን ዓይነት ምላሽ መስጠት እንችላለን?

13 እንደ ዳንኤል ሁሉ በዛሬው ጊዜ ያሉ ወጣቶችም ለይሖዋና ለመሥፈርቶቹ ምንም አክብሮት በሌላቸው ሰዎች ተከበዋል። እንዲህ ያሉት ሰዎች ከእነሱ የተለየ አመለካከት ወይም እምነት ያለውን ማንኛውንም ሰው ይጠሉ ይሆናል። እንዲያውም አንዳንዶቹ፣ ወጣቶቻችን ለይሖዋ ያላቸውን ታማኝነት እንዲያላሉ ለማድረግ ከፍተኛ ጫና ያሳድሩባቸው ይሆናል። ለምሳሌ ያህል፣ ግራም የተባለ በአውስትራሊያ የሚኖር ወጣት ምን እንዳጋጠመው እንመልከት። ግራም የሁለተኛ ደረጃ ተማሪ ሳለ ፈታኝ ሁኔታ አጋጥሞት ነበር። አስተማሪያቸው ‘አንድ ጓደኛችሁ ግብረ ሰዶማዊ እንደሆነ ቢነግራችሁ ምን ታደርጋላችሁ?’ የሚል ጥያቄ ለተማሪዎቹ አቀረበች። ከዚያም አስተማሪዋ፣ ጓደኛቸው ግብረ ሰዶማዊ መሆኑ ምንም ችግር እንደሌለው የሚሰማቸው ተማሪዎች በክፍሉ አንድ ጎን እንዲቆሙ፣ ሌሎቹ ደግሞ በሌላኛው ጎን እንዲቆሙ ጠየቀች። ግራም እንዲህ ብሏል፦ “ከእኔና ከአንድ ሌላ የይሖዋ ምሥክር በስተቀር የክፍሉ ተማሪዎች በሙሉ ግብረ ሰዶማዊነትን በሚደግፈው ወገን ቆሙ።” ቀጥሎ የተፈጠረው ነገር ግራም ለይሖዋ ያለውን ታማኝነት በእጅጉ ፈትኖታል። እንዲህ ብሏል፦ “አንድ ሰዓት የሚፈጀው ክፍለ ጊዜ እስኪጠናቀቅ ድረስ አስተማሪዋን ጨምሮ ተማሪዎቹ በሙሉ ሰደቡን። በተረጋጋና ምክንያታዊ በሆነ መንገድ ስለ እምነቴ ለማስረዳት ሞከርኩ፤ እነሱ ግን የምናገረውን ለመስማት ፈቃደኞች አልነበሩም።” ግራም እንዲህ ያለ የታማኝነት ፈተና ሲደርስበት ምን ተሰማው? እንዲህ ብሏል፦ “የክፍሌ ተማሪዎች የሰደቡኝ መሆኑ አላስደሰተኝም። ሆኖም ለእምነቴ ጥብቅና በመቆሜና አቋሜን ባለማላላቴ በጣም ተደሰትኩ።”*

14. ለይሖዋ የማይናወጥ ታማኝነት ማዳበር የምንችልበት አንዱ መንገድ ምንድን ነው?

14 እኛም እንደ ዳንኤል ለይሖዋ ጥልቅ ፍቅር ካዳበርን ለእሱ የማይናወጥ ታማኝነት ሊኖረን ይችላል። ስለ ይሖዋ ባሕርያት በመማር እንዲህ ያለውን ፍቅር ማዳበር እንችላለን። ለምሳሌ እሱ ስለፈጠራቸው ነገሮች ማጥናት እንችላለን። (ሮም 1:20) ለይሖዋ ያለህን ፍቅርና አክብሮት ማሳደግ የምትፈልግ ከሆነ “ንድፍ አውጪ አለው?” በሚለው ዓምድ ሥር የሚወጡትን አጫጭር ርዕሶች ማንበብ ወይም ቪዲዮዎቹን መመልከት ትችላለህ። በተጨማሪም ሕይወት የተገኘው በፍጥረት ነው? እንዲሁም የሕይወት አመጣጥ—መልስ የሚያሻቸው አምስት ጥያቄዎች የሚሉትን ብሮሹሮች ማንበብ ትችላለህ። በዴንማርክ የምትኖር ኤስተር የተባለች እህት እነዚህን ጽሑፎች አስመልክቶ እንዲህ ብላለች፦ “ማብራሪያው የሚያረካ ነው። ብሮሹሮቹ ምን ማመን እንዳለባችሁ አይነግሯችሁም። ከዚህ ይልቅ መረጃውን ያስቀምጣሉ፤ ከዚያም የራሳችሁ መደምደሚያ ላይ እንድትደርሱ ይረዷችኋል።” ቀደም ሲል የተጠቀሰው ቤን እንዲህ ብሏል፦ “እነዚህ ጽሑፎች እምነቴን በእጅጉ አጠናክረውልኛል። ሕይወት የተገኘው በፍጥረት እንደሆነ አሳምነውኛል።” እነዚህን ጽሑፎች ካጠናችሁ በኋላ በሚከተለው የመጽሐፍ ቅዱስ ሐሳብ እንደምትስማሙ ምንም ጥያቄ የለውም፦ “ይሖዋ አምላካችን፣ ሁሉንም ነገሮች ስለፈጠርክ . . . ግርማ፣ ክብርና ኃይል ልትቀበል ይገባሃል።”—ራእይ 4:11*

15. ከይሖዋ ጋር የቀረበ ወዳጅነት መመሥረት የምንችልበት ሌላው መንገድ ምንድን ነው?

15 ለይሖዋ ጥልቅ ፍቅር ማዳበር የምንችልበት ሌላው መንገድ የልጁን የኢየሱስን ሕይወት መመርመር ነው። በጀርመን የምትኖር ሰሚራ የምትባል ወጣት እህት ይህን አድርጋለች። እንዲህ ብላለች፦ “ስለ ይሖዋ ይበልጥ ማወቅ የቻልኩት በኢየሱስ አማካኝነት ነው።” ሰሚራ ልጅ ሳለች ይሖዋ ስሜት ያለው መሆኑን መረዳት ይከብዳት ነበር። ኢየሱስ ስሜት እንዳለው መረዳት ግን አይከብዳትም። እንዲህ ብላለች፦ “ኢየሱስ በቀላሉ ስለሚቀረብና ልጆችን ስለሚወድ እወደው ነበር።” ስለ ኢየሱስ ይበልጥ በተማረች መጠን ከይሖዋ ጋር ያላት ወዳጅነት እየተጠናከረ መጣ። እንዴት? እንዲህ ብላለች፦ “ኢየሱስ አባቱን ሙሉ በሙሉ እንደሚመስል ቀስ በቀስ እየገባኝ መጣ። ሁለቱ በጣም ይመሳሰላሉ። ይሖዋ ኢየሱስን ወደ ምድር የላከበት አንዱ ምክንያት የሰው ልጆች እሱን ይበልጥ እንዲያውቁት ስለሚፈልግ እንደሆነ ገባኝ።” (ዮሐ. 14:9) ከይሖዋ ጋር ያለህን ወዳጅነት ማጠናከር የምትፈልግ ከሆነ ጊዜ መድበህ ስለ ኢየሱስ የቻልከውን ያህል ለመማር ለምን አትሞክርም? እንዲህ ካደረግክ ለይሖዋ ያለህ ፍቅርና ታማኝነት ያድጋል።

16. ታማኝ መሆናችን የሚጠቅመን እንዴት ነው? (መዝሙር 18:25፤ ሚክያስ 6:8)

16 ታማኝ የሆኑ ሰዎች ብዙውን ጊዜ ከሌሎች ጋር የቀረበና ዘላቂ ወዳጅነት መመሥረት ይችላሉ። (ሩት 1:14-17) በተጨማሪም ለይሖዋ ታማኝ የሆኑ ሰዎች ውስጣዊ ሰላም ይኖራቸዋል። ለምን? ምክንያቱም ይሖዋ ለእሱ ታማኝ ለሚሆኑ ሰዎች ታማኝ እንደሚሆን ቃል ገብቷል። (መዝሙር 18:25፤ ሚክያስ 6:8⁠ን አንብብ።) እስቲ አስበው፣ ሁሉን ቻይ የሆነው ፈጣሪ እዚህ ግቡ ከማንባለው ከእኛ ጋር ጠንካራ ወዳጅነት ለመመሥረት ፈቃደኛ ነው! ደግሞም ፈተናም ሆነ ተቃውሞ አልፎ ተርፎም ሞት ይህን ወዳጅነት ሊበጥሰው አይችልም። (ዳን. 12:13፤ ሉቃስ 20:37, 38፤ ሮም 8:38, 39) የዳንኤልን ምሳሌ በመከተል ምንጊዜም ለይሖዋ ታማኝ መሆናችን ምንኛ አስፈላጊ ነው!






ከዳንኤል መማራችሁን ቀጥሉ


17-18. ከዳንኤል ሌላስ ምን ትምህርት እናገኛለን?

17 በዚህ ርዕስ ውስጥ የተመለከትነው ከዳንኤል ባሕርያት መካከል ሁለቱን ብቻ ነው። ሆኖም ከዳንኤል የምናገኛቸው ሌሎች ብዙ ትምህርቶች አሉ። ለምሳሌ ይሖዋ ለዳንኤል ራእዮችንና ሕልሞችን አሳይቶታል፤ እንዲሁም ትንቢታዊ መልእክቶችን የመተርጎም ችሎታ ሰጥቶታል። ከእነዚህ ትንቢቶች ብዙዎቹ ተፈጽመዋል። ሌሎቹ ትንቢቶች ደግሞ በምድር ላይ የሚኖረውን እያንዳንዱን ሰው የሚነኩ ወደፊት የሚፈጸሙ ክንውኖችን በተመለከተ ጠቃሚ መረጃ ይሰጡናል።

18 በሚቀጥለው ርዕስ ላይ፣ ዳንኤል ከጻፋቸው ትንቢቶች መካከል ሁለቱን እንመረምራለን። ወጣቶችም ሆንን አረጋውያን እነዚህን ትንቢቶች መረዳታችን በአሁኑ ጊዜ የጥበብ ውሳኔዎችን ለማድረግ ይረዳናል። በተጨማሪም እነዚህ ትንቢቶች ከፊታችን የሚጠብቁንን ፈተናዎች ለመቋቋም ዝግጁ እንድንሆን ድፍረታችንን እና ታማኝነታችንን ያጠናክሩልናል።







ታስታውሳለህ?


	  ይሖዋ ዳንኤልን የወደደው ለምንድን ነው?



	  ዳንኤል ድፍረት ያሳየው እንዴት ነው?



	  ለይሖዋ ያለንን ታማኝነት ማዳበር የምንችለው እንዴት ነው?









መዝሙር 119 ጠንካራ እምነት ሊኖረን ይገባል

^  በዛሬው ጊዜ ያሉ ወጣት የይሖዋ አገልጋዮች ድፍረታቸውንና ለይሖዋ ያላቸውን ታማኝነት የሚፈትኑ ሁኔታዎች ያጋጥሟቸዋል። በፍጥረት በማመናቸው የተነሳ አብረዋቸው የሚማሩ ልጆች ያሾፉባቸው ይሆናል። ወይም ደግሞ አምላክን በማገልገላቸውና በእሱ መሥፈርቶች በመመራታቸው የተነሳ እኩዮቻቸው ይሳለቁባቸው ይሆናል። ያም ቢሆን፣ በዚህ ርዕስ ውስጥ እንደምንመለከተው የነቢዩ ዳንኤልን ምሳሌ በመከተል ይሖዋን በድፍረትና በታማኝነት የሚያገለግሉ ሁሉ እውነተኛ ጥበብ አላቸው።


^  ዳንኤል የባቢሎናውያንን ምግብ ለመብላት ፈቃደኛ ያልሆነው በሚከተሉት ሦስት ምክንያቶች የተነሳ ሊሆን ይችላል፦ (1) የሚበሉት በሕጉ የተከለከሉትን እንስሳት ሥጋ ሊሆን ይችላል። (ዘዳ. 14:7, 8) (2) ሥጋው በተገቢው መንገድ ደሙ ያልፈሰሰ ሊሆን ይችላል። (ዘሌ. 17:10-12) (3) ምግቡን መብላቱ የጣዖት አምልኮ ተካፋይ እንደሆነ ሊያስቆጥረው ይችላል።—ከዘሌዋውያን 7:15፤ 1 ቆሮንቶስ 10:18, 21, 22 ጋር አወዳድር።


^  “የእውነተኛ ጽድቅ ውጤት ሰላም . . . ይሆናል” የሚለውን ቪዲዮ ከ​jw.org ላይ ተመልከት።


^  ለይሖዋ ያለህን ፍቅር ለማጠናከር ስለ ይሖዋ ባሕርያትና ስለ ማንነቱ በጥልቀት የሚያብራራውን ወደ ይሖዋ ቅረብ የተባለውን መጽሐፍ ማጥናትም ትችላለህ።






^ (ዳን. 9:23) ልመናህን ገና ማቅረብ ስትጀምር ትእዛዝ ተሰጥቷል፤ እኔም ልነግርህ መጥቻለሁ፤ ምክንያቱም አንተ እጅግ የተወደድክ* ነህ። ስለዚህ ለጉዳዩ ትኩረት ስጥ፤ ራእዩንም አስተውል።

ወይም “ትልቅ ግምት የሚሰጥህ፤ እጅግ የተከበርክ።”


^  (1 ሳሙ. 16:7) ሆኖም ይሖዋ ሳሙኤልን እንዲህ አለው፦ “እኔ ስላልተቀበልኩት መልኩንና የቁመቱን ርዝማኔ አትይ። አምላክ የሚያየው ሰው በሚያይበት መንገድ አይደለም፤ ምክንያቱም ሰው የሚያየው ውጫዊ ገጽታን ነው፤ ይሖዋ ግን የሚያየው ልብን ነው።”



^  (ዳን. 1:3, 4) ከዚያም ንጉሡ የቤተ መንግሥቱ ዋና ባለሥልጣን የሆነውን አሽፈኔዝን ከንጉሡና ከመሳፍንቱ ዘር የሆኑትን ጨምሮ አንዳንድ እስራኤላውያንን* እንዲያመጣ አዘዘው። 4 እነሱም ምንም እንከን የሌለባቸው፣ መልከ መልካሞች፣ ጥበብ፣ እውቀትና ማስተዋል ያላቸው እንዲሁም በንጉሡ ቤተ መንግሥት ውስጥ ማገልገል የሚችሉ ወጣቶች* መሆን ነበረባቸው። የከለዳውያንን ጽሑፍና ቋንቋም እንዲያስተምራቸው አዘዘው።

ቃል በቃል “አንዳንድ የእስራኤል ወንዶች ልጆችን።”
ቃል በቃል “ልጆች።”


^  (ዳን. 1:6) ከእነሱ መካከል ከይሁዳ ነገድ የሆኑት ዳንኤል፣* ሃናንያህ፣* ሚሳኤልና* አዛርያስ* ይገኙበታል።

“አምላክ ፈራጄ ነው” የሚል ትርጉም አለው።
“ይሖዋ ሞገስ አሳየ” የሚል ትርጉም አለው።
“እንደ አምላክ ያለ ማን ነው?” ማለት ሊሆን ይችላል።
“ይሖዋ ረድቶናል” የሚል ትርጉም አለው።


^ (ሕዝ. 14:14) “‘እነዚህ ሦስት ሰዎች ይኸውም ኖኅ፣ ዳንኤልና ኢዮብ በዚያ ቢኖሩ እንኳ በጽድቃቸው የሚያድኑት ራሳቸውን* ብቻ ነው’ ይላል ሉዓላዊው ጌታ ይሖዋ።”

ወይም “ነፍሳቸውን።”


^  (ዘፍ. 5:32) ኖኅ 500 ዓመት ከሆነው በኋላ ሴምን፣ ካምንና ያፌትን ወለደ።



^  (ዘፍ. 6:9, 10) የኖኅ ታሪክ ይህ ነው። ኖኅ ጻድቅ ሰው ነበር። በዘመኑ* ከነበሩት ሰዎች መካከል እሱ እንከን* የሌለበት ሰው ነበር። ኖኅ ከእውነተኛው አምላክ ጋር ይሄድ ነበር። 10 ኖኅ ከጊዜ በኋላ ሴም፣ ካምና ያፌት የተባሉ ሦስት ወንዶች ልጆች ወለደ።

ቃል በቃል “በእሱ ትውልድ።”
ወይም “ነቀፋ።”


^  (ኢዮብ 42:16, 17) ከዚህ በኋላ ኢዮብ 140 ዓመት ኖረ፤ እስከ አራት ትውልድም ድረስ ልጆችንና የልጅ ልጆችን አየ። 17 በመጨረሻም ኢዮብ ሸምግሎና ዕድሜ ጠግቦ ሞተ።



^  (ሕዝ. 14:14) “‘እነዚህ ሦስት ሰዎች ይኸውም ኖኅ፣ ዳንኤልና ኢዮብ በዚያ ቢኖሩ እንኳ በጽድቃቸው የሚያድኑት ራሳቸውን* ብቻ ነው’ ይላል ሉዓላዊው ጌታ ይሖዋ።”

ወይም “ነፍሳቸውን።”


^  (ዳን. 10:11) ከዚያም እንዲህ አለኝ፦ “እጅግ የተወደድክ* ዳንኤል ሆይ፣ የምነግርህን ቃል አስተውል። በነበርክበት ቦታ ላይ ቁም፤ ወደ አንተ ተልኬ መጥቼአለሁና።” ይህን ሲለኝ እየተንቀጠቀጥኩ ቆምኩ።

ወይም “ትልቅ ግምት የሚሰጥህ፤ እጅግ የተከበርክ።”


^  (ዳን. 10:19) ከዚያም “አንተ እጅግ የተወደድክ* ሰው ሆይ፣ አትፍራ። ሰላም ለአንተ ይሁን። በርታ፣ አይዞህ በርታ” አለኝ። እንዲህ ባለኝ ጊዜ ተበረታትቼ “ጌታዬ ሆይ፣ ብርታት ሰጥተኸኛልና ተናገር” አልኩት።

ወይም “ትልቅ ግምት የሚሰጥህ፤ እጅግ የተከበርክ።”


^  (ዳን. 2:3-5) ከዚያም ንጉሡ “ሕልም አልሜ ነበር፤ ሕልሙ ምን እንደሆነ ማወቅ ስለፈለግኩ መንፈሴ ታውኳል” አላቸው። 4 ከለዳውያኑም በአረማይክ ቋንቋ* ለንጉሡ እንዲህ ሲሉ መለሱ፦ “ንጉሥ ሆይ፣ ለዘላለም ኑር። ያየኸውን ሕልም ለአገልጋዮችህ ንገረን፤ እኛም ትርጉሙን እናሳውቅሃለን።” 5 ንጉሡም ለከለዳውያኑ እንዲህ ሲል መለሰላቸው፦ “የመጨረሻ ውሳኔዬ ይህ ነው፦ ሕልሙን ከነትርጉሙ የማታሳውቁኝ ከሆነ ሰውነታችሁ ይቆራረጣል፤ ቤቶቻችሁም የሕዝብ መጸዳጃ* ይሆናሉ።

ከዳን 2:4ለ እስከ 7:28 ድረስ በመጀመሪያ የተጻፈው በአረማይክ ነበር።
“ቆሻሻ መጣያ፤ የፋንድያ ክምር” ማለትም ሊሆን ይችላል።


^  (ዳን. 2:16) ዳንኤልም ወደ ንጉሡ ገብቶ የሕልሙን ትርጉም ለእሱ የሚያስታውቅበት ጊዜ እንዲሰጠው ንጉሡን ጠየቀው።



^  (ዳን. 2:18) ደግሞም ዳንኤልንና ጓደኞቹን ከቀሩት የባቢሎን ጠቢባን ጋር እንዳይገድሏቸው የሰማይ አምላክ ምሕረት እንዲያሳያቸውና ሚስጥሩን እንዲገልጥላቸው ይጸልዩ ዘንድ ነገራቸው።



^  (ዳን. 4:25) ከሰዎች መካከል ትሰደዳለህ፤ ከዱር አራዊትም ጋር ትኖራለህ፤ እንደ በሬም ሣር ትበላለህ፤ በሰማያትም ጠል ትረሰርሳለህ፤ ልዑሉ አምላክ በሰው ልጆች መንግሥት ላይ እንደሚገዛና መንግሥቱንም ለወደደው እንደሚሰጥ እስክታውቅ ድረስ ሰባት ዘመናት ያልፉብሃል።



^  (ዘዳ. 6:6-9) እኔ ዛሬ የማዝህን እነዚህን ትእዛዛት በልብህ ያዝ፤ 7 በልጆችህም ውስጥ ቅረጻቸው፤* በቤትህ ስትቀመጥ፣ በመንገድ ላይ ስትሄድ፣ ስትተኛና ስትነሳ ስለ እነሱ ተናገር። 8 በእጅህም ላይ እንደ ማስታወሻ እሰራቸው፤ በግንባርህም ላይ* እንደታሰረ ነገር ይሁኑ። 9 በቤትህ መቃኖችና በግቢህ በሮች ላይ ጻፋቸው።

ወይም “ለልጆችህ ደጋግመህ ንገራቸው፤ በልጆችህ ላይ አትማቸው።”
ቃል በቃል “በዓይኖችህም መካከል።”


^  (ዘሌ. 11:4-8) “‘ሆኖም የሚያመሰኩትን ወይም ሰኮናቸው የተሰነጠቀውን እነዚህን እንስሳት መብላት የለባችሁም፦ ግመል የሚያመሰኳ ቢሆንም ሰኮናው የተሰነጠቀ አይደለም። ለእናንተ ርኩስ ነው። 5 ሽኮኮም መብላት የለባችሁም፤ ምክንያቱም የሚያመሰኳ ቢሆንም ሰኮናው የተሰነጠቀ አይደለም። ለእናንተ ርኩስ ነው። 6 ጥንቸልም ብትሆን መብላት የለባችሁም፤ ምክንያቱም የምታመሰኳ ብትሆንም ሰኮናዋ የተሰነጠቀ አይደለም። ለእናንተ ርኩስ ነች። 7 አሳማም መብላት የለባችሁም፤ ሰኮናው የተሰነጠቀና ስንጥቁ ሙሉ በሙሉ የተከፈለ ቢሆንም እንኳ አያመሰኳም። ለእናንተ ርኩስ ነው። 8 የእነዚህን እንስሳት ሥጋ አትብሉ ወይም በድናቸውን አትንኩ። እነዚህ ለእናንተ ርኩስ ናቸው።



^  (ዳን. 1:8) ዳንኤል ግን በንጉሡ ምርጥ ምግብ ወይም በሚጠጣው የወይን ጠጅ ላለመርከስ በልቡ ቁርጥ ውሳኔ አደረገ። በመሆኑም በዚህ መንገድ ራሱን እንዳያረክስ ዋናውን ባለሥልጣን ፈቃድ ጠየቀው።



^  (ዳን. 1:11-13) ዳንኤል ግን ዋናው ባለሥልጣን በዳንኤል፣ በሃናንያህ፣ በሚሳኤልና በአዛርያስ ላይ ጠባቂ አድርጎ የሾመውን ሰው እንዲህ አለው፦ 12 “እባክህ አገልጋዮችህን ለአሥር ቀን ያህል ፈትነን፤ የምንበላው አትክልትና የምንጠጣው ውኃ ይሰጠን፤ 13 ከዚያም የእኛን ቁመና የንጉሡን ምርጥ ምግብ ከሚበሉት ወጣቶች* ቁመና ጋር አወዳድር፤ በኋላም ባየኸው መሠረት በአገልጋዮችህ ላይ የፈለግከውን ነገር አድርግ።”

ቃል በቃል “ልጆች።”


^  (ዳን. 9:10, 11) የአምላካችንን የይሖዋን ቃል አልታዘዝንም፤ አገልጋዮቹ በሆኑት በነቢያት አማካኝነት የሰጠንን ሕጎችም አላከበርንም። 11 የእስራኤል ቤት ሰዎች ሁሉ ሕግህን ተላልፈዋል፤ ቃልህን ባለመታዘዝም ለአንተ ጀርባቸውን ሰጥተዋል፤ በዚህም የተነሳ የእውነተኛው አምላክ አገልጋይ በሆነው በሙሴ ሕግ የተጻፈውን እርግማንና መሐላ በእኛ ላይ አወረድክ፤ በአንተ ላይ ኃጢአት ሠርተናልና።



^  (ዳን. 2:19-24) ከዚያም ሚስጥሩ በሌሊት ለዳንኤል በራእይ ተገለጠለት። በመሆኑም ዳንኤል የሰማይን አምላክ አወደሰ። 20 ዳንኤልም እንዲህ አለ፦ “የአምላክ ስም ከዘላለም እስከ ዘላለም ይወደስ፤ ጥበብና ኃይል የእሱ ብቻ ነውና። 21 እሱ ጊዜያትንና ወቅቶችን ይለውጣል፤ ነገሥታትን ያስወግዳል፤ ደግሞም ያስቀምጣል፤ ለጥበበኞች ጥበብን፣ ለአስተዋዮችም እውቀትን ይሰጣል። 22 ጥልቅ የሆኑትንና የተሰወሩትን ነገሮች ይገልጣል፤ በጨለማ ውስጥ ያለውን ያውቃል፤ ብርሃንም ከእሱ ጋር ይኖራል። 23 የአባቶቼ አምላክ ሆይ፣ ለአንተ ምስጋናና ውዳሴ አቀርባለሁ፤ ምክንያቱም ጥበብንና ኃይልን ሰጥተኸኛል። አሁን ደግሞ ከአንተ የጠየቅነውን ነገር አሳውቀኸኛል፤ ንጉሡ ያሳሰበውን ጉዳይ አሳውቀኸናል።” 24 ከዚያም ዳንኤል የባቢሎንን ጠቢባን እንዲያጠፋ ንጉሡ ወደ ሾመው ወደ አርዮክ ሄዶ “ከባቢሎን ጠቢባን መካከል አንዳቸውንም አትግደል። በንጉሡ ፊት አቅርበኝ፤ እኔም የሕልሙን ትርጉም ለንጉሡ አሳውቃለሁ” አለው።



^  (ዳን. 10:12) ከዚያም እንዲህ አለኝ፦ “ዳንኤል ሆይ፣ አትፍራ። እነዚህን ነገሮች ለመረዳት ልባዊ ጥረት ማድረግና በአምላክህ ፊት ራስህን ዝቅ ማድረግ ከጀመርክበት ቀን አንስቶ ቃልህ ተሰምቷል፤ እኔም የመጣሁት ከቃልህ የተነሳ ነው።



^  (ዳን. 10:18, 19) ሰው የሚመስለው እንደገና ዳሰሰኝ፤ አበረታኝም። 19 ከዚያም “አንተ እጅግ የተወደድክ* ሰው ሆይ፣ አትፍራ። ሰላም ለአንተ ይሁን። በርታ፣ አይዞህ በርታ” አለኝ። እንዲህ ባለኝ ጊዜ ተበረታትቼ “ጌታዬ ሆይ፣ ብርታት ሰጥተኸኛልና ተናገር” አልኩት።

ወይም “ትልቅ ግምት የሚሰጥህ፤ እጅግ የተከበርክ።”


^  (ዳን. 9:2) አዎ፣ በዘመነ መንግሥቱ የመጀመሪያ ዓመት እኔ ዳንኤል ለነቢዩ ኤርምያስ በተነገረው የይሖዋ ቃል ላይ በተጠቀሰው መሠረት ኢየሩሳሌም ፈራርሳ የምትቆየው ለ70 ዓመት እንደሆነ ከመጻሕፍቱ* አስተዋልኩ።

ቅዱሳን መጻሕፍቱን ያመለክታል።


^  (ሮም 8:31, 32) እንግዲህ ስለ እነዚህ ነገሮች ምን እንበል? አምላክ ከእኛ ጋር ከሆነ ማን ሊቃወመን ይችላል? 32 ለገዛ ልጁ እንኳ ያልሳሳው፣ ከዚህ ይልቅ ለእኛ ለሁላችን አሳልፎ የሰጠው አምላክ፣ ከእሱ ጋር አብሮ ሌሎች ነገሮችን ሁሉ እንዴት በደግነት አይሰጠንም?



^  (ሮም 8:37-39) ከዚህ ይልቅ በወደደን በእሱ አማካኝነት እነዚህን ነገሮች ሁሉ ሙሉ በሙሉ በድል አድራጊነት እንወጣለን። 38 ምክንያቱም ሞትም ቢሆን፣ ሕይወትም ቢሆን፣ መላእክትም ቢሆኑ፣ መንግሥታትም ቢሆኑ፣ አሁን ያሉት ነገሮችም ቢሆኑ፣ ወደፊት የሚመጡት ነገሮችም ቢሆኑ፣ ማንኛውም ኃይል ቢሆን፣ 39 ከፍታም ቢሆን፣ ዝቅታም ቢሆን፣ ሌላ ማንኛውም ፍጥረት ቢሆን በጌታችን በክርስቶስ ኢየሱስ አማካኝነት ከተገለጸው የአምላክ ፍቅር ሊለየን እንደማይችል ሙሉ በሙሉ እርግጠኛ ነኝ።



^  (ዳን. 6:10) ዳንኤል ግን ድንጋጌው በፊርማ መጽደቁን እንዳወቀ ወደ ቤቱ ገባ፤ በሰገነት ላይ ባለው ክፍሉ ውስጥ በኢየሩሳሌም አቅጣጫ ያሉት መስኮቶች ተከፍተው ነበር። ከዚህ በፊት አዘውትሮ ያደርግ እንደነበረውም በቀን ሦስት ጊዜ በጉልበቱ ተንበርክኮ ጸለየ፤ ለአምላኩም ውዳሴ አቀረበ።



^  (ዳን. 9:4, 5) ወደ አምላኬ ወደ ይሖዋ ጸለይኩ፤ ደግሞም ተናዘዝኩ፤ እንዲህም አልኩ፦ “እውነተኛው አምላክ ይሖዋ ሆይ፣ አንተ ለሚወዱህ፣ ትእዛዛትህንም ለሚያከብሩ ቃል ኪዳንህን የምትጠብቅና ታማኝ ፍቅር የምታሳይ ታላቅና የምትፈራ አምላክ ነህ፤ 5 እኛ ኃጢአት ሠርተናል፤ በደል ፈጽመናል፤ ክፋት ሠርተናል እንዲሁም ዓምፀናል፤ ከትእዛዛትህና ከድንጋጌዎችህ ዞር ብለናል።



^  (ዳን. 9:19) ይሖዋ ሆይ፣ ስማ። ይሖዋ ሆይ፣ ይቅር በል። ይሖዋ ሆይ፣ ትኩረት ስጥ፤ እርምጃም ውሰድ! አምላኬ ሆይ፣ ለራስህ ስትል አትዘግይ፤ ስምህ በከተማህና በሕዝብህ ላይ ተጠርቷልና።”



^  (2 ሳሙ. 9:6, 7) የሳኦል ልጅ፣ የዮናታን ልጅ ሜፊቦስቴ ወደ ዳዊት ሲገባ ወዲያውኑ በግንባሩ ተደፍቶ ሰገደ። ከዚያም ዳዊት “ሜፊቦስቴ!” ብሎ ጠራው፤ እሱም “አቤት ጌታዬ” አለ። 7 ዳዊትም “ለአባትህ ለዮናታን ስል ታማኝ ፍቅር ስለማሳይህ አትፍራ፤ የአያትህን የሳኦልንም መሬት በሙሉ እመልስልሃለሁ፤ አንተም ዘወትር ከማዕዴ ትበላለህ” አለው።



^  (ዳን. 6:12-15) በመሆኑም ወደ ንጉሡ ቀርበው “ንጉሥ ሆይ፣ ለ30 ቀናት ያህል ለአንተ ካልሆነ በስተቀር ለአምላክም ሆነ ለሰው ልመና የሚያቀርብ ማንኛውም ግለሰብ ወደ አንበሶች ጉድጓድ እንዲወረወር የሚደነግገውን እገዳ በፊርማህ አጽድቀህ አልነበረም?” በማለት ንጉሡ የጣለውን እገዳ አስታወሱት። ንጉሡም “ጉዳዩ ሊሻር በማይችለው በሜዶናውያንና በፋርሳውያን ሕግ መሠረት በሚገባ የጸና ነው” ሲል መለሰላቸው። 13 እነሱም ቀበል አድርገው ንጉሡን እንዲህ አሉት፦ “ንጉሥ ሆይ፣ ከይሁዳ ግዞተኞች አንዱ የሆነው ዳንኤል፣ ለአንተም ሆነ በፊርማህ ላጸደቅከው እገዳ አክብሮት የለውም፤ ይልቁንም በቀን ሦስት ጊዜ ይጸልያል።” 14 ንጉሡም ይህን በሰማ ጊዜ እጅግ ተጨነቀ፤ ዳንኤልንም መታደግ የሚችልበትን መንገድ ያወጣና ያወርድ ጀመር፤ ፀሐይ እስክትጠልቅም ድረስ እሱን ለማዳን የተቻለውን ሁሉ ጥረት ሲያደርግ ቆየ። 15 በመጨረሻም እነዚህ ሰዎች አንድ ላይ ሆነው ወደ ንጉሡ በመግባት ንጉሡን እንዲህ አሉት፦ “ንጉሥ ሆይ፣ በሜዶናውያንና በፋርሳውያን ሕግ መሠረት ንጉሡ ያጸናው ማንኛውም እገዳ ወይም ድንጋጌ ሊለወጥ እንደማይችል አትርሳ።”



^  (ዳን. 6:20-22) ወደ ጉድጓዱ በቀረበ ጊዜ ሐዘን በተቀላቀለበት ድምፅ ጮክ ብሎ ዳንኤልን ተጣራ። ንጉሡም ዳንኤልን “የሕያው አምላክ አገልጋይ ዳንኤል ሆይ፣ ሁልጊዜ የምታገለግለው አምላክህ ከአንበሶቹ ሊታደግህ ችሏል?” አለው። 21 ዳንኤልም ንጉሡን እንዲህ አለው፦ “ንጉሥ ሆይ፣ ለዘላለም ኑር። 22 አምላኬ መልአኩን ልኮ የአንበሶቹን አፍ ዘጋ፤ እነሱም አልጎዱኝም፤ በፊቱ ንጹሕ ሆኜ ተገኝቻለሁና፤ ንጉሥ ሆይ፣ በአንተም ላይ የሠራሁት በደል የለም።”



^  (ዳን. 9:4) ወደ አምላኬ ወደ ይሖዋ ጸለይኩ፤ ደግሞም ተናዘዝኩ፤ እንዲህም አልኩ፦ “እውነተኛው አምላክ ይሖዋ ሆይ፣ አንተ ለሚወዱህ፣ ትእዛዛትህንም ለሚያከብሩ ቃል ኪዳንህን የምትጠብቅና ታማኝ ፍቅር የምታሳይ ታላቅና የምትፈራ አምላክ ነህ፤



^  (ዳን. 2:20-23) ዳንኤልም እንዲህ አለ፦ “የአምላክ ስም ከዘላለም እስከ ዘላለም ይወደስ፤ ጥበብና ኃይል የእሱ ብቻ ነውና። 21 እሱ ጊዜያትንና ወቅቶችን ይለውጣል፤ ነገሥታትን ያስወግዳል፤ ደግሞም ያስቀምጣል፤ ለጥበበኞች ጥበብን፣ ለአስተዋዮችም እውቀትን ይሰጣል። 22 ጥልቅ የሆኑትንና የተሰወሩትን ነገሮች ይገልጣል፤ በጨለማ ውስጥ ያለውን ያውቃል፤ ብርሃንም ከእሱ ጋር ይኖራል። 23 የአባቶቼ አምላክ ሆይ፣ ለአንተ ምስጋናና ውዳሴ አቀርባለሁ፤ ምክንያቱም ጥበብንና ኃይልን ሰጥተኸኛል። አሁን ደግሞ ከአንተ የጠየቅነውን ነገር አሳውቀኸኛል፤ ንጉሡ ያሳሰበውን ጉዳይ አሳውቀኸናል።”



^  (ዳን. 9:15, 16) “አሁንም ሕዝብህን ከግብፅ ምድር በኃያል እጅ ያወጣህና እስከዚህ ቀን ድረስ ስምህ እንዲታወቅ ያደረግክ አምላካችን ይሖዋ ሆይ፣ እኛ ኃጢአት ሠርተናል፤ ክፉ ድርጊትም ፈጽመናል። 16 ይሖዋ ሆይ፣ እንደ ጽድቅ ሥራህ መጠን፣ እባክህ ቁጣህንና ንዴትህን ከከተማህ ከኢየሩሳሌም ይኸውም ከቅዱስ ተራራህ መልስ፤ ምክንያቱም በኃጢአታችንና አባቶቻችን በፈጸሙት በደል የተነሳ ኢየሩሳሌምና ሕዝብህ በዙሪያችን ባሉት ሁሉ ዘንድ መሳለቂያ ሆነዋል።



^  (ሮም 1:20) የማይታዩት ባሕርያቱ ይኸውም ዘላለማዊ ኃይሉና አምላክነቱ ዓለም ከተፈጠረበት ጊዜ አንስቶ በግልጽ ይታያሉ፤ ምክንያቱም ባሕርያቱን ከተሠሩት ነገሮች ማስተዋል ይቻላል፤ ስለሆነም የሚያመካኙበት ነገር የላቸውም።



^  (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^  (ዮሐ. 14:9) ኢየሱስም እንዲህ አለው፦ “ፊልጶስ፣ ከእናንተ ጋር ይህን ያህል ረጅም ጊዜ ኖሬም እንኳ አላወቅከኝም? እኔን ያየ ሁሉ አብንም አይቷል። ታዲያ እንዴት ‘አብን አሳየን’ ትላለህ?



^ (መዝ. 18:25) ታማኝ ለሆነ ሰው ታማኝ ትሆናለህ፤ እንከን የለሽ ለሆነ ሰው እንከን የለሽ ትሆናለህ፤



^ (ሚክ. 6:8) ሰው ሆይ፣ መልካም የሆነውን ነግሮሃል። ይሖዋ ከአንተ የሚፈልገው ምንድን ነው? ፍትሕን እንድታደርግ፣* ታማኝነትን እንድትወድና* ልክህን አውቀህ ከአምላክህ ጋር እንድትሄድ ብቻ ነው!

ወይም “ትክክል የሆነውን ነገር እንድታደርግ።”
ወይም “ደግነትና ታማኝነት የሚንጸባረቅበት ፍቅር እንድታሳይና።” ቃል በቃል “ታማኝ ፍቅርን እንድትወድና።”


^  (ሩት 1:14-17) እነሱም እንደገና ድምፃቸውን ከፍ አድርገው አለቀሱ፤ ከዚያም ዖርፋ አማቷን ስማ ተሰናበተቻት። ሩት ግን ከእሷ ላለመለየት የሙጥኝ አለች። 15 ናኦሚም “ተመልከች፣ መበለት የሆነችው የባልሽ ወንድም ሚስት ወደ ወገኖቿና ወደ አማልክቷ ተመልሳለች። አብረሻት ተመለሽ” አለቻት። 16 ሩት ግን እንዲህ አለቻት፦ “ከአንቺ እንድለይና ትቼሽ እንድመለስ አትማጸኚኝ፤ እኔ እንደሆነ ወደምትሄጂበት እሄዳለሁ፤ በምታድሪበት አድራለሁ። ሕዝብሽ ሕዝቤ፣ አምላክሽም አምላኬ ይሆናል። 17 በምትሞቺበት እሞታለሁ፤ በዚያም እቀበራለሁ። ከሞት በቀር ከአንቺ የሚለየኝ ቢኖር ይሖዋ አንዳች ነገር ያምጣብኝ፤ ከዚያም የከፋ ያድርግብኝ።”



^  (መዝ. 18:25) ታማኝ ለሆነ ሰው ታማኝ ትሆናለህ፤ እንከን የለሽ ለሆነ ሰው እንከን የለሽ ትሆናለህ፤



^  (ሚክ. 6:8) ሰው ሆይ፣ መልካም የሆነውን ነግሮሃል። ይሖዋ ከአንተ የሚፈልገው ምንድን ነው? ፍትሕን እንድታደርግ፣* ታማኝነትን እንድትወድና* ልክህን አውቀህ ከአምላክህ ጋር እንድትሄድ ብቻ ነው!

ወይም “ትክክል የሆነውን ነገር እንድታደርግ።”
ወይም “ደግነትና ታማኝነት የሚንጸባረቅበት ፍቅር እንድታሳይና።” ቃል በቃል “ታማኝ ፍቅርን እንድትወድና።”


^  (ዳን. 12:13) “አንተ ግን እስከ ፍጻሜው ድረስ ሂድ። ታርፋለህ፤ ሆኖም በዘመኑ ፍጻሜ ዕጣ ፋንታህን ለመቀበል* ትነሳለህ።”

ወይም “በተመደበልህ ቦታ።”


^  (ሉቃስ 20:37, 38) ይሁንና ሙሴም እንኳ ስለ ቁጥቋጦው በሚገልጸው ታሪክ ላይ ይሖዋን* ‘የአብርሃም አምላክ፣ የይስሐቅ አምላክና የያዕቆብ አምላክ’ ብሎ በጠራው ጊዜ ሙታን እንደሚነሡ አስታውቋል። 38 እሱ የሕያዋን እንጂ የሙታን አምላክ አይደለም፤ በእሱ ፊት* ሁሉም ሕያዋን ናቸውና።”

ከተጨማሪው መረጃ ላይ ሀ5ን ተመልከት።
ወይም “ከእሱ አመለካከት አንጻር።”


^  (ሮም 8:38, 39) ምክንያቱም ሞትም ቢሆን፣ ሕይወትም ቢሆን፣ መላእክትም ቢሆኑ፣ መንግሥታትም ቢሆኑ፣ አሁን ያሉት ነገሮችም ቢሆኑ፣ ወደፊት የሚመጡት ነገሮችም ቢሆኑ፣ ማንኛውም ኃይል ቢሆን፣ 39 ከፍታም ቢሆን፣ ዝቅታም ቢሆን፣ ሌላ ማንኛውም ፍጥረት ቢሆን በጌታችን በክርስቶስ ኢየሱስ አማካኝነት ከተገለጸው የአምላክ ፍቅር ሊለየን እንደማይችል ሙሉ በሙሉ እርግጠኛ ነኝ።



^ (ዘዳ. 14:7, 8) ሆኖም ከሚያመሰኩት ወይም የተሰነጠቀ ሰኮና ካላቸው እንስሳት መካከል እነዚህን አትብሉ፦ ግመል፣ ጥንቸልና ሽኮኮ፤ ምክንያቱም እነዚህ እንስሳት ቢያመሰኩም ሰኮናቸው ስንጥቅ አይደለም። እነሱ ለእናንተ ርኩስ ናቸው። 8 አሳማም እንደዚሁ ነው፤ ምክንያቱም ሰኮናው ስንጥቅ ቢሆንም አያመሰኳም። ለእናንተ ርኩስ ነው። ሥጋቸውን መብላትም ሆነ በድናቸውን መንካት የለባችሁም።



^ (ዘሌ. 17:10-12) “‘ከእስራኤል ቤት የሆነ ማንኛውም ሰው ወይም በመካከላችሁ የሚኖር የትኛውም የባዕድ አገር ሰው ምንም ዓይነት ደም ቢበላ፣ ደም በሚበላው ሰው* ላይ በእርግጥ ፊቴን አጠቁርበታለሁ፤ ከሕዝቡም መካከል ለይቼ አጠፋዋለሁ። 11 ምክንያቱም የሥጋ ሕይወት* ያለው በደሙ ውስጥ ነው፤ ለራሳችሁም* ማስተሰረያ እንዲሆን እኔ ራሴ ደሙን ለእናንተ ስል ለመሠዊያው ሰጥቼዋለሁ፤ ምክንያቱም በውስጡ ባለው ሕይወት* አማካኝነት የሚያስተሰርየው ደሙ ነው። 12 እስራኤላውያንን “ማንኛችሁም ደም መብላት የለባችሁም፤* እንዲሁም በመካከላችሁ የሚኖር ማንኛውም የባዕድ አገር ሰው ደም አይብላ” ያልኳቸው ለዚህ ነው።

ወይም “ነፍስ።”
ወይም “ነፍስ።”
ወይም “ለነፍሳችሁም።”
ወይም “ነፍስ።”
ወይም “ማንኛውም ነፍስ ደም መብላት የለበትም።”


^ (ዘሌ. 7:15) የምስጋና መሥዋዕት እንዲሆኑ ያቀረባቸው የኅብረት መሥዋዕቶች ሥጋ፣ መሥዋዕቱን ባቀረበበት ቀን መበላት ይኖርበታል። ከዚያ ላይ ምንም ማስቀረትና ማሳደር የለበትም።



^ (1 ቆሮ. 10:18) እስቲ ሥጋዊ እስራኤላውያንን ተመልከቱ፦ መሥዋዕቱን የሚበሉት ከመሠዊያው ጋር ተቋዳሾች አይደሉም?



^ (1 ቆሮ. 10:21, 22) የይሖዋን* ጽዋና የአጋንንትን ጽዋ መጠጣት አትችሉም፤ “ከይሖዋ* ማዕድ” እና ከአጋንንት ማዕድ መካፈል አትችሉም። 22 ወይስ ‘ይሖዋን* እያስቀናነው ነው’? እኛ ከእሱ ይበልጥ ብርቱዎች ነን እንዴ?

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።







የጥናት ርዕስ 34

ከመጽሐፍ ቅዱስ ትንቢቶች ተማሩ


“ጥልቅ ማስተዋል ያላቸው . . . ይረዱታል።”—ዳን. 12:10

መዝሙር 98 ቅዱሳን መጻሕፍት በመንፈስ መሪነት የተጻፉ ናቸው

ማስተዋወቂያ*




 1. የመጽሐፍ ቅዱስ ትንቢቶችን ማጥናት አስደሳች እንዲሆንልን ምን ይረዳናል?

ቤን የተባለ ወጣት ወንድም “የመጽሐፍ ቅዱስ ትንቢቶችን ማጥናት እወዳለሁ” ብሏል። አንተስ በእሱ ሐሳብ ትስማማለህ? ወይስ ትንቢቶችን መረዳት ከባድ እንደሆነ ይሰማሃል? ምናልባትም ትንቢቶችን ማጥናት አሰልቺ እንደሚሆን ይሰማህ ይሆናል። ሆኖም ይሖዋ ትንቢቶች በቃሉ ውስጥ እንዲካተቱ ያደረገው ለምን እንደሆነ በደንብ ሲገባህ አመለካከትህን ትቀይር ይሆናል።

 2. በዚህ ርዕስ ውስጥ ምን እንመረምራለን?

2 በዚህ ርዕስ ውስጥ፣ የመጽሐፍ ቅዱስ ትንቢቶችን መመርመር ያለብን ለምን እንደሆነ ብቻ ሳይሆን ትንቢቶችን ማጥናት የምንችለው እንዴት እንደሆነም እንመለከታለን። ከዚያም በዳንኤል መጽሐፍ ውስጥ የሚገኙ ሁለት ትንቢቶችን በመመርመር ትንቢቶቹን መረዳታችን በዛሬው ጊዜ የሚጠቅመን እንዴት እንደሆነ እናያለን።






የመጽሐፍ ቅዱስ ትንቢቶችን ማጥናት ያለብን ለምንድን ነው?


 3. የመጽሐፍ ቅዱስን ትንቢቶች መረዳት ከፈለግን ምን ማድረግ ይኖርብናል?

3 የመጽሐፍ ቅዱስን ትንቢቶች መረዳት ከፈለግን እርዳታ መጠየቅ ይኖርብናል። አንድ ምሳሌ እንመልከት። ጨርሶ የማታውቀውን ቦታ ለመጎብኘት አስበሃል እንበል። ሆኖም አብሮህ የሚጓዘው ጓደኛህ አካባቢውን በደንብ ያውቀዋል። የት እንዳላችሁ እንዲሁም እያንዳንዱ መንገድ ወዴት እንደሚያመራ ጠንቅቆ ያውቃል። ጓደኛህ አብሮህ ለመምጣት በመስማማቱ በጣም እንደምትደሰት ጥያቄ የለውም። በተመሳሳይም ይሖዋ በጊዜ ሰሌዳ ላይ የቱ ጋ እንዳለን እንዲሁም ወደፊት ምን እንደሚጠብቀን ያውቃል። በመሆኑም የመጽሐፍ ቅዱስን ትንቢቶች መረዳት ከፈለግን ይሖዋ እንዲረዳን በትሕትና ልንጠይቀው ይገባል።—ዳን. 2:28፤ 2 ጴጥ. 1:19, 20



[image: አንድ ባልና ሚስት “ዳንኤል፦ በሕይወት ዘመኑ ሁሉ እምነት ያሳየ ሰው” የሚለውን ቪዲዮ ሲመለከቱ።]

የመጽሐፍ ቅዱስን ትንቢቶች ማጥናታችን ወደፊት ለሚጠብቁን ክንውኖች ለመዘጋጀት ይረዳናል (አንቀጽ 4⁠ን ተመልከት)





 4. ይሖዋ ትንቢቶች በቃሉ ውስጥ እንዲሰፍሩ ያደረገው ለምንድን ነው? (ኤርምያስ 29:11) (ሥዕሉንም ተመልከት።)

4 እንደ ማንኛውም ጥሩ ወላጅ፣ ይሖዋ ልጆቹ ወደፊት ደስተኛ ሕይወት እንዲመሩ ይፈልጋል። (ኤርምያስ 29:11⁠ን አንብብ።) ሆኖም ከሰብዓዊ ወላጆች በተለየ መልኩ ይሖዋ ስለ ወደፊቱ ጊዜ በትክክል ትንቢት መናገር ይችላል። ወሳኝ የሆኑ ክንውኖች ከመከሰታቸው በፊት እንድናውቅ ሲል ትንቢቶች በቃሉ ውስጥ እንዲሰፍሩ አድርጓል። (ኢሳ. 46:10) በመሆኑም የመጽሐፍ ቅዱስ ትንቢቶች የሰማዩ አባታችን በፍቅር ተነሳስቶ የሰጠን ውድ ስጦታዎች ናቸው። ይሁንና የመጽሐፍ ቅዱስ ትንቢቶች በእርግጥ እንደሚፈጸሙ መተማመን የምትችለው እንዴት ነው?

 5. ወጣቶች ከማክስ ተሞክሮ ምን ትምህርት ያገኛሉ?

5 ልጆቻችን በትምህርት ቤት ለመጽሐፍ ቅዱስ ምንም አክብሮት ከሌላቸው ልጆች ጋር አብረው ይውላሉ። እነዚህ ልጆች የሚናገሩትና የሚያደርጉት ነገር በወጣት የይሖዋ ምሥክሮች አእምሮ ውስጥ ጥርጣሬ ሊፈጥር ይችላል። ማክስ የተባለ ወንድም ያጋጠመውን እንመልከት። እንዲህ ብሏል፦ “በአሥራዎቹ ዕድሜ ሳለሁ ወላጆቼ እውነተኛውን ሃይማኖት ያስተማሩኝ መሆኑን እንዲሁም መጽሐፍ ቅዱስ በአምላክ መንፈስ መሪነት የተጻፈ መሆኑን መጠራጠር ጀመርኩ።” ታዲያ ወላጆቹ ምን አደረጉ? ማክስ እንዲህ ብሏል፦ “ሁኔታው እንዳስጨነቃቸው ምንም ጥያቄ የለውም፤ ሆኖም በተረጋጋ መንፈስ አነጋገሩኝ።” የማክስ ወላጆች ጥያቄዎቹን ከመጽሐፍ ቅዱስ ላይ መለሱለት። ማክስም እርምጃ ወስዷል። እንዲህ ብሏል፦ “የመጽሐፍ ቅዱስን ትንቢቶች በራሴ ማጥናት ጀመርኩ፤ እንዲሁም የተማርኳቸውን ነገሮች ከሌሎች የይሖዋ ምሥክር ወጣቶች ጋር እነጋገር ነበር።” ይህስ ምን ውጤት አስገኘ? ማክስ “ከዚያ በኋላ፣ መጽሐፍ ቅዱስ በአምላክ መንፈስ መሪነት እንደተጻፈ እርግጠኛ ሆንኩ” ብሏል።

 6. ጥርጣሬ ካደረብህ ምን ልታደርግ ይገባል? ለምንስ?

6 አንተም እንደ ማክስ መጽሐፍ ቅዱስ እውነት መሆኑን መጠራጠር ብትጀምር የጥፋተኝነት ስሜት ሊሰማህ አይገባም። ሆኖም እርምጃ መውሰድ አለብህ። ጥርጣሬ እንደ ዝገት ነው። ዝም ተብሎ ከተተወ፣ ውድ ዋጋ ያለውን ነገር ቀስ በቀስ ሊያበላሽ ይችላል። አንተም ከእምነትህ ላይ ማንኛውንም “ዝገት” ለማስወገድ ከፈለግክ ራስህን እንዲህ ብለህ ልትጠይቅ ይገባል፦ “መጽሐፍ ቅዱስ ስለ ወደፊቱ ጊዜ የሚናገረው ነገር እውነት እንደሆነ አምናለሁ?” እርግጠኛ ካልሆንክ ፍጻሜያቸውን ያገኙ የመጽሐፍ ቅዱስ ትንቢቶችን መመርመር ይኖርብሃል። ሆኖም ይህን ማድረግ የምትችለው እንዴት ነው? 






የመጽሐፍ ቅዱስ ትንቢቶችን ማጥናት የምንችለው እንዴት ነው?




[image: አንዲት እህት የግንቦት 2022 ን “መጠበቂያ ግንብ” ተጠቅማ ስለ ሰሜኑ ንጉሥና ስለ ደቡቡ ንጉሥ የሚገልጸውን ትንቢት ስታጠና።]

እንደ ዳንኤል በይሖዋ ላይ ያለንን እምነት ለማሳደግ የመጽሐፍ ቅዱስ ትንቢቶችን በትሕትና፣ በጥልቀትና በትክክለኛው የልብ ዝንባሌ ማጥናት ይኖርብናል (አንቀጽ 7⁠ን ተመልከት)





 7. ትንቢቶችን ማጥናት ከምንችልበት መንገድ ጋር በተያያዘ ዳንኤል ምን ምሳሌ ትቷል? (ዳንኤል 12:10) (ሥዕሉንም ተመልከት።)

7 ትንቢቶችን ማጥናት ከምንችልበት መንገድ ጋር በተያያዘ ዳንኤል ግሩም ምሳሌ ትቶልናል። ትንቢቶችን ያጠናው በትክክለኛው የልብ ዝንባሌ ተነሳስቶ ማለትም እውነትን ለማወቅ ነበር። በተጨማሪም ዳንኤል ትሑት ነበር፤ ይሖዋ እሱን ለሚያውቁና ንጹሕ በሆኑት የሥነ ምግባር መሥፈርቶቹ ለሚመሩ ሰዎች ማስተዋልን እንደሚሰጣቸው ተገንዝቧል። (ዳን. 2:27, 28፤ ዳንኤል 12:10⁠ን አንብብ።) ዳንኤል የይሖዋን እርዳታ በመጠየቅ ትሑት መሆኑን አሳይቷል። (ዳን. 2:18) ከዚህም ሌላ ዳንኤል ትንቢቶችን ያጠናው በጥልቀት ነው። በወቅቱ የነበሩትን በመንፈስ መሪነት የተጻፉ ቅዱሳን መጻሕፍት በጥንቃቄ መርምሯል። (ኤር. 25:11, 12፤ ዳን. 9:2) ታዲያ የዳንኤልን ምሳሌ መከተል የምትችለው እንዴት ነው?

 8. አንዳንዶች የመጽሐፍ ቅዱስ ትንቢቶች እንደሚፈጸሙ ማመን የማይፈልጉት ለምንድን ነው? እኛ ግን ምን ልናደርግ ይገባል?

8 የልብ ዝንባሌህን መርምር። የመጽሐፍ ቅዱስ ትንቢቶችን ለማጥናት የሚያነሳሳህ እውነትን ለማወቅ ያለህ ጠንካራ ፍላጎት ነው? ከሆነ ይሖዋ ይረዳሃል። (ዮሐ. 4:23, 24፤ 14:16, 17) ይሁንና አንዳንዶች የመጽሐፍ ቅዱስ ትንቢቶችን ለማጥናት የሚያነሳሳቸው ሌላ ምክንያት ነው። ለምሳሌ መጽሐፍ ቅዱስ በአምላክ መንፈስ መሪነት እንዳልተጻፈ የሚያሳይ ማስረጃ ለማግኘት ሲሉ ትንቢቶችን ይመረምሩ ይሆናል። ምክንያቱም መጽሐፍ ቅዱስ የአምላክ ቃል ካልሆነ ትክክልና ስህተት ስለሆነው ነገር የራሳቸውን መሥፈርት ማውጣትና በዚያ መመራት እንደሚችሉ ይሰማቸዋል። እኛ ግን በትክክለኛ የልብ ዝንባሌ ተነሳስተን ትንቢቶችን መመርመር ይኖርብናል። ከዚህም ሌላ የመጽሐፍ ቅዱስ ትንቢቶችን ለመረዳት አንድ ወሳኝ ባሕርይ ያስፈልጋል።  

 9. የመጽሐፍ ቅዱስ ትንቢቶችን ለመረዳት የትኛው ባሕርይ ያስፈልጋል? አብራራ።

9 ትሑት ሁን። ይሖዋ ትሑታንን እንደሚረዳ ቃል ገብቷል። (ያዕ. 4:6) በመሆኑም የመጽሐፍ ቅዱስ ትንቢቶችን ለመረዳት እሱ እንዲረዳን መጸለይ ይኖርብናል። በተጨማሪም ይሖዋ በተገቢው ጊዜ መንፈሳዊ ምግብ ለማቅረብ የሚጠቀምበት መስመር የሆነው የታማኝና ልባም ባሪያ እርዳታ እንደሚያስፈልገን አምነን መቀበል ይኖርብናል። (ሉቃስ 12:42) ይሖዋ የሥርዓት አምላክ ነው። በመሆኑም በቃሉ ውስጥ የሚገኙ እውነቶችን ለመረዳት እንዲያግዘን አንድ መስመር ብቻ ይጠቀማል ብሎ ማሰቡ ምክንያታዊ ነው።—1 ቆሮ. 14:33፤ ኤፌ. 4:4-6

10. ከኤስተር ተሞክሮ ምን ትምህርት አግኝተሃል?

10 በጥልቀት አጥና። በመጀመሪያ ትኩረትህን የሚስብ አንድ ትንቢት ምረጥና ምርምር አድርግበት። ኤስተር የተባለች እህት ያደረገችው ይህንኑ ነው። ስለ መሲሑ መምጣት የሚናገሩ ትንቢቶችን መመርመር ፈልጋ ነበር። እንዲህ ብላለች፦ “15 ዓመት ሲሆነኝ እነዚህ ትንቢቶች ኢየሱስ ከመወለዱ በፊት የተነገሩ መሆናቸውን የሚያረጋግጥ ማስረጃ መፈለግ ጀመርኩ።” ኤስተር ስለ ሙት ባሕር ጥቅልሎች ያነበበችው ነገር አሳመናት። እንዲህ ብላለች፦ “አንዳንዶቹ የተጻፉት ከክርስቶስ ዘመን በፊት ነው፤ በመሆኑም ትንቢቶቹ ከአምላክ የመነጩ መሆን አለባቸው።” አክላም “እርግጥ ትንቢቶቹን ለመረዳት በተደጋጋሚ ማንበብ ነበረብኝ” በማለት ሳትሸሽግ ተናግራለች። ያም ቢሆን ጥረት በማድረጓ ደስተኛ ነች። የተለያዩ የመጽሐፍ ቅዱስ ትንቢቶችን በጥልቀት ከመረመረች በኋላ “መጽሐፍ ቅዱስ እውነት መሆኑን ለራሴ አረጋገጥኩ” ብላለች።

11. መጽሐፍ ቅዱስ እውነት መሆኑን ለራሳችን ማረጋገጣችን የሚጠቅመን እንዴት ነው?

11 በአምላክ ቃል ውስጥ የሚገኙ አንዳንድ ትንቢቶች ፍጻሜያቸውን ያገኙት እንዴት እንደሆነ ስንመለከት በይሖዋና በሚሰጠን አመራር ላይ የማይናወጥ እምነት እናዳብራለን። በተጨማሪም በአሁኑ ጊዜ ምንም ዓይነት ፈተና ቢያጋጥመን የመጽሐፍ ቅዱስ ትንቢቶች ስለ ወደፊቱ ጊዜ ብሩህ ተስፋ እንዲኖረን ይረዱናል። በዛሬው ጊዜ ፍጻሜያቸውን እያገኙ ያሉ ሁለት የዳንኤል ትንቢቶችን እስቲ በአጭሩ እንመልከት። ትንቢቶቹን መመርመራችን ጥበብ የሚንጸባረቅበት ውሳኔ ለማድረግ ሊረዳን ይችላል።






ከብረትና ከሸክላ ስለተሠሩት እግሮች ከሚናገረው ትንቢት ምን ትምህርት እናገኛለን?


12. ‘ከብረትና ከሸክላ ጭቃ’ የተሠሩት እግሮች ምን ያመለክታሉ? (ዳንኤል 2:41-43)

12 ዳንኤል 2:41-43⁠ን አንብብ። ዳንኤል ለንጉሥ ናቡከደነጾር በተረጎመለት ሕልም ላይ ንጉሡ የተመለከተው ምስል እግሮች የተሠሩት ‘ከብረትና ከሸክላ ጭቃ’ ነበር። ይህን ትንቢት በዳንኤልና በራእይ መጻሕፍት ውስጥ ከሚገኙ ሌሎች ትንቢቶች ጋር ስናወዳድር እግሮቹ የሚያመለክቱት በአሁኑ ጊዜ የዓለም ኃያል መንግሥት የሆነውን የአንግሎ አሜሪካ ጥምረት ነው የሚል መደምደሚያ ላይ መድረስ እንችላለን። ዳንኤል ይህን የዓለም ኃያል መንግሥት አስመልክቶ ሲናገር “በከፊል ብርቱ፣ በከፊል ደግሞ ደካማ ይሆናል” ብሏል። ይህ መንግሥት በከፊል ደካማ የሚሆነው ለምንድን ነው? ምክንያቱም በሸክላ ጭቃ የተወከለው ተራው ሕዝብ ይህ መንግሥት እንደ ብረት ባለ ጥንካሬ እርምጃ እንዳይወስድ አቅሙን ያዳክመዋል።*

13. ይህን ትንቢት ስንረዳ የትኞቹን ወሳኝ እውነቶች እንማራለን?

13 ዳንኤል ስለ ምስሉ በተለይም ስለ እግሮቹ ከሰጠው መግለጫ በርካታ ወሳኝ እውነቶችን እንማራለን። አንደኛ፣ የአንግሎ አሜሪካ የዓለም ኃያል መንግሥት በአንዳንድ መንገዶች ጥንካሬውን አሳይቷል። ለምሳሌ አንደኛውንና ሁለተኛውን የዓለም ጦርነት ካሸነፉት አገሮች መካከል አሜሪካና ብሪታንያ ይገኙበታል። ሆኖም ይህ የዓለም ኃያል መንግሥት በዜጎቹ መካከል ባሉ ግጭቶች የተነሳ ተዳክሟል፤ እንዲሁም መዳከሙን ይቀጥላል። ሁለተኛ፣ የአምላክ መንግሥት ሰብዓዊ መንግሥታትን በሙሉ ከማጥፋቱ በፊት የሚኖረው የመጨረሻ የዓለም ኃያል መንግሥት ይህ ጥምር መንግሥት ነው። አንዳንድ ብሔራት አልፎ አልፎ የአንግሎ አሜሪካን የዓለም ኃያል መንግሥት ቢገዳደሩትም እንኳ እሱን ተክተው የዓለም ኃያል መንግሥት አይሆኑም። እንዲህ የምንለው፣ የአምላክን መንግሥት የሚያመለክተው ድንጋይ የምስሉን እግሮች ማለትም የአንግሎ አሜሪካን ጥምር መንግሥት እንደሚያደቅ ትንቢቱ ስለሚገልጽ ነው።—ዳን. 2:34, 35, 44, 45

14. ከብረትና ከሸክላ ስለተሠሩት እግሮች የሚገልጸውን ትንቢት መረዳታችን ጥበብ የሚንጸባረቅበት ውሳኔ ለማድረግ የሚረዳን እንዴት ነው?

14 ከብረትና ከሸክላ ስለተሠሩት እግሮች የሚናገረው የዳንኤል ትንቢት እንደተፈጸመ ታምናለህ? ከሆነ እምነትህ በአኗኗርህ ላይ ተጽዕኖ ማሳደሩ አይቀርም። በቅርቡ በሚጠፋ ዓለም ውስጥ ቁሳዊ ሀብት ለማካበት ጥረት አታደርግም። (ሉቃስ 12:16-21፤ 1 ዮሐ. 2:15-17) ይህን ትንቢት መረዳትህ የስብከቱና ደቀ መዛሙርት የማድረጉ ሥራ ያለውን አስፈላጊነት ለመገንዘብም ይረዳሃል። (ማቴ. 6:33፤ 28:18-20) ይህን ትንቢት ካጠናህ በኋላ ራስህን እንዲህ ብለህ ጠይቅ፦ ‘የማደርጋቸው ውሳኔዎች የአምላክ መንግሥት በቅርቡ ሰብዓዊ መንግሥታትን በሙሉ እንደሚያጠፋ እርግጠኛ እንደሆንኩ ያሳያሉ?’






ስለ ‘ሰሜኑ ንጉሥና’ ስለ “ደቡቡ ንጉሥ” ከሚናገረው ትንቢት ምን እንማራለን?


15. በዛሬው ጊዜ ‘የሰሜኑ ንጉሥ’ እና “የደቡቡ ንጉሥ” እነማን ናቸው? (ዳንኤል 11:40)

15 ዳንኤል 11:40⁠ን አንብብ። ዳንኤል ምዕራፍ 11 ዓለምን ለመቆጣጠር ስለሚታገሉ ሁለት ተቀናቃኝ ነገሥታት ወይም የፖለቲካ ኃይሎች ይናገራል። ይህን ትንቢት በመጽሐፍ ቅዱስ ውስጥ ከሚገኙ ሌሎች ትንቢቶች ጋር በማወዳደር ‘የሰሜኑ ንጉሥ’ ሩሲያንና አጋሮቿን፣ “የደቡቡ ንጉሥ” ደግሞ የአንግሎ አሜሪካን የዓለም ኃያል መንግሥት ያመለክታል የሚል መደምደሚያ ላይ መድረስ እንችላለን።*



[image: ፎቶግራፎች፦ 1. ቀደም ሲል የታዩት ባልና ሚስት በካቴና ቢታሰሩም በልበ ሙሉነት ቆመው። ከጀርባቸው የሩሲያ መንግሥት ሕንፃና የሩሲያ ካርታ ይታያል። የታጠቁ ኃይሎች በጦር አውሮፕላን፣ በመትረየስና በታንክ ጥቃት እየሰነዘሩ ነው። 2. ቀደም ሲል የታየችው እህት በልበ ሙሉነት ቆማ። ከጀርባዋ የዩናይትድ ስቴትስ ምክር ቤት እንዲሁም የዩናይትድ ስቴትስና የብሪታንያ ካርታ ይታያል። ታንኮች፣ የጦር መርከቦችና የጦር አውሮፕላኖች ጥቃት ሊሰነዝሩ እየተዘጋጁ ባሉበት ሰልፍ የወጡ ሰዎች ይታያሉ።]

‘ከሰሜኑ ንጉሥ’ እና ‘ከደቡቡ ንጉሥ’ የሚሰነዘሩ ጥቃቶች የመጽሐፍ ቅዱስ ትንቢቶች ፍጻሜ እንደሆኑ መገንዘባችን እምነታችንን ያጠናክርልናል፤ እንዲሁም ከአላስፈላጊ ጭንቀት ይጠብቀናል (ከአንቀጽ 16-18⁠ን ተመልከት)





16. ‘በሰሜኑ ንጉሥ’ አገዛዝ ሥር የሚኖሩ ክርስቲያኖች ምን ተፈታታኝ ሁኔታዎች ያጋጥሟቸዋል?

16 ‘በሰሜኑ ንጉሥ’ አገዛዝ ሥር የሚኖሩ የአምላክ ሕዝቦች በዚህ ንጉሥ ስደት እየደረሰባቸው ነው። አንዳንድ የይሖዋ ምሥክሮች በእምነታቸው ምክንያት ተደብድበዋል እንዲሁም ወህኒ ወርደዋል። ‘የሰሜኑ ንጉሥ’ የሚያደርገው ነገር ወንድሞቻችንን ከማሸበር ይልቅ እምነታቸውን ያሳድግላቸዋል። ለምን? ምክንያቱም ወንድሞቻችን በአምላክ ሕዝቦች ላይ የሚደርሰው ስደት ዳንኤል የተናገረው ትንቢት ፍጻሜ እንደሆነ ይገነዘባሉ።* (ዳን. 11:41) እኛም ይህን ማወቃችን ብሩህ ተስፋ እንዲኖረንና ንጹሕ አቋማችንን እንድንጠብቅ ይረዳናል።

17. ‘በደቡቡ ንጉሥ’ አገዛዝ ሥር የሚኖሩ የአምላክ ሕዝቦች ምን ተፈታታኝ ሁኔታዎች አጋጥመዋቸዋል?

17 ቀደም ሲል ‘የደቡቡ ንጉሥም’ በይሖዋ ሕዝቦች ላይ ቀጥተኛ ጥቃት ሰንዝሯል። ለምሳሌ በ20ኛው ክፍለ ዘመን የመጀመሪያ አጋማሽ ላይ በርካታ ወንድሞቻችን በክርስቲያናዊ የገለልተኝነት አቋማቸው ምክንያት ታስረዋል፤ እንዲሁም አንዳንድ የይሖዋ ምሥክር ልጆች በዚሁ ምክንያት ከትምህርት ቤት ተባረዋል። ካለፉት አሥርተ ዓመታት ወዲህ ግን በዚህ ንጉሥ አገዛዝ ሥር ያሉ የይሖዋ አገልጋዮች ለአምላክ መንግሥት ያላቸው ታማኝነት ስውር በሆኑ መንገዶች እየተፈተነ ነው። ለምሳሌ በምርጫ ቅስቀሳ ወቅት አንድ ክርስቲያን አንድን የፖለቲካ ፓርቲ ወይም የምርጫ ተወዳዳሪ ለመደገፍ ሊፈተን ይችላል። እርግጥ ነው፣ በምርጫው ላይ ድምፅ አይሰጥ ይሆናል፤ ሆኖም በአእምሮውና በልቡ ወገን ሊይዝ ይችላል። በድርጊታችን ብቻ ሳይሆን በአስተሳሰባችንና በስሜታችንም ጭምር በፖለቲካዊ ጉዳዮች ረገድ ገለልተኛ መሆናችን ምንኛ አስፈላጊ ነው!—ዮሐ. 15:18, 19፤ 18:36

18. ‘በሰሜኑ ንጉሥ’ እና ‘በደቡቡ ንጉሥ’ መካከል ያለውን ግጭት ስንመለከት ምን ሊሰማን ይገባል? (ሥዕሉንም ተመልከት።)

18 በመጽሐፍ ቅዱስ ትንቢት ላይ እምነት የሌላቸው ሰዎች ‘በሰሜኑ ንጉሥ’ እና ‘በደቡቡ ንጉሥ’ መካከል ያለውን ‘ግፊያ’ ሲመለከቱ በጣም ሊጨነቁ ይችላሉ። (ዳን. 11:40) ሁለቱም ነገሥታት በምድር ላይ ያለውን ሕይወት በሙሉ ማጥፋት የሚችል የኑክሌር ክምችት አላቸው። ሆኖም ይሖዋ ይህ እንዲሆን እንደማይፈቅድ እናውቃለን። (ኢሳ. 45:18) በመሆኑም ‘በሰሜኑ ንጉሥ’ እና ‘በደቡቡ ንጉሥ’ መካከል ያለው ጠብ አያሳስበንም፤ እንዲያውም እምነታችንን ያጠናክረዋል። የዚህ ሥርዓት መጨረሻ እንደቀረበ ያረጋግጥልናል።






ለትንቢቶች ትኩረት መስጠታችሁን ቀጥሉ


19. ከመጽሐፍ ቅዱስ ትንቢቶች ጋር በተያያዘ ምን ልንገነዘብ ይገባል?

19 አንዳንድ የመጽሐፍ ቅዱስ ትንቢቶች ፍጻሜያቸውን የሚያገኙት እንዴት እንደሆነ አናውቅም። ነቢዩ ዳንኤል እንኳ ከጻፋቸው ነገሮች መካከል ሙሉ በሙሉ ያልተረዳቸው ነበሩ። (ዳን. 12:8, 9) ያም ቢሆን አንድ የመጽሐፍ ቅዱስ ትንቢት የሚፈጸመው እንዴት እንደሆነ አልተረዳንም ማለት ትንቢቱ አይፈጸምም ማለት አይደለም። ይሖዋ ቀደም ሲል እንዳደረገው ማወቅ ያለብንን ነገር በትክክለኛው ጊዜ ላይ እንደሚገልጥልን ልንተማመን እንችላለን።—አሞጽ 3:7

20. በቅርቡ የትኞቹ አስደናቂ የመጽሐፍ ቅዱስ ትንቢቶች ሲፈጸሙ እንመለከታለን? ምን ማድረጋችንን መቀጠልስ ይኖርብናል?

20 “ሰላምና ደህንነት ሆነ!” የሚል አዋጅ ይታወጃል። (1 ተሰ. 5:3) ከዚያም የዓለም የፖለቲካ ኃይሎች በሐሰት ሃይማኖቶች ላይ ይነሱና ሙሉ በሙሉ ያጠፏቸዋል። (ራእይ 17:16, 17) ቀጥሎም በአምላክ ሕዝቦች ላይ ጥቃት ይሰነዝራሉ። (ሕዝ. 38:18, 19) ከዚያም የአርማጌዶን ጦርነት ይነሳል። (ራእይ 16:14, 16) እነዚህ ክንውኖች በቅርቡ እንደሚፈጸሙ እርግጠኞች መሆን እንችላለን። እስከዚያው ግን ለመጽሐፍ ቅዱስ ትንቢቶች ትኩረት በመስጠትና ሌሎችም እንዲሁ እንዲያደርጉ በመርዳት በሰማይ ለሚኖረው አፍቃሪ አባታችን ያለንን አድናቆት ማሳየታችንን እንቀጥል።







ታስታውሳለህ?


	  የመጽሐፍ ቅዱስ ትንቢቶችን ማጥናት ያለብን ለምንድን ነው?



	  የመጽሐፍ ቅዱስ ትንቢቶችን ማጥናት የሚኖርብን እንዴት ነው?



	  ከአንግሎ አሜሪካ የዓለም ኃያል መንግሥት እና ከሩሲያና ከአጋሮቿ ጋር በተያያዘ የትኞቹ ትንቢቶች ሲፈጸሙ አይተናል?









መዝሙር 95 ብርሃኑ እየደመቀ ነው

^  በዓለም ላይ ያለው ሁኔታ እየተባባሰ ቢሄድም እንኳ የወደፊቱ ሕይወታችን አስደሳች እንደሚሆን መተማመን እንችላለን። የመጽሐፍ ቅዱስ ትንቢቶችን ማጥናታችን ስለዚህ ጉዳይ እርግጠኞች እንድንሆን ይረዳናል። ይህ ርዕስ የመጽሐፍ ቅዱስ ትንቢቶችን መመርመር ያለብን ለምን እንደሆነ በዝርዝር ያብራራል። በተጨማሪም ዳንኤል የጻፋቸውን ሁለት ትንቢቶች በአጭሩ እንመለከታለን፤ እንዲሁም እነዚህን ትንቢቶች መመርመራችን በግለሰብ ደረጃ ጥቅም የሚያስገኝልን እንዴት እንደሆነ እናያለን።


^  በሰኔ 15, 2012 መጠበቂያ ግንብ ላይ የወጣውን “ይሖዋ ‘በቅርብ ጊዜ ውስጥ ሊፈጸሙ የሚገባቸውን ነገሮች’ ይገልጣል” የሚለውን ርዕስ ከአን. 7-9 ተመልከት።


^  በግንቦት 2020 መጠበቂያ ግንብ ላይ የወጣውን “በዛሬው ጊዜ ‘የሰሜኑ ንጉሥ’ ማን ነው?” የሚለውን ርዕስ አን. 3-4 ተመልከት።


^  በግንቦት 2020 መጠበቂያ ግንብ ላይ የወጣውን “በዛሬው ጊዜ ‘የሰሜኑ ንጉሥ’ ማን ነው?” የሚለውን ርዕስ ከአን. 7-9 ተመልከት።






^ (ዳን. 12:10) ብዙዎች ራሳቸውን ያጸዳሉ፣ ያነጻሉ እንዲሁም ይጠራሉ። ክፉዎች ደግሞ ክፉ ድርጊት ይፈጽማሉ፤ ከክፉዎች መካከል አንዳቸውም አይረዱትም፤ ጥልቅ ማስተዋል ያላቸው ግን ይረዱታል።



^  (ዳን. 2:28) ይሁንና ሚስጥርን የሚገልጥ አምላክ በሰማያት አለ፤ እሱም በመጨረሻዎቹ ቀናት የሚሆነውን ነገር ለንጉሥ ናቡከደነጾር አሳውቆታል። በአልጋህ ላይ ተኝተህ ሳለህ ያየኸው ሕልምና የተመለከትካቸው ራእዮች እነዚህ ናቸው፦



^  (2 ጴጥ. 1:19, 20) በመሆኑም ትንቢታዊው ቃል ይበልጥ ተረጋግጦልናል፤ ጎህ እስኪቀድና የንጋት ኮከብ እስኪወጣ ድረስ በጨለማ ቦታ፣ በልባችሁ ውስጥ ለሚበራ መብራት የምትጠነቀቁትን ያህል ለትንቢታዊው ቃል ትኩረት መስጠታችሁ መልካም ነው። 20 በመጀመሪያ ደረጃ፣ በቅዱሳን መጻሕፍት ውስጥ ያለው ትንቢት ሁሉ በሰው ሐሳብ ላይ የተመሠረተ እንዳልሆነ ታውቃላችሁ።



^ (ኤር. 29:11) “‘ለእናንተ የማስበውን ሐሳብ በሚገባ አውቀዋለሁና’ ይላል ይሖዋ፤ ‘ለእናንተ የማስበው ጥፋትን ሳይሆን ሰላምን እንዲሁም የተሻለ ሕይወትንና ተስፋን ነው።



^  (ኤር. 29:11) “‘ለእናንተ የማስበውን ሐሳብ በሚገባ አውቀዋለሁና’ ይላል ይሖዋ፤ ‘ለእናንተ የማስበው ጥፋትን ሳይሆን ሰላምን እንዲሁም የተሻለ ሕይወትንና ተስፋን ነው።



^  (ኢሳ. 46:10) ከመጀመሪያ መጨረሻውን፣ ገና ያልተከናወኑትንም ነገሮች ከረጅም ጊዜ በፊት አስቀድሜ እናገራለሁ። እኔ ‘ውሳኔዬ* ይጸናል፤ ደስ የሚያሰኘኝንም ነገር ሁሉ አደርጋለሁ’ እላለሁ።

ወይም “ዓላማዬ፤ ምክሬ።”


^ (ዳን. 12:10) ብዙዎች ራሳቸውን ያጸዳሉ፣ ያነጻሉ እንዲሁም ይጠራሉ። ክፉዎች ደግሞ ክፉ ድርጊት ይፈጽማሉ፤ ከክፉዎች መካከል አንዳቸውም አይረዱትም፤ ጥልቅ ማስተዋል ያላቸው ግን ይረዱታል።



^  (ዳን. 2:27, 28) ዳንኤልም ለንጉሡ እንዲህ ሲል መለሰ፦ “ከጠቢባኑ፣ ከጠንቋዮቹ፣ አስማተኛ ከሆኑት ካህናት ወይም ከኮከብ ቆጣሪዎቹ መካከል ንጉሡ የጠየቀውን ሚስጥር መግለጥ የሚችል የለም። 28 ይሁንና ሚስጥርን የሚገልጥ አምላክ በሰማያት አለ፤ እሱም በመጨረሻዎቹ ቀናት የሚሆነውን ነገር ለንጉሥ ናቡከደነጾር አሳውቆታል። በአልጋህ ላይ ተኝተህ ሳለህ ያየኸው ሕልምና የተመለከትካቸው ራእዮች እነዚህ ናቸው፦



^  (ዳን. 12:10) ብዙዎች ራሳቸውን ያጸዳሉ፣ ያነጻሉ እንዲሁም ይጠራሉ። ክፉዎች ደግሞ ክፉ ድርጊት ይፈጽማሉ፤ ከክፉዎች መካከል አንዳቸውም አይረዱትም፤ ጥልቅ ማስተዋል ያላቸው ግን ይረዱታል።



^  (ዳን. 2:18) ደግሞም ዳንኤልንና ጓደኞቹን ከቀሩት የባቢሎን ጠቢባን ጋር እንዳይገድሏቸው የሰማይ አምላክ ምሕረት እንዲያሳያቸውና ሚስጥሩን እንዲገልጥላቸው ይጸልዩ ዘንድ ነገራቸው።



^  (ኤር. 25:11, 12) መላ ምድሪቱ ትወድማለች፤ እንዲሁም አስፈሪ ቦታ ትሆናለች፤ እነዚህም ብሔራት የባቢሎንን ንጉሥ 70 ዓመት ያገለግሉታል።”’ 12 “‘ይሁንና ሰባው ዓመት ሲፈጸም በበደላቸው የተነሳ የባቢሎንን ንጉሥና ያንን ብሔር ተጠያቂ አደርጋለሁ’* ይላል ይሖዋ፤ ‘የከለዳውያንንም ምድር እስከ ወዲያኛው ባድማ አደርገዋለሁ።

ወይም “እቀጣለሁ።”


^  (ዳን. 9:2) አዎ፣ በዘመነ መንግሥቱ የመጀመሪያ ዓመት እኔ ዳንኤል ለነቢዩ ኤርምያስ በተነገረው የይሖዋ ቃል ላይ በተጠቀሰው መሠረት ኢየሩሳሌም ፈራርሳ የምትቆየው ለ70 ዓመት እንደሆነ ከመጻሕፍቱ* አስተዋልኩ።

ቅዱሳን መጻሕፍቱን ያመለክታል።


^  (ዮሐ. 4:23, 24) ይሁንና እውነተኛ አምላኪዎች አብን በመንፈስና በእውነት የሚያመልኩበት ሰዓት ይመጣል፤ ያም ሰዓት አሁን ነው፤ ምክንያቱም አብ እንዲያመልኩት የሚፈልገው እንዲህ ያሉ ሰዎችን ነው። 24 አምላክ መንፈስ ነው፤ የሚያመልኩትም በመንፈስና በእውነት ሊያመልኩት ይገባል።”



^  (ዮሐ. 14:16, 17) እኔም አብን እጠይቃለሁ፤ እሱም ለዘላለም ከእናንተ ጋር የሚሆን ሌላ ረዳት* ይሰጣችኋል፤ 17 እሱም የእውነት መንፈስ ነው፤ ዓለም ስለማያየውና ስለማያውቀው ሊቀበለው አይችልም። እናንተ ግን አብሯችሁ ስለሚኖርና በውስጣችሁ ስላለ ታውቁታላችሁ።

ወይም “አጽናኝ።”


^  (ያዕ. 4:6) ይሁን እንጂ አምላክ የሚሰጠው ጸጋ እንዲህ ካለው መንፈስ የላቀ ነው። በመሆኑም ቅዱስ መጽሐፉ “አምላክ ትዕቢተኞችን ይቃወማል፤ ለትሑታን ግን ጸጋን ይሰጣል” ይላል።



^  (ሉቃስ 12:42) ጌታም እንዲህ አለ፦ “ጌታው ምንጊዜም የሚያስፈልጋቸውን ምግብ በተገቢው ጊዜ እንዲሰጣቸው በአገልጋዮቹ* ላይ የሚሾመው ታማኝና ልባም* መጋቢ* በእርግጥ ማን ነው?

ወይም “በቤቱ ሠራተኞች።”
ወይም “ጥበበኛ።”
ወይም “የቤት አስተዳዳሪ።”


^  (1 ቆሮ. 14:33) አምላክ የሰላም እንጂ የሁከት አምላክ አይደለምና። በቅዱሳን ጉባኤዎች ሁሉ እንደሚደረገው



^  (ኤፌ. 4:4-6) እናንተ የተጠራችሁበት አንድ ተስፋ እንዳለ ሁሉ አንድ አካልና አንድ መንፈስ አለ፤ 5 አንድ ጌታ፣ አንድ እምነት፣ አንድ ጥምቀት አለ፤ 6 ደግሞም ከሁሉ በላይ የሆነ፣ በሁሉም አማካኝነት የሚሠራና በሁሉም ላይ የሚሠራ የሁሉም አባት የሆነ አንድ አምላክ አለ።



^ (ዳን. 2:41-43) “እግሮቹና ጣቶቹ ከፊሉ ሸክላ፣ ከፊሉ ደግሞ ብረት ሆነው እንዳየህ ሁሉ መንግሥቱም የተከፋፈለ ይሆናል፤ ሆኖም ብረቱና የሸክላ ጭቃው ተደባልቆ እንዳየህ ሁሉ በተወሰነ መጠን የብረት ጥንካሬ ይኖረዋል። 42 የእግሮቹ ጣቶች ከፊሉ ብረት፣ ከፊሉ ሸክላ እንደሆኑ ሁሉ ይህም መንግሥት በከፊል ብርቱ፣ በከፊል ደግሞ ደካማ ይሆናል። 43 ብረቱና የሸክላ ጭቃው ተደባልቀው እንዳየህ ሁሉ እነሱም ከሕዝቡ* ጋር ይደባለቃሉ፤ ሆኖም ብረት ከሸክላ ጋር እንደማይዋሃድ ሁሉ እነሱም አንዱ ከሌላው ጋር አይጣበቁም።

ወይም “ከሰው ዘር።” ተራውን ሕዝብ ያመለክታል።


^  (ዳን. 2:41-43) “እግሮቹና ጣቶቹ ከፊሉ ሸክላ፣ ከፊሉ ደግሞ ብረት ሆነው እንዳየህ ሁሉ መንግሥቱም የተከፋፈለ ይሆናል፤ ሆኖም ብረቱና የሸክላ ጭቃው ተደባልቆ እንዳየህ ሁሉ በተወሰነ መጠን የብረት ጥንካሬ ይኖረዋል። 42 የእግሮቹ ጣቶች ከፊሉ ብረት፣ ከፊሉ ሸክላ እንደሆኑ ሁሉ ይህም መንግሥት በከፊል ብርቱ፣ በከፊል ደግሞ ደካማ ይሆናል። 43 ብረቱና የሸክላ ጭቃው ተደባልቀው እንዳየህ ሁሉ እነሱም ከሕዝቡ* ጋር ይደባለቃሉ፤ ሆኖም ብረት ከሸክላ ጋር እንደማይዋሃድ ሁሉ እነሱም አንዱ ከሌላው ጋር አይጣበቁም።

ወይም “ከሰው ዘር።” ተራውን ሕዝብ ያመለክታል።


^  (ዳን. 2:34, 35) አንተም አንድ ድንጋይ የሰው እጅ ሳይነካው ተፈንቅሎ ከብረትና ከሸክላ የተሠሩትን የምስሉን እግሮች ሲመታቸውና ሲያደቅቃቸው አየህ። 35 በዚህ ጊዜ ብረቱ፣ ሸክላው፣ መዳቡ፣ ብሩና ወርቁ ሁሉም በአንድነት ተሰባበሩ፤ በበጋ ወቅት በአውድማ ላይ እንደሚቀር ገለባም ሆኑ፤ ነፋስም አንዳች ሳያስቀር ጠራርጎ ወሰዳቸው። ምስሉን የመታው ድንጋይ ግን ትልቅ ተራራ ሆነ፤ ምድርንም ሁሉ ሞላ።



^  (ዳን. 2:44, 45) “በእነዚያ ነገሥታት ዘመን የሰማይ አምላክ ፈጽሞ የማይጠፋ መንግሥት ያቋቁማል። ይህም መንግሥት ለሌላ ሕዝብ አይሰጥም። እነዚህን መንግሥታት ሁሉ ያደቅቃል፤ ፈጽሞም ያጠፋቸዋል፤ እሱም ብቻውን ለዘላለም ይቆማል፤ 45 አንድ ድንጋይ የሰው እጅ ሳይነካው ከተራራው ተፈንቅሎ ብረቱን፣ መዳቡን፣ ሸክላውን፣ ብሩንና ወርቁን ሲያደቅ እንዳየህ ሁሉ እንዲሁ ይሆናል። ታላቁ አምላክ ወደፊት የሚሆነውን ነገር ለንጉሡ አሳውቆታል። ሕልሙ እውነት፣ ትርጉሙም አስተማማኝ ነው።”



^  (ሉቃስ 12:16-21) ይህን ካለ በኋላ እንዲህ ሲል አንድ ምሳሌ ነገራቸው፦ “አንድ ሀብታም ሰው መሬቱ ብዙ ምርት አስገኘለት። 17 በመሆኑም ‘ምርቴን የማከማችበት ቦታ ስለሌለኝ ምን ባደርግ ይሻላል?’ ብሎ በልቡ ማሰብ ጀመረ። 18 ከዚያም እንዲህ አለ፦ ‘እንዲህ አደርጋለሁ፦ ያሉኝን ጎተራዎች አፈርስና ትላልቅ ጎተራዎች እሠራለሁ፤ በዚያም እህሌንና ንብረቴን ሁሉ አከማቻለሁ፤ 19 ነፍሴንም* “ነፍሴ* ሆይ፣ ለብዙ ዘመን የሚበቃ የተከማቸ ሀብት አለሽ፤ እንግዲህ ዘና በይ፣ ብዪ፣ ጠጪ፣ ደስም ይበልሽ” እላታለሁ።’ 20 አምላክ ግን ‘አንተ ማስተዋል የጎደለህ፣ በዚህች ሌሊት ሕይወትህን* ይፈልጓታል። ታዲያ ያከማቸኸው ነገር ለማን ይሆናል?’ አለው። 21 ለራሱ ሀብት የሚያከማች በአምላክ ዘንድ ግን ሀብታም ያልሆነ ሰው መጨረሻው ይኸው ነው።”

የቃላት መፍቻውን ተመልከት።
የቃላት መፍቻውን ተመልከት።
ወይም “ነፍስህን።”


^  (1 ዮሐ. 2:15-17) ዓለምንም ሆነ በዓለም ውስጥ ያሉትን ነገሮች አትውደዱ። ማንም ዓለምን የሚወድ ከሆነ የአብ ፍቅር በውስጡ የለም፤ 16 ምክንያቱም በዓለም ያለው ነገር ሁሉ ይኸውም የሥጋ ምኞት፣ የዓይን አምሮትና ኑሮዬ ይታይልኝ ማለት* ከዓለም እንጂ ከአብ የሚመነጭ አይደለም። 17 ከዚህም በተጨማሪ ዓለምም ሆነ ምኞቱ ያልፋሉ፤ የአምላክን ፈቃድ የሚያደርግ ግን ለዘላለም ይኖራል።

ወይም “በሀብት ጉራ መንዛት።”


^  (ማቴ. 6:33) “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^  (ማቴ. 28:18-20) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል። 19 ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ (ዳን. 11:40) “በፍጻሜው ዘመን የደቡቡ ንጉሥ ከእሱ ጋር ይጋፋል፤* የሰሜኑም ንጉሥ ከሠረገሎች፣ ከፈረሰኞችና ከብዙ መርከቦች ጋር እንደ አውሎ ነፋስ ይመጣበታል፤ ወደ ብዙ አገሮችም ይገባል፤ እንደ ጎርፍም እያጥለቀለቀ ያልፋል።

ወይም “ይጣላል።”


^  (ዳን. 11:40) “በፍጻሜው ዘመን የደቡቡ ንጉሥ ከእሱ ጋር ይጋፋል፤* የሰሜኑም ንጉሥ ከሠረገሎች፣ ከፈረሰኞችና ከብዙ መርከቦች ጋር እንደ አውሎ ነፋስ ይመጣበታል፤ ወደ ብዙ አገሮችም ይገባል፤ እንደ ጎርፍም እያጥለቀለቀ ያልፋል።

ወይም “ይጣላል።”


^  (ዳን. 11:1-45) “እኔም ሜዶናዊው ዳርዮስ በነገሠ በመጀመሪያው ዓመት፣ እሱን ለማበረታታትና ለማጠናከር* ቆሜ ነበር። 2 አሁን የምነግርህ ነገር እውነት ነው፦ “እነሆ፣ ሦስት ተጨማሪ ነገሥታት በፋርስ ምድር ይነሳሉ፤* አራተኛውም ከሌሎቹ ሁሉ ይበልጥ ብዙ ሀብት ያከማቻል። በሀብቱም በበረታ ጊዜ፣ ሁሉንም ነገር በግሪክ መንግሥት ላይ ያስነሳል። 3 “አንድ ኃያል ንጉሥ ይነሳል፤ በታላቅ ኃይልም ይገዛል፤ የፈለገውንም ያደርጋል። 4 ሆኖም በተነሳ ጊዜ መንግሥቱ ይፈራርሳል፤ ወደ አራቱ የሰማይ ነፋሳት አቅጣጫ ይከፋፈላል፤ ለልጆቹ* ግን አይተላለፍም፤ ግዛታቸው እንደ እሱ ግዛት አይሆንም፤ መንግሥቱ ይነቀላልና፤ ከእነሱም ለሌሎች ይተላለፋል። 5 “የደቡቡ ንጉሥ ይኸውም ከገዢዎቹ አንዱ ብርቱ ይሆናል፤ ይሁንና አንዱ በእሱ ላይ ያይላል፤ ከዚያኛው የገዢነት ሥልጣንም በላቀ ኃይል ይገዛል። 6 “ከተወሰኑ ዓመታት በኋላ ኅብረት ይፈጥራሉ፤ የደቡቡ ንጉሥ ሴት ልጅ ስምምነት ለማድረግ ወደ ሰሜኑ ንጉሥ ትመጣለች። ሆኖም የክንዷ ኃይል አይጸናም፤ ደግሞም እሱም ሆነ ክንዱ አይጸናም፤ እሷም አልፋ ትሰጣለች፤ እሷና ያመጧት ሰዎች፣ የወለዳትና በዚያ ዘመን ብርቱ እንድትሆን ያደረጋት አልፈው ይሰጣሉ። 7 ከሥሮቿም ከሚበቅለው ቀንበጥ አንዱ በእሱ ቦታ ይነሳል፤ እሱም ወደ ሠራዊቱ ይመጣል፤ በሰሜኑ ንጉሥ ምሽግም ላይ ይዘምታል፤ በእነሱም ላይ እርምጃ ይወስዳል፤ ያሸንፋቸዋልም። 8 በተጨማሪም አማልክታቸውን፣ ከብረት የተሠሩ ምስሎቻቸውን፣* ከብርና ከወርቅ የተሠሩ ጠቃሚ* ዕቃዎቻቸውንና ምርኮኞቹን ይዞ ወደ ግብፅ ይመጣል። ለተወሰኑ ዓመታት ከሰሜኑ ንጉሥ ርቆ ይቆማል፤ 9 የሰሜኑም ንጉሥ የደቡቡን ንጉሥ መንግሥት ይወርራል፤ ሆኖም ወደ ገዛ ምድሩ ይመለሳል። 10 “ወንዶች ልጆቹም ለጦርነት ይዘጋጃሉ፤ እጅግ ታላቅ ሠራዊትም ያሰባስባሉ። እሱ በእርግጥ ይገሰግሳል፤ እንደ ጎርፍም ምድሪቱን እያጥለቀለቀ ያልፋል። ሆኖም ይመለሳል፤ ወደ ምሽጉም እስከሚደርስ ድረስ ይዋጋል። 11 “የደቡቡም ንጉሥ በምሬት ተሞልቶ ይወጣል፤ ደግሞም ከእሱ ይኸውም ከሰሜኑ ንጉሥ ጋር ይዋጋል፤ ይሄኛውም ታላቅ ሠራዊት ያሰልፋል፤ ይሁንና ሠራዊቱ ለዚያኛው እጅ አልፎ ይሰጣል። 12 ሠራዊቱም ተጠራርጎ ይወሰዳል። ልቡም ይታበያል፤ በአሥር ሺዎች የሚቆጠሩ ሰዎችን ያጠፋል፤ ሆኖም ያገኘውን ጥሩ አጋጣሚ አይጠቀምበትም። 13 “የሰሜኑም ንጉሥ ይመለሳል፤ ከመጀመሪያውም የሚበልጥ ሠራዊት ያሰባስባል፤ ከተወሰነ ጊዜ ይኸውም ከተወሰኑ ዓመታት በኋላ በሚገባ የታጠቀ ታላቅ ሠራዊት ይዞ ይመጣል። 14 በዚያ ዘመን ብዙዎች በደቡቡ ንጉሥ ላይ ይነሳሉ። “በሕዝብህ መካከል ያሉ ዓመፀኛ ሰዎች* ይነሳሉ፤ ደግሞም ራእይን ለመፈጸም ይጥራሉ፤ ሆኖም አይሳካላቸውም። 15 “የሰሜኑም ንጉሥ ይመጣል፤ የአፈር ቁልልም ይደለድላል፤ የተመሸገችንም ከተማ ይይዛል። የደቡቡ ክንዶችም ሆኑ* የተመረጡት ተዋጊዎቹ አይቋቋሙትም፤ ለመቋቋም የሚያስችል ኃይልም አይኖራቸውም። 16 በእሱ ላይ የሚመጣው እንደፈለገው ያደርጋል፤ በፊቱም የሚቆም አይኖርም። ውብ በሆነችው* ምድር ላይ ይቆማል፤ የማጥፋትም ኃይል ይኖረዋል። 17 የመንግሥቱን ወታደራዊ ኃይል በሙሉ አሰባስቦ ለመምጣት ፊቱን ያቀናል፤* ከእሱም ጋር ስምምነት ያደርጋል፤ እርምጃም ይወስዳል። የሴቶችንም ሴት ልጅ እንዲያጠፋ ይፈቀድለታል። እሷም አትጸናም፤ የእሱም ሆና አትቀጥልም። 18 እሱም ፊቱን ወደ ባሕር ዳርቻዎች በመመለስ ብዙ ቦታዎችን ይይዛል። አንድ አዛዥ ከእሱ የደረሰበትን ነቀፋ ያስቀራል፤ ከዚያ በኋላ የሚሰነዘርበት ነቀፋ ይቆማል። ነቀፋውንም በራሱ ላይ ይመልስበታል። 19 ከዚያም ፊቱን በገዛ ምድሩ ወደሚገኙት ምሽጎች ይመልሳል፤ ተሰናክሎም ይወድቃል፤ ደግሞም አይገኝም። 20 “በእሱም ቦታ የሚነሳው ዕፁብ ድንቅ በሆነው ግዛቱ የሚያልፍ አስገባሪ* ይልካል፤ ይሁንና በቁጣ ወይም በጦርነት ባይሆንም እንኳ በጥቂት ቀናት ውስጥ ይሰበራል። 21 “በእሱም ቦታ የተናቀ* ሰው ይነሳል፤ እነሱም ንጉሣዊ ክብር አይሰጡትም፤ እሱም ሰዎች ተረጋግተው በሚኖሩበት ጊዜ* ይመጣል፤ መንግሥቱንም በብልጠት* ይይዛል። 22 የጎርፉም ክንዶች* በእሱ የተነሳ ተጠራርገው ይወሰዳሉ፤ ደግሞም ይሰበራሉ፤ የቃል ኪዳኑም መሪ ይሰበራል። 23 እነሱም ከእሱ ጋር በማበራቸው ማታለሉን ይቀጥላል፤ ደግሞም ይነሳል፤ በጥቂት ሕዝብ አማካኝነትም ኃያል ይሆናል። 24 ሰዎች ተረጋግተው በሚኖሩበት ጊዜ* ወደበለጸገው* የአውራጃው ክፍል ይገባል፤ አባቶቹና የአባቶቹ አባቶች ያላደረጉትን ነገር ያደርጋል። ብዝበዛን፣ ምርኮንና ንብረትን በሕዝቡ መካከል ያከፋፍላል፤ በተመሸጉት ቦታዎችም ላይ ሴራ ይጠነስሳል፤ ይህን የሚያደርገው ግን ለጊዜው ብቻ ነው። 25 “እሱም ታላቅ ሠራዊት አሰባስቦ ኃይሉንና ልቡን በደቡቡ ንጉሥ ላይ ያነሳሳል፤ የደቡቡም ንጉሥ እጅግ ታላቅና ኃያል የሆነ ሠራዊት አሰባስቦ ለጦርነቱ ይዘጋጃል። ሴራ ስለሚጠነስሱበትም መቋቋም አይችልም። 26 የእሱን ምርጥ ምግብ የሚበሉም ለውድቀት ይዳርጉታል። “ሠራዊቱ ተጠራርጎ* ይወሰዳል፤ ብዙዎችም ተገድለው ይወድቃሉ። 27 “እነዚህ ሁለት ነገሥታት ልባቸው መጥፎ ነገር ለመሥራት ይነሳሳል፤ በአንድ ጠረጴዛ ዙሪያ ተቀምጠው እርስ በርስ ውሸት ይነጋገራሉ። ሆኖም ፍጻሜው እስከተወሰነው ጊዜ ድረስ ስለሚቆይ ምንም ነገር አይሳካላቸውም። 28 “እሱም በጣም ብዙ ንብረት ሰብስቦ ወደ አገሩ ይመለሳል፤ ልቡም በቅዱሱ ቃል ኪዳን ላይ ይነሳል። እርምጃ ይወስዳል፤ ወደ አገሩም ይመለሳል። 29 “በተወሰነው ጊዜ ይመለሳል፤ በደቡቡ ላይም ይነሳል። በዚህ ጊዜ ግን ቀድሞ እንደነበረው አይሆንም፤ 30 የኪቲም መርከቦች በእሱ ላይ ይመጡበታልና፤ ይዋረዳልም። “ወደ ኋላ ይመለሳል፤ በቅዱሱ ቃል ኪዳንም ላይ የውግዘት ቃል* ይሰነዝራል፤ እርምጃም ይወስዳል፤ ተመልሶም ትኩረቱን ቅዱስ ቃል ኪዳኑን በተዉት ላይ ያደርጋል። 31 ከእሱ የሚወጡ ክንዶች ይቆማሉ፤* እነሱም ምሽጉን ይኸውም መቅደሱን ያረክሳሉ፤ የዘወትሩንም መሥዋዕት ያስቀራሉ። “ጥፋት የሚያመጣውንም ርኩስ ነገር በዚያ ያኖራሉ። 32 “ክፋት የሚሠሩትንና ቃል ኪዳኑን የሚያፈርሱትን በማታለል* ወደ ክህደት ጎዳና ይመራቸዋል። አምላካቸውን የሚያውቁት ሰዎች ግን ይበረታሉ፤ እርምጃም ይወስዳሉ። 33 በሕዝቡም መካከል ያሉ ጥልቅ ማስተዋል ያላቸው ሰዎች ብዙዎች ማስተዋል እንዲኖራቸው ያደርጋሉ። እነሱም ለተወሰነ ጊዜ የሰይፍ፣ የእሳት፣ የምርኮና የብዝበዛ ሰለባ በመሆን ይወድቃሉ። 34 ሆኖም በሚወድቁበት ጊዜ መጠነኛ እርዳታ ያገኛሉ፤ ብዙዎችም አታላይ በሆነ አንደበት* ከእነሱ ጋር ይተባበራሉ። 35 እስከ ፍጻሜው ዘመን ድረስ በእነሱ የተነሳ የማጥራት፣ የማጽዳትና የማንጻት ሥራ ይከናወን ዘንድ ጥልቅ ማስተዋል ካላቸው ሰዎች መካከል አንዳንዶቹ እንዲወድቁ ይደረጋል፤ ምክንያቱም ይህ እስከተወሰነው ጊዜ ድረስ ይቆያል። 36 “ንጉሡ እንደፈለገው ያደርጋል፤ ከአማልክትም ሁሉ በላይ ራሱን ከፍ ከፍ ያደርጋል፤ እጅግም ይኩራራል፤ በአማልክትም አምላክ ላይ አስደንጋጭ ነገር ይናገራል። ቁጣው እስኪፈጸም ድረስ ይሳካለታል፤ ምክንያቱም የተወሰነው ነገር መፈጸም አለበት። 37 ለአባቶቹ አምላክ ምንም ቦታ አይሰጥም፤ ደግሞም ለሴቶች ፍላጎትም ሆነ ለሌላ ለማንኛውም አምላክ ምንም ቦታ አይሰጥም፤ ራሱን ግን በሁሉም ላይ ከፍ ከፍ ያደርጋል። 38 ይልቁንም* ለምሽጎች አምላክ ክብር ይሰጣል፤ አባቶቹም ለማያውቁት አምላክ በወርቅ፣ በብር፣ በከበሩ ድንጋዮችና ተፈላጊ* በሆኑ ነገሮች ክብር ይሰጣል። 39 ከባዕድ አምላክ ጋር ሆኖ* እጅግ ጠንካራ በሆኑት ምሽጎች ላይ እርምጃ ይወስዳል። ለእሱ እውቅና የሚሰጡትን ሁሉ* ከፍተኛ ክብር ያጎናጽፋቸዋል፤ በብዙዎችም መካከል እንዲገዙ ያደርጋል፤ ምድሩንም በዋጋ ያከፋፍላል።* 40 “በፍጻሜው ዘመን የደቡቡ ንጉሥ ከእሱ ጋር ይጋፋል፤* የሰሜኑም ንጉሥ ከሠረገሎች፣ ከፈረሰኞችና ከብዙ መርከቦች ጋር እንደ አውሎ ነፋስ ይመጣበታል፤ ወደ ብዙ አገሮችም ይገባል፤ እንደ ጎርፍም እያጥለቀለቀ ያልፋል። 41 ውብ* ወደሆነችውም ምድር ይገባል፤ ብዙ አገሮችም ይወድቃሉ። ሆኖም ኤዶም፣ ሞዓብና የአሞናውያን ዋነኛ ክፍል ከእጁ ያመልጣሉ። 42 እጁንም በብዙ አገሮች ላይ ይዘረጋል፤ የግብፅም ምድር አታመልጥም። 43 እሱም በተደበቁ ውድ ሀብቶች፣ በወርቅና በብር እንዲሁም በግብፅ የከበሩ* ነገሮች ሁሉ ላይ ይሠለጥናል። ሊቢያውያንና ኢትዮጵያውያንም ይከተሉታል። 44 “ሆኖም ከምሥራቅና* ከሰሜን የሚመጣ ወሬ ይረብሸዋል፤ እሱም ለማጥፋትና ብዙዎችን ለመደምሰስ በታላቅ ቁጣ ይወጣል። 45 ንጉሣዊ* ድንኳኖቹንም በታላቁ ባሕርና ቅዱስ በሆነው ውብ* ተራራ መካከል ይተክላል፤ እሱም ወደ ፍጻሜው ይመጣል፤ የሚረዳውም አይኖርም።

ወይም “ለእሱ እንደ ምሽግ ሆኜ።”
ወይም “በፋርስ ምድር ይቆማሉ።”
ወይም “ለዘሩ።”
ወይም “ቀልጠው የተሠሩ ሐውልቶቻቸውን።”
ወይም “ውድ።”
ወይም “የዘራፊዎች ወንዶች ልጆች።”
ወይም “ሠራዊትም ሆነ።”
ወይም “ጌጥ በሆነችው።”
ወይም “ቁርጥ ውሳኔ ያደርጋል።”
“አስገባሪ” የሚለው ቃል ቀረጥ የሚሰበስብን ሰው ሊያመለክት ይችላል። ወይም “ተቆጣጣሪ።”
ወይም “የተጠላ።”
“ያለማስጠንቀቂያ” ማለትም ሊሆን ይችላል።
ወይም “በተንኮል።”
ወይም “ሠራዊት።”
“ያለማስጠንቀቂያ” ማለትም ሊሆን ይችላል።
ቃል በቃል “ስብ ወደሆነው።”
ወይም “ተጥለቅልቆ።”
ወይም “ቁጣውን።”
ወይም “የሚወጣ ሠራዊት ይቆማል።”
ወይም “በሽንገላ፤ በግብዝነት።”
ወይም “በሽንገላ፤ በግብዝነት።”
ወይም “በእሱ ቦታ።”
ወይም “ውድ።”
ወይም “በባዕድ አምላክ እርዳታ።”
“እሱ እውቅና የሚሰጣቸውን ሁሉ” ማለትም ሊሆን ይችላል።
ወይም “ያድላል።”
ወይም “ይጣላል።”
ወይም “ጌጥ።”
ወይም “ውድ።”
ወይም “ከፀሐይ መውጫና።”
ወይም “ዕፁብ ድንቅ የሆኑ።”
ወይም “የጌጥ።”


^  (ዳን. 11:41) ውብ* ወደሆነችውም ምድር ይገባል፤ ብዙ አገሮችም ይወድቃሉ። ሆኖም ኤዶም፣ ሞዓብና የአሞናውያን ዋነኛ ክፍል ከእጁ ያመልጣሉ።

ወይም “ጌጥ።”


^  (ዮሐ. 15:18, 19) ዓለም ቢጠላችሁ፣ እናንተን ከመጥላቱ በፊት እኔን እንደጠላኝ ታውቃላችሁ። 19 የዓለም ክፍል ብትሆኑ ኖሮ ዓለም የራሱ የሆነውን በወደደ ነበር። አሁን ግን እኔ ከዓለም መረጥኳችሁ እንጂ የዓለም ክፍል ስላልሆናችሁ ከዚህ የተነሳ ዓለም ይጠላችኋል።



^  (ዮሐ. 18:36) ኢየሱስም እንዲህ ሲል መለሰ፦ “መንግሥቴ የዚህ ዓለም ክፍል አይደለም። መንግሥቴ የዚህ ዓለም ክፍል ቢሆን ኖሮ በአይሁዳውያን እጅ እንዳልወድቅ አገልጋዮቼ ይዋጉልኝ ነበር። አሁን ግን መንግሥቴ ከዚህ አይደለም።”



^  (ዳን. 11:40) “በፍጻሜው ዘመን የደቡቡ ንጉሥ ከእሱ ጋር ይጋፋል፤* የሰሜኑም ንጉሥ ከሠረገሎች፣ ከፈረሰኞችና ከብዙ መርከቦች ጋር እንደ አውሎ ነፋስ ይመጣበታል፤ ወደ ብዙ አገሮችም ይገባል፤ እንደ ጎርፍም እያጥለቀለቀ ያልፋል።

ወይም “ይጣላል።”


^  (ኢሳ. 45:18) ሰማያትን የፈጠረው፣ እውነተኛው አምላክ፣ ምድርን የሠራትና ያበጃት፣ አጽንቶም የመሠረታት፣ መኖሪያ እንድትሆን እንጂ ለከንቱ* ያልፈጠራት ይሖዋ እንዲህ ይላልና፦ “እኔ ይሖዋ ነኝ፤ ከእኔም በቀር ሌላ የለም።

“ባዶ እንድትሆን” ማለትም ሊሆን ይችላል።


^  (ዳን. 12:8, 9) እኔም ሰማሁ፤ ሆኖም ሊገባኝ አልቻለም፤ ስለዚህ “ጌታዬ ሆይ፣ የእነዚህ ነገሮች መጨረሻ ምን ይሆን?” አልኩት። 9 እሱም እንዲህ አለኝ፦ “ዳንኤል ሆይ፣ ሂድ፤ ምክንያቱም የፍጻሜው ዘመን እስኪመጣ ድረስ ቃሉ በሚስጥር የተያዘና የታተመ ይሆናል።



^  (አሞጽ 3:7) ሉዓላዊው ጌታ ይሖዋ ለአገልጋዮቹ ለነቢያት ሚስጥሩን* ሳይገልጥ ምንም ነገር አያደርግምና።

ወይም “የሰወረውን ጉዳይ።”


^  (1 ተሰ. 5:3) “ሰላምና ደህንነት ሆነ!” ሲሉ ምጥ እርጉዝ ሴትን እንደሚይዛት ያልታሰበ ጥፋት ድንገት ይመጣባቸዋል፤ ደግሞም በምንም ዓይነት አያመልጡም።



^  (ራእይ 17:16, 17) ያየሃቸው አሥሩ ቀንዶችና አውሬውም አመንዝራዋን ይጠሏታል፤ ከዚያም ይበዘብዟታል፤ ራቁቷንም ያስቀሯታል፤ እንዲሁም ሥጋዋን ይበላሉ፤ ሙሉ በሙሉም በእሳት ያቃጥሏታል። 17 አምላክ ቃሉ ፍጻሜውን እስኪያገኝ ድረስ ሐሳቡን ዳር እንዲያደርሱ አዎ፣ መንግሥታቸውን ለአውሬው በመስጠት አንድ የሆነውን የራሳቸውን ሐሳብ እንዲፈጽሙ ይህን በልባቸው አኑሯልና።



^  (ሕዝ. 38:18, 19) “‘በዚያ ቀን፣ ጎግ የእስራኤልን ምድር በሚወርበት ቀን’ ይላል ሉዓላዊው ጌታ ይሖዋ፣ ‘ታላቅ ቁጣዬ ይነድዳል። 19 በቅንዓቴና በቁጣዬ እሳት እናገራለሁ፤ ደግሞም በዚያ ቀን በእስራኤል ምድር ታላቅ የመሬት መንቀጥቀጥ ይከሰታል።



^  (ራእይ 16:14) እንዲያውም እነዚህ በአጋንንት መንፈስ የተነገሩ ቃላት ናቸው፤ ተአምራዊ ምልክቶችም ይፈጽማሉ፤ እነሱም ሁሉን ቻይ በሆነው አምላክ ታላቅ ቀን ወደሚካሄደው ጦርነት ሊሰበስቧቸው ወደ ዓለም ነገሥታት ሁሉ ይወጣሉ።



^  (ራእይ 16:16) እነሱም ነገሥታቱን በዕብራይስጥ አርማጌዶን* ወደሚባል ስፍራ ሰበሰቧቸው።

ግሪክኛ፣ ሐርማጌዶን። “የመጊዶ ተራራ” የሚል ትርጉም ካለው የዕብራይስጥ ቃል የተገኘ ነው።









[image: አንዲት እህት አልጋዋ አጠገብ መሬት ላይ ቁጭ ብላ ስታለቅስ። ከኋላዋ የሠርግ ፎቶግራፍ ይታያል።]



የትዳር አጋርሽ ፖርኖግራፊ የሚመለከት ከሆነ





	  “ባለቤቴ በተደጋጋሚ ምንዝር የፈጸመ ያህል ሆኖ ተሰማኝ።”



	  “እንደተዋረድኩ፣ ቆንጆ እንዳልሆንኩና ዋጋ እንደሌለኝ ተሰማኝ።”



	  “ስለ ጉዳዩ ማንንም ማነጋገር አልቻልኩም። ብቻዬን ተሠቃየሁ።”



	  “ይሖዋ እንደማያስብልኝ ሆኖ ተሰማኝ።”





ከላይ ያሉት ሐሳቦች አንድ ባል ፖርኖግራፊ የሚመለከት ከሆነ ሚስቱ ምን ያህል እንደምትሠቃይ ያሳያሉ። ለወራት ወይም ለዓመታት በድብቅ ይህን ሲያደርግ ከቆየ ደግሞ ጨርሶ ልታምነው እንደማትችል ሊሰማት ይችላል። አንዲት ሚስት እንዲህ ብላለች፦ “ባለቤቴን ጨርሶ እንደማላውቀው ሆኖ ተሰማኝ። ‘ሌሎች ነገሮችንስ ደብቆኝ ይሆን?’ ብዬ አሰብኩ።”

ይህ ርዕስ የተዘጋጀው ፖርኖግራፊ የሚመለከት ባል ላላቸው ሚስቶች ነው።* ይህ ርዕስ እነዚህን ሚስቶች የሚያጽናኑ፣ የይሖዋ ድጋፍ እንደማይለያቸው የሚያረጋግጡ እንዲሁም በመንፈሳዊም ሆነ በስሜታዊ እንዲያገግሙ የሚረዱ የመጽሐፍ ቅዱስ መሠረታዊ ሥርዓቶችን ይዟል።*






ተበዳይዋ ሚስት ምን ማድረግ ትችላለች?


ባለቤትሽ የሚያደርጋቸውን ነገሮች በሙሉ መቆጣጠር ባትችዪም ሥቃይሽን ለመቀነስና የአእምሮ ሰላም ለማግኘት ማድረግ የምትችያቸው ነገሮች አሉ። የሚከተሉትን ነጥቦች ልብ በዪ፦

ራስሽን አትውቀሺ። አንዲት ሚስት ባለቤቷ ፖርኖግራፊ ማየቱ የእሷ ጥፋት እንደሆነ ሊሰማት ይችላል። አሊስ* ባለቤቷ ፖርኖግራፊ የሚመለከተው እሷ ቆንጆ ባለመሆኗ ምክንያት እንደሆነ ተሰምቷት ነበር። ‘ባሌ እኔ እያለሁ ሌሎች ሴቶችን የሚመለከተው ለምንድን ነው?’ ብላ አሰበች። አንዳንድ ሚስቶች ደግሞ ለችግሩ መባባስ ተጠያቂዎቹ እነሱ እንደሆኑ በማሰብ ራሳቸውን ይወቅሳሉ። ዳንዬል እንዲህ ብላለች፦ “ቁጣዬን መቆጣጠር ባለመቻሌ ምክንያት ትዳራችንን እያፈረስኩ እንዳለሁ ተሰማኝ።”

አንቺም እንዲህ የሚሰማሽ ከሆነ ይሖዋ ለባለቤትሽ ድርጊት ተጠያቂ እንደማያደርግሽ አስታውሺ። ያዕቆብ 1:14 “እያንዳንዱ ሰው በራሱ ምኞት ሲማረክና ሲታለል ይፈተናል” ይላል። (ሮም 14:12፤ ፊልጵ. 2:12) ይሖዋ አንቺን አይወቅስሽም፤ እንዲያውም ለእሱ ያለሽን ታማኝነት ከፍ አድርጎ ይመለከታል።—2 ዜና 16:9

በተጨማሪም አንድ ባል ፖርኖግራፊ መመልከቱ ሚስቱ የጎደላት ነገር እንዳለ የሚጠቁም እንዳልሆነ ማስታወስ ይገባል። ባለሙያዎች እንደሚገልጹት ፖርኖግራፊ የትኛዋም ሴት ልታረካው የማትችል ተገቢ ያልሆነ የፆታ ምኞት ይፈጥራል።

ከልክ በላይ አትጨነቂ። ካትሪን በባለቤቷ የፖርኖግራፊ ልማድ ላይ ማውጠንጠኗ መላ ሕይወቷን እንደተቆጣጠረው ተናግራለች። ፍራንሲስ እንዲህ ብላለች፦ “ባለቤቴ የት እንዳለ በማላውቅበት ጊዜ ሁሉ ስጋት ያድርብኛል። ቀኑን ሙሉ ስሳቀቅ ነው የምውለው።” ሌሎች ሚስቶች ደግሞ የባላቸውን ችግር ከሚያውቁ የእምነት ባልንጀሮቻቸው ጋር ሲሆኑ እንደሚሸማቀቁ ገልጸዋል። ያሉበትን ሁኔታ ማንም ስለማይረዳላቸው ብቸኝነት እንደሚሰማቸው የገለጹ ሚስቶችም አሉ።

እነዚህ ስሜቶች ተፈጥሯዊ ናቸው። ሆኖም በእነዚህ ስሜቶች ላይ ማተኮርሽ ጭንቀትሽን ከመጨመር በቀር የሚጠቅምሽ ነገር የለም። ከዚህ ይልቅ ከይሖዋ ጋር ባለሽ ዝምድና ላይ ለማተኮር ሞክሪ። እንዲህ ማድረግሽ ውስጣዊ ጥንካሬ ለማዳበር ይረዳሻል።—መዝ. 62:2፤ ኤፌ. 6:10

መጽሐፍ ቅዱስ በጭንቀት በተዋጡበት ጊዜ ወደ ይሖዋ በመጸለይ ማጽናኛ ያገኙ ሴቶችን ታሪክ ይዟል። የእነሱን ታሪክ ማንበብሽና ማሰላሰልሽ ሊጠቅምሽ ይችላል። ይሖዋ የአንዳንዶቹን ሴቶች ችግር ሙሉ በሙሉ አልቀረፈላቸውም፤ ሆኖም ውስጣዊ ሰላም ሰጥቷቸዋል። ለምሳሌ ሐና ባጋጠማት ችግር የተነሳ “በጣም ተማርራ ነበር።” ነገር ግን “በይሖዋ ፊት ለረጅም ሰዓት ስትጸልይ” ከቆየች በኋላ ችግሯ መፍትሔ ማግኘት አለማግኘቱን ባታውቅም ሰላም አግኝታለች።—1 ሳሙ. 1:10, 12, 18፤ 2 ቆሮ. 1:3, 4



[image: የቅድሟ እህት ስሜቷን ስትገልጽ ባለቤቷና ሁለት ሽማግሌዎች በጥሞና ሲያዳምጧት።]

ባልየውም ሆነ ሚስትየዋ የሽማግሌዎችን እርዳታ መጠየቅ ሊያስፈልጋቸው ይችላል





የጉባኤ ሽማግሌዎችን እርዳታ ጠይቂ። “ከነፋስ እንደ መከለያ፣ ከውሽንፍር እንደ መሸሸጊያ” ሊሆኑልሽ ይችላሉ። (ኢሳ. 32:2) እንዲሁም ሚስጥርሽን ልታካፍያትና ልታጽናናሽ የምትችል እህት ሊጠቁሙሽ ይችላሉ።—ምሳሌ 17:17






ልትረጂው ትችዪ ይሆን?


ባለቤትሽ ፖርኖግራፊ የመመልከት ልማዱን እንዲያሸንፍ ልትረጂው ትችዪ ይሆን? ምናልባት። መጽሐፍ ቅዱስ አንድን ችግር ከመፍታት ወይም አንድን ኃያል ጠላት ከማሸነፍ ጋር በተያያዘ “አንድ ከመሆን ሁለት መሆን [እንደሚሻል]” ይገልጻል። (መክ. 4:9-12) ጥናቶች እንደሚያሳዩት ባለትዳሮች ተባብረው መሥራታቸው ባልየው የፖርኖግራፊ ሱሱን እንዲያሸንፍና በመካከላቸው ያለው መተማመን እንዲታደስ ሊረዳቸው ይችላል።

እርግጥ ነው የሚገኘው ውጤት በዋነኝነት የተመካው የትዳር ጓደኛሽ የፖርኖግራፊ ሱሱን ለማሸነፍ ባለው ቁርጠኝነትና ልባዊ ፍላጎት ላይ ነው። ይሖዋ ጥንካሬ እንዲሰጠው ምልጃ አቅርቧል? ሽማግሌዎች እንዲረዱትስ ጠይቋል? (2 ቆሮ. 4:7፤ ያዕ. 5:14, 15) ወደ ፈተና እንዳይገባ የሚያደርጉትን ዘዴዎች ቀይሷል? ለምሳሌ በኤሌክትሮኒክ መሣሪያዎች አጠቃቀሙ ረገድ ገደብ አበጅቷል? ፍላጎቱ እንዲቀሰቀስበት ከሚያደርጉ ሁኔታዎችስ ይርቃል? (ምሳሌ 27:12) የአንቺን እርዳታ ለመቀበልና ሁሉንም ነገር ለአንቺ በሐቀኝነት ለመናገር ፈቃደኛ ነው? ከሆነ ልትረጂው ትችዪ ይሆናል።

እንዴት? እስቲ አንድ ምሳሌ እንመልከት። የፌሊሲያ ባል ኤታን በልጅነቱ ፖርኖግራፊ የመመልከት ሱስ ያዘው። ፌሊሲያ ባሏ ፖርኖግራፊ የመመልከት ፍላጎቱ ሲያገረሽበት እሷን ማናገር ቀላል እንዲሆንለት ታደርጋለች። ኤታን እንዲህ ብሏል፦ “ባለቤቴን በግልጽና በሐቀኝነት አነጋግራታለሁ። ከሚፈትኑኝ ሁኔታዎች እንድርቅ በፍቅር ትረዳኛለች። እንዲሁም ያለሁበትን ሁኔታ ትከታተላለች። በኢንተርኔት አጠቃቀሜም ላይ ገደብ እንዳበጅ ትረዳኛለች።” ኤታን ፖርኖግራፊ የመመልከት ፍላጎት ያለው መሆኑ የፌሊሲያን ስሜት እንደሚጎዳው ጥያቄ የለውም። ያም ቢሆን እንዲህ ብላለች፦ “መበሳጨቴና ማዘኔ ከሱሱ እንዲላቀቅ አያግዘውም። በመጀመሪያ ተነጋግረን የእሱን ችግር ለመፍታት ጥረት እናደርጋለን። ከዚያም ባለቤቴ ጉዳዩ ካደረሰብኝ የስሜት ሥቃይ እንዳገግም ይረዳኛል።”

እንዲህ ያለውን ውይይት ማድረጋቸው ባልየው ከፖርኖግራፊ ሱሱ እንዲላቀቅ ብቻ ሳይሆን ሚስትየው በድጋሚ እሱን ማመን እንድትጀምርም ሊረዳት ይችላል። ደግሞም ባልየው ስለሚያጋጥመው ፈተና፣ ስለ ዕለት ተዕለት እንቅስቃሴው እንዲሁም ስለሚውልበት ቦታ ለሚስቱ ለመናገር ፈቃደኛ ከሆነ ምንም የሚደብቃት ነገር እንደሌለ ስለምታውቅ እሱን ማመን ቀላል ይሆንላታል።

አንቺስ ባልሽን በተመሳሳይ መንገድ መርዳት የምትችዪ ይመስልሻል? ከሆነ ይህን ርዕስ አንድ ላይ አንብባችሁ ለምን አትወያዩበትም? የእሱ ግብ የፖርኖግራፊ ልማዱን ማሸነፍና መልሰሽ እንድታምኚው የሚያደርግ መሠረት መጣል መሆን አለበት። ይህን ጉዳይ አንስተሽ ለመወያየት በመፈለግሽ ከመበሳጨት ይልቅ ችግሩ በአንቺ ላይ ምን ተጽዕኖ እያሳደረ እንዳለ ለመረዳት ጥረት ማድረግ ይኖርበታል። የአንቺ ግብ ደግሞ ልማዱን ለማሸነፍ ጥረት ሲያደርግ እሱን መደገፍና እምነት የሚጣልበት መሆኑን እንዲያስመሠክር አጋጣሚ መስጠት መሆን አለበት። ሁለታችሁም፣ ሰዎች ወደ ፖርኖግራፊ ወጥመድ እንዲገቡ የሚያደርጋቸው ምክንያት ምን እንደሆነና ይህን ችግር ማሸነፍ የሚቻለው እንዴት እንደሆነ መማር ይኖርባችኋል።* 

ውይይታችሁ ወደ ጭቅጭቅ ሊያመራ እንደሚችል ከተሰማችሁ ሁለታችሁም የምታምኑት አንድ ሽማግሌ ለተወሰነ ጊዜ ያህል አብሯችሁ ሆኖ እንዲያወያያችሁ ልትጋብዙ ትችላላችሁ። የትዳር ጓደኛሽ የፖርኖግራፊ ሱሱን ካሸነፈ በኋላም እንኳ በእሱ ላይ መልሰሽ እምነት ለመገንባት የተወሰነ ጊዜ ሊወስድብሽ እንደሚችል አትዘንጊ። ተስፋ አትቁረጪ! ግንኙነታችሁ እየተሻሻለ እንደሆነ የሚጠቁሙ ትናንሽ ምልክቶችን ለማስተዋል ሞክሪ። ጊዜና ትዕግሥት ቢጠይቅም ትዳራችሁ እንደገና መጠናከር እንደሚችል ተስፋ ማድረግ ትችያለሽ።—መክ. 7:8፤ 1 ቆሮ. 13:4

ሽማግሌዎች ምን ዓይነት እርዳታ ማበርከት ይችላሉ?


	  ሚስትየዋ ፈቃደኛ ከሆነች ሁለቱንም አዘውትራችሁ ለማነጋገር ዝግጅት አድርጉ። ስሜቷን በግልጽ እንድትናገር አጋጣሚ ስጧት።—ኢሳ. 32:1, 2፤ 1 ተሰ. 5:14፤ 1 ጴጥ. 5:2, 3



	  ፖርኖግራፊ ሱስ የማስያዝ አቅም እንዳለውና ከዚህ ወጥመድ ለመላቀቅ ምን ማድረግ እንደሚያስፈልግ ተረዱ።



	  ችግሩ የተፈታ ቢመስልም እንኳ ቀጣይነት ያለው እርዳታ ሊያስፈልግ እንደሚችል አትዘንጉ።



	  ለባልየው ምግባር ሰበብ ላለማቅረብና ሚስትየዋ በሆነ መልኩ ጥፋተኛ እንደሆነች የሚጠቁም ነገር ላለመናገር ተጠንቀቁ።



	  ሚስትየዋ ለራሷ የይሖዋ ዓይነት አመለካከት እንድታዳብር እንዲሁም በግል ጥናትና በጸሎት አማካኝነት ራሷን በመንፈሳዊ እንድትመግብ አበረታቷት።



	  ሚስትየዋ በይሖዋ፣ በሽማግሌዎች አካልና በጉባኤው ዘንድ እንደምትወደድ፣ እንደምትከበርና ትልቅ ዋጋ እንዳላት አረጋግጡላት።














ችግሩ ባይፈታስ?


ባለቤትሽ ችግሩ ቢያገረሽበት ንስሐ አልገባም ወይም ሁኔታው ተስፋ የለውም ማለት ነው? ላይሆን ይችላል። በተለይ ፖርኖግራፊ ሱስ ከሆነበት የዕድሜ ልክ ትግል ማድረግ ሊጠይቅበት ይችላል። ከፖርኖግራፊ ርቆ ብዙ ዓመታት ካለፉ በኋላም ችግሩ ሊያገረሽበት ይችላል። ወደፊት እንዲህ ያለ ችግር እንዳያጋጥመው ጠንከር ያሉ ገደቦችን መጣል ሊያስፈልገው ይችላል። ምናልባትም ችግሩን እንዳሸነፈው ከተሰማው በኋላም ራሱን ለመቆጣጠር የሚወስዳቸውን እርምጃዎች መቀጠል ሊኖርበት ይችላል። (ምሳሌ 28:14፤ ማቴ. 5:29፤ 1 ቆሮ. 10:12) ‘አእምሮውን የሚያሠራውን ኃይል ማደስ’ እንዲሁም ፖርኖግራፊንና እንደ ማስተርቤሽን ያሉ ተያያዥ ርኩስ ልማዶችን ጨምሮ ‘ክፉ የሆነውን ነገር መጥላትን’ መማር አለበት። (ኤፌ. 4:23፤ መዝ. 97:10፤ ሮም 12:9) እንዲህ ያለውን ጥረት ለማድረግ ፈቃደኛ ነው? ከሆነ ሁኔታው አሁንም ተስፋ ሊኖረው ይችላል።*



[image: እህት መጽሐፍ ቅዱስ ስታነብ።]

ከይሖዋ ጋር ባለሽ ዝምድና ላይ አተኩሪ





ይሁንና ባለቤትሽ ይህን ችግር ለመዋጋት ምንም ፍላጎት ባያሳይስ? የተስፋ መቁረጥ፣ የብስጭት ወይም የመከዳት ስሜት በተደጋጋሚ ሊሰማሽ ይችላል። ጉዳዩን ለይሖዋ በመተው ውስጣዊ ሰላምሽን ለመጠበቅ ጥረት አድርጊ። (1 ጴጥ. 5:7) በማጥናት፣ በመጸለይና በማሰላሰል ወደ ይሖዋ መቅረብሽን ቀጥዪ። ይህን ስታደርጊ እሱም ወደ አንቺ እንደሚቀርብ ተማመኚ። ኢሳይያስ 57:15 እንደሚገልጸው ይሖዋ “የተሰበረ ልብ ካለውና መንፈሱ ከተደቆሰው ጋር” ይኖራል። ደስታቸውን መልሰው እንዲያገኙም ይረዳቸዋል። አቅምሽ በፈቀደው መጠን ጥሩ ክርስቲያን ለመሆን ጥረት አድርጊ። ሽማግሌዎች እንዲረዱሽ ጠይቂ። እንዲሁም ባለቤትሽ ወደፊት ለውጥ ለማድረግ ሊነሳሳ እንደሚችል ተስፋ አድርጊ።—ሮም 2:4፤ 2 ጴጥ. 3:9









^  ለአጻጻፍ እንዲያመች ሲባል በዚህ ርዕስ ውስጥ የምናተኩረው ፖርኖግራፊ የሚመለከት ባል ባላቸው ሚስቶች ላይ ነው። ሆኖም ብዙዎቹ መሠረታዊ ሥርዓቶች ፖርኖግራፊ የምትመለከት ሚስት ላላቸው ባሎችም ጠቃሚ ናቸው።


^  ፖርኖግራፊ መመልከት ቅዱስ ጽሑፋዊ ፍቺ ለመፈጸም መሠረት አይሆንም።—ማቴ. 19:9


^  ስሞቹ ተቀይረዋል።


^  በ​jw.org እና በጽሑፎቻችን ላይ ጠቃሚ ምክር ማግኘት ይቻላል። ለምሳሌ jw.org ላይ የሚገኘውን “ፖርኖግራፊ ትዳራችሁን ሊያናጋው ይችላል” የሚለውን ርዕስ፣ በሚያዝያ 1, 2014 መጠበቂያ ግንብ ከገጽ 10-12 ላይ የሚገኘውን “ፈታኝ ስሜቶችን ማሸነፍ ትችላለህ!” የሚለውን ርዕስ እንዲሁም በነሐሴ 1, 2013 መጠበቂያ ግንብ ከገጽ 3-7 ላይ የሚገኘውን “የብልግና ምስሎች—ጎጂ ናቸው?” የሚል ርዕስ መመልከት ትችላላችሁ።


^  ፖርኖግራፊ በባሕርይው ሱስ የሚያስይዝ ስለሆነ አንዳንድ ባለትዳሮች ሽማግሌዎች ከሚሰጡት መንፈሳዊ እረኝነት በተጨማሪ የባለሙያ እገዛ ለማግኘት የግል ውሳኔ አድርገዋል።






^ (ያዕ. 1:14) ሆኖም እያንዳንዱ ሰው በራሱ ምኞት ሲማረክና ሲታለል* ይፈተናል።

ወይም “ሲማረክና በወጥመድ ሲያዝ።”


^ (ሮም 14:12) ስለዚህ እያንዳንዳችን ስለ ራሳችን ለአምላክ መልስ እንሰጣለን።



^ (ፊልጵ. 2:12) ስለዚህ የተወደዳችሁ ወንድሞቼ፣ እኔ አብሬያችሁ ስሆን ብቻ ሳይሆን ይልቁንም አሁን አብሬያችሁ በሌለሁበት ወቅት ሁልጊዜ ታዛዥ እንደሆናችሁ ሁሉ በፍርሃትና በመንቀጥቀጥ የራሳችሁን መዳን ከፍጻሜ ለማድረስ ተግታችሁ ሥሩ።



^ (2 ዜና 16:9) አዎ፣ በሙሉ ልባቸው ወደ እሱ ላዘነበሉት ሰዎች* ብርታቱን ያሳይ ዘንድ* የይሖዋ ዓይኖች በምድር ሁሉ ላይ ይመላለሳሉ። በዚህ ረገድ የሞኝነት ድርጊት ፈጽመሃል፤ ከእንግዲህ ወዲያ ጦርነት አይለይህም።”

ወይም “ሙሉ በሙሉ ለእሱ ላደሩ ሰዎች።”
ወይም “ያዘነበሉትን ሰዎች ይረዳ ዘንድ።”


^ (መዝ. 62:2) በእርግጥም እሱ ዓለቴና አዳኜ እንዲሁም አስተማማኝ መጠጊያዬ ነው፤ ከልክ በላይ አልናወጥም።



^ (ኤፌ. 6:10) በተረፈ ከጌታና ከታላቅ ብርታቱ ኃይል ማግኘታችሁን እንድትቀጥሉ አሳስባችኋለሁ።



^ (1 ሳሙ. 1:10) እሷም በጣም ተማርራ* ነበር፤ ስቅስቅ ብላም እያለቀሰች ወደ ይሖዋ ትጸልይ ጀመር።

ወይም “በነፍሷ ተመርራ።”


^ (1 ሳሙ. 1:12) ሐና በይሖዋ ፊት ለረጅም ሰዓት ስትጸልይ ኤሊ አፏን ይመለከት ነበር።



^ (1 ሳሙ. 1:18) እሷም “አገልጋይህ በፊትህ ሞገስ ታግኝ” አለችው። ከዚያም ተነስታ ሄደች፤ ምግብም በላች፤ ዳግመኛም በፊቷ ላይ ሐዘን አልታየም።



^ (2 ቆሮ. 1:3, 4) የምሕረት* አባትና የመጽናናት ሁሉ አምላክ የሆነው የጌታችን የኢየሱስ ክርስቶስ አምላክና አባት ይወደስ፤ 4 እኛ ከአምላክ በምናገኘው መጽናኛ በማንኛውም ዓይነት መከራ* ውስጥ ያሉትን ሰዎች ማጽናናት እንድንችል እሱ በሚደርስብን መከራ ሁሉ ያጽናናናል።*

ወይም “ከርኅራኄ የመነጨ ምሕረት።”
ወይም “ፈተና።”
ወይም “ያበረታታናል።”


^ (ኢሳ. 32:2) እያንዳንዱም ከነፋስ እንደ መከለያ፣* ከውሽንፍር እንደ መሸሸጊያ፣* ውኃ በሌለበት ምድር እንደ ጅረት፣ በደረቅ ምድርም እንደ ትልቅ ቋጥኝ ጥላ ይሆናል።

ወይም “መጠለያ።”
ወይም “እንደ መጠጊያ።”


^ (ምሳሌ 17:17) እውነተኛ ወዳጅ ምንጊዜም አፍቃሪ ነው፤ ደግሞም ለመከራ ቀን የተወለደ ወንድም ነው።



^ (መክ. 4:9-12) አንድ ከመሆን ሁለት መሆን ይሻላል፤ ምክንያቱም ሁለት ሆነው የሚያከናውኑት ሥራ ጥሩ ውጤት* ያስገኝላቸዋል። 10 አንዱ ቢወድቅ ሁለተኛው ባልንጀራውን ደግፎ ሊያነሳው ይችላልና። ይሁንና ደግፎ የሚያነሳው ሰው በሌለበት አንዱ ቢወድቅ እንዴት ይሆናል? 11 በተጨማሪም ሁለት ሰዎች አብረው ቢተኙ ይሞቃቸዋል፤ ሆኖም አንድ ሰው ብቻውን ሆኖ እንዴት ሊሞቀው ይችላል? 12 ደግሞም አንድ ሰው ብቻውን ያለን ሰው ሊያሸንፈው ይችል ይሆናል፤ ሁለት ከሆኑ ግን ሊቋቋሙት ይችላሉ። በሦስት የተገመደ ገመድም ቶሎ አይበጠስም።*

ወይም “የተሻለ ጥቅም።”
ወይም “በቀላሉ አይበጠስም።”


^ (2 ቆሮ. 4:7) ይሁን እንጂ ከሰብዓዊ ኃይል በላይ የሆነው ኃይል ከእኛ ሳይሆን ከአምላክ የመነጨ መሆኑ ይታወቅ ዘንድ ይህ ውድ ሀብት በሸክላ ዕቃ ውስጥ አለን።



^ (ያዕ. 5:14, 15) ከእናንተ መካከል የታመመ ሰው አለ? የጉባኤ ሽማግሌዎችን ወደ እሱ ይጥራ፤ እነሱም በይሖዋ* ስም ዘይት ቀብተው ይጸልዩለት። 15 በእምነት የቀረበ ጸሎት የታመመውን* ሰው ይፈውሰዋል፤ ይሖዋም* ያስነሳዋል። በተጨማሪም ኃጢአት ሠርቶ ከሆነ ይቅር ይባላል።

ከተጨማሪው መረጃ ላይ ሀ5ን ተመልከት።
“የደከመውን” ማለትም ሊሆን ይችላል።
ከተጨማሪው መረጃ ላይ ሀ5ን ተመልከት።


^ (ምሳሌ 27:12) ብልህ ሰው አደጋ አይቶ ይሸሸጋል፤ ተሞክሮ የሌለው ሰው ግን ዝም ብሎ ይሄዳል፤ መዘዙንም ይቀበላል።*

ወይም “ይቀጣልም።”


^ (መክ. 7:8) የአንድ ነገር ፍጻሜ ከጅማሬው ይሻላል። ትዕቢተኛ ከመሆን ይልቅ ታጋሽ መሆን ይሻላል።



^ (1 ቆሮ. 13:4) ፍቅር ታጋሽና ደግ ነው። ፍቅር አይቀናም። ጉራ አይነዛም፣ አይታበይም፣



^ (ኢሳ. 32:1, 2) እነሆ፣ ንጉሥ ለጽድቅ ይነግሣል፤ መኳንንትም ፍትሕ ለማስፈን ይገዛሉ።  2 እያንዳንዱም ከነፋስ እንደ መከለያ፣* ከውሽንፍር እንደ መሸሸጊያ፣* ውኃ በሌለበት ምድር እንደ ጅረት፣ በደረቅ ምድርም እንደ ትልቅ ቋጥኝ ጥላ ይሆናል።

ወይም “መጠለያ።”
ወይም “እንደ መጠጊያ።”


^ (1 ተሰ. 5:14) በሌላ በኩል ደግሞ ወንድሞች፣ ይህን እናሳስባችኋለን፦ በሥርዓት የማይሄዱትን አስጠንቅቋቸው፤* የተጨነቁትን* አጽናኗቸው፤ ደካሞችን ደግፏቸው፤ ሁሉንም በትዕግሥት ያዙ።

ወይም “ምከሯቸው።”
ወይም “ተስፋ የቆረጡትን።” ቃል በቃል “ትንሽ ነፍስ ያላቸውን።”


^ (1 ጴጥ. 5:2, 3) የበላይ ተመልካቾች ሆናችሁ በማገልገል* በአደራ የተሰጣችሁን የአምላክን መንጋ እንደ እረኞች ሆናችሁ ተንከባከቡ፤ ሥራችሁን በግዴታ ሳይሆን በአምላክ ፊት በፈቃደኝነት ተወጡ፤ አግባብ ያልሆነ ጥቅም ለማግኘት በመመኘት ሳይሆን ለማገልገል በመጓጓት፣ 3 የአምላክ ንብረት በሆኑት ላይ ሥልጣናችሁን በማሳየት ሳይሆን ለመንጋው ምሳሌ በመሆን ጠብቁ።

ወይም “መንጋውን በጥንቃቄ በመከታተል።”


^ (ምሳሌ 28:14) ምንጊዜም ተጠንቅቆ የሚኖር* ሰው ደስተኛ ነው፤ ልቡን የሚያደነድን ሁሉ ግን ለጥፋት ይዳረጋል።

ወይም “ፍርሃት ተለይቶት የማያውቅ።”


^ (ማቴ. 5:29) ስለዚህ ቀኝ ዓይንህ ቢያሰናክልህ አውጥተህ ጣለው። መላ ሰውነትህ ወደ ገሃነም* ከሚወረወር ከሰውነትህ ክፍሎች አንዱን ብታጣ ይሻልሃል።

የቃላት መፍቻውን ተመልከት።


^ (1 ቆሮ. 10:12) በመሆኑም የቆመ የሚመስለው እንዳይወድቅ ይጠንቀቅ።



^ (ኤፌ. 4:23) ደግሞም አእምሯችሁን የሚያሠራው ኃይል* እየታደሰ ይሂድ፤

ወይም “አስተሳሰባችሁ።” ቃል በቃል “የአእምሯችሁ መንፈስ።”


^ (መዝ. 97:10) እናንተ ይሖዋን የምትወዱ፣ ክፉ የሆነውን ነገር ጥሉ። እሱ የታማኝ አገልጋዮቹን ሕይወት* ይጠብቃል፤ ከክፉዎች እጅ* ይታደጋቸዋል።

ወይም “ነፍስ።”
ወይም “ኃይል።”


^ (ሮም 12:9) ፍቅራችሁ ግብዝነት የሌለበት ይሁን። ክፉ የሆነውን ተጸየፉ፤ ጥሩ የሆነውን አጥብቃችሁ ያዙ።



^ (1 ጴጥ. 5:7) የሚያስጨንቃችሁንም* ነገር ሁሉ በእሱ ላይ ጣሉ፤ ምክንያቱም እሱ ስለ እናንተ ያስባል።

ወይም “የሚያሳስባችሁንም።”


^ (ኢሳ. 57:15) ለዘላለም የሚኖረውና ስሙ ቅዱስ የሆነው፣ ከፍ ከፍ ያለውና እጅግ የከበረው እንዲህ ይላልና፦ “ከፍ ባለውና ቅዱስ በሆነው ስፍራ እኖራለሁ፤ ደግሞም የተሰበረ ልብ ካለውና መንፈሱ ከተደቆሰው ጋር እሆናለሁ፤ ይህም የችግረኞችን መንፈስ አነሳሳ ዘንድ፣ የተሰበረ ልብ ያላቸውንም አነቃቃ ዘንድ ነው።



^ (ሮም 2:4) ወይስ አምላክ በደግነቱ ወደ ንስሐ ሊመራህ እየሞከረ እንዳለ ሳታውቅ የደግነቱን፣ የቻይነቱንና የትዕግሥቱን ብዛት ትንቃለህ?



^ (2 ጴጥ. 3:9) አንዳንድ ሰዎች እንደሚያስቡት ይሖዋ* የገባውን ቃል ለመፈጸም አይዘገይም፤ ከዚህ ይልቅ እናንተን የታገሠው፣ ሁሉ ለንስሐ እንዲበቃ እንጂ ማንም እንዲጠፋ ስለማይፈልግ ነው።

ከተጨማሪው መረጃ ላይ ሀ5ን ተመልከት።


^ (ማቴ. 19:9) እኔ ግን እላችኋለሁ፣ በፆታ ብልግና* ምክንያት ካልሆነ በስተቀር ሚስቱን ፈቶ ሌላ የሚያገባ ሁሉ ያመነዝራል።”

ግሪክኛ፣ ፖርኒያ። የቃላት መፍቻውን ተመልከት።









[image: ሰማይ ላይ ያሉ መላእክትና ገነት ውስጥ ያሉ ሰዎች በደስታ ይሖዋን ሲያመልኩና ወደ ሰማያዊ ሠረገላው እየተመለከቱ ይሖዋን ሲያወድሱ።]

ይሖዋ ስሙ ለዘላለም እንዲከበር ያደርጋል





የአንባቢያን ጥያቄዎች




በሰኔ 2020 መጠበቂያ ግንብ ላይ የወጣው “ስምህ ይቀደስ” የሚለው ርዕስ የይሖዋን ስምና ሉዓላዊነቱን አስመልክቶ በነበረን ግንዛቤ ላይ የተደረገውን ማስተካከያ የሚያብራራው እንዴት ነው?


በዚያ ርዕስ ላይ፣ ማሰብ የሚችሉ ፍጥረታትን በሙሉ የሚመለከተው ጉዳይ አንድ ብቻ ይኸውም የይሖዋ ታላቅ ስም መቀደስ እንደሆነ ተመልክተን ነበር። የይሖዋን ሉዓላዊነት ማለትም አገዛዙ ከሁሉ የተሻለ መሆኑን በተመለከተ የተነሳው ጥያቄ የዚህ ወሳኝ ጉዳይ አንድ ገጽታ ነው። የሰዎችን ንጹሕ አቋም ጠባቂነት በተመለከተ የተነሳው ጥያቄም የዚህ ወሳኝ ጉዳይ ሌላ ገጽታ ነው።

ሁላችንንም የሚያሳስበን ዋነኛው ጉዳይ የይሖዋ ስምና የስሙ መቀደስ እንደሆነ ጎላ አድርገን መግለጽ የጀመርነው ለምንድን ነው? ሦስት ምክንያቶችን እስቲ እንመልከት።



[image: አንድ እባብ ሔዋንን ሲያነጋግራት።]

ሰይጣን በኤደን ዓመፅ ከተነሳበት ጊዜ አንስቶ የአምላክን ስም ሲያጠፋ ቆይቷል





አንደኛ፣ በኤደን ገነት ውስጥ ሰይጣን ጥቃት የሰነዘረው በይሖዋ ስም ላይ ነው። ሰይጣን ለሔዋን ያቀረበላት መሠሪ ጥያቄ ይሖዋ በተገዢዎቹ ላይ ምክንያታዊ ያልሆነ ገደብ የሚጥል ንፉግ አምላክ ነው የሚል አንድምታ አለው። ከዚያም ሰይጣን ከይሖዋ ቃል ጋር በቀጥታ የሚቃረን ነገር ተናገረ፤ እንዲህ ማድረጉ አምላክን ‘ውሸታም’ እንዳለው ሊቆጠር ይችላል። በዚህ መንገድ የይሖዋን ስም አጥፍቷል። በመሆኑም “ዲያብሎስ” ማለትም “ስም አጥፊ” ሆነ። (ዮሐ. 8:44) ሔዋን የሰይጣንን ውሸቶች ስላመነች የአምላክን ትእዛዝ በመጣስ በሉዓላዊነቱ ላይ ዓመፀች። (ዘፍ. 3:1-6) እስካሁን ድረስ ሰይጣን የይሖዋን ማንነት አስመልክቶ የተለያዩ ውሸቶችን በማስፋፋት ስሙን እያጠፋው ነው። እንዲህ ያሉ ውሸቶችን የሚያምኑ ሰዎች የይሖዋን ትእዛዝ የመጣሳቸው አጋጣሚ ሰፊ ነው። በመሆኑም በይሖዋ ሕዝቦች ዓይን ከሁሉ የከፋው ግፍ በይሖዋ ስም ላይ የተሰነዘረው ነቀፋ ነው። በዓለም ላይ ላለው መከራና ክፋት ዋነኛው መንስኤም እሱ ነው።

ሁለተኛ፣ ፍጥረታቱን ሁሉ ለመጥቀም ሲል ይሖዋ ስሙን ከነቀፋ ነፃ ያደርጋል። ይሖዋ ከምንም በላይ ትልቅ ቦታ የሚሰጠው ነገር ይህ ነው። “ታላቅ ስሜን በእርግጥ እቀድሰዋለሁ” ያለው ለዚህ ነው። (ሕዝ. 36:23) በተጨማሪም ኢየሱስ “ስምህ ይቀደስ” በማለት ታማኝ የይሖዋ አገልጋዮች በሙሉ በጸሎታቸው ውስጥ ቅድሚያ ሊሰጡት የሚገባው ነገር ምን እንደሆነ ግልጽ አድርጓል። (ማቴ. 6:9) መጽሐፍ ቅዱስ የይሖዋን ስም የማክበርን አስፈላጊነት በተደጋጋሚ ጎላ አድርጎ ይገልጻል። ጥቂት ምሳሌዎችን እስቲ እንመልከት፦ “ለስሙ የሚገባውን ክብር ለይሖዋ ስጡ።” (1 ዜና 16:29፤ መዝ. 96:8) “ለክብራማ ስሙ የውዳሴ መዝሙር ዘምሩ።” (መዝ. 66:2) “ስምህን . . . ለዘላለም ከፍ ከፍ አደርጋለሁ።” (መዝ. 86:12) ይሖዋ ከሰማይ በቀጥታ ከተናገረባቸው ጊዜያት አንዱ፣ ኢየሱስ በኢየሩሳሌም በሚገኘው ቤተ መቅደስ ውስጥ “አባት ሆይ፣ ስምህን አክብረው” ባለበት ወቅት ነው። ይሖዋም “ስሜን አክብሬዋለሁ፤ ደግሞም አከብረዋለሁ” በማለት መለሰ።—ዮሐ. 12:28*

ሦስተኛ፣ የይሖዋ ዘላለማዊ ዓላማ ከስሙ ጋር የተያያዘ ነው። እስቲ የሚከተለውን አስብ፦ የክርስቶስ የሺህ ዓመት ግዛት ሲጠናቀቅ ከሚኖረው የመጨረሻ ፈተና በኋላ ምን ይከሰታል? ወሳኝ ጉዳይ ከሆነው ከይሖዋ ስም መቀደስ ጋር በተያያዘ የማሰብ ችሎታ ባላቸው ፍጥረታት መካከል ክፍፍል ይኖራል? ይህን ጥያቄ ለመመለስ የዚህን ጉዳይ ሁለት ተያያዥ ገጽታዎች ማለትም ከሰው ልጆች ንጹሕ አቋም ጠባቂነት እና ከጽንፈ ዓለማዊ ሉዓላዊነት ጋር በተያያዘ የተነሱትን ጥያቄዎች መለስ ብለን እንመልከት። ታማኝነታቸውን ያስመሠከሩ ሰዎች ንጹሕ አቋማቸው ከዚያ በኋላ ይፈተናል? በጭራሽ። ሙሉ በሙሉ ተፈትነው ፍጹም ሆነዋል። ከፊታቸው የዘላለም ሕይወት ይጠብቃቸዋል። ጽንፈ ዓለማዊው የሉዓላዊነት ጥያቄ የማሰብ ችሎታ ባላቸው ፍጥረታት መካከል የውይይት ርዕሰ ጉዳይ አልፎ ተርፎም የክፍፍል መንስኤ ይሆናል? በፍጹም። በዚህ ወቅት የይሖዋ አገዛዝ ትክክለኛና ከሁሉ የተሻለ መሆኑ ለአንዴና ለመጨረሻ ጊዜ ተረጋግጧል። የይሖዋን ስም በተመለከተስ ምን ማለት ይቻላል?

በዚያ ወቅት የይሖዋ ስም ሙሉ በሙሉ ይቀደሳል፤ ሙሉ በሙሉ ከነቀፋ ነፃ ይሆናል። ያም ቢሆን በሰማይም ሆነ በምድር ያሉ ታማኝ ፍጥረታት በሙሉ ለይሖዋ ስም ትኩረት መስጠታቸውን ይቀጥላሉ። ለምን? ይሖዋ የሚያከናውናቸውን አስደናቂ ነገሮች ማየታቸውን ስለሚቀጥሉ ነው። እስቲ አስበው፦ ኢየሱስ ሥልጣንን ሁሉ በትሕትና ለይሖዋ ስለሚያስረክብ አምላክ “ለሁሉም ሁሉንም ነገር” ይሆናል። (1 ቆሮ. 15:28) ከዚያ በኋላ በምድር ላይ ያሉ ሰዎች “የአምላክ ልጆች የሚያገኙት ዓይነት ክብራማ ነፃነት” ያገኛሉ። (ሮም 8:21) ይሖዋም በሰማይም ሆነ በምድር ያሉ የማሰብ ችሎታ ያላቸውን ፍጥረታት በሙሉ አንድነት ባለው ትልቅ ቤተሰብ ውስጥ ለመሰብሰብ ያለውን ዘላለማዊ ዓላማ በስተ መጨረሻ ያሳካል።—ኤፌ. 1:10

በሰማይም ሆነ በምድር ያሉት የይሖዋ ቤተሰብ አባላት እነዚህን ክንውኖች ሲመለከቱ ምን ይሰማቸዋል? ልባችን ፈንቅሎን የይሖዋን ክብራማ ስም ለማወደስ እንደምንነሳሳ ምንም ጥያቄ የለውም። መዝሙራዊው ዳዊት በመንፈስ ተመርቶ “ይሖዋ ይወደስ። ክብራማ ስሙ ለዘላለም ይወደስ” በማለት ጽፏል። (መዝ. 72:18, 19) ይህን ለማድረግ የሚያነሳሱ አዳዲስና አስደሳች ምክንያቶችን ለዘላለም ማግኘታችንን እንቀጥላለን።

የይሖዋ ስም መላውን ማንነቱን ይወክላል። በመሆኑም ስሙ በዋነኝነት የሚያስታውሰን ፍቅሩን ነው። (1 ዮሐ. 4:8) ይሖዋ በፍቅር ተነሳስቶ እንደፈጠረን፣ በፍቅር ተነሳስቶ ቤዛዊ መሥዋዕቱን እንዳዘጋጀልን እንዲሁም በፍቅር ተነሳስቶ አገዛዙ ከሁሉ የተሻለ መሆኑን እንዳሳየን ምንጊዜም እናስታውሳለን። ግን ይህ ብቻ ሳይሆን የይሖዋን ወደር የለሽ ፍቅር ማጣጣማችንን እንቀጥላለን። ለዘላለም ወደ አባታችን ይበልጥ ለመቅረብ እንዲሁም ለክብራማው ስሙ የውዳሴ መዝሙር ለመዘመር እንነሳሳለን።—መዝ. 73:28







^  መጽሐፍ ቅዱስ ይሖዋ “ለስሙ ሲል” እርምጃ እንደሚወስድም ይናገራል። ለምሳሌ ሕዝቦቹን የሚመራቸው፣ የሚረዳቸው፣ የሚታደጋቸው፣ ይቅር የሚላቸው እንዲሁም የሚያድናቸው “ይሖዋ” ለሚለው ታላቅ ስሙ ሲል ነው።—መዝ. 23:3፤ 31:3፤ 79:9፤ 106:8፤ 143:11






^  (ዮሐ. 8:44) እናንተ ከአባታችሁ ከዲያብሎስ ናችሁ፤ የአባታችሁንም ፍላጎት መፈጸም ትሻላችሁ። እሱ በራሱ መንገድ መሄድ ከጀመረበት ጊዜ አንስቶ* ነፍሰ ገዳይ ነበር፤ በእሱ ዘንድ እውነት ስለሌለ በእውነት ውስጥ ጸንቶ አልቆመም። ውሸታምና የውሸት አባት ስለሆነ ውሸት ሲናገር ከራሱ አመንጭቶ ይናገራል።

ወይም “እሱ ከመጀመሪያው አንስቶ።”


^  (ዘፍ. 3:1-6) እባብም ይሖዋ አምላክ ከሠራቸው የዱር እንስሳት ሁሉ እጅግ ጠንቃቃ* ነበር። በመሆኑም ሴቲቱን “በእርግጥ አምላክ ‘በአትክልቱ ስፍራ ካለው ከማንኛውም ዛፍ አትብሉ’ ብሏችኋል?” ሲል ጠየቃት። 2 በዚህ ጊዜ ሴቲቱ እባቡን እንዲህ አለችው፦ “በአትክልቱ ስፍራ ካሉት ዛፎች ፍሬ መብላት እንችላለን። 3 ይሁንና በአትክልቱ ስፍራ መካከል የሚገኘውን ዛፍ ፍሬ በተመለከተ አምላክ ‘ከእሱ አትብሉ፤ ፈጽሞም አትንኩት፤ አለዚያ ትሞታላችሁ’ ብሏል።” 4 በዚህ ጊዜ እባቡ ሴቲቱን እንዲህ አላት፦ “መሞት እንኳ ፈጽሞ አትሞቱም። 5 አምላክ ከዛፉ በበላችሁ ቀን ዓይኖቻችሁ እንደሚገለጡና መልካምና ክፉን በማወቅ ረገድ እንደ አምላክ እንደምትሆኑ ስለሚያውቅ ነው።” 6 በዚህም የተነሳ ሴቲቱ ዛፉ ለመብል መልካም፣ ሲያዩትም የሚያጓጓ እንደሆነ ተመለከተች፤ ዛፉ ለዓይን የሚማርክ ነበር። ስለሆነም ከዛፉ ፍሬ ወስዳ በላች። ባሏም አብሯት ሲሆን ለእሱም ሰጠችው፤ እሱም በላ።

ወይም “በጣም መሠሪ፤ እጅግ ተንኮለኛ።”


^  (ሕዝ. 36:23) ‘በብሔራት መካከል የረከሰውን፣ ይኸውም በእነሱ መካከል ያረከሳችሁትን ታላቅ ስሜን በእርግጥ እቀድሰዋለሁ፤ ዓይኖቻቸው እያዩ በመካከላችሁ በምቀደስበት ጊዜ’ ይላል ሉዓላዊው ጌታ ይሖዋ፣ ‘ብሔራት እኔ ይሖዋ እንደሆንኩ ያውቃሉ።



^  (ማቴ. 6:9) “እንግዲያው እናንተ በዚህ መንገድ ጸልዩ፦ “‘በሰማያት የምትኖር አባታችን ሆይ፣ ስምህ ይቀደስ።*

ወይም “የተቀደሰ ይሁን፤ ብሩክ ይሁን።”


^  (1 ዜና 16:29) ለስሙ የሚገባውን ክብር ለይሖዋ ስጡ፤ ስጦታ ይዛችሁ በፊቱ ቅረቡ። ያጌጠ የቅድስና ልብስ ለብሳችሁ* ለይሖዋ ስገዱ።*

“ከቅድስናው ግርማ የተነሳ” ማለትም ሊሆን ይችላል።
ወይም “ይሖዋን አምልኩ።”


^  (መዝ. 96:8) ለስሙ የሚገባውን ክብር ለይሖዋ ስጡ፤ ስጦታ ይዛችሁ ወደ ቅጥር ግቢዎቹ ግቡ።



^  (መዝ. 66:2) ለክብራማ ስሙ የውዳሴ መዝሙር ዘምሩ። ውዳሴውን አድምቁ።



^  (መዝ. 86:12) ይሖዋ አምላኬ ሆይ፣ በሙሉ ልቤ አወድስሃለሁ፤ ስምህንም ለዘላለም ከፍ ከፍ አደርጋለሁ፤



^  (ዮሐ. 12:28) አባት ሆይ፣ ስምህን አክብረው።” በዚህ ጊዜ “ስሜን አክብሬዋለሁ፤ ደግሞም አከብረዋለሁ” የሚል ድምፅ ከሰማይ መጣ።



^  (1 ቆሮ. 15:28) ይሁንና ሁሉም ነገር ከተገዛለት በኋላ ወልድ ራሱ ሁሉን ነገር ላስገዛለት ራሱን ያስገዛል፤ ይህም አምላክ ለሁሉም ሁሉንም ነገር እንዲሆን ነው።



^  (ሮም 8:21) ተስፋውም ፍጥረት ራሱ ደግሞ ከመበስበስ ባርነት ነፃ ወጥቶ የአምላክ ልጆች የሚያገኙት ዓይነት ክብራማ ነፃነት ማግኘት ነው።



^  (ኤፌ. 1:10) ዓላማውም በተወሰኑት ዘመናት ማብቂያ ላይ አንድ አስተዳደር ለማቋቋም ይኸውም ሁሉንም ነገሮች ማለትም በሰማያት የሚሆኑ ነገሮችንና በምድር የሚሆኑ ነገሮችን በክርስቶስ አንድ ላይ ለመሰብሰብ ነው። አዎ፣ በእሱ አማካኝነት ሁሉም ነገሮች ይሰበሰባሉ፤



^  (መዝ. 72:18, 19) እሱ ብቻ አስደናቂ ነገሮችን የሚያደርገው፣ የእስራኤል አምላክ ይሖዋ ይወደስ። 19 ክብራማ ስሙ ለዘላለም ይወደስ፤ ምድርም ሁሉ በክብሩ ትሞላ። አሜን፣ አሜን።



^  (1 ዮሐ. 4:8) ፍቅር የማያሳይ አምላክን አያውቅም፤ ምክንያቱም አምላክ ፍቅር ነው።



^  (መዝ. 73:28) እኔ ግን ወደ አምላክ መቅረብ ይበጀኛል። ሥራዎቹን ሁሉ እንዳውጅ ሉዓላዊውን ጌታ ይሖዋን መጠጊያዬ አድርጌዋለሁ።



^ (መዝ. 23:3) ኃይሌን* ያድሳል። ለስሙ ሲል በጽድቅ መንገድ ይመራኛል።

ወይም “ነፍሴን።”


^ (መዝ. 31:3) አንተ ቋጥኜና ምሽጌ ነህና፤ ለስምህ ስትል ትመራኛለህ፤ የምሄድበትንም መንገድ ታሳየኛለህ።



^ (መዝ. 79:9) አዳኛችን የሆንክ አምላክ ሆይ፣ ለታላቁ ስምህ ስትል እርዳን፤ ለስምህም ስትል ታደገን፤ ኃጢአታችንንም ይቅር በለን።*

ቃል በቃል “ሸፍንልን።”


^ (መዝ. 106:8) ይሁንና ኃያልነቱ እንዲታወቅ ሲል፣ ለስሙ ብሎ አዳናቸው።



^ (መዝ. 143:11) ይሖዋ ሆይ፣ ለስምህ ስትል በሕይወት አቆየኝ። በጽድቅህ ከጭንቅ ታደገኝ።*

ወይም “ነፍሴን ከጭንቅ ታደጋት።”







የጥናት ርዕስ 35

ትዕግሥት ማሳየታችሁን ቀጥሉ


“ትዕግሥትን ልበሱ።”—ቆላ. 3:12

መዝሙር 114 “በትዕግሥት ጠብቁ”

ማስተዋወቂያ*




 1. ትዕግሥተኛ የሆኑ ሰዎችን የምታደንቀው ለምንድን ነው?

ሁላችንም ትዕግሥተኛ የሆኑ ሰዎችን እናደንቃለን። ለምን? ሳይበሳጩ አንድን ነገር መጠበቅ ለሚችሉ ሰዎች አክብሮት አለን። ስህተት በምንሠራበት ጊዜ ሌሎች በትዕግሥት ሲይዙን ደስ ይለናል። በተጨማሪም የመጽሐፍ ቅዱስ ትምህርቶችን ለመረዳት፣ ለመቀበል ወይም በሥራ ላይ ለማዋል በተቸገርንበት ወቅት መጽሐፍ ቅዱስን ያስጠናን ሰው ትዕግሥት ስላሳየን አመስጋኞች ነን። ከሁሉ በላይ ደግሞ ይሖዋ አምላክ በትዕግሥት ስለሚይዘን ምንኛ አመስጋኞች ነን!—ሮም 2:4

 2. ትዕግሥት ማሳየት ከባድ የሚሆንብን በየትኞቹ ሁኔታዎች ውስጥ ሊሆን ይችላል?

2 ትዕግሥተኛ የሆኑ ሰዎችን ብናደንቅም እንኳ እኛ ራሳችን ትዕግሥት ማሳየት ሁልጊዜ ቀላል ላይሆንልን ይችላል። ለምሳሌ በተለይ ሰዓት ረፍዶብን እያለ የትራፊክ መጨናነቅ ቢያጋጥመን ወይም ለረጅም ሰዓት ለመሰለፍ ብንገደድ ተረጋግተን መጠበቅ ሊከብደን ይችላል። ሌሎች የሚያበሳጭ ነገር ሲያደርጉብን እንቆጣ ይሆናል። አንዳንድ ጊዜ ደግሞ ይሖዋ ቃል የገባውን አዲስ ዓለም መጠበቅ ሊከብደን ይችላል። አንተስ ይበልጥ ትዕግሥተኛ መሆን ትፈልጋለህ? በዚህ ርዕስ ውስጥ፣ ትዕግሥተኛ መሆን ሲባል ምን ማለት እንደሆነ እንዲሁም ይህ ባሕርይ በጣም አስፈላጊ የሆነው ለምን እንደሆነ እንመለከታለን። በተጨማሪም ይበልጥ ትዕግሥተኛ ለመሆን ምን ሊረዳን እንደሚችል እናያለን።






ትዕግሥተኛ መሆን ሲባል ምን ማለት ነው?


 3. ትዕግሥተኛ ሰው የሚያበሳጭ ነገር ሲያጋጥመው ምን ያደርጋል?

3 ትዕግሥት ማሳየት የምንችልባቸውን አራት መንገዶች እስቲ እንመልከት። አንደኛ፣ ትዕግሥተኛ ሰው ለቁጣ ይዘገያል። የሚያበሳጭ ነገር ሲያጋጥመው ወይም ውጥረት ውስጥ ሲሆን ለመረጋጋት ይሞክራል፤ እንዲሁም አጸፋ ከመመለስ ይቆጠባል። “ለቁጣ የዘገየ” የሚለው አገላለጽ በመጽሐፍ ቅዱስ ውስጥ መጀመሪያ ላይ የሚገኘው ስለ ይሖዋ ባሕርያት በሚገልጽ ጥቅስ ላይ ነው፤ ጥቅሱ “ይሖዋ፣ መሐሪና ሩኅሩኅ . . .፣ ለቁጣ የዘገየ፣ ታማኝ ፍቅሩና እውነቱ እጅግ ብዙ የሆነ” አምላክ እንደሆነ ይናገራል።—ዘፀ. 34:6 

 4. ትዕግሥተኛ ሰው መጠበቅ ሲያስፈልገው ምን ያደርጋል?

4 ሁለተኛ፣ ትዕግሥተኛ ሰው ተረጋግቶ መጠበቅ ይችላል። እንዲህ ያለው ሰው፣ አንድ ነገር ከጠበቀው በላይ ረጅም ጊዜ ቢወስድም እንኳ ላለመበሳጨት ጥረት ያደርጋል። (ማቴ. 18:26, 27) በተለያዩ ሁኔታዎች ውስጥ በትዕግሥት መጠበቅ ሊኖርብን ይችላል። ለምሳሌ አንድ ሰው ሲናገር ሳናቋርጠው በትዕግሥት ማዳመጥ ይኖርብናል። (ኢዮብ 36:2) ጥናታችን አንድን የመጽሐፍ ቅዱስ ትምህርት እንዲረዳ ወይም አንድን መጥፎ ልማድ እንዲያስወግድ በምንረዳበት ጊዜም ትዕግሥት ሊያስፈልገን ይችላል።

 5. ትዕግሥት ማሳየት የሚቻልበት ሌላው መንገድ ምንድን ነው?

5 ሦስተኛ፣ ትዕግሥተኛ ሰው አይቸኩልም። እርግጥ ነው፣ በአንዳንድ ሁኔታዎች ውስጥ አፋጣኝ እርምጃ መውሰድ ሊኖርብን ይችላል። ያም ቢሆን፣ ትዕግሥተኛ ሰው አስፈላጊ ሥራ በሚያከናውንበት ወቅት ሥራውን ተጣድፎ አይጀምርም፤ ወይም ሥራውን ለመጨረስ አይቸኩልም። ከዚህ ይልቅ ሥራውን በምን መንገድ እንደሚያከናውን ለማቀድ የተወሰነ ጊዜ ይመድባል። ከዚያም በቂ ጊዜ ሰጥቶ ሥራውን ያከናውናል።

 6. ትዕግሥተኛ ሰው ፈተና ወይም መከራ ሲያጋጥመው ምን ያደርጋል?

6 አራተኛ፣ ትዕግሥተኛ ሰው ሳያጉረመርም ፈተናዎችን ለመቋቋም ጥረት ያደርጋል። ከዚህ አንጻር ትዕግሥት ከጽናት ጋር የቅርብ ተዛማጅነት አለው። እርግጥ ነው፣ የደረሰብንን መከራ አስመልክቶ ለምንቀርበው ወዳጃችን ስሜታችንን አውጥተን መናገራችን ስህተት አይደለም። ያም ቢሆን ትዕግሥተኛ ሰው አዎንታዊ አመለካከት ይዞ ለመጽናት አቅሙ የፈቀደውን ሁሉ ያደርጋል። (ቆላ. 1:11) ክርስቲያኖች እንደመሆናችን መጠን ሁሉንም የትዕግሥት ገጽታዎች ማንጸባረቅ ያስፈልገናል። ለምን? አንዳንድ ምክንያቶችን እስቲ እንመልከት።






ትዕግሥት በጣም አስፈላጊ የሆነው ለምንድን ነው?




[image: ምስሎች፦ 1. አንድ ገበሬ ዘር ሲዘራ። 2. ዘሩ ማደጉን ለማየት እርሻውን ሲቃኝ። 3. በቡቃያው መሃል በደስታ ቆሞ፤ ዝናብ እየዘነበ ነው።]

አንድ ገበሬ ጊዜው ሲደርስ ሰብሉን እንደሚያጭድ በመተማመን በትዕግሥት እንደሚጠባበቅ ሁሉ እኛም ይሖዋ ቃል የገባቸውን ነገሮች በትክክለኛው ጊዜ እንደሚፈጽም በመተማመን በትዕግሥት እንጠብቃለን (አንቀጽ 7⁠ን ተመልከት)





 7. በያዕቆብ 5:7, 8 መሠረት ትዕግሥት በጣም አስፈላጊ የሆነው ለምንድን ነው? (ሥዕሉንም ተመልከት።)

7 ትዕግሥት ለመዳናችን ወሳኝ ነው። በጥንት ዘመን እንደነበሩ ታማኝ የአምላክ አገልጋዮች ሁሉ እኛም አምላካችን ቃል የገባቸውን ነገሮች እስኪፈጽም በትዕግሥት መጠበቅ ያስፈልገናል። (ዕብ. 6:11, 12) መጽሐፍ ቅዱስ የእኛን ሁኔታ ከአንድ ገበሬ ሁኔታ ጋር ያመሳስለዋል። (ያዕቆብ 5:7, 8⁠ን አንብብ።) አንድ ገበሬ ዘር ለመዝራትና ውኃ ለማጠጣት ተግቶ ይሠራል፤ ሆኖም ተክሉ የሚያድግበትን ትክክለኛ ጊዜ አያውቅም። በመሆኑም ገበሬው እህል እንደሚያጭድ ተማምኖ በትዕግሥት ይጠብቃል። እኛም በተመሳሳይ ‘ጌታችን በየትኛው ቀን እንደሚመጣ ባናውቅም’ እንኳ በመንፈሳዊ እንቅስቃሴዎች በቅንዓት መካፈላችንን እንቀጥላለን። (ማቴ. 24:42) ይሖዋ ቃል የገባቸውን ነገሮች በሙሉ በትክክለኛው ጊዜ እንደሚፈጽም በመተማመን በትዕግሥት እንጠብቃለን። ትዕግሥት ካጣን ግን መጠበቅ ሊሰለቸንና ቀስ በቀስ ከእውነት መራቅ ልንጀምር እንችላለን። ወይም ደግሞ ቅጽበታዊ ደስታ የሚያስገኙ ነገሮችን ማሳደድ እንጀምር ይሆናል። ትዕግሥተኛ ከሆንን ግን እስከ መጨረሻው መጽናትና መዳን እንችላለን።—ሚክ. 7:7፤ ማቴ. 24:13

 8. ከሌሎች ጋር ባለን ግንኙነት ረገድ ትዕግሥት የሚረዳን እንዴት ነው? (ቆላስይስ 3:12, 13)

8 ከሌሎች ጋር ባለን ግንኙነት ረገድ ትዕግሥት ይረዳናል። ሌሎች በሚናገሩበት ጊዜ በጥሞና እንድናዳምጥ ያግዘናል። (ያዕ. 1:19) በተጨማሪም ትዕግሥት ሰላም ለማስፈን ይረዳናል። ውጥረት ውስጥ በምንሆንበት ጊዜ በችኮላ ምላሽ ከመስጠትና ደግነት የጎደለው ነገር ከመናገር ይጠብቀናል። በተጨማሪም ትዕግሥተኛ ከሆንን አንድ ሰው ስሜታችንን ሲጎዳን ለቁጣ የዘገየን እንሆናለን። አጸፋ ከመመለስ ይልቅ ‘እርስ በርስ መቻቻላችንንና በነፃ ይቅር መባባላችንን እንቀጥላለን።’—ቆላስይስ 3:12, 13⁠ን አንብብ።

 9. ውሳኔ በምናደርግበት ወቅት ትዕግሥት የሚረዳን እንዴት ነው? (ምሳሌ 21:5)

9 ትዕግሥት ጥሩ ውሳኔ ለማድረግም ይረዳናል። በችኮላ ወይም በስሜት ተነድተን ከመወሰን ይልቅ ያሉንን አማራጮች በተመለከተ ጊዜ ወስደን ምርምር እናደርጋለን፤ እንዲሁም የተሻለው አማራጭ የትኛው እንደሆነ እንገመግማለን። (ምሳሌ 21:5⁠ን አንብብ።) ለምሳሌ ሥራ እየፈለግን ከሆነ ሥራው ለይሖዋ የምናቀርበውን አምልኮ የሚነካብን ቢሆንም እንኳ ያገኘነውን የመጀመሪያ ሥራ ለመቀጠር እንፈተን ይሆናል። ትዕግሥተኛ ከሆንን ግን ስለ ቦታው፣ ስለ ሥራ ሰዓቱ፣ ሥራው በቤተሰባችንና በመንፈሳዊነታችን ላይ ስለሚያሳድረው ተጽዕኖ እንዲሁም ስለ ሌሎች ተያያዥ ጉዳዮች ጊዜ ወስደን እናስባለን። ትዕግሥተኛ መሆናችን መጥፎ ውሳኔ ከማድረግ ሊጠብቀን ይችላል።






ይበልጥ ትዕግሥተኛ መሆን የምንችለው እንዴት ነው?


10. አንድ ክርስቲያን ትዕግሥት ማዳበርና ይህን ባሕርይ ይዞ መቀጠል የሚችለው እንዴት ነው?

10 ይበልጥ ትዕግሥተኛ ለመሆን ጸልይ። ትዕግሥት ከመንፈስ ፍሬ ገጽታዎች አንዱ ነው። (ገላ. 5:22, 23) በመሆኑም ይሖዋ መንፈስ ቅዱስን እንዲሰጠን እንዲሁም የመንፈስ ፍሬ ለማፍራት እንዲረዳን መጸለይ እንችላለን። ትዕግሥታችንን የሚፈትን ሁኔታ ሲያጋጥመን ትዕግሥተኛ ለመሆን የሚረዳንን ቅዱስ መንፈሱን እንዲሰጠን ይሖዋን ‘ደጋግመን እንለምነዋለን።’ (ሉቃስ 11:9, 13) በተጨማሪም ይሖዋ ሁኔታውን ከእሱ አመለካከት አንጻር ለማየት እንዲረዳን ልንጠይቀው እንችላለን። ከጸለይን በኋላ ደግሞ በየዕለቱ ትዕግሥተኛ ለመሆን አቅማችን የፈቀደውን ሁሉ እናደርጋለን። ትዕግሥት ለማዳበር በጸለይን እንዲሁም ትዕግሥተኛ ለመሆን ጥረት ባደረግን መጠን ይህ ባሕርይ በልባችን ውስጥ ይበልጥ ሥር በመስደድ የማንነታችን ክፍል እየሆነ ይሄዳል።

11-12. ይሖዋ ትዕግሥት ያሳየው እንዴት ነው?

11 በመጽሐፍ ቅዱስ ምሳሌዎች ላይ አሰላስል። መጽሐፍ ቅዱስ ትዕግሥት ያሳዩ በርካታ ሰዎችን ምሳሌ ይዟል። በእነዚህ ዘገባዎች ላይ ማሰላሰላችን ትዕግሥት ማሳየት የምንችልባቸውን መንገዶች ለማወቅ ይረዳናል። የእነዚህን ሰዎች ታሪክ ከመመርመራችን በፊት፣ ትዕግሥት በማሳየት ረገድ ተወዳዳሪ የሌለው አምላካችን ይሖዋ የተወውን ምሳሌ እንመልከት።

12 በኤደን ገነት ውስጥ ሰይጣን የይሖዋን ስም አጥፍቷል፤ እንዲሁም እሱ ፍትሐዊና አፍቃሪ ገዢ በመሆኑ ላይ ጥያቄ አስነስቷል። ይሖዋ ስም አጥፊውን ወዲያውኑ ከማጥፋት ይልቅ የእሱ አገዛዝ ከሁሉ የተሻለ መሆኑን ለማረጋገጥ ጊዜ እንደሚወስድ በመገንዘብ ትዕግሥትና ራስን መግዛት አሳይቷል። ያ ጊዜ እስኪደርስ በሚጠብቅበት ወቅትም በስሙ ላይ የተሰነዘረውን ነቀፋ በትዕግሥት ችሎ አልፏል። በተጨማሪም ይሖዋ ብዙ ሰዎች የዘላለም ሕይወት እንዲያገኙ ሲል በትዕግሥት ሲጠብቅ ቆይቷል። (2 ጴጥ. 3:9, 15) በውጤቱም በሚሊዮኖች የሚቆጠሩ ሰዎች እሱን ማወቅ ችለዋል። የይሖዋ ትዕግሥት በሚያስገኛቸው ጥቅሞች ላይ ካተኮርን ይህን ሥርዓት ለማጥፋት የወሰነው ጊዜ እስኪደርስ ድረስ በትዕግሥት መጠበቅ ቀላል ይሆንልናል።



[image: አንድ ባልና ሚስት አገልግሎት ላይ ያገኙትን የተበሳጨ ሰው በእርጋታ ሲያነጋግሩ።]

ትዕግሥት የሚያበሳጭ ነገር ሲያጋጥመን ለቁጣ የዘገየን እንድንሆን ይረዳናል (አንቀጽ 13⁠ን ተመልከት)





13. ኢየሱስ የአባቱን ትዕግሥት ፍጹም በሆነ መንገድ የኮረጀው እንዴት ነው? (ሥዕሉንም ተመልከት።)

13 ኢየሱስ የአባቱን ትዕግሥት ፍጹም በሆነ መንገድ ኮርጇል፤ እንዲሁም በምድር ላይ በነበረበት ወቅት ይህን ባሕርይ አንጸባርቋል። በተለይ ግብዝ ለሆኑት ጸሐፍትና ፈሪሳውያን ትዕግሥት ማሳየት ሁልጊዜ ቀላል እንዳልነበር ጥያቄ የለውም። (ዮሐ. 8:25-27) ያም ቢሆን ኢየሱስ ልክ እንደ አባቱ ለቁጣ የዘገየ ነበር። ሰዎች ሲሰድቡት ወይም የሚያበሳጭ ነገር ሲያደርጉበት አጸፋውን አልመለሰም። (1 ጴጥ. 2:23) ኢየሱስ መከራ ቢደርስበትም ሳያጉረመርም በትዕግሥት ጸንቷል። በእርግጥም መጽሐፍ ቅዱስ “ኃጢአተኞች . . . የሚያሰሙትን እንዲህ ዓይነቱን የተቃውሞ ንግግር በጽናት የተቋቋመውን እሱን በጥሞና አስቡ” የሚል ምክር የሚሰጠን መሆኑ አያስገርምም! (ዕብ. 12:2, 3) እኛም በይሖዋ እርዳታ የሚያጋጥመንን ማንኛውንም ፈተና በትዕግሥት ጸንተን ማሳለፍ እንችላለን።





[image: አንድ አረጋዊ ወንድም አብርሃም የሰማይ ከዋክብትን እንደተመለከተ በሚገልጸው የመጽሐፍ ቅዱስ ዘገባ ላይ ሲያሰላስሉ።]

የአብርሃምን ትዕግሥት ከኮረጅን ይሖዋ በአሁኑ ጊዜ ወሮታችንን እንደሚከፍለን፣ አዲሱ ዓለም ሲመጣ ደግሞ የተትረፈረፈ በረከት እንደሚያፈስልን እርግጠኞች መሆን እንችላለን (አንቀጽ 14⁠ን ተመልከት)





14. ከአብርሃም ትዕግሥት ምን ትምህርት እናገኛለን? (ዕብራውያን 6:15) (ሥዕሉንም ተመልከት።)

14 መጨረሻውን በተመለከተ የጠበቅነው ነገር እስካሁን አልተፈጸመ ይሆናል። ምናልባት መጨረሻው ይመጣል ብለን ያሰብነው ከረጅም ጊዜ በፊት ሊሆን ይችላል። መጨረሻው ከመምጣቱ በፊት የሕይወታችን ማብቂያ እንዳይቀድም እንሰጋ ይሆናል። ታዲያ በትዕግሥት መጠበቃችንን እንድንቀጥል ምን ይረዳናል? የአብርሃምን ምሳሌ እንመልከት። አብርሃም ገና ልጅ ከመውለዱ በፊት ይሖዋ “ታላቅ ብሔር አደርግሃለሁ” የሚል ቃል ገባለት፤ በወቅቱ አብርሃም 75 ዓመቱ ነበር። (ዘፍ. 12:1-4) ታዲያ አብርሃም ይህ ቃል ሲፈጸም ተመልክቷል? በመጠኑ። አብርሃም ኤፍራጥስ ወንዝን ከተሻገረና 25 ዓመት ከጠበቀ በኋላ በተአምራዊ መንገድ ይስሐቅን ወለደ፤ ከ60 ዓመት ገደማ በኋላ ደግሞ የልጅ ልጆቹ የሆኑት ኤሳውና ያዕቆብ ሲወለዱ ተመልክቷል። (ዕብራውያን 6:15⁠ን አንብብ።) ሆኖም አብርሃም ዘሮቹ ታላቅ ብሔር ሲሆኑና ተስፋይቱን ምድር ሲወርሱ አልተመለከተም። ያም ቢሆን ይህ ታማኝ ሰው ከፈጣሪው ጋር የቀረበ ወዳጅነት መመሥረት ችሏል። (ያዕ. 2:23) ወደፊት አብርሃም ከሞት ሲነሳ ደግሞ እምነትና ትዕግሥት ማሳየቱ ለሁሉም ብሔራት በረከት ያስገኘው እንዴት እንደሆነ ሲገነዘብ በጣም መደሰቱ አይቀርም። (ዘፍ. 22:18) እኛስ ከዚህ ምን ትምህርት እናገኛለን? ይሖዋ ቃል የገባቸው ነገሮች በሙሉ ሲፈጸሙ በዚህ ዘመን አናይ ይሆናል። ያም ቢሆን እንደ አብርሃም ትዕግሥት ካሳየን ይሖዋ በአሁኑ ወቅት ወሮታችንን እንደሚከፍለን፣ አዲሱ ዓለም ሲመጣ ደግሞ የተትረፈረፈ በረከት እንደሚያፈስልን እርግጠኞች መሆን እንችላለን።—ማር. 10:29, 30

15. በግል ጥናታችን ላይ ስለ ምን ጉዳይ ማጥናት እንችላለን?

15 መጽሐፍ ቅዱስ ትዕግሥት ያሳዩ ሌሎች በርካታ ሰዎችን ምሳሌ ይዟል። (ያዕ. 5:10) በግል ጥናትህ ላይ የእነዚህን ሰዎች ምሳሌ ለመመርመር ለምን አትሞክርም?* ለአብነት ያህል፣ ዳዊት የእስራኤል ንጉሥ እንዲሆን የተቀባው ገና በልጅነቱ ቢሆንም ንግሥናውን እስኪቀበል ድረስ ለበርካታ ዓመታት መጠበቅ አስፈልጎታል። ስምዖን እና ሐና፣ ተስፋ የተሰጠበት መሲሕ እስኪመጣ በሚጠባበቁበት ወቅት ይሖዋን በታማኝነት ያገለግሉ ነበር። (ሉቃስ 2:25, 36-38) እንዲህ ያሉትን ዘገባዎች በምታጠናበት ወቅት የእነዚህን ጥያቄዎች መልስ ለመፈለግ ጥረት አድርግ፦ ይህ ሰው ትዕግሥት እንዲያሳይ የረዳው ምን ሊሆን ይችላል? ትዕግሥተኛ መሆኑ የጠቀመው እንዴት ነው? የእሱን ምሳሌ መከተል የምችለው እንዴት ነው? ትዕግሥት ስላላሳዩ ሰዎች ማጥናትህም ሊጠቅምህ ይችላል። (1 ሳሙ. 13:8-14) የሚከተሉትን ጥያቄዎች ልታነሳ ትችላለህ፦ ‘ትዕግሥት እንዳያሳይ ያደረገው ምን ሊሆን ይችላል? ትዕግሥት አለማሳየቱ ምን መዘዝ አስከትሎበታል?’

16. ትዕግሥት ማሳየት የሚያስገኛቸው አንዳንድ ጥቅሞች የትኞቹ ናቸው?

16 ትዕግሥት ማሳየት የሚያስገኛቸውን ጥቅሞች አስብ። ትዕግሥተኛ ከሆንን ይበልጥ ደስተኛና የተረጋጋን ሰዎች እንሆናለን። በመሆኑም ትዕግሥት አእምሯዊና አካላዊ ጤንነታችንን ሊያሻሽለው ይችላል። ሌሎችን በትዕግሥት የምንይዝ ከሆነ ከእነሱ ጋር ጥሩ ግንኙነት ይኖረናል። ጉባኤያችን ይበልጥ አንድነት ያለው ይሆናል። አንድ ሰው ቢያበሳጨን ለቁጣ የዘገየን መሆናችን ሁኔታው እንዳይባባስ ያደርጋል። (መዝ. 37:8 ግርጌ፤ ምሳሌ 14:29) ከሁሉ በላይ ደግሞ ትዕግሥተኛ መሆናችን የሰማዩን አባታችንን ለመምሰልና ወደ እሱ ይበልጥ ለመቅረብ ይረዳናል።

17. ቁርጥ ውሳኔያችን ምን ሊሆን ይገባል?

17 በእርግጥም ትዕግሥት በጣም ማራኪና ጠቃሚ ባሕርይ ነው! መታገሥ ሁልጊዜ ቀላል ላይሆንልን ቢችልም በይሖዋ እርዳታ ይህን ባሕርይ ማዳበራችንን መቀጠል እንችላለን። በተጨማሪም አዲሱን ዓለም በትዕግሥት በምንጠባበቅበት ወቅት “የይሖዋ ዓይን የሚፈሩትን፣ ደግሞም ታማኝ ፍቅሩን የሚጠባበቁትን በትኩረት” እንደሚመለከት እርግጠኞች መሆን እንችላለን። (መዝ. 33:18) እንግዲያው ሁላችንም ትዕግሥትን መልበሳችንን ለመቀጠል ቁርጥ ውሳኔ እናድርግ።







ምን ብለህ ትመልሳለህ?


	  ትዕግሥተኛ መሆን ሲባል ምን ማለት ነው?



	  ትዕግሥተኛ መሆን አስፈላጊ የሆነው ለምንድን ነው?



	  ይበልጥ ትዕግሥተኛ መሆን የምንችለው እንዴት ነው?









መዝሙር 41 እባክህ ጸሎቴን ስማ

^  በሰይጣን ዓለም ውስጥ ትዕግሥተኛ ሰው ማግኘት ከባድ ነው። ሆኖም መጽሐፍ ቅዱስ ትዕግሥትን እንድንለብስ ይነግረናል። ይህ ርዕስ፣ ትዕግሥት በጣም አስፈላጊ የሆነው ለምን እንደሆነ እንዲሁም ይበልጥ ትዕግሥተኛ መሆን የምንችለው እንዴት እንደሆነ ያብራራል።


^  ከትዕግሥት ጋር የተያያዙ የመጽሐፍ ቅዱስ ዘገባዎችን ለማግኘት የምርምር መርጃ መሣሪያ ለይሖዋ ምሥክሮች ላይ “ስሜት፣ ባሕርያት እና ጠባይ” በሚለው ሥር የሚገኘውን “ትዕግሥት” የሚለውን ንዑስ ርዕስ ተመልከት።






^ (ቆላ. 3:12) እንግዲህ የአምላክ ምርጦች፣ ቅዱሳንና የተወደዳችሁ እንደመሆናችሁ መጠን ከአንጀት የመነጨ ርኅራኄን፣ ደግነትን፣ ትሕትናን፣ ገርነትንና ትዕግሥትን ልበሱ።



^  (ሮም 2:4) ወይስ አምላክ በደግነቱ ወደ ንስሐ ሊመራህ እየሞከረ እንዳለ ሳታውቅ የደግነቱን፣ የቻይነቱንና የትዕግሥቱን ብዛት ትንቃለህ?



^  (ዘፀ. 34:6) ይሖዋም በፊቱ እያለፈ እንዲህ ሲል አወጀ፦ “ይሖዋ፣ ይሖዋ፣ መሐሪና ሩኅሩኅ* የሆነ አምላክ፣ ለቁጣ የዘገየ፣ ታማኝ ፍቅሩና* እውነቱ* እጅግ ብዙ የሆነ፣

ወይም “ቸር።”
ወይም “ፍቅራዊ ደግነቱና።”
ወይም “ታማኝነቱ።”


^  (ማቴ. 18:26, 27) ባሪያውም ወድቆ በመስገድ* ‘ጌታዬ ሆይ፣ እባክህ ታገሠኝ፤ ያለብኝን ዕዳ ሁሉ እከፍልሃለሁ’ ሲል ለመነው። 27 ጌታውም እጅግ አዘነለትና ለቀቀው፤ ዕዳውንም ሰረዘለት።

ወይም “እጅ በመንሳት።”


^  (ኢዮብ 36:2) “አምላክን ወክዬ ገና የምናገረው ነገር ስላለ ጉዳዩን በማብራራበት ጊዜ ትንሽ ታገሠኝ።



^  (ቆላ. 1:11) በትዕግሥትና በደስታ ሁሉንም ነገር በጽናት እንድትቋቋሙ የአምላክ ታላቅ ኃይል የሚያስፈልጋችሁን ብርታት ሁሉ ይስጣችሁ፤



^ (ያዕ. 5:7, 8) እንግዲህ ወንድሞች፣ ጌታ እስከሚገኝበት ጊዜ ድረስ በትዕግሥት ጠብቁ። እነሆ፣ ገበሬ የመጀመሪያውና የኋለኛው ዝናብ እስኪመጣ ድረስ በመታገሥ የምድርን መልካም ፍሬ ይጠባበቃል። 8 እናንተም በትዕግሥት ጠብቁ፤ ጌታ የሚገኝበት ጊዜ ስለተቃረበ ልባችሁን አጽኑ።



^  (ዕብ. 6:11, 12) ይሁንና ሙሉ በሙሉ አስተማማኝ የሆነውን ተስፋ እስከ መጨረሻው መያዝ እንድትችሉ እያንዳንዳችሁ ያንኑ ትጋት እንድታሳዩ እንመኛለን፤ 12 ይህም አምላክ ቃል የገባቸውን ነገሮች በእምነትና በትዕግሥት የሚወርሱትን እንድትመስሉ እንጂ ዳተኞች እንዳትሆኑ ነው።



^  (ያዕ. 5:7, 8) እንግዲህ ወንድሞች፣ ጌታ እስከሚገኝበት ጊዜ ድረስ በትዕግሥት ጠብቁ። እነሆ፣ ገበሬ የመጀመሪያውና የኋለኛው ዝናብ እስኪመጣ ድረስ በመታገሥ የምድርን መልካም ፍሬ ይጠባበቃል። 8 እናንተም በትዕግሥት ጠብቁ፤ ጌታ የሚገኝበት ጊዜ ስለተቃረበ ልባችሁን አጽኑ።



^  (ማቴ. 24:42) ስለዚህ ጌታችሁ በየትኛው ቀን እንደሚመጣ ስለማታውቁ ምንጊዜም ነቅታችሁ ጠብቁ።



^  (ሚክ. 7:7) እኔ ግን ይሖዋን በጉጉት እጠባበቃለሁ። የሚያድነኝን አምላክ በትዕግሥት እጠብቃለሁ።* አምላኬ ይሰማኛል።

ወይም “በትዕግሥት የመጠበቅ ዝንባሌ አሳያለሁ።”


^  (ማቴ. 24:13) እስከ መጨረሻው የጸና* ግን ይድናል።

ወይም “የሚጸና።”


^ (ቆላ. 3:12, 13) እንግዲህ የአምላክ ምርጦች፣ ቅዱሳንና የተወደዳችሁ እንደመሆናችሁ መጠን ከአንጀት የመነጨ ርኅራኄን፣ ደግነትን፣ ትሕትናን፣ ገርነትንና ትዕግሥትን ልበሱ። 13 አንዱ በሌላው ላይ ቅር የተሰኘበት ነገር ቢኖረው እንኳ እርስ በርስ መቻቻላችሁንና በነፃ ይቅር መባባላችሁን ቀጥሉ። ይሖዋ* በነፃ ይቅር እንዳላችሁ ሁሉ እናንተም እንዲሁ አድርጉ።

ከተጨማሪው መረጃ ላይ ሀ5ን ተመልከት።


^  (ያዕ. 1:19) የተወደዳችሁ ወንድሞቼ፣ ይህን እወቁ፦ ሰው ሁሉ ለመስማት የፈጠነ፣ ለመናገር የዘገየና ለቁጣ የዘገየ መሆን አለበት፤



^  (ቆላ. 3:12, 13) እንግዲህ የአምላክ ምርጦች፣ ቅዱሳንና የተወደዳችሁ እንደመሆናችሁ መጠን ከአንጀት የመነጨ ርኅራኄን፣ ደግነትን፣ ትሕትናን፣ ገርነትንና ትዕግሥትን ልበሱ። 13 አንዱ በሌላው ላይ ቅር የተሰኘበት ነገር ቢኖረው እንኳ እርስ በርስ መቻቻላችሁንና በነፃ ይቅር መባባላችሁን ቀጥሉ። ይሖዋ* በነፃ ይቅር እንዳላችሁ ሁሉ እናንተም እንዲሁ አድርጉ።

ከተጨማሪው መረጃ ላይ ሀ5ን ተመልከት።


^ (ምሳሌ 21:5) የትጉ ሰው ዕቅድ ለስኬት ያበቃዋል፤* ችኩሎች ሁሉ ግን ለድህነት ይዳረጋሉ።

ወይም “ጥቅም ያስገኝለታል።”


^  (ምሳሌ 21:5) የትጉ ሰው ዕቅድ ለስኬት ያበቃዋል፤* ችኩሎች ሁሉ ግን ለድህነት ይዳረጋሉ።

ወይም “ጥቅም ያስገኝለታል።”


^  (ገላ. 5:22, 23) በሌላ በኩል ግን የመንፈስ ፍሬ ፍቅር፣ ደስታ፣ ሰላም፣ ትዕግሥት፣ ደግነት፣ ጥሩነት፣ እምነት፣ 23 ገርነት፣* ራስን መግዛት ነው። እንዲህ ያሉትን ነገሮች የሚከለክል ሕግ የለም።

“ልዝብ፤ ለስላሳ፤ ሸካራ ያልሆነ” የሚል ትርጉም አለው።


^  (ሉቃስ 11:9) ስለዚህ እላችኋለሁ፣ ደጋግማችሁ ለምኑ፣ ይሰጣችኋል፤ ሳታሰልሱ ፈልጉ፣ ታገኛላችሁ፤ ደጋግማችሁ አንኳኩ፣ ይከፈትላችኋል።



^  (ሉቃስ 11:13) ታዲያ እናንተ ክፉዎች ሆናችሁ ሳለ ለልጆቻችሁ መልካም ስጦታ መስጠት ካወቃችሁ በሰማይ ያለው አባትማ ለሚለምኑት መንፈስ ቅዱስን እንዴት አብልጦ አይሰጣቸው!”



^  (2 ጴጥ. 3:9) አንዳንድ ሰዎች እንደሚያስቡት ይሖዋ* የገባውን ቃል ለመፈጸም አይዘገይም፤ ከዚህ ይልቅ እናንተን የታገሠው፣ ሁሉ ለንስሐ እንዲበቃ እንጂ ማንም እንዲጠፋ ስለማይፈልግ ነው።

ከተጨማሪው መረጃ ላይ ሀ5ን ተመልከት።


^  (2 ጴጥ. 3:15) በተጨማሪም የተወደደው ወንድማችን ጳውሎስ በተሰጠው ጥበብ እንደጻፈላችሁ የጌታችንን ትዕግሥት እንደ መዳን ቁጠሩት፤



^  (ዮሐ. 8:25-27) እነሱም “ለመሆኑ አንተ ማን ነህ?” አሉት። ኢየሱስም እንዲህ ሲል መለሰላቸው፦ “ድሮውንም እኔ ከእናንተ ጋር የምነጋገረው እንዲያው በከንቱ ነው። 26 ስለ እናንተ ብዙ የምናገረው ነገር አለኝ፤ ፍርድ የምሰጥበትም ብዙ ነገር አለኝ። በመሠረቱ የላከኝ እውነተኛ ነው፤ እኔም ከእሱ የሰማሁትን ያንኑ ነገር ለዓለም እየተናገርኩ ነው።” 27 እነሱ ግን ስለ አብ እየነገራቸው እንደሆነ አልተረዱም ነበር።



^  (1 ጴጥ. 2:23) ሲሰድቡት መልሶ አልተሳደበም። መከራ ሲደርስበት አልዛተም፤ ከዚህ ይልቅ በጽድቅ ለሚፈርደው ራሱን በአደራ ሰጠ።



^  (ዕብ. 12:2, 3) የምንሮጠውም የእምነታችን “ዋና ወኪል”* እና “ፍጹም አድራጊ” የሆነውን ኢየሱስን በትኩረት በመመልከት ነው። እሱ ከፊቱ ለሚጠብቀው ደስታ ሲል፣ የሚደርስበትን ውርደት ከምንም ሳይቆጥር በመከራ እንጨት* ላይ እስከ መሞት ድረስ ጸንቷል፤ እንዲሁም በአምላክ ዙፋን ቀኝ ተቀምጧል። 3 እንግዲህ እንዳትደክሙና ተስፋ እንዳትቆርጡ* ኃጢአተኞች የራሳቸውን ጥቅም በመጻረር የሚያሰሙትን እንዲህ ዓይነቱን የተቃውሞ ንግግር በጽናት የተቋቋመውን እሱን በጥሞና አስቡ።

ቃል በቃል “ዋና መሪ።”
የቃላት መፍቻውን ተመልከት።
ወይም “በነፍሳችሁ እንዳትዝሉ።”


^ (ዕብ. 6:15) በመሆኑም አብርሃም በትዕግሥት ከጠበቀ በኋላ ይህን የተስፋ ቃል አገኘ።



^  (ዘፍ. 12:1-4) ይሖዋም አብራምን እንዲህ አለው፦ “ከአገርህ፣ ከዘመዶችህና ከአባትህ ቤት ወጥተህ እኔ ወደማሳይህ ምድር ሂድ። 2 አንተን ታላቅ ብሔር አደርግሃለሁ፤ እንዲሁም እባርክሃለሁ፤ ስምህንም ታላቅ አደርገዋለሁ፤ አንተም በረከት ትሆናለህ። 3 የሚባርኩህን እባርካለሁ፤ የሚረግምህንም እረግማለሁ፤ የምድር ሕዝቦችም ሁሉ በአንተ አማካኝነት ይባረካሉ።”* 4 ስለዚህ አብራም ልክ ይሖዋ በነገረው መሠረት ወጣ፤ ሎጥም አብሮት ሄደ። አብራም ከካራን በወጣበት ጊዜ ዕድሜው 75 ዓመት ነበር።

ወይም “ለራሳቸው በረከት ያገኛሉ።”


^  (ዕብ. 6:15) በመሆኑም አብርሃም በትዕግሥት ከጠበቀ በኋላ ይህን የተስፋ ቃል አገኘ።



^  (ያዕ. 2:23) ደግሞም “አብርሃም በይሖዋ* አመነ፤ ጽድቅም ሆኖ ተቆጠረለት” የሚለው የቅዱስ መጽሐፍ ቃል ተፈጸመ፤ እሱም የይሖዋ* ወዳጅ ለመባል በቃ።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^  (ዘፍ. 22:18) ቃሌን ስለሰማህ የምድር ብሔራት ሁሉ በዘርህ አማካኝነት ለራሳቸው በረከት ያገኛሉ።’”



^  (ማር. 10:29, 30) ኢየሱስም እንዲህ አለ፦ “እውነት እላችኋለሁ፣ ስለ እኔና ስለ ምሥራቹ ሲል ቤትን ወይም ወንድሞችን ወይም እህቶችን ወይም እናትን ወይም አባትን ወይም ልጆችን ወይም እርሻን የተወ ሁሉ፣ 30 አሁን በዚህ ዘመን ከስደት ጋር ቤቶችን፣ ወንድሞችን፣ እህቶችን፣ እናቶችን፣ ልጆችንና እርሻን 100 እጥፍ፣ በሚመጣው ሥርዓት* ደግሞ የዘላለም ሕይወት ያገኛል።

ወይም “ዘመን።” የቃላት መፍቻውን ተመልከት።


^  (ያዕ. 5:10) ወንድሞች፣ በይሖዋ* ስም የተናገሩትን ነቢያት መከራ በመቀበልና ትዕግሥት በማሳየት ረገድ አርዓያ አድርጋችሁ ተመልከቷቸው።

ከተጨማሪው መረጃ ላይ ሀ5ን ተመልከት።


^  (ሉቃስ 2:25) እነሆም፣ በኢየሩሳሌም ስምዖን የሚባል አንድ ሰው ነበር፤ እሱም አምላክ እስራኤልን የሚያጽናናበትን ጊዜ የሚጠባበቅ ጻድቅና ለአምላክ ያደረ ሰው ነበር፤ መንፈስ ቅዱስም በእሱ ላይ ነበር።



^  (ሉቃስ 2:36-38) ከአሴር ነገድ፣ የፋኑኤል ልጅ የሆነች ሐና የምትባል ነቢዪት ነበረች። ይህች ሴት በዕድሜ የገፋች ነበረች፤ ካገባች በኋላ* ከባሏ ጋር የኖረችው ለሰባት ዓመት ብቻ ነበር፤ 37 በዚህ ጊዜ 84 ዓመት የሆናት መበለት ነበረች። ሌትና ቀንም በጾምና በምልጃ ቅዱስ አገልግሎት እያቀረበች ከቤተ መቅደስ ፈጽሞ አትጠፋም ነበር። 38 በዚያን ሰዓትም ቀርባ አምላክን ታመሰግን ጀመር፤ አምላክ ኢየሩሳሌምን ነፃ ያወጣል ብለው ለሚጠባበቁም ሁሉ ስለ ሕፃኑ መናገር ጀመረች።

ቃል በቃል “ከድንግልናዋ ጊዜ አንስቶ።”


^  (1 ሳሙ. 13:8-14) እሱም ሳሙኤል የቀጠረው ጊዜ እስኪደርስ ድረስ ለሰባት ቀን ጠበቀ፤ ሳሙኤል ግን ወደ ጊልጋል አልመጣም፤ ሕዝቡም ሳኦልን ትቶ መበታተን ጀመረ። 9 በመጨረሻም ሳኦል “የሚቃጠለውን መሥዋዕትና የኅብረት መሥዋዕቶቹን አምጡልኝ” አለ። ከዚያም የሚቃጠለውን መሥዋዕት አቀረበ። 10 ሆኖም ሳኦል የሚቃጠለውን መሥዋዕት አቅርቦ እንደጨረሰ ሳሙኤል መጣ። በመሆኑም ሳኦል ሊቀበለውና ሊባርከው ወጣ። 11 ከዚያም ሳሙኤል “ያደረግከው ነገር ምንድን ነው?” አለው። ሳኦልም እንዲህ ሲል መለሰ፦ “ሕዝቡ ትቶኝ መበታተን እንደጀመረና አንተም በተቀጠረው ጊዜ እንዳልመጣህ እንዲሁም ፍልስጤማውያኑ በሚክማሽ እየተሰባሰቡ መሆናቸውን አየሁ። 12 በመሆኑም ‘እንግዲህ ፍልስጤማውያን ወደ ጊልጋል ወርደው ሊወጉኝ ነው፤ እኔ ደግሞ ይሖዋ ሞገስ እንዲያሳየኝ አለመንኩም’ ብዬ አሰብኩ። ስለሆነም የሚቃጠለውን መሥዋዕት ማቅረብ ግድ ሆነብኝ።” 13 በዚህ ጊዜ ሳሙኤል ሳኦልን እንዲህ አለው፦ “የፈጸምከው የሞኝነት ድርጊት ነው። አምላክህ ይሖዋ የሰጠህን ትእዛዝ አልጠበቅክም። ጠብቀህ ቢሆን ኖሮ ይሖዋ መንግሥትህን በእስራኤል ላይ ለዘላለም ባጸናልህ ነበር። 14 አሁን ግን መንግሥትህ አይዘልቅም። ይሖዋ እንደ ልቡ የሚሆንለት ሰው ያገኛል፤ ይሖዋም በሕዝቡ ላይ መሪ አድርጎ ይሾመዋል፤ ምክንያቱም አንተ የይሖዋን ትእዛዝ አልጠበቅክም።”



^  (መዝ. 37:8) ከቁጣ ተቆጠብ፤ ንዴትንም ተው፤ ተበሳጭተህ ክፉ ነገር አትሥራ።*

“ጉዳት ላይ ሊጥልህ ስለሚችል አትበሳጭ” ማለትም ሊሆን ይችላል።


^  (ምሳሌ 14:29) ቶሎ የማይቆጣ ሰው ትልቅ ማስተዋል አለው፤ ትዕግሥት የሌለው ሰው ግን ሞኝነቱን ይገልጣል።



^  (መዝ. 33:18) እነሆ፣ የይሖዋ ዓይን የሚፈሩትን፣ ደግሞም ታማኝ ፍቅሩን የሚጠባበቁትን በትኩረት ይመለከታል፤








የጥናት ርዕስ 36

አስፈላጊ ሸክሞችን ተሸከሙ፤ የቀረውን ጣሉ


“ማንኛውንም ሸክም . . . ከላያችን አንስተን እንጣል፤ ከፊታችን የሚጠብቀንን ሩጫም በጽናት እንሩጥ።”—ዕብ. 12:1

መዝሙር 33 ሸክማችሁን በይሖዋ ላይ ጣሉ

ማስተዋወቂያ*




 1. በዕብራውያን 12:1 መሠረት የሕይወት ሩጫችንን ለማጠናቀቅ ምን ማድረግ ይኖርብናል?

መጽሐፍ ቅዱስ የክርስቲያኖችን ሕይወት ከሩጫ ውድድር ጋር ያመሳስለዋል። ሩጫውን የሚያጠናቅቁ ሰዎች የዘላለም ሕይወት ሽልማት ያገኛሉ። (2 ጢሞ. 4:7, 8) ከመቼውም ጊዜ ይበልጥ ወደ መጨረሻው መስመር እየተጠጋን ስለሆነ በሩጫው ለመቀጠል የቻልነውን ሁሉ ጥረት ማድረግ ይኖርብናል። የሕይወትን ሩጫ በተሳካ ሁኔታ ያጠናቀቀው ሐዋርያው ጳውሎስ ውድድሩን ለማሸነፍ ምን ማድረግ እንዳለብን ነግሮናል። “ማንኛውንም ሸክም . . . ከላያችን አንስተን እንጣል፤ ከፊታችን የሚጠብቀንን ሩጫም በጽናት እንሩጥ” የሚል መመሪያ ሰጥቶናል።—ዕብራውያን 12:1⁠ን አንብብ።

 2. ‘ማንኛውንም ሸክም መጣል’ ሲባል ምን ማለት ነው?

2 ጳውሎስ “ማንኛውንም ሸክም . . . ከላያችን አንስተን እንጣል” ሲል አንድ ክርስቲያን መሸከም ያለበት ምንም ዓይነት ሸክም እንደሌለ መግለጹ ነበር? በፍጹም፣ እንደዚያ ማለቱ አይደለም። ከዚህ ይልቅ ማንኛውንም አላስፈላጊ ሸክም ማስወገድ እንዳለብን መግለጹ ነበር። እንዲህ ያለው ሸክም ፍጥነታችንን ሊቀንሰውና ሊያደክመን ይችላል። በሩጫው መጽናት ከፈለግን ፍጥነታችንን ሊቀንስ የሚችልን ማንኛውንም አላስፈላጊ ሸክም ለይተን ማወቅና ማስወገድ ይኖርብናል። በሌላ በኩል ደግሞ፣ መሸከም ያለብንን ሸክም ችላ ልንል አይገባም። አለዚያ ከውድድሩ ልንባረር እንችላለን። (2 ጢሞ. 2:5) ለመሆኑ መሸከም ያለብን የትኞቹን ሸክሞች ነው?

 3. (ሀ) በገላትያ 6:5 መሠረት ምን መሸከም ይኖርብናል? (ለ) በዚህ ርዕስ ውስጥ ምን እንመረምራለን? ለምንስ?

3 ገላትያ 6:5⁠ን አንብብ። ጳውሎስ መሸከም ያለብንን አንድ ነገር ጠቅሷል። “እያንዳንዱ የራሱን የኃላፊነት ሸክም ይሸከማል” ሲል ጽፏል። እዚህ ላይ ጳውሎስ፣ በግለሰብ ደረጃ በአምላክ ፊት ስላለን ኃላፊነት እየተናገረ ነው፤ ይህን ሸክም ሌላ ሰው ሊሸከምልን አይችልም። በዚህ ርዕስ ውስጥ ‘የራሳችን የኃላፊነት ሸክም’ የትኞቹን ነገሮች እንደሚያካትት እንዲሁም እንዴት አድርገን እንደምንሸከመው እንመረምራለን። በተጨማሪም የትኞቹን አላስፈላጊ ሸክሞች ተሸክመን ሊሆን እንደሚችል እንዲሁም እነዚህን ሸክሞች እንዴት አድርገን መጣል እንደምንችል እንመለከታለን። የራሳችንን የኃላፊነት ሸክም መሸከምና አላስፈላጊ ሸክሞችን ማስወገድ የሕይወት ሩጫችንን በተሳካ ሁኔታ ለማጠናቀቅ ይረዳናል።






መሸከም ያለብን ሸክሞች

የራሳችንን የኃላፊነት ሸክም መሸከም ራሳችንን ለይሖዋ ስንወስን የገባነውን ቃል ጠብቀን መኖርን፣ የቤተሰብ ኃላፊነታችንን መወጣትንና የምናደርጋቸው ውሳኔዎች የሚያስከትሉትን ውጤት መቀበልን ይጨምራል (ከአንቀጽ 4-9⁠ን ተመልከት)





 4. ራሳችንን ስንወስን የገባነው ቃል ከባድ ሸክም ያልሆነው ለምንድን ነው? (ሥዕሉንም ተመልከት።)

4 ራሳችንን ስንወስን የገባነው ቃል። ለይሖዋ ራሳችንን ስንወስን እሱን ለማምለክና ፈቃዱን ለማድረግ ቃል ገብተናል። ይህን ቃላችንን ልንጠብቅ ይገባል። ራሳችንን ስንወስን የገባነውን ቃል ጠብቀን መኖር በቁም ነገር ሊታይ የሚገባው ኃላፊነት ነው፤ ከባድ ሸክም ግን አይደለም። ምክንያቱም ይሖዋ የፈጠረን ፈቃዱን እንድናደርግ ነው። (ራእይ 4:11) በውስጣችን መንፈሳዊ ፍላጎት አኑሯል፤ የፈጠረንም በራሱ መልክ ነው። በዚህም የተነሳ ወደ እሱ መቅረብና የእሱን ፈቃድ በማድረግ ደስታ ማግኘት እንችላለን። (መዝ. 40:8) በተጨማሪም የአምላክን ፈቃድ ስናደርግና ልጁን ስንከተል ‘ለራሳችን እረፍት እናገኛለን።’—ማቴ. 11:28-30





[image: ቀደም ሲል የታየው ወንድም ሲጸልይ።]

(ከአንቀጽ 4-5⁠ን ተመልከት)





 5. ራስህን ስትወስን የገባኸውን ቃል ለመጠበቅ ምን ሊረዳህ ይችላል? (1 ዮሐንስ 5:3)

5 ይህን ሸክም መሸከም የምትችለው እንዴት ነው? ሁለት ነገሮች ሊረዱህ ይችላሉ። አንደኛ፣ ለይሖዋ ያለህን ፍቅር ማጠናከርህን ቀጥል። ይህን ማድረግ የምትችለው እሱ ባደረገልህ መልካም ነገሮችና ለወደፊቱ ባዘጋጀልህ በረከቶች ላይ በማሰላሰል ነው። ለአምላክ ያለህ ፍቅር እያደገ ሲሄድ እሱን መታዘዝ ይበልጥ ቀላል ይሆንልሃል። (1 ዮሐንስ 5:3⁠ን አንብብ።) ሁለተኛ፣ ኢየሱስን ምሰል። ኢየሱስ የአምላክን ፈቃድ በመፈጸም ረገድ የተሳካለት ይሖዋ እንዲረዳው ስለጸለየና በሽልማቱ ላይ ስላተኮረ ነው። (ዕብ. 5:7፤ 12:2) አንተም እንደ ኢየሱስ፣ ይሖዋ እንዲረዳህ ጸልይ፤ እንዲሁም አእምሮህ በዘላለም ሕይወት ተስፋህ ላይ ያተኮረ ይሁን። ለአምላክ ያለህን ፍቅር ማሳደግህና ልጁን መምሰልህ ራስህን ስትወስን የገባኸውን ቃል ለመጠበቅ ይረዳሃል።



 6. የቤተሰብ ኃላፊነታችንን መወጣት ያለብን ለምንድን ነው? (ሥዕሉንም ተመልከት።)

6 የቤተሰብ ኃላፊነታችን። በሕይወት ሩጫ ስንካፈል ከቤተሰቦቻችን ይልቅ ይሖዋንና ኢየሱስን መውደድ እንዳለብን ማስታወስ ይኖርብናል። (ማቴ. 10:37) ይህ ሲባል ግን የቤተሰብ ኃላፊነታችንን ችላ እንላለን ማለት አይደለም። እንዲያውም በአምላክና በክርስቶስ ዘንድ ተቀባይነት እንዲኖረን የቤተሰብ ኃላፊነታችንን መወጣት ይኖርብናል። (1 ጢሞ. 5:4, 8) እንዲህ ስናደርግ ይበልጥ ደስተኞች እንሆናለን። ደግሞም ይሖዋ ባልና ሚስት እርስ በርስ ሲዋደዱና ሲከባበሩ፣ ወላጆች ልጆቻቸውን ሲወዱና ሲያሠለጥኑ እንዲሁም ልጆች ወላጆቻቸውን ሲታዘዙ ቤተሰቦች ደስተኛ እንደሚሆኑ ያውቃል።—ኤፌ. 5:33፤ 6:1, 4

(ከአንቀጽ 6-7⁠ን ተመልከት)





 7. በቤተሰብ ውስጥ ያለህን ኃላፊነት መወጣት የምትችለው እንዴት ነው?

7 ይህን ሸክም መሸከም የምትችለው እንዴት ነው? በቤተሰብ ውስጥ ያለህ ሚና ምንም ይሁን ምን በስሜት፣ በባሕል ወይም ባለሙያዎች በሚሰጡት ምክር ከመመራት ይልቅ በመጽሐፍ ቅዱስ ውስጥ የሚገኘውን ጥበብ የሚንጸባረቅበት ምክር ተከተል። (ምሳሌ 24:3, 4) መጽሐፍ ቅዱሳዊ ጽሑፎቻችንን ጥሩ አድርገህ ተጠቀምባቸው። ጽሑፎቻችን የመጽሐፍ ቅዱስን መሠረታዊ ሥርዓቶች እንዴት ተግባራዊ ማድረግ እንደሚቻል የሚያሳይ ጠቃሚ ምክር ይዘዋል። ለምሳሌ “ለቤተሰብ” የሚለው ዓምድ ባለትዳሮች፣ ወላጆች እንዲሁም ወጣቶች በአሁኑ ጊዜ የሚያጋጥሟቸውን የተለያዩ ተፈታታኝ ሁኔታዎች መወጣት እንዲችሉ የሚረዳ ጠቃሚ መረጃ ይዟል።* ሌሎቹ የቤተሰብህ አባላት ይህን ባያደርጉ እንኳ የመጽሐፍ ቅዱስን ምክር በሥራ ላይ ለማዋል ቁርጥ ውሳኔ አድርግ። ይህን ስታደርግ ቤተሰብህ ይጠቀማል፤ የይሖዋን በረከትም ታገኛለህ።—1 ጴጥ. 3:1, 2

 8. ውሳኔዎቻችን ምን ዓይነት ውጤት ሊያስከትሉብን ይችላሉ?

8 የምናደርጋቸው ውሳኔዎች የሚያስከትሉት ውጤት። ይሖዋ ልዩ ስጦታ የሆነውን የመምረጥ ነፃነት ሰጥቶናል፤ ጥሩ ውሳኔዎችን ማድረግ የሚያስገኘውን ደስታ እንድናጣጥምም ይፈልጋል። ሆኖም መጥፎ ውሳኔዎች ከሚያስከትሉት መዘዝ ከለላ አያደርግልንም። (ገላ. 6:7, 8) በዚህም የተነሳ መጥፎ ምርጫ ስናደርግ፣ ያልታሰበበት ቃል ስንናገር እንዲሁም የችኮላ እርምጃ ስንወስድ መዘዙን እንቀበላለን። አንዳንድ ጊዜ ባደረግነው ነገር የተነሳ ሕሊናችን ይረብሸን ይሆናል። ሆኖም ለውሳኔዎቻችን ኃላፊነት መውሰዳችን ኃጢአታችንን እንድንናዘዝ፣ ስህተታችንን እንድናርም እንዲሁም ጥፋቱን ላለመድገም እንድንጠነቀቅ ያነሳሳናል። እንዲህ ያሉ እርምጃዎችን መውሰዳችን በሕይወት ሩጫ ላይ እንድንቀጥል ይረዳናል።



[image: ወንድም አንድን ወንድም ይቅርታ ሲጠይቅ።]

(ከአንቀጽ 8-9⁠ን ተመልከት)





 9. መጥፎ ውሳኔ አድርገህ ከሆነ ምን ዓይነት እርምጃ መውሰድ ትችላለህ? (ሥዕሉንም ተመልከት።)

9 ይህን ሸክም መሸከም የምትችለው እንዴት ነው? ያደረግከውን መጥፎ ውሳኔ መቀልበስ ካልቻልክ፣ ያለህበትን ሁኔታ አምነህ ተቀበል። የፈሰሰ ውኃ እንደማይታፈስ አስታውስ። ሰበብ በማቅረብ ወይም ላደረግከው ውሳኔ ራስህንም ሆነ ሌሎችን በመኮነን ጉልበት አታጥፋ። ከዚህ ይልቅ ስህተትህን አምነህ ተቀበል፤ እንዲሁም አሁን ማድረግ በምትችለው ነገር ላይ አተኩር። በሠራኸው ስህተት የተነሳ ሕሊናህ የሚወቅስህ ከሆነ በትሕትና ወደ ይሖዋ ጸልይ፤ ጥፋትህን እመን፤ እንዲሁም ይቅር እንዲልህ ጠይቀው። (መዝ. 25:11፤ 51:3, 4) የበደልካቸው ሰዎች ካሉ ይቅርታ ጠይቅ፤ አስፈላጊ ከሆነ ደግሞ የሽማግሌዎችን እርዳታ ለማግኘት ጥረት አድርግ። (ያዕ. 5:14, 15) ከስህተትህ ተማር፤ ጥፋትህን ላለመድገምም ተጠንቀቅ። እንዲህ ካደረግክ ይሖዋ ምሕረቱን እንደሚያሳይህና የሚያስፈልግህን እርዳታ እንደሚሰጥህ መተማመን ትችላለህ።—መዝ. 103:8-13






‘መጣል’ ያለብን ሸክሞች


10. ከራሳችን በምንጠብቀው ነገር ረገድ ምክንያታዊ አለመሆናችን ከባድ ሸክም የሚሆንብን ለምንድን ነው? (ገላትያ 6:4)

10 ከራሳችን በምንጠብቀው ነገር ረገድ ምክንያታዊ አለመሆን። ራሳችንን ከሌሎች ጋር የምናወዳድር ከሆነ ይህ ሸክም ሊሆንብን ይችላል። (ገላትያ 6:4⁠ን አንብብ።) ሁልጊዜ ራሳችንን ከሌሎች ጋር የምናወዳድር ከሆነ የምቀኝነትና የፉክክር ስሜት ሊጠናወተን ይችላል። (ገላ. 5:26) የሌሎችን ያህል ለመሥራት ስንል አቅማችንና ሁኔታችን ከሚፈቅድልን በላይ ልንጣጣር እንችላለን። “የዘገየ ተስፋ ልብን ያሳምማል” ከተባለ ጨርሶ ሊደረስበት የማይችል ግብ ማውጣትማ ምንኛ ልብ የሚያሳምም ይሆናል! (ምሳሌ 13:12) እንዲህ ማድረግ ጉልበታችንን ሊያሟጥጠውና ለሕይወት በምናደርገው ሩጫ ፍጥነታችንን ሊቀንሰው ይችላል።—ምሳሌ 24:10

11. ከራስህ በምትጠብቀው ነገር ረገድ ሚዛናዊ ለመሆን ምን ሊረዳህ ይችላል?

11 ይህን ሸክም መጣል የምትችለው እንዴት ነው? ይሖዋ ከሚጠብቅብህ በላይ ከራስህ አትጠብቅ። ይሖዋ በሌለህ መጠን እንድትሰጥ አይጠብቅብህም። (2 ቆሮ. 8:12) ይሖዋ የምታከናውነውን ነገር ከሌሎች ጋር እንደማያወዳድር ተማመን። (ማቴ. 25:20-23) በሙሉ ልብ የምታቀርበውን አገልግሎት፣ ታማኝነትህንና ጽናትህን ከፍ አድርጎ ይመለከታል። ልክህን የምታውቅ ሁን፤ ጤናህና ያለህበት ሁኔታ በአሁኑ ጊዜ ማከናወን የምትችለውን ነገር ሊገድብብህ እንደሚችል አምነህ ተቀበል። ዕድሜህ ወይም የጤንነትህ ሁኔታ የሚገድብህ ከሆነ ልክ እንደ ቤርዜሊ አንዳንድ ኃላፊነቶችን ‘አልችልም’ ለማለት ፈቃደኛ ሁን። (2 ሳሙ. 19:35, 36) እንደ ሙሴ የሌሎችን እርዳታ ተቀበል፤ እንዲሁም አስፈላጊ ከሆነ ሥራህን ለሌሎች አካፍል። (ዘፀ. 18:21, 22) በዚህ መልኩ ልክህን እንደምታውቅ ማሳየትህ ምክንያታዊ ያልሆነ ግብ በማውጣት በሕይወት ሩጫ ላይ ራስህን እንዳታደክም ይረዳሃል።

12. ሌሎች ለሚያደርጉት መጥፎ ውሳኔ ተጠያቂ ነን? አብራራ።

12 ሌሎች ለሚያደርጉት መጥፎ ውሳኔ ኃላፊነት መውሰድ። ለሌሎች ውሳኔ ማድረግ አንችልም፤ እንዲሁም የሚያደርጉት መጥፎ ውሳኔ ከሚያስከትልባቸው መዘዝ ሁልጊዜ ልንከልላቸው አንችልም። ለምሳሌ አንድ ልጅ ይሖዋን ማገልገሉን ለማቆም ሊወስን ይችላል። ይህ ውሳኔው ወላጆቹን በጣም እንደሚጎዳቸው ጥያቄ የለውም። ሆኖም ልጃቸው ባደረገው መጥፎ ውሳኔ ራሳቸውን የሚወቅሱ ወላጆች ላያቸው ላይ ከባድ ሸክም እየጫኑ ነው። ይሖዋ ይህን ሸክም እንዲሸከሙ አይጠብቅባቸውም።—ሮም 14:12

13. ወላጆች ልጆቻቸው መጥፎ ውሳኔ ካደረጉ ምን ማድረግ ይችላሉ?

13 ይህን ሸክም መጣል የምትችለው እንዴት ነው? ይሖዋ ለሁላችንም የመምረጥ ነፃነት እንደሰጠን አትዘንጋ። ሁሉም ሰው የራሱን ምርጫ እንዲያደርግ ነፃነት ሰጥቷል። ይህም እሱን ለማገልገል ወይም ላለማገልገል መምረጥን ይጨምራል። ይሖዋ ፍጹም ወላጅ እንዳልሆንክ ያውቃል፤ እሱ የሚጠብቅብህ የምትችለውን እንድታደርግ ብቻ ነው። ልጅህ የሚያደርገው ምርጫ የእሱ እንጂ የአንተ ኃላፊነት አይደለም። (ምሳሌ 20:11) ያም ቢሆን፣ ልጆችህን ስታሳድግ ያደረግካቸውን ስህተቶች እያስታወስክ ትቆጭ ይሆናል። ከሆነ የሚሰማህን ነገር ለይሖዋ ንገረው፤ ይቅር እንዲልህም ጠይቀው። ይሖዋ ወደ ኋላ ተመልሰህ ያለፈውን ነገር መቀየር እንደማትችል ያውቃል። በሌላ በኩል ደግሞ፣ ልጅህ የዘራውን እንዳያጭድ እንድትከላከልለት አይጠብቅብህም። ልጅህ ወደ ይሖዋ ለመመለስ ጥረት ካደረገ ይሖዋ በደስታ እንደሚቀበለው አስታውስ።—ሉቃስ 15:18-20

14. ከመጠን ያለፈ የበደለኝነት ስሜት ልናስወግደው የሚገባ ሸክም የሆነው ለምንድን ነው?

14 ከመጠን ያለፈ የበደለኝነት ስሜት። ኃጢአት ስንፈጽም የበደለኝነት ስሜት ቢሰማን የሚያስገርም አይደለም። ሆኖም ይሖዋ ከመጠን ያለፈ የበደለኝነት ስሜት እንዲሰማን አይፈልግም። ይህ ልንጥለው የሚገባ ሸክም ነው። ይሁንና የሚሰማን የበደለኝነት ስሜት ከመጠን ያለፈ መሆን አለመሆኑን እንዴት እናውቃለን? ኃጢአታችንን ከተናዘዝን፣ ንስሐ ከገባንና ጥፋታችንን ላለመድገም ተገቢውን እርምጃ ከወሰድን ይሖዋ ይቅር እንዳለን መተማመን እንችላለን። (ሥራ 3:19) እነዚህን እርምጃዎች ከወሰድን በኋላ ይሖዋ የበደለኝነት ስሜት እንዲሰማን አይፈልግም። ከመጠን ያለፈ የበደለኝነት ስሜት ምን ያህል ጎጂ እንደሆነ ያውቃል። (መዝ. 31:10) በሐዘን ከተዋጥን ተስፋ ቆርጠን ለሕይወት የምናደርገውን ሩጫ ልናቋርጥ እንችላለን።—2 ቆሮ. 2:7



[image: ፎቶግራፎች፦ 1. አንድ እህት ስሜቷን ለሦስት ሽማግሌዎች ስትገልጽ። 2. በኋላ ላይ ይህች እህት ከሌላ እህት ጋር በደስታ ስታገለግል።]

ከልብህ ንስሐ ከገባህ በኋላ ይሖዋ ስለፈጸምከው ኃጢአት እያሰበ አይኖርም፤ አንተም እንደዚያ ልታደርግ አይገባም (አንቀጽ 15⁠ን ተመልከት)





15. ከመጠን ያለፈ የበደለኝነት ስሜትን ለማስወገድ ምን ሊረዳህ ይችላል? (1 ዮሐንስ 3:19, 20) (ሥዕሉንም ተመልከት።)

15 ይህን ሸክም መጣል የምትችለው እንዴት ነው? ከመጠን ባለፈ የበደለኝነት ስሜት ከተደቆስክ ይሖዋ በሚሰጠው እውነተኛ ይቅርታ ላይ አተኩር። (መዝ. 130:4) ይሖዋ፣ ከልባቸው ንስሐ የገቡ ሰዎችን ይቅር ስለሚልበት ሁኔታ ሲናገር “ኃጢአታቸውንም ከእንግዲህ አላስታውስም” ብሏል። (ኤር. 31:34) ይህም ማለት ይሖዋ አንዴ ኃጢአትህን ይቅር ካለ በኋላ በዚያ ኃጢአት መልሶ አይጠይቅህም ማለት ነው። በመሆኑም የኃጢአትህን መዘዝ መቀበልህ ይሖዋ ይቅር እንዳላለህ የሚያሳይ ማስረጃ እንደሆነ አድርገህ አታስብ። በተጨማሪም ቀደም ሲል የሠራኸው ስህተት በአሁኑ ጊዜ በእሱ አገልግሎት ማከናወን የምትችለውን ነገር ቢገድበው ራስህን አትውቀስ። ይሖዋ የፈጸምከውን ኃጢአት እያስታወሰ አይኖርም፤ አንተም እንዲህ ልታደርግ አይገባም።—1 ዮሐንስ 3:19, 20⁠ን አንብብ።






ውድድሩን ለማሸነፍ ሩጥ


16. ሯጮች እንደመሆናችን መጠን ምን መገንዘብ ይኖርብናል?

16 የሕይወትን ሩጫ ስንሮጥ ‘ሽልማቱን በሚያስገኝ ሁኔታ መሮጥ’ ይኖርብናል። (1 ቆሮ. 9:24) መሸከም ባለብን ሸክምና ማስወገድ ባለብን ሸክም መካከል ያለውን ልዩነት ከተገነዘብን ይህን ማድረግ እንችላለን። በዚህ ርዕስ ውስጥ፣ መሸከም ካለብንና ማስወገድ ካለብን ሸክሞች መካከል አንዳንዶቹን ተመልክተናል። ግን ሌሎችም አሉ። ኢየሱስ “ከልክ በላይ በመብላትና በመጠጣት እንዲሁም ስለ ኑሮ በመጨነቅ” ሸክም ሊበዛብን እንደሚችል ተናግሯል። (ሉቃስ 21:34) ይህም ሆነ ሌሎች ጥቅሶች የሕይወትን ሩጫ ስንሮጥ ማድረግ ያለብንን አንዳንድ ማስተካከያዎች ለማወቅ ያስችሉናል።

17. የሕይወትን ሩጫ እንደምናሸንፍ መተማመን የምንችለው ለምንድን ነው?

17 ይሖዋ የሚያስፈልገንን ብርታት ስለሚሰጠን የሕይወትን ሩጫ እንደምናሸንፍ መተማመን እንችላለን። (ኢሳ. 40:29-31) በመሆኑም ፍጥነትህን አትቀንስ! ከፊቱ የሚጠብቀውን ሽልማት ለማግኘት አቅሙ የፈቀደውን ሁሉ ያደረገውን የሐዋርያው ጳውሎስን ምሳሌ ተከተል። (ፊልጵ. 3:13, 14) ይህን ሩጫ ማንም ሊሮጥልህ አይችልም፤ ግን በይሖዋ እርዳታ ሊሳካልህ ይችላል። ይሖዋ የኃላፊነት ሸክምህን እንድትሸከምና አላስፈላጊ ሸክሞችን እንድታስወግድ ሊረዳህ ይችላል። (መዝ. 68:19) እሱ ከጎንህ ስለሆነ ሩጫውን በጽናት መሮጥና ማሸነፍ ትችላለህ!







ምን ብለህ ትመልሳለህ?


	  የትኞቹን ሸክሞች ልንሸከም ይገባል?



	  የትኞቹን ሸክሞች ‘ልንጥል’ ይገባል?



	  ውድድሩን ለማሸነፍ በሚያስችል መንገድ መሮጥ የምንችለው እንዴት ነው?









መዝሙር 65 ወደፊት ግፋ!

^  ይህ ርዕስ የሕይወትን ሩጫ ለመሮጥ ይረዳናል። ሯጮች እንደመሆናችን መጠን አንዳንድ ሸክሞችን መሸከም አለብን። ከእነዚህ መካከል ራሳችንን ስንወስን የገባነው ቃል፣ የቤተሰብ ኃላፊነታችን እንዲሁም ውሳኔዎቻችን የሚያስከትሉት ውጤት ይገኙበታል። ሆኖም ፍጥነታችን እንዲቀንስ የሚያደርግን ማንኛውንም አላስፈላጊ ሸክም ከላያችን አንስተን መጣል ይኖርብናል። እንዲህ ያለው ሸክም የትኞቹን ነገሮች ያካትታል? ይህ ርዕስ ይህን ጥያቄ ይመልስልናል።


^  “ለቤተሰብ” የሚለውን ዓምድ jw.org ላይ ማግኘት ትችላለህ። እዚያ ላይ ከወጡት ርዕሶች መካከል የሚከተሉት ይገኙበታል፦ ለባለትዳሮች፣ “አክብሮት ማሳየት የሚቻለው እንዴት ነው?” እና “አድናቆት ማሳየት የሚቻለው እንዴት ነው?”፤ ለወላጆች፣ “ልጆች ዘመናዊ ስልክን በጥበብ እንዲጠቀሙ ማስተማር” እና “በአሥራዎቹ ዕድሜ ከሚገኝ ልጃችሁ ጋር የሐሳብ ልውውጥ ማድረግ”፤ ለወጣቶች፣ “የእኩዮችን ተጽዕኖ መቋቋም የሚቻልበት መንገድ” እና “ብቸኝነትን መቋቋም የሚቻለው እንዴት ነው?”






^ (ዕብ. 12:1) እንግዲያው እንዲህ ያለ ታላቅ የምሥክሮች ደመና በዙሪያችን ስላለልን እኛም ማንኛውንም ሸክምና በቀላሉ ተብትቦ የሚይዘንን ኃጢአት ከላያችን አንስተን እንጣል፤ ከፊታችን የሚጠብቀንን ሩጫም በጽናት እንሩጥ፤



^ (ዕብ. 12:1) እንግዲያው እንዲህ ያለ ታላቅ የምሥክሮች ደመና በዙሪያችን ስላለልን እኛም ማንኛውንም ሸክምና በቀላሉ ተብትቦ የሚይዘንን ኃጢአት ከላያችን አንስተን እንጣል፤ ከፊታችን የሚጠብቀንን ሩጫም በጽናት እንሩጥ፤



^  (2 ጢሞ. 4:7, 8) መልካሙን ገድል ተጋድያለሁ፤ ሩጫውን ጨርሻለሁ፤ እምነትን ጠብቄአለሁ። 8 ከዚህ በኋላ የጽድቅ አክሊል ተዘጋጅቶ ይጠብቀኛል፤ ጻድቅ ፈራጅ የሆነው ጌታ በፍርድ ቀን ይህን እንደ ሽልማት አድርጎ ይሰጠኛል፤ ይሁንና ለእኔ ብቻ ሳይሆን የእሱን መገለጥ ለሚናፍቁ ሁሉ ነው።



^  (ዕብ. 12:1) እንግዲያው እንዲህ ያለ ታላቅ የምሥክሮች ደመና በዙሪያችን ስላለልን እኛም ማንኛውንም ሸክምና በቀላሉ ተብትቦ የሚይዘንን ኃጢአት ከላያችን አንስተን እንጣል፤ ከፊታችን የሚጠብቀንን ሩጫም በጽናት እንሩጥ፤



^  (2 ጢሞ. 2:5) በውድድር የሚሳተፍ ማንኛውም ሰው የውድድሩን ደንብ ጠብቆ ካልተወዳደረ የድሉን አክሊል አይሸለምም።



^ (ገላ. 6:5) እያንዳንዱ የራሱን የኃላፊነት ሸክም ይሸከማልና።



^  (ገላ. 6:5) እያንዳንዱ የራሱን የኃላፊነት ሸክም ይሸከማልና።



^  (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^  (መዝ. 40:8) አምላኬ ሆይ፣ ፈቃድህን ማድረግ ያስደስተኛል፤* ሕግህም በልቤ ውስጥ ነው።

ወይም “እሻለሁ።”


^  (ማቴ. 11:28-30) እናንተ የደከማችሁና ሸክም የከበዳችሁ ሁሉ ወደ እኔ ኑ፤ እኔም እረፍት እሰጣችኋለሁ። 29 ቀንበሬን ተሸከሙ፤* ከእኔም ተማሩ፤* እኔ ገርና* በልቤ ትሑት ነኝ፤ ለራሳችሁም* እረፍት ታገኛላችሁ። 30 ቀንበሬ ልዝብ፣* ሸክሜም ቀላል ነውና።”

ወይም “ቀንበሬን አብራችሁኝ ተሸከሙ።”
ወይም “ደቀ መዛሙርቴም ሁኑ።”
“ልዝብ፤ ለስላሳ፤ ሻካራ ያልሆነ” የሚል ትርጉም አለው።
ወይም “ለነፍሳችሁም።”
ወይም “ለመሸከም የማያስቸግር።”


^ (1 ዮሐ. 5:3) አምላክን መውደድ ማለት ትእዛዛቱን መጠበቅ ማለት ነውና፤ ትእዛዛቱ ደግሞ ከባድ አይደሉም፤



^  (1 ዮሐ. 5:3) አምላክን መውደድ ማለት ትእዛዛቱን መጠበቅ ማለት ነውና፤ ትእዛዛቱ ደግሞ ከባድ አይደሉም፤



^  (ዕብ. 5:7) ክርስቶስ በምድር ላይ በኖረበት ዘመን* ከሞት ሊያድነው ለሚችለው በከፍተኛ ጩኸትና እንባ ብዙ ምልጃና ልመና አቀረበ፤ አምላካዊ ፍርሃት ስለነበረውም ጸሎቱ ተሰማለት።

ቃል በቃል “በሥጋው ቀናት።”


^  (ዕብ. 12:2) የምንሮጠውም የእምነታችን “ዋና ወኪል”* እና “ፍጹም አድራጊ” የሆነውን ኢየሱስን በትኩረት በመመልከት ነው። እሱ ከፊቱ ለሚጠብቀው ደስታ ሲል፣ የሚደርስበትን ውርደት ከምንም ሳይቆጥር በመከራ እንጨት* ላይ እስከ መሞት ድረስ ጸንቷል፤ እንዲሁም በአምላክ ዙፋን ቀኝ ተቀምጧል።

ቃል በቃል “ዋና መሪ።”
የቃላት መፍቻውን ተመልከት።


^  (ማቴ. 10:37) ከእኔ ይልቅ አባቱን ወይም እናቱን የሚወድ ሁሉ ለእኔ ሊሆን አይገባም፤ ከእኔ ይልቅ ወንድ ልጁን ወይም ሴት ልጁን የሚወድ ሁሉ ለእኔ ሊሆን አይገባም።



^  (1 ጢሞ. 5:4) ሆኖም አንዲት መበለት ልጆች ወይም የልጅ ልጆች ካሏት እነዚህ ልጆች በመጀመሪያ በራሳቸው ቤተሰብ ውስጥ ለአምላክ የማደርን ባሕርይ ማንጸባረቅን እንዲሁም ለወላጆቻቸውና ለአያቶቻቸው የሚገባቸውን ብድራት መክፈልን ይማሩ፤ ይህ በአምላክ ዘንድ ተቀባይነት ያለው ነገር ነውና።



^  (1 ጢሞ. 5:8) በእርግጥም አንድ ሰው የራሱ ለሆኑት በተለይ ደግሞ ለቤተሰቡ አባላት የሚያስፈልጋቸውን ነገር የማያቀርብ ከሆነ እምነትን የካደ ከመሆኑም በላይ እምነት የለሽ ከሆነ ሰው የከፋ ነው።



^  (ኤፌ. 5:33) ይሁንና ከእናንተ እያንዳንዱ ራሱን እንደሚወድ ሁሉ ሚስቱንም ይውደድ፤ በሌላ በኩል ደግሞ ሚስት ባሏን በጥልቅ ታክብር።



^  (ኤፌ. 6:1) ልጆች ሆይ፣ ከጌታ ፈቃድ ጋር በሚስማማ መንገድ ለወላጆቻችሁ ታዘዙ፤ ይህ የጽድቅ ተግባር ነውና።



^  (ኤፌ. 6:4) አባቶች ሆይ፣ ልጆቻችሁን አታስመርሯቸው፤ ከዚህ ይልቅ በይሖዋ* ተግሣጽና ምክር* አሳድጓቸው።

ከተጨማሪው መረጃ ላይ ሀ5ን ተመልከት።
ወይም “ትምህርት፤ መመሪያ።” ቃል በቃል “(የይሖዋን) አስተሳሰብ በመክተት።”


^  (ምሳሌ 24:3, 4) ቤት በጥበብ ይገነባል፤* በማስተዋልም ይጸናል።   4 በእውቀት አማካኝነት ክፍሎቹ በተለያዩ ውድ የሆኑና ያማሩ ነገሮች ተሞልተዋል።

ወይም “ቤተሰብ በጥበብ ይገነባል።”


^  (1 ጴጥ. 3:1, 2) በተመሳሳይም እናንተ ሚስቶች፣ ለቃሉ የማይታዘዙ ባሎች ካሉ ያለቃል በሚስቶቻቸው ምግባር እንዲማረኩ ለባሎቻችሁ ተገዙ፤ 2 ሊማረኩ የሚችሉትም ንጹሕ ምግባራችሁንና የምታሳዩትን ጥልቅ አክብሮት ሲመለከቱ ነው።



^  (ገላ. 6:7, 8) አትታለሉ፤ አምላክ አይዘበትበትም። አንድ ሰው ምንም ዘራ ምን ያንኑ መልሶ ያጭዳል፤ 8 ምክንያቱም ለሥጋው ብሎ የሚዘራ ከሥጋው መበስበስን ያጭዳል፤ ለመንፈስ ብሎ የሚዘራ ግን ከመንፈስ የዘላለም ሕይወት ያጭዳል።



^  (መዝ. 25:11) ይሖዋ ሆይ፣ ኃጢአቴ ታላቅ ቢሆንም እንኳ ለስምህ ስትል ይቅር በለኝ።



^  (መዝ. 51:3, 4) መተላለፌን በሚገባ አውቃለሁና፤ ኃጢአቴም ሁልጊዜ በፊቴ ነው።*   4 አንተን፣ አዎ ከማንም በላይ አንተን* በደልኩ፤ በአንተ ዓይን ክፉ የሆነውን ነገር ፈጸምኩ። ስለዚህ አንተ በምትናገርበት ጊዜ ጻድቅ ነህ፤ በምትፈርድበት ጊዜም ትክክል ነህ።

ወይም “ከአእምሮዬ አይጠፋም።”
ቃል በቃል “አንተን ብቻ።”


^  (ያዕ. 5:14, 15) ከእናንተ መካከል የታመመ ሰው አለ? የጉባኤ ሽማግሌዎችን ወደ እሱ ይጥራ፤ እነሱም በይሖዋ* ስም ዘይት ቀብተው ይጸልዩለት። 15 በእምነት የቀረበ ጸሎት የታመመውን* ሰው ይፈውሰዋል፤ ይሖዋም* ያስነሳዋል። በተጨማሪም ኃጢአት ሠርቶ ከሆነ ይቅር ይባላል።

ከተጨማሪው መረጃ ላይ ሀ5ን ተመልከት።
“የደከመውን” ማለትም ሊሆን ይችላል።
ከተጨማሪው መረጃ ላይ ሀ5ን ተመልከት።


^  (መዝ. 103:8-13) ይሖዋ መሐሪና ሩኅሩኅ፣* ለቁጣ የዘገየ እንዲሁም ታማኝ ፍቅሩ* የበዛ ነው።   9 እሱ ሁልጊዜ ስህተት አይፈላልግም፤ ለዘላለምም ቂም አይዝም። 10 እንደ ኃጢአታችን አላደረገብንም፤ ለበደላችን የሚገባውንም ብድራት አልከፈለንም። 11 ሰማይ ከምድር ከፍ እንደሚል፣ እሱ ለሚፈሩት የሚያሳየው ታማኝ ፍቅር ታላቅ ነውና። 12 ምሥራቅ ከምዕራብ እንደሚርቅ፣ በደላችንን ከእኛ አራቀ። 13 አባት ለልጆቹ ምሕረት እንደሚያሳይ፣ ይሖዋም ለሚፈሩት ምሕረት አሳይቷል።

ወይም “ቸር።”
ወይም “ፍቅራዊ ደግነቱ።”


^ (ገላ. 6:4) ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።



^  (ገላ. 6:4) ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።



^  (ገላ. 5:26) በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ።



^  (ምሳሌ 13:12) የዘገየ ተስፋ ልብን ያሳምማል፤ የተሳካ ምኞት ግን የሕይወት ዛፍ ነው።



^  (ምሳሌ 24:10) በመከራ ቀን* ተስፋ የምትቆርጥ ከሆነ ጉልበትህ እጅግ ይዳከማል።

ወይም “በችግር ጊዜ።”


^  (2 ቆሮ. 8:12) ለመስጠት ፈቃደኝነቱ ካለ ስጦታው ይበልጥ ተቀባይነት የሚኖረው አንድ ሰው ባለው መጠን ሲሰጥ እንጂ በሌለው መጠን ሲሰጥ አይደለምና።



^  (ማቴ. 25:20-23) ስለዚህ አምስት ታላንት የተቀበለው ባሪያ ሌላ አምስት ተጨማሪ ታላንት ይዞ በመቅረብ ‘ጌታ ሆይ፣ አምስት ታላንት ሰጥተኸኝ ነበር፤ ይኸው ሌላ አምስት ታላንት አተረፍኩ’ አለ። 21 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 22 ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።



^  (2 ሳሙ. 19:35, 36) አሁን የ80 ዓመት ሰው ነኝ። ታዲያ መልካምና መጥፎውን መለየት እችላለሁ? እኔ አገልጋይህ የምበላውንና የምጠጣውን ማጣጣም እችላለሁ? ደግሞስ የወንድና የሴት ዘፋኞችን ድምፅ መስማት እችላለሁ? ታዲያ አገልጋይህ ለጌታዬ ለንጉሡ ለምን ተጨማሪ ሸክም ይሆናል? 36 አገልጋይህ ንጉሡን እስከ ዮርዳኖስ ድረስ መሸኘት ከቻለ ይበቃዋል። ታዲያ ንጉሡ ይህን ወሮታ የሚመልስልኝ ለምንድን ነው?



^  (ዘፀ. 18:21, 22) ሆኖም ከመላው ሕዝብ መካከል አምላክን የሚፈሩትንና ብቃት ያላቸውን እንዲሁም አግባብ ያልሆነ ጥቅም ለማግኘት የማይፈልጉትንና እምነት የሚጣልባቸውን ሰዎች ምረጥ፤ እነዚህንም የሺህ አለቆች፣ የመቶ አለቆች፣ የሃምሳ አለቆችና የአሥር አለቆች አድርገህ በሕዝቡ ላይ ሹማቸው። 22 እነሱም የተለያዩ ጉዳዮች በሚነሱበት ጊዜ* ሕዝቡን ይዳኙ፤ ከበድ ያሉ ጉዳዮች ሲያጋጥሟቸው ወደ አንተ ያምጡ፤ ቀለል ያሉ ጉዳዮችን ግን ራሳቸው ይዳኙ። ሸክሙን እንዲጋሩህ በማድረግ በአንተ ላይ ያለውን ጫና አቅልል።

ቃል በቃል “እነሱም በማንኛውም ጊዜ።”


^  (ሮም 14:12) ስለዚህ እያንዳንዳችን ስለ ራሳችን ለአምላክ መልስ እንሰጣለን።



^  (ምሳሌ 20:11) ሕፃን እንኳ ባሕርይው ንጹሕና ትክክል መሆኑ በአድራጎቱ ይታወቃል።



^  (ሉቃስ 15:18-20) ተነስቼ ወደ አባቴ በመሄድ እንዲህ እለዋለሁ፦ “አባቴ ሆይ፣ በአምላክና* በአንተ ላይ በደል ፈጽሜአለሁ። 19 ከእንግዲህ ልጅህ ተብዬ ልጠራ አይገባኝም። ከቅጥር ሠራተኞችህ እንደ አንዱ አድርገኝ።”’ 20 ስለዚህ ተነስቶ ወደ አባቱ ሄደ። ገና ሩቅ ሳለም አባቱ አየው፤ በዚህ ጊዜ አንጀቱ ተላወሰ፤ እየሮጠ ሄዶም አንገቱ ላይ ተጠምጥሞ ሳመው።

ቃል በቃል “በሰማይና።”


^  (ሥራ 3:19) “ስለዚህ ኃጢአታችሁ እንዲደመሰስ ንስሐ ግቡ፣ ተመለሱም፤ ከይሖዋም ዘንድ* የመታደስ ዘመን ይመጣላችኋል፤

ቃል በቃል “ከይሖዋም ፊት።” ከተጨማሪው መረጃ ላይ ሀ5ን ተመልከት።


^  (መዝ. 31:10) ሕይወቴ በሐዘን፣ ዕድሜዬም በመቃተት አልቋል። ከፈጸምኩት ኃጢአት የተነሳ ጉልበቴ ተሟጠጠ፤ አጥንቶቼ ደከሙ።



^  (2 ቆሮ. 2:7) አሁን ይህ ሰው ከልክ በላይ በሐዘን እንዳይዋጥ በደግነት ይቅር ልትሉትና ልታጽናኑት ይገባል።



^ (1 ዮሐ. 3:19, 20) ከእውነት ወገን መሆናችንን በዚህ እናውቃለን፤ ልባችንም በፊቱ እንዲረጋጋ* እናደርጋለን፤ 20 ይህን የምናደርገው ልባችን እኛን በሚኮንንበት ነገር ሁሉ ነው፤ ምክንያቱም አምላክ ከልባችን ይልቅ ታላቅ ነው፤ ደግሞም ሁሉንም ነገር ያውቃል።

ወይም “ሙሉ እምነት እንዲያድርበት።”


^  (መዝ. 130:4) በአንተ ዘንድ በእርግጥ ይቅርታ አለና፤ ይህም ሰዎች አንተን እንዲፈሩ* ያደርጋል።

ወይም “ለአንተ አክብሮታዊ ፍርሃት እንዲያድርባቸው።”


^  (ኤር. 31:34) “እነሱም እያንዳንዳቸው ባልንጀራቸውን፣ እያንዳንዳቸውም ወንድማቸውን ‘ይሖዋን እወቅ!’ ብለው ከእንግዲህ አያስተምሩም፤ ከትንሹ አንስቶ እስከ ትልቁ ድረስ ሁሉም ያውቁኛልና” ይላል ይሖዋ። “በደላቸውን ይቅር እላለሁና፤ ኃጢአታቸውንም ከእንግዲህ አላስታውስም።”



^  (1 ዮሐ. 3:19, 20) ከእውነት ወገን መሆናችንን በዚህ እናውቃለን፤ ልባችንም በፊቱ እንዲረጋጋ* እናደርጋለን፤ 20 ይህን የምናደርገው ልባችን እኛን በሚኮንንበት ነገር ሁሉ ነው፤ ምክንያቱም አምላክ ከልባችን ይልቅ ታላቅ ነው፤ ደግሞም ሁሉንም ነገር ያውቃል።

ወይም “ሙሉ እምነት እንዲያድርበት።”


^  (1 ቆሮ. 9:24) በሩጫ ውድድር ሁሉም እንደሚሮጡ፣ ሽልማቱን የሚያገኘው ግን አንዱ ብቻ እንደሆነ አታውቁም? እናንተም ሽልማቱን እንድታገኙ በዚሁ ሁኔታ ሩጡ።



^  (ሉቃስ 21:34) “ይሁንና ከልክ በላይ በመብላትና በመጠጣት እንዲሁም ስለ ኑሮ በመጨነቅ ልባችሁ ሸክም እንዳይበዛበት ለራሳችሁ ተጠንቀቁ፤ አለዚያ ያ ቀን ድንገት ሳታስቡት



^  (ኢሳ. 40:29-31) ለደከመው ኃይል፣ ጉልበት ለሌላቸውም የተሟላ ብርታት* ይሰጣል። 30 ወንዶች ልጆች ይደክማሉ፤ ደግሞም ይዝላሉ፤ ወጣቶችም ተደናቅፈው ይወድቃሉ፤ 31 ይሖዋን ተስፋ የሚያደርጉ ግን ኃይላቸው ይታደሳል። እንደ ንስር በክንፍ ወደ ላይ ይወጣሉ። ይሮጣሉ፣ አይዝሉም፤ ይሄዳሉ፣ አይደክሙም።”

ወይም “ብርቱ ጉልበት።”


^  (ፊልጵ. 3:13, 14) ወንድሞች፣ እኔ እንዳገኘሁት አድርጌ አላስብም፤ ነገር ግን ስለ አንድ ነገር እርግጠኛ ነኝ፦ ከኋላዬ ያሉትን ነገሮች እየረሳሁ ከፊቴ ወዳሉት ነገሮች እንጠራራለሁ፤ 14 አምላክ በክርስቶስ ኢየሱስ በኩል የሚሰጠውን የሰማያዊውን ሕይወት ሽልማት አገኝ ዘንድ ግቡ ላይ ለመድረስ እየተጣጣርኩ ነው።



^  (መዝ. 68:19) ሸክማችንን በየዕለቱ የሚሸከምልን፣ የሚያድነን እውነተኛው አምላክ ይሖዋ ይወደስ። (ሴላ)








ለጥናት የሚረዱ ሐሳቦች




ስለ ይሖዋ መንፈሳዊ ዕንቁዎች ማግኘት


መጽሐፍ ቅዱስን ስናነብ የምናነበው ነገር ግልጽ እንዲሆንልን የተለያዩ የማጥኛ መሣሪያዎችን መጠቀም እንችላለን። ያም ቢሆን መረጃ መሰብሰባችን ብቻ በቂ አይደለም። ስለ ይሖዋ ባሕርያት መንፈሳዊ ዕንቁዎች ማግኘት እንፈልጋለን፤ ይህም ለእሱ ያለንን ፍቅር ያሳድግልናል። እንዲህ ለማድረግ ‘ይህ የመጽሐፍ ቅዱስ ዘገባ ስለ ይሖዋ ምን ያስተምረኛል?’ ብለን ራሳችንን መጠየቅ እንችላለን።

ዋነኞቹ የይሖዋ ባሕርያት ማለትም ፍቅሩ፣ ፍትሑ፣ ጥበቡና ኃይሉ የታዩት እንዴት እንደሆነ ለማስተዋል መሞከር እንችላለን። ይሁንና የይሖዋ ማንነት በእነዚህ ባሕርያት ብቻ የተገደበ አይደለም። ይሖዋ ሌሎች ማራኪ ባሕርያትም አሉት። እነዚህን ባሕርያት በተመለከተ ተጨማሪ መረጃ ማግኘት የምንችለው ከየት ነው?

የምርምር መርጃ መሣሪያ ለይሖዋ ምሥክሮች ላይ “ይሖዋ አምላክ” በሚለው ርዕስ ሥር ያለውን “የይሖዋ ባሕርያት” የሚለውን ንዑስ ርዕስ ተመልከት። ከዚያም ከምታነበው ዘገባ ጋር ተያያዥነት ባላቸው ባሕርያት ላይ ትኩረት አድርግ።

^ ***sjj መዝ. 73 ድፍረት ስጠን***
መዝሙር 73
ድፍረት ስጠን
(የሐዋርያት ሥራ 4:29)
1. ስንሰብክ ስለ መንግሥትህ፣
ስናውጅ ስለ ስምህ፣
ብዙዎች ይቃወሙናል፤
ደግሞም ያንቋሽሹናል።
አይበጅም ሰውን መፍራት፤
አንተን መታዘዝ ይገባል።
ስለዚህ ይድረስ ጸሎታችን፤
ስጠን ’ባክህ መንፈስህን።
(አዝማች)
ለመመሥከር ድፍረት ስጠን፤
ልበ ሙሉ አድርገን።
ፍርሃታችንን አጥፋልን፤
ዓለም እንዲያውቅህ አንተን።
በጣም ቀርቧል አርማጌዶን፤
እስከዚያው ግን ድፍረት ስጠን።
አምላክ ሆይ ልመናችንን፣
’ባክህ ስማን።
2. ፍርሃት ቢያድርም በውስጣችን፣
ታውቃለህ ደካሞች ነን።
ቃል ገብተሃል ልትደግፈን፤
በዚህም እምነት አለን።
ይሖዋ ሆይ ተመልከት፤
ሲደርስብን ዛቻ፣ ስደት።
መመሥከር እንድንችል በጽናት፣
እርዳን የሰማዩ አባት።
(አዝማች)
ለመመሥከር ድፍረት ስጠን፤
ልበ ሙሉ አድርገን።
ፍርሃታችንን አጥፋልን፤
ዓለም እንዲያውቅህ አንተን።
በጣም ቀርቧል አርማጌዶን፤
እስከዚያው ግን ድፍረት ስጠን።
አምላክ ሆይ ልመናችንን፣
’ባክህ ስማን።
(በተጨማሪም 1 ተሰ. 2:2⁠ን እና ዕብ. 10:35⁠ን ተመልከት።)



^ ***lc ገጽ 3 የርዕስ ማውጫ***
የርዕስ ማውጫ
ገጽ 4  ሕይወት ያላት ፕላኔት
ገጽ 11  የመጀመሪያውን ንድፍ ያወጣው ማን ነው?
ገጽ 18  ዝግመተ ለውጥ—ሐቁን ከመላ ምቶች መለየት
ገጽ 24  ሳይንስና የዘፍጥረት ዘገባ
ገጽ 29  የምታምነው ነገር ለውጥ ያመጣል?
ገጽ 30  ዋቢ ጽሑፎች



^ ***lf ገጽ 2 የርዕስ ማውጫ***
የሕይወት አመጣጥ​—መልስ የሚያሻቸው አምስት ጥያቄዎች
የርዕስ ማውጫ
ጥያቄ
 1  ሕይወት የተገኘው እንዴት ነው?
 2  ሕይወት ካላቸው ነገሮች መካከል ውስብስብ ያልሆነ አለ?
 3  መመሪያዎቹ ከየት መጡ?
 4  ሕይወት ያለው ነገር ሁሉ ከአንድ አካል እየተሻሻለ የመጣ ነው?
 5  በመጽሐፍ ቅዱስ ማመን ምክንያታዊ ነው?
    ዋቢ ጽሑፎች



^ ***sjj መዝ. 119 ጠንካራ እምነት ሊኖረን ይገባል***
መዝሙር 119
ጠንካራ እምነት ሊኖረን ይገባል
(ዕብራውያን 10:38, 39)
1. ይሖዋ ብዙ ጊዜ ተናግሯል፤
በጥንት ነቢያቱ በኩል።
ዛሬም ‘ንስሐ ግቡ’ ይለናል፤
በገዛ ልጁ በኩል።
(አዝማች)
ጽኑ ነው ወይ እምነታችን?
ሊያበቃን ’ሚችል ለመዳን?
ይታያል ወይ በሥራችን?
ይህ ዓይነት እምነት ነው የሚያድነን።
2. የክርስቶስን ት’ዛዝ በማክበር፤
እውነትን እናስፋፋለን።
ቃሉን በድፍረት እናውጃለን፤
አንሸሽግም መል’ክቱን።
(አዝማች)
ጽኑ ነው ወይ እምነታችን?
ሊያበቃን ’ሚችል ለመዳን?
ይታያል ወይ በሥራችን?
ይህ ዓይነት እምነት ነው የሚያድነን።
3. የማይናወጥ ነው እምነታችን፤
ፍርሃትም አያሸንፈን።
አምላካችን ነው መታመኛችን፤
ይታየን መዳናችን።
(አዝማች)
ጽኑ ነው ወይ እምነታችን?
ሊያበቃን ’ሚችል ለመዳን?
ይታያል ወይ በሥራችን?
ይህ ዓይነት እምነት ነው የሚያድነን።
(በተጨማሪም ሮም 10:10⁠ን፣ ኤፌ. 3:12⁠ን፣ ዕብ. 11:6⁠ን እና 1 ዮሐ. 5:4⁠ን ተመልከት።)



^ ***cl ገጽ 4-5 የርዕስ ማውጫ***
የርዕስ ማውጫ
ምዕራፍ
1 “እነሆ፣ አምላካችን ይህ ነው!” 7
2 በእርግጥ ‘ወደ አምላክ መቅረብ’ ትችላለህ? 16
3 “ይሖዋ ቅዱስ፣ ቅዱስ፣ ቅዱስ ነው” 26
ክፍል 1 ‘የሚያስደምም ኃይል ያለው’
4 ‘ይሖዋ ኃይሉ ታላቅ ነው’ 37
5 ‘የሰማይና የምድር ፈጣሪ’—ለመፍጠር የሚጠቀምበት ኃይል 47
6 ‘ኃያል ተዋጊ የሆነው ይሖዋ’—ለማጥፋት የሚጠቀምበት ኃይል 57
7 ‘መጠጊያችን የሆነው አምላክ’—ለመጠበቅ የሚጠቀምበት ኃይል 67
8 ‘ሁሉንም ነገር አዲስ የሚያደርገው’ ይሖዋ—ለማደስ የሚጠቀምበት ኃይል 77
9 ‘ክርስቶስ የአምላክ ኃይል ነው’ 87
10 በኃይል አጠቃቀም ረገድ “አምላክን የምትመስሉ ሁኑ” 97
ክፍል 2 “ይሖዋ ፍትሕን ይወዳል”
11 “መንገዶቹ ሁሉ ፍትሕ ናቸው” 108
12 “አምላክ ፍትሕ ያዛባል?” 118
13 “የይሖዋ ሕግ ፍጹም ነው” 128
14 ይሖዋ “በብዙ ሰዎች ምትክ . . . ቤዛ” አዘጋጀ 138
15 ኢየሱስ ‘ፍትሕን በምድር ላይ ያሰፍናል’ 148
16 ‘ፍትሕን በማድረግ’ ከአምላክ ጋር መሄድ 158
ክፍል 3 “ጥበበኛ ልብ”
17 ‘የአምላክ ጥበብ እንዴት ጥልቅ ነው!’ 169

^ ***sjj መዝ. 98 ቅዱሳን መጻሕፍት በመንፈስ መሪነት የተጻፉ ናቸው***
መዝሙር 98
ቅዱሳን መጻሕፍት በመንፈስ መሪነት የተጻፉ ናቸው
(2 ጢሞቴዎስ 3:16, 17)
1. ያምላክ ቃል ነው ብርሃናችን፤
መብራት ለመንገዳችን።
ዘወትር ብንከተለው፣
ነፃ ያወጣል እውነት ነው።
2. በአምላክ መንፈስ ተጽፏል፤
ሕጉን ያስተምረናል።
ለሥራ ያነሳሳናል፤
ተግሣጽ፣ ምክር ይሰጠናል።
3. አምላክ በሰጠን በዚህ ቃል፣
የሱን ፍቅር አውቀናል።
ካነበብነው በየ’ለቱ
ይመራናል በመንገዱ።
(በተጨማሪም መዝ. 119:105⁠ን እና ምሳሌ 4:13⁠ን ተመልከት።)



^ ***sjj መዝ. 95 ብርሃኑ እየደመቀ ነው***
መዝሙር 95
ብርሃኑ እየደመቀ ነው
(ምሳሌ 4:18)
1. የጥንት ነቢያት ማወቅ ጓጉተው ነበር፣
ፍጥረትን ስለሚያድነው ዘር።
መንፈስ ገለጸ መሲሕ ’ንደሚመጣ፣
የሰውን ዘር ነፃ ሊያወጣ።
አሁን ጊዜው ደርሶ መሲሑ ነግሷል፤
መገኘቱ ይፋ ሆኗል።
ይህን ማወቃችን ታላቅ ክብር ነው፤
መላ’ክት ሳይቀር የጓጉለት ነው።
(አዝማች)
ድምቀት ጨምሯል መንገዳችን፤
እንደ ቀትር ብርሃን ሆኗል።
አምላክ እውቀት ይገልጥልናል፤
በመንገዱ ይመራናል።
2. ጌታችን፣ ታማኝ ባሪያ ሾሞልናል፤
በወቅቱ ምግብ ይሰጠናል።
የ’ውነት ብርሃን እየደመቀ ሄዷል፤
ማራኪና አሳማኝ ሆኗል።
መንገዱ ጠርቷል አንደናቀፍም፤
በብርሃኑ ’ንጓዛለን።
ይመስገን አምላክ የ’ውነት ምንጭ የሆነው፤
በደስታ እንጓዝ አብረነው።
(አዝማች)
ድምቀት ጨምሯል መንገዳችን፤
እንደ ቀትር ብርሃን ሆኗል።
አምላክ እውቀት ይገልጥልናል፤
በመንገዱ ይመራናል።
(በተጨማሪም ሮም 8:22⁠ን፣ 1 ቆሮ. 2:10⁠ን እና 1 ጴጥ. 1:12⁠ን ተመልከት።)



^ ***w12 6/15 ገጽ 15-16 ይሖዋ “በቅርብ ጊዜ ውስጥ ሊፈጸሙ የሚገባቸውን ነገሮች” ይገልጣል***
7 በአውሬው ሰባተኛ ራስና በግዙፉ ምስል መካከል ያለው ተዛማጅነት ምንድን ነው? ዩናይትድ ስቴትስ የወጣችው ከብሪታንያ ነው፤ ብሪታንያ ደግሞ የወጣችው ከሮም በመሆኑ በተዘዋዋሪ መንገድ ዩናይትድ ስቴትስም የወጣችው ከሮም ግዛት ነው። ስለ ምስሉ እግርስ ምን ማለት ይቻላል? እግሩ የብረትና የሸክላ ድብልቅ እንደሆነ ተገልጿል። (ዳንኤል 2:41-43⁠ን አንብብ።) የምስሉን እግር አስመልክቶ የተነገረው ይህ ሁኔታ የተከሰተው ሰባተኛው ራስ ማለትም አንግሎ አሜሪካ የዓለም ኃያል በሆነበት ጊዜ ላይ ነው። ሸክላ የተቀላቀለበት ብረት ከንጹሕ ብረት ጋር እኩል ጥንካሬ እንደማይኖረው ሁሉ የአንግሎ አሜሪካ የዓለም ኃያል መንግሥትም ከወጣበት ግዛት ይኸውም ከሮም ያነሰ ኃይል ይኖረዋል። ታዲያ የአንግሎ አሜሪካ የዓለም ኃያል መንግሥት ደካማ የሆነው እንዴት ነው?
8 የአውሬው ሰባተኛ ራስ እንደ ብረት ያለ ጥንካሬውን ያሳየባቸው ጊዜያት ነበሩ። ለምሳሌ ያህል፣ አንደኛውን የዓለም ጦርነት በድል በማጠናቀቅ ኃይሉን አሳይቷል። በሁለተኛው የዓለም ጦርነት ወቅትም ሰባተኛው ራስ እንደ ብረት ያለ ኃይል ያለው መሆኑ በግልጽ ታይቷል። ከዚህ ጦርነት በኋላም ቢሆን ሰባተኛው ራስ እንደ ብረት ያለ ጥንካሬውን ማሳየቱን ቀጥሏል። ይሁንና ሰባተኛ ራስ ከሆነበት ጊዜ ጀምሮ ብረቱ ከሸክላ ጋር ተደባልቆ ነበር።
9 የይሖዋ አገልጋዮች የምስሉ እግር ምን ትርጉም እንዳለው ለማወቅ ለረጅም ጊዜ ጥረት ሲያደርጉ ቆይተዋል። ዳንኤል 2:41 የብረቱና የሸክላው ድብልቅ የሚያመለክተው በርካታ መንግሥታትን ሳይሆን አንድን “መንግሥት” ብቻ እንደሆነ ይናገራል። በመሆኑም ሸክላው የሚያመለክተው በንጹሕ ብረት ከተመሰለው ከሮም ግዛት ያነሰ ጥንካሬ ያለው የአንግሎ አሜሪካ የዓለም ኃያል መንግሥት ተጽዕኖ በሚያሳድርባቸው የምድር ክፍሎች ውስጥ የሚገኙትን የእሱን አቅም የሚያዳክሙ የኅብረተሰብ ክፍሎችን ነው። ሸክላው ‘የሰው ዘርን’ ማለትም ተራውን ሕዝብ እንደሚያመለክት የዳንኤል መጽሐፍ ይገልጻል። (ዳን. 2:43 የ1954 ትርጉም) በአንግሎ አሜሪካ የዓለም ኃያል መንግሥት ውስጥ ሰዎች በሰብዓዊ መብት ተሟጋቾች እንቅስቃሴ፣ በሠራተኛ ማኅበራትና ነፃነት ለማግኘት በተደረጉ እንቅስቃሴዎች አማካኝነት መብታቸውን ለማስከበር ሞክረዋል። ተራው ሕዝብ፣ የአንግሎ አሜሪካ የዓለም ኃያል መንግሥት እንደ ብረት ያለ ጥንካሬውን እንዳያሳይ አዳክሞታል። በተጨማሪም የምርጫ ተወዳዳሪዎች የሚያገኙት ተቀራራቢ ውጤትና ተጻራሪ የሆኑ የፖለቲካ አመለካከቶች መኖራቸው ሰፊ ተቀባይነት ያገኙ መሪዎችም እንኳ ፖሊሲዎቻቸውን ለማስፈጸም የሚያስችል የተሟላ ሥልጣን እንዳይኖራቸው አድርጓል። ዳንኤል ይህ “መንግሥት በከፊሉ ብርቱ በከፊሉ ደካማ” እንደሚሆን አስቀድሞ ተናግሯል።​—ዳን. 2:42፤ 2 ጢሞ. 3:1-3



^ ***w20 ግንቦት ገጽ 12-13 በዛሬው ጊዜ ‘የሰሜኑ ንጉሥ’ ማን ነው?***
3 ሶቪየት ኅብረት በ1991 ከፈራረሰ በኋላ ሰፊ በሆነው ግዛቱ የሚኖሩ የአምላክ ሕዝቦች “መጠነኛ እርዳታ” ማለትም ለተወሰነ ጊዜ ነፃነት አግኝተው ነበር። (ዳን. 11:34) በመሆኑም በነፃነት መስበክ ችለው ነበር፤ በሶቪየት ኅብረት ሥር በነበሩት አገሮች ውስጥ የአስፋፊዎች ቁጥር ብዙም ሳይቆይ በመቶ ሺዎች የሚቆጠር ሆነ። ሆኖም ከተወሰኑ ዓመታት በኋላ ሩሲያ እና አጋሮቿ የሰሜኑ ንጉሥ ሆነው ብቅ አሉ። ቀደም ባለው ርዕስ ላይ እንደተመለከትነው አንድ መንግሥት የሰሜኑ ንጉሥ ወይም የደቡቡ ንጉሥ እንዲባል የሚከተሉትን ሦስት መሥፈርቶች ማሟላት አለበት፦ (1) ከአምላክ ሕዝቦች ጋር ቀጥተኛ ግንኙነት ሊኖረው ይገባል፤ (2) ድርጊቱ፣ ይሖዋንና ሕዝቦቹን እንደሚጠላ ሊያሳይ ይገባል፤ (3) ከተቀናቃኙ ንጉሥ ጋር መፎካከር አለበት።
4 በዛሬው ጊዜ፣ ሩሲያና አጋሮቿ የሰሜኑ ንጉሥ ናቸው የምንለው ለምን እንደሆነ እስቲ እንመልከት። (1) ከአምላክ ሕዝቦች ጋር ቀጥተኛ ግንኙነት አላቸው፤ በስብከቱ ሥራ ላይ እገዳ ጥለዋል፤ እንዲሁም በግዛታቸው ሥር በሚገኙ በመቶ ሺዎች የሚቆጠሩ ወንድሞችና እህቶች ላይ ስደት እያደረሱ ነው። (2) እንዲህ ማድረጋቸው ይሖዋን እና ሕዝቡን እንደሚጠሉ ያሳያል። (3) የደቡቡ ንጉሥ ከሆነው ከአንግሎ አሜሪካ የዓለም ኃያል መንግሥት ጋር እየተፎካከሩ ነው። ሩሲያና አጋሮቿ፣ የሰሜኑ ንጉሥ እንደሆኑ የሚያረጋግጥ ምን ነገር እንዳደረጉ እስቲ እንመልከት።



^ ***w20 ግንቦት ገጽ 13-14 በዛሬው ጊዜ ‘የሰሜኑ ንጉሥ’ ማን ነው?***
7 ዳንኤል 11:41 የሰሜኑ ንጉሥ ‘ውብ ወደሆነችው ምድር እንደሚገባ’ ይናገራል። ይህች ምድር የቷ ነች? በጥንት ዘመን የእስራኤል ምድር “ከሌሎች አገሮች ሁሉ ይበልጥ ውብ” ተደርጋ ትቆጠር ነበር። (ሕዝ. 20:6) ሆኖም ይህችን ምድር ልዩ ያደረጋት የእውነተኛው አምልኮ ማዕከል የነበረች መሆኗ ነው። በ33 ዓ.ም. ከተከበረው የጴንጤቆስጤ በዓል ወዲህ ግን ይህች “ምድር” ቃል በቃል አንድን ቦታ ልታመለክት አትችልም፤ ምክንያቱም የይሖዋ ሕዝቦች የሚገኙት በመላው ዓለም ነው። በዛሬው ጊዜ፣ ‘ውብ የሆነችው ምድር’ የሚለው አገላለጽ የይሖዋን ሕዝቦች መንፈሳዊ ግዛት የሚያመለክት ነው፤ ይህ መንፈሳዊ ግዛት፣ የይሖዋ ሕዝቦች በስብሰባዎችና በመስክ አገልግሎት ላይ ለይሖዋ የሚያቀርቡትን አምልኮ ያጠቃልላል።
8 በመጨረሻዎቹ ቀናት፣ የሰሜኑ ንጉሥ በተደጋጋሚ ጊዜያት ‘ውብ ወደሆነችው ምድር’ ገብቷል። በናዚዎች ይመራ የነበረው የጀርመን መንግሥት የሰሜን ንጉሥ በነበረበት ወቅት የተፈጠረውን ሁኔታ እንደ ምሳሌ መመልከት ይቻላል፤ ይህ የሰሜን ንጉሥ በተለይ በሁለተኛው የዓለም ጦርነት ወቅት የአምላክን ሕዝቦች በማሳደድና በመግደል ‘ውብ ወደሆነችው ምድር’ ገብቷል። ከሁለተኛው የዓለም ጦርነት በኋላ የሰሜን ንጉሥ የሆነው ሶቪየት ኅብረትም ‘ውብ ወደሆነችው ምድር’ ገብቷል፤ ይህን ያደረገው የአምላክን ሕዝቦች በማሳደድ እና በግዞት እንዲሄዱ በማድረግ ነው።
9 ባለፉት ጥቂት ዓመታት ውስጥ ደግሞ ሩሲያ እና አጋሮቿ ‘ውብ ወደሆነችው ምድር’ ገብተዋል። ይህን ያደረጉት እንዴት ነው? በ2017 ይህ የሰሜን ንጉሥ፣ በይሖዋ ሕዝቦች ሥራ ላይ እገዳ የጣለ ከመሆኑም ሌላ አንዳንድ ወንድሞቻችንንና እህቶቻችንን አስሯል። ከዚህም ሌላ አዲስ ዓለም ትርጉምን ጨምሮ ጽሑፎቻችንን አግዷል። በተጨማሪም በሩሲያ የሚገኘውን ቅርንጫፍ ቢሯችንን እንዲሁም የጉባኤ ስብሰባና የትላልቅ ስብሰባ አዳራሾችን ወርሷል። ይህ ከሆነ በኋላ በ2018 የበላይ አካሉ፣ ሩሲያና አጋሮቿ የሰሜኑ ንጉሥ መሆናቸውን ግልጽ አደረገ። የይሖዋ ሕዝቦች፣ ከባድ ስደት ቢደርስባቸውም በሰብዓዊ መንግሥታት ላይ ለማመፅ ወይም እነሱን ለመገልበጥ በሚደረግ እንቅስቃሴ ለመካፈል ፈቃደኛ አይሆኑም። ከዚህ ይልቅ ‘በሥልጣን ላይ ላሉት ሁሉ’ እንድንጸልይ የሚያበረታታውን የመጽሐፍ ቅዱስ ምክር ይከተላሉ፤ በተለይም እነዚህ መንግሥታት የአምልኮ ነፃነታችንን ሊነኩ የሚችሉ ውሳኔዎች በሚያደርጉበት ወቅት እንዲህ ማድረግ አለብን።—1 ጢሞ. 2:1, 2









^ ***ijwhf ርዕስ 30 ፖርኖግራፊ ትዳራችሁን ሊያናጋው ይችላል***
ለቤተሰብ | ትዳር
ፖርኖግራፊ ትዳራችሁን ሊያናጋው ይችላል
ባለቤቱ ሚስጥሩን አወቀችበት። አጥብቆ ይቅርታ ጠየቃት። እንደሚያቆም ቃል ገባላት፤ ደግሞም ለተወሰነ ጊዜ አቆመ። ከዚያ ግን አገረሸበት። አሁንም ታሪክ ራሱን ደገመ።
አንተስ እንዲህ ያለ ሁኔታ አጋጥሞሃል? ከሆነ የፖርኖግራፊ ሱስህ ባለቤትህን የሚጎዳት እንዴት እንደሆነ እንዲሁም ይህን ሱስ ለአንዴና ለመጨረሻ ጊዜ ማሸነፍ የምትችለው እንዴት እንደሆነ መማር ይኖርብሃል።
በዚህ ርዕስ ውስጥ
ማወቅ የሚኖርብህ ነገር
ምን ማድረግ ትችላለህ?
ባለቤትሽ ፖርኖግራፊ የሚመለከት ከሆነ
ማወቅ የሚኖርብህ ነገር
ፖርኖግራፊ ትዳርን ሊያናጋ ይችላል። በባለትዳሮች መካከል መቃቃር እንዲፈጠር እንዲሁም ሚስትየዋ ባሏን ማመን እንዲከብዳት ሊያደርግ ይችላል።
ፖርኖግራፊ የሚመለከት ባል ያላት ሴት የሚከተሉት ስሜቶች ሊፈጠሩባት ይችላሉ፦
● መከዳት። ሣራ የተባለች አንዲት ባለትዳር “ባለቤቴ በተደጋጋሚ ምንዝር የፈጸመ ያህል ሆኖ ተሰማኝ” ብላለች።
● ለራስ አክብሮት ማጣት። አንዲት ባለትዳር የባሏ የፖርኖግራፊ ሱስ ‘አስቀያሚ እንደሆነች እንዲሰማትና እንድትሸማቀቅ’ እንዳደረጋት ተናግራለች።
● አለመተማመን። ሄለን የተባለች አንዲት ባለትዳር “ባለቤቴ የሚያደርገውን እያንዳንዱን ነገር በጥርጣሬ ዓይን ነው የማየው” ብላለች።
● ጭንቀት። ካትሪን የተባለች አንዲት ባለትዳር “ስለ ባለቤቴ የፖርኖግራፊ ሱስ መብሰልሰሌ መላ ሕይወቴን ተቆጣጠረው” ብላለች።
ሊታሰብበት የሚገባው ነጥብ፦ መጽሐፍ ቅዱስ፣ ባል ሚስቱን መውደድ እንዳለበት ይናገራል። (ኤፌሶን 5:25) ታዲያ አንድ ባል፣ ሚስቱ ከላይ የተጠቀሱት ስሜቶች እንዲሰሟት ካደረገ በእርግጥ ይወዳታል ሊባል ይችላል?
ምን ማድረግ ትችላለህ?
የፖርኖግራፊ ሱስን ማሸነፍ ቀላል አይደለም። ስቴሲ የተባለች አንዲት ባለትዳር እንዲህ ብላለች፦ “ባለቤቴ የሲጋራ፣ የማሪዋና እና የአልኮል ሱሱን ማሸነፍ ችሏል። የፖርኖግራፊ ሱሱ ግን አሁንም ድረስ ያታግለዋል።”
የአንተም ሁኔታ እንደዚህ ከሆነ የሚከተሉት ምክሮች ይህን ሱስ ለአንዴና ለመጨረሻ ጊዜ ለማሸነፍ ይረዱሃል።
● ፖርኖግራፊ መጥፎ የሆነው ለምን እንደሆነ ተረዳ። ፖርኖግራፊ ሰዎች የራስ ወዳድነት ምኞታቸውን ለማርካት እንዲነሳሱ ያደርጋል። ይህ ደግሞ ለደስተኛ ትዳር ቁልፍ የሆኑትን ፍቅርን፣ መተማመንን እና ታማኝነትን ይሸረሽራል። በተጨማሪም ፖርኖግራፊ መመልከት የትዳር ዝግጅትን ላቋቋመው ለይሖዋ አምላክ አክብሮት የጎደለው ድርጊት ነው።
የመጽሐፍ ቅዱስ መመሪያ፦ ‘ጋብቻ ክቡር ይሁን።’—ዕብራውያን 13:4
● ለድርጊትህ ኃላፊነት ውሰድ። ‘ሚስቴ ይበልጥ ፍቅር ብታሳየኝ ኖሮ ፖርኖግራፊ አያስፈልገኝም ነበር’ አትበል። ተጠያቂነቱን ወደ ሚስትህ ማዞር በፍጹም አግባብ አይደለም። እንዲሁም እንዲህ ያለው አስተሳሰብ፣ ሚስትህ ቅር ባሰኘችህ ቁጥር ወደዚህ ሱስ እንድትመለስ ሰበብ ይፈጥራል።
የመጽሐፍ ቅዱስ መመሪያ፦ “እያንዳንዱ ሰው በራሱ ምኞት ሲማረክና ሲታለል ይፈተናል።”—ያዕቆብ 1:14
● ከሚስትህ ጋር በግልጽና በሐቀኝነት ተነጋገር። ኬቨን የተባለ አንድ ባለትዳር እንዲህ ብሏል፦ “የፆታ ስሜት የሚቀሰቅስ ነገር ሲያጋጥመኝ ማየቴን መቀጠሌን ወይም ፈተናውን ማሸነፌን ለሚስቴ በየቀኑ እነግራታለሁ። በዚህ መልኩ በየቀኑ መነጋገራችን በመካከላችን ምንም ዓይነት ሚስጥር እንዳይኖር አድርጓል።”
የመጽሐፍ ቅዱስ መመሪያ፦ “በሁሉም ነገር በሐቀኝነት ለመኖር እንፈልጋለን።”—ዕብራውያን 13:18
● ምንጊዜም ንቁ ሁን። ሱሱን እንዳሸነፍከው ከተሰማህ ከበርካታ ዓመታት በኋላም ሊያገረሽብህ ይችላል። ቀደም ሲል የተጠቀሰው ኬቨን እንዲህ ብሏል፦ “የፖርኖግራፊ ሱሴ ለአሥር ዓመት ያህል ሳያገረሽብኝ ስለቆየ ችግሩን ሙሉ በሙሉ እንዳሸነፍኩት ተሰምቶኝ ነበር። ለካስ ሱሱ አመቺ ጊዜ ሲያገኝ ብቅ ለማለት ተደብቆ እያደባ ነበር።”
የመጽሐፍ ቅዱስ መመሪያ፦ “የቆመ የሚመስለው እንዳይወድቅ ይጠንቀቅ።”—1 ቆሮንቶስ 10:12
● ለማየት ስትፈተን ታገሥ። ፖርኖግራፊ የማየት ምኞት እንዳያድርብህ መከላከል ባትችልም እንኳ ምኞቱን ለመፈጸም ወይም ላለመፈጸም መምረጥ ትችላለህ። ምኞቱ ማለፉ አይቀርም፤ በተለይም ሐሳብህ በሌሎች ነገሮች ላይ እንዲያተኩር ማድረግ ከቻልክ ምኞቱ ቶሎ ብሎ ሊያልፍልህ ይችላል።
የመጽሐፍ ቅዱስ መመሪያ፦ “ከእናንተ እያንዳንዱ የገዛ ራሱን አካል በመቆጣጠር እንዴት በቅድስናና በክብር መያዝ እንዳለበት ሊያውቅ ይገባል። ይህም . . . ስግብግብነት በሚንጸባረቅበት ልቅ የፍትወት ስሜት አይሁን።”—1 ተሰሎንቄ 4:4, 5
● ልማዱ እንዲያገረሽብህ ከሚያደርጉ ሁኔታዎች ራቅ። ዊልፓወር ኢዝ ኖት ኢነፍ የተባለው መጽሐፍ እንዲህ ይላል፦ “ለአደጋ የሚያጋልጥ ሁኔታ ውስጥ ስትገባ ክብሪት እንደለኮስክ ሊቆጠር ይችላል። ትንሽ ነዳጅ ካገኘ . . .  እሳቱ ይቀጣጠላል።”
የመጽሐፍ ቅዱስ መመሪያ፦ “ማንኛውም ክፉ ነገር በእኔ ላይ አይሠልጥን።”—መዝሙር 119:133
● ተስፋ አትቁረጥ። ሚስትህ መልሳ እምነት እስክትጥልብህ ረጅም ጊዜ፣ ምናልባትም ዓመታት ሊወስድ ይችላል። ሆኖም ተሞክሮዎች እንደሚያሳዩት የሚስትህን አመኔታ መልሰህ ማትረፍ ትችላለህ።
የመጽሐፍ ቅዱስ መመሪያ፦ “ፍቅር ታጋሽ . . . ነው።”—1 ቆሮንቶስ 13:4
[የግርጌ ማስታወሻዎች]
ይህ ርዕስ በዋነኝነት የሚናገረው ስለ ባሎች ቢሆንም በውስጡ ያሉት ሐሳቦች ፖርኖግራፊ ለሚመለከቱ ሚስቶችም ይሠራሉ።
አንዳንድ ባለትዳሮች፣ አብረው ፖርኖግራፊ ማየታቸው ጥምረታቸውን እንደሚያጠናክርላቸው ይገልጻሉ። ሆኖም እንዲህ ያለው ልማድ ከመጽሐፍ ቅዱስ መመሪያዎች ጋር ይጋጫል።—ምሳሌ 5:15-20፤ 1 ቆሮንቶስ 13:4, 5፤ ገላትያ 5:22, 23
[ሣጥን]
ባለቤትሽ ፖርኖግራፊ የሚመለከት ከሆነ
ራስሽን አትውቀሺ። ተፈላጊ እንዳልሆንሽ፣ እንደማታምሪ ወይም የጎደለሽ ነገር እንዳለ ሊሰማሽ አይገባም። ፖርኖግራፊ የሚያሳድረውን ስግብግብነት የሚንጸባረቅበትና ተፈጥሯዊ ያልሆነ ምኞት የትኛዋም ሴት ልታረካው አትችልም።
ባለቤትሽ መልሶ አመኔታሽን እንዲያተርፍ ልትረጂው ትችዪ ይሆን? በተለይም ሱሱን ለማሸነፍ ልባዊ ጥረት እያደረገ ከሆነ ልትረጂው ትችዪ ይሆናል። ፌሊሲያ የተባለች አንዲት ባለትዳር፣ ባለቤቷ ልማዱ እንዲያገረሽበት የሚያደርጉት ነገሮች የትኞቹ እንደሆኑ እንዲገነዘብ እንዲሁም ከእነዚህ ነገሮች እንዲርቅ ትረዳዋለች። እንዲህ ብላለች፦ “ይህ ችግር የባለቤቴ እንጂ የእኔ እንዳልሆነ አውቃለሁ። ሆኖም እሱን መርዳቴ ትዳራችንን ለማሻሻል ረድቶኛል።”—መክብብ 4:9-12
​​​​​​​​



^ ***w14 4/1 ገጽ 10-12 ፈታኝ ስሜቶችን ማሸነፍ ትችላለህ!***
ፈታኝ ስሜቶችን ማሸነፍ ትችላለህ!
“ኢንተርኔት የከፈትኩት ፖርኖግራፊ ለማየት አልነበረም። ነገር ግን ድንገት አንድ ማስታወቂያ ብቅ አለ። ምን እንደነካኝ አላውቅም፣ ብቻ ማስታወቂያውን ለማየት ከፈትኩት።”—ኮዲ
“በሥራ ቦታ የማውቃት አንዲት ቆንጆ ልጅ እኔን ማሽኮርመም ጀመረች። አንድ ቀን ወደ አንድ ሆቴል ሄደን ጥሩ ጊዜ እንድናሳልፍ ግብዣ አቀረበችልኝ። ምን እንደፈለገች ገብቶኛል።”—ዲለን
“በፍላጎት የሚመጣ ፈተና አይሁን እንጂ ሌሎች ነገሮችን ማሸነፍ አያቅተኝም።” በቀልድ መልክ የተነገረው ይህ አባባል ሰዎች ስለ ፈታኝ ስሜቶች ያላቸውን አመለካከት ጥሩ አድርጎ ይገልጻል፤ ውስጣቸው እንዲህ ያለውን ስሜት ይፈልገዋል። ሌሎች ግን ፈታኝ ስሜትን የሚመለከቱት ድል ቢያደርጉት በጣም ደስ የሚላቸው እረፍት የማይሰጥ ጠላት እንደሆነ አድርገው ነው። አንተስ ምን ትላለህ? ፈታኝ ስሜት ሲያጋጥምህ እጅ ትሰጣለህ ወይስ ትቋቋመዋለህ?
እርግጥ ነው፣ ፈታኝ ስሜቶች ሁሉ የከፋ ችግር ውስጥ ያስገቡናል ማለት አይደለም። ለምሳሌ ያህል፣ አንድ ሰው መብላት ከሚገባው ጣፋጭ ነገር ትንሽ በዛ አድርጎ በድብቅ ቢበላ በጤናው ላይ ያን ያህል ጉዳት አይመጣ ይሆናል። ይሁን እንጂ ለሌሎች ፍላጎቶች በተለይም ወደ ፆታ ብልግና ለሚመሩ ስሜቶች መሸነፍ አሳዛኝ መዘዞች ሊያስከትል ይችላል። መጽሐፍ ቅዱስ “የሚያመነዝር ሰው ግን ማመዛዘን ይጐድለዋል፤ እንዲህ የሚያደርግ ሁሉ ራሱን ያጠፋል” በማለት ያስጠነቅቃል።—ምሳሌ 6:32, 33
የሥነ ምግባር ብልግና እንድትፈጽም የሚገፋፋ ፈተና ድንገት ቢያጋጥምህ ምን ምላሽ መስጠት ይኖርብሃል? መጽሐፍ ቅዱስ ለዚህ ጥያቄ መልስ ሲሰጥ “የአምላክ ፈቃድ እንድትቀደሱ ይኸውም ከዝሙት እንድትርቁ እንዲሁም ከእናንተ እያንዳንዱ የገዛ ራሱን ዕቃ እንዴት በቅድስናና በክብር መያዝ እንዳለበት እንዲያውቅ ነው” ይላል። (1 ተሰሎንቄ 4:3, 4) ታዲያ እንዲህ ያለውን ጥንካሬ ማዳበር የምትችለው እንዴት ነው? በዚህ ረገድ ሊረዱህ የሚችሉ ሦስት እርምጃዎችን እንመልከት።
እርምጃ 1፦ ዓይንህን ተቆጣጠር
የፆታ ስሜት የሚያነሳሱ ነገሮችን ወደ ዓይናችን ማስገባታችን ትርፉ ተገቢ ያልሆኑ ምኞቶች እንዲቀሰቀሱ ማድረግ ብቻ ነው። ኢየሱስ በማየትና በመመኘት መካከል ያለውን ቁርኝት ሲገልጽ “የፆታ ስሜቱ እስኪቀሰቀስ ድረስ አንዲትን ሴት በምኞት የሚመለከት ሁሉ በዚያን ጊዜ በልቡ ከእሷ ጋር አመንዝሯል” በማለት አስጠንቅቋል። ነጥቡን በግልጽ ለማስረዳት የግነት ዘይቤያዊ አነጋገር በመጠቀም “ቀኝ ዓይንህ ቢያሰናክልህ አውጥተህ ጣለው” በማለት አሳስቧል። (ማቴዎስ 5:28, 29) ኢየሱስ ሊያስተላልፍ የፈለገው ነጥብ ምንድን ነው? ፈታኝ ስሜቶችን ለመቋቋም ከፈለግን ቆራጥ እርምጃ መውሰድና ዓይናችን የፆታ ስሜት የሚቀሰቅሱ ነገሮችን እንዳይመለከት መቆጣጠር አለብን።
ነገሩን በምሳሌ ለማስረዳት፦ አንድ ሰው ብረት ሲበይድ ነጸብራቁ ድንገት ዓይንህ ላይ በራብህ እንበል። ነጸብራቁን አፍጥጠህ ማየትህን ትቀጥላለህ? እንዲህ እንደማታደርግ የታወቀ ነው! ዓይንህን ለመጠበቅ፣ ወይ ፊትህን ታዞራለህ አሊያም ነጸብራቁን በሆነ መንገድ ትጋርዳለህ። በተመሳሳይም በወረቀት፣ በፊልም ወይም በአካል ሊሆን ይችላል የፆታ ስሜት የሚቀሰቅስ ነገር ድንገት ቢያጋጥምህ ቶሎ ብለህ ፊትህን አዙር። የምታየው ነገር አእምሮህን እንዳይመርዘው ተጠንቀቅ። ቀደም ሲል የፖርኖግራፊ ሱሰኛ የነበረ ኽዋን የሚባል ሰው እንዲህ ብሏል፦ “ቆንጆ ሴት በማይበት ጊዜ በአብዛኛው ደጋግሜ እንዳያት የሚገፋፋ ስሜት ይሰማኛል። ስለዚህ ዓይኖቼን ወደ ሌላ አቅጣጫ እንዲመለከቱ አስገድዳቸዋለሁ፤ እንዲሁም ‘ወደ ይሖዋ ጸልይ! አሁኑኑ መጸለይ ያስፈልግሃል!’ ብዬ ለራሴ እናገራለሁ። ከጸለይኩ በኋላ ብዙም ሳይቆይ የሚገፋፋኝ ስሜት ይለቀኛል።”—ማቴዎስ 6:9, 13፤ 1 ቆሮንቶስ 10:13
ታማኙ ኢዮብ የተናገረውንም ልብ በል፦ “ወደ ኰረዳዪቱ ላለመመልከት፣ ከዓይኔ ጋር ቃል ኪዳን ገብቻለሁ።” (ኢዮብ 31:1) አንተስ እንዲህ ያለ ቁርጥ ውሳኔ ለምን አታደርግም?
እንዲህ ለማድረግ ሞክር፦ የፆታ ስሜት የሚቀሰቅስ ነገር ድንገት ብትመለከት ቶሎ ብለህ ዓይኖችህን አዙር። “ከንቱ ነገር ከማየት ዓይኖቼን መልስ” በማለት የጸለየውን መዝሙራዊ ምሳሌ ተከተል።—መዝሙር 119:37
እርምጃ 2፦ የምታስበውን ነገር ተቆጣጠር
ሁላችንም ፍጹማን ባለመሆናችን አንዳንድ ጊዜ ከመጥፎ ምኞት ጋር እንታገል ይሆናል። መጽሐፍ ቅዱስ “እያንዳንዱ ሰው በራሱ ምኞት ሲማረክና ሲታለል ይፈተናል። ከዚያም ምኞት ከፀነሰች በኋላ ኃጢአትን ትወልዳለች” በማለት ይናገራል። (ያዕቆብ 1:14, 15) ታዲያ እንዲህ ወዳለው አዘቅት ውስጥ ከመግባት መቆጠብ የምትችለው እንዴት ነው?
መጥፎ ምኞቶች ሲመጡብህ፣ ምርጫ ማድረግ እንደምትችል አስታውስ። እነዚህን ምኞቶች ተዋጋቸው። ከአእምሮህ ነቅለህ አውጣቸው። የብልግና ሐሳብ ሲመጣብህ በጉዳዩ ላይ ለማውጠንጠን እምቢ በል። በኢንተርኔት ፖርኖግራፊ የማየት ሱስ የነበረበት ትሮይ የተባለ አንድ ሰው እንዲህ ብሏል፦ “መልካም በሆኑ ሐሳቦች ላይ በማተኮር መጥፎ ሐሳቦችን ከአእምሮዬ ለማስወገድ ታግያለሁ። ይህን ማድረግ ቀላል አልነበረም። ብዙ ጊዜ አገርሽቶብኝ ያውቃል። የኋላ ኋላ ግን የማስበውን ነገር መቆጣጠር ተማርኩ።” በአሥራዎቹ ዕድሜ ውስጥ ሳለች ለሥነ ምግባር ብልግና ከሚገፋፉ ፈታኝ ስሜቶች ጋር ትታገል የነበረች ኤልሳ የምትባል አንዲት ሴት ደግሞ “በሥራ በመጠመድና ወደ ይሖዋ በመጸለይ መጥፎ ሐሳቦችን መቆጣጠር ችያለሁ” በማለት ተናግራለች።
እንዲህ ለማድረግ ሞክር፦ የብልግና ሐሳቦች ሲመጡብህ ወዲያውኑ ጸልይ። “እውነት የሆነውን ነገር ሁሉ፣ ቁም ነገር ያለበትን ነገር ሁሉ፣ ጽድቅ የሆነውን ነገር ሁሉ፣ ንጹሕ የሆነውን ነገር ሁሉ፣ ተወዳጅ የሆነውን ነገር ሁሉ፣ በመልካም የሚነሳውን ነገር ሁሉ፣ በጎ የሆነውን ሁሉና ምስጋና የሚገባውን ነገር ሁሉ” በማሰብ መጥፎ ሐሳቦችን ተዋጋ።—ፊልጵስዩስ 4:8
እርምጃ 3፦ እርምጃህን ተቆጣጠር
ምኞት፣ ፈተናና የሁኔታዎች መመቻቸት አብረው ሲገጣጠሙ በቀላሉ ችግር ውስጥ ልትገባ ትችላለህ። (ምሳሌ 7:6-23) ታዲያ እንዲህ ያለ ወጥመድ ውስጥ እንዳትገባ ራስህን መጠበቅ የምትችለው እንዴት ነው?
መጽሐፍ ቅዱስ “አስተዋይ ሰው አደጋ ሲያይ መጠጊያ ይሻል፤ ብስለት የጐደለው ግን በዚያው ይቀጥላል፤ መከራም ያገኘዋል” በማለት ጥበብ ያዘለ ምክር ይሰጣል። (ምሳሌ 22:3) በመሆኑም እርምጃህን ተቆጣጠር። ችግር ውስጥ ሊጨምሩህ የሚችሉ ሁኔታዎችን አስቀድመህ በማወቅ ራቃቸው። (ምሳሌ 7:25) ፖርኖግራፊ ከማየት ሱስ የተላቀቀ ፊሊፕ የተባለ አንድ ሰው እንዲህ ብሏል፦ “የቤተሰባችንን ኮምፒውተር ሁሉም ሰው ማየት በሚችልበት ቦታ ያስቀመጥኩት ሲሆን አላስፈላጊ ድረ ገጾችን የሚያጣራ ፕሮግራም ጫንኩበት። በተጨማሪም ኢንተርኔት የምጠቀመው ሌሎች በሚኖሩበት ጊዜ ብቻ ነው።” ቀደም ሲል የተጠቀሰው ትሮይም እንዲህ ብሏል፦ “የፆታ ስሜት የሚቀሰቅሱ ፊልሞችን ከማየትና የብልግና ወሬ ከሚያወሩ ሰዎች ጋር ጊዜ ከማሳለፍ እቆጠባለሁ። ራሴን ለአደጋ ማጋለጥ አልፈልግም።”
እንዲህ ለማድረግ ሞክር፦ የራስህን ድክመቶች በሐቀኝነት መርምርና ለፈተና ሊያጋልጡህ ከሚችሉ ሁኔታዎች ለመራቅ አስቀድመህ እቅድ አውጣ።—ማቴዎስ 6:13
ተስፋ አትቁረጥ!
የቻልከውን ሁሉ ጥረት አድርገህም ለፈተና ብትሸነፍስ? ተስፋ ቆርጠህ ጥረት ማድረግህን አትተው። መጽሐፍ ቅዱስ “ጻድቅ ሰባት ጊዜ እንኳ ቢወድቅ ይነሣል” ይላል። (ምሳሌ 24:16) አዎን፣ የሰማዩ አባታችን ‘እንድንነሳ’ ያበረታታናል። ታዲያ የእሱን ፍቅራዊ እርዳታ ትቀበላለህ? ከሆነ እንዲረዳህ በጸሎት ከመጠየቅ አትታክት። ቃሉን በማጥናት እምነትህን ገንባ። በክርስቲያናዊ ስብሰባዎች ላይ በመገኘት ቁርጥ ውሳኔህን አጠናክር። “አበረታሃለሁ፤ እረዳሃለሁ” በማለት አምላክ የገባውን ቃል አስብ።—ኢሳይያስ 41:10
በመግቢያው ላይ የተጠቀሰው ኮዲ “የፖርኖግራፊ ሱሴን ለማሸነፍ ብርቱ ጥረት ማድረግ ጠይቆብኛል። የተሸነፍኩባቸው በርካታ ጊዜያት ቢኖሩም በመጨረሻ በአምላክ እርዳታ ተሳክቶልኛል” ብሏል። ዲለንም እንዲህ ብሏል፦ “ከሥራ ባልደረባዬ ጋር በቀላሉ የፆታ ግንኙነት ልፈጽም እችል ነበር። ይሁን እንጂ በአቋሜ በመጽናት ‘እምቢ!’ አልኳት። ንጹሕ ሕሊና መያዝ እጅግ ያስደስታል። ከሁሉ በላይ ደግሞ የይሖዋን ልብ እንዳስደሰትኩ አውቃለሁ።”
አንተም ቆራጥ በመሆን ፈታኝ ስሜቶችን የምታሸንፍ ከሆነ አምላክ እንደሚደሰትብህ እርግጠኛ መሆን ትችላለህ።—ምሳሌ 27:11
[የግርጌ ማስታወሻ]
በዚህ ርዕስ ውስጥ የተጠቀሱት ስሞች ተቀይረዋል።

[በገጽ 11 ላይ የሚገኝ ሥዕል]
የፆታ ስሜት የሚቀሰቅሱ ምስሎችን ስታይ ፊትህን አዙር
[በገጽ 11 ላይ የሚገኝ ሥዕል]
መጥፎ ሐሳቦች ሲመጡብህ ወዲያውኑ ጸልይ
[በገጽ 12 ላይ የሚገኝ ሥዕል]
“ኢንተርኔት የምጠቀመው ሌሎች በሚኖሩበት ጊዜ ብቻ ነው”




^ ***w13 8/1 ገጽ 3-7 የብልግና ምስሎች​—ጎጂ ናቸው?***
የሽፋኑ ርዕሰ ጉዳይ
የብልግና ምስሎች​—ጎጂ ናቸው?
በዛሬው ጊዜ የብልግና ምስሎች በዓለም ላይ እንደ አሸን ፈልተዋል። የብልግና ምስሎች በማስታወቂያዎች፣ በፋሽኖች፣ በፊልሞች፣ በሙዚቃዎች፣ በመጽሔቶች አልፎ ተርፎም በቴሌቪዥን፣ በቪዲዮ ጨዋታዎች፣ በዘመናዊ ሞባይሎች፣ በተንቀሳቃሽ የኤሌክትሮኒክ መሣሪያዎችና በድረ ገጾች፣ አሁን አሁን ደግሞ በኢንተርኔት የፎቶ መለዋወጫዎች ጭምር ሊገኙ ይችላሉ። በዚህ ዘመን የብልግና ምስሎች በሰፊው ተቀባይነት እያገኙ የመጡ ይመስላል። የብልግና ምስሎችን የሚያዩ ሰዎች ቁጥር፣ የሚያዩት መጠንና የተስፋፉባቸው ቦታዎች በታሪክ ውስጥ የአሁኑን ያህል የጨመረበት ጊዜ የለም።—“የብልግና ምስሎችን የተመለከተ መረጃ” የሚለውን ሣጥን ተመልከት።
የብልግና ምስሎቹ የሚዘጋጁበት መንገድም ቢሆን እየተቀየረ መጥቷል። ፕሮፌሰር ጌል ዳይንስ የተባሉ ሴት እንዲህ በማለት ጽፈዋል፦ “በዛሬው ጊዜ ያሉ የብልግና ምስሎች አስጸያፊነታቸው እየጨመረ በመምጣቱ ቀደም ሲል በጣም አስነዋሪ እንደሆኑ ተደርገው ይቆጠሩ የነበሩ ምስሎች አሁን ግን የተለመዱ ሆነዋል።”
የብልግና ምስሎች መስፋፋታቸውና አስጸያፊነታቸው መጨመሩ በአንተ ላይ ለውጥ ያመጣል? የብልግና ምስሎችን የምትመለከታቸው እንዴት ነው? ምንም ጉዳት እንደሌላቸው ጊዜ ማሳለፊያዎች? እንደ ገዳይ መርዝ? ወይስ ሁለቱም ሐሳቦች ተጋንነዋል? ኢየሱስ “ጥሩ ዛፍ ሁሉ መልካም ፍሬ ያፈራል፤ የበሰበሰ ዛፍ ሁሉ ግን የማይጠቅም ፍሬ ያፈራል” ብሏል። (ማቴዎስ 7:17) ታዲያ የብልግና ምስሎች ምን ዓይነት ፍሬ እያፈሩ ነው? የዚህን ጥያቄ መልስ ለማወቅ በመጀመሪያ ስለ ብልግና ምስሎች የሚነሱ አንዳንድ መሠረታዊ ጥያቄዎችን እንመልከት።
የብልግና ምስሎች በአንድ ሰው ላይ ተጽዕኖ የሚያሳድሩት እንዴት ነው?
ባለሙያዎች ምን ይላሉ? አንዳንድ ተመራማሪዎችና ሐኪሞች፣ የብልግና ምስሎች ከባድ ሱስ የሚያስይዙ በመሆናቸው ኮኬይን ከሚባለው ኃይለኛ ዕፅ ጋር ያመሳስሏቸዋል።
በኢንተርኔት የብልግና ምስሎችን የመመልከት ሱስ ተጠናውቶት የነበረው ብራየን እንዲህ ብሏል፦ “ምስሎቹን ከማየት ሊያስቆመኝ የሚችል ምንም ነገር አልነበረም። የቅዠት ዓለም ውስጥ እንዳለሁ ይሰማኝ ነበር። ያንቀጠቅጠኝና ራሴን ያመኝ ነበር። ለማቆም ብታገልም ዓመታት ካለፉ በኋላም እንኳ ሱሱ ያስቸግረኝ ነበር።”
የብልግና ምስሎችን የመመልከት ሱስ የተጠናወታቸው ሰዎች ይህ ልማዳቸው እንዳይታወቅባቸው ለማድረግ ይሞክራሉ። ጉዳዩን በድብቅ ለመያዝ የሚሞክሩ ከመሆኑም በላይ ሌሎችን ሊያታልሉ ይችላሉ። በመሆኑም ብዙዎቹ ከሰው የመገለል፣ የኀፍረት፣ የውጥረት፣ የጭንቀትና የብስጭት ስሜት የሚሰማቸው መሆኑ ምንም አያስደንቅም። እንዲያውም አንዳንድ ጊዜ ራሳቸውን የማጥፋት ሐሳብ ይመጣባቸዋል። የብልግና ምስሎችን በሞባይል ስልኩ ላይ በየቀኑ ይጭን የነበረ ሰርጌ የተባለ ሰው “ስለ ራሴ ብቻ አስብ የነበረ ሲሆን ተስፋ ቆርጬም ነበር” በማለት ተናግሯል። አክሎም እንዲህ ብሏል፦ “የዋጋ ቢስነት፣ የጥፋተኝነትና የብቸኝነት ስሜት ይሰማኝ የነበረ ከመሆኑም ሌላ ወጥመድ ውስጥ እንደገባሁ ሆኖ ይሰማኝ ነበር። እርዳታ ለመጠየቅ በጣም አፍሬ እንዲሁም ፈርቼ ነበር።”
የብልግና ምስሎችን ለአንድ አፍታ ወይም ድንገት ማየትም እንኳ መጥፎ ተጽዕኖ ሊኖረው ይችላል። ከብልግና ምስሎችና ጽሑፎች ጋር በተያያዘ እውቅ ተመራማሪ የሆኑት ዶክተር ጁዲት ሬይስማን በዩናይትድ ስቴትስ ምክር ቤት ኮሚቴ ፊት የምሥክርነት ቃላቸውን ሲሰጡ እንዲህ ብለዋል፦ “የብልግና ምስሎች በአእምሮ ላይ የሚታተሙ ከመሆኑም ባሻገር አንጎል ላይ ለውጥ ያመጣሉ። ምክንያቱም በቅጽበትና ከእኛ ቁጥጥር ውጭ በሆነ መንገድ ከአእምሮ ለመፋቅ የሚያዳግት ወይም እስከነጭራሹ ሊፋቅ የማይችል ትውስታ የሚያመጣ ባዮኬሚካላዊ ለውጥ በአንጎል ላይ እንዲከሰት ያደርጋሉ።” የብልግና ምስሎች የሚታዩባቸውን ድረ ገጾች የመመልከት ሱስ ተጠናውቷት የነበረችው የ19 ዓመቷ ሱዛን እንዲህ ብላለች፦ “ምስሎቹ በአእምሮዬ ላይ በማይጠፋ ሁኔታ ተቀርጸዋል። ሳላስበው ይመጡብኛል። ሙሉ በሙሉ ከአእምሮዬ ላጠፋቸው እንደማልችል ይሰማኛል።”
ዋናው ነጥብ፦ የብልግና ምስሎች አንድን ሰው ባሪያ እንዲሆን ብሎም ከፍተኛ ቀውስ ውስጥ እንዲገባ ያደርጉታል።—2 ጴጥሮስ 2:19
የብልግና ምስሎች በቤተሰብ ላይ ተጽዕኖ የሚያሳድሩት እንዴት ነው?
ባለሙያዎች ምን ይላሉ? “በብልግና ምስሎች የተነሳ ትዳሮችና ቤተሰቦች ይፈርሳሉ።”—ዘ ፖርን ትራፕ፣ በዌንዲ እና በላሪ ሞልትዝ የተዘጋጀ መጽሐፍ
የብልግና ምስሎች በትዳርና በቤተሰብ ላይ ጉዳት የሚያስከትሉት በሚከተሉት መንገዶች ነው፦
▪ በባልና ሚስት መካከል ያለውን መተማመን፣ ቅርርብና ፍቅር ያቀዘቅዛሉ።—ምሳሌ 2:12-17
▪ ራስ ወዳድነትን፣ በስሜት መራራቅንና በትዳር ጓደኛ አለመርካትን ያስከትላሉ።—ኤፌሶን 5:28, 29
▪ ተገቢ ያልሆነ የፆታ ፍላጎትና ምኞት ይቀሰቅሳሉ።—2 ጴጥሮስ 2:14
▪ የብልግና ምስሎችን የሚመለከቱ ሰዎች የትዳር ጓደኛቸው ለሕሊና የሚከብዱ የፆታ ድርጊቶችን እንዲፈጽም ለማስገደድ ይፈተናሉ።—ኤፌሶን 5:3, 4
▪ ከትዳር ጓደኛቸው ውጪ ላለ ሰው የፆታ ስሜት በማሳየት አልፎ ተርፎም ምንዝር በመፈጸም ታማኝነትን እንዲያጓድሉ ሊያደርጓቸው ይችላሉ።—ማቴዎስ 5:28
መጽሐፍ ቅዱስ የትዳር ጓደኛሞች አንዳቸው ሌላውን ‘ማታለል’ እንደማይኖርባቸው ይናገራል። (ሚልክያስ 2:16 የ1954 ትርጉም) ታማኝነት ማጉደል ከማታለል ድርጊቶች አንዱ ሲሆን እንዲህ ያለው ድርጊት ትዳርን በእጅጉ የሚጎዳ ከመሆኑም ሌላ ወደ መለያየትና ወደ ፍቺ ሊመራ ይችላል። የትዳር መፍረስ ደግሞ ልጆችን ይጎዳል።
በተጨማሪም የብልግና ምስሎች ልጆችን በቀጥታ ሊጎዱ ይችላሉ። ቀደም ሲል የተጠቀሰው ብራየን እንደሚከተለው በማለት ተናግሯል፦ “ድብብቆሽ እየተጫወትኩ ሳለ ድንገት አባቴ ያስቀመጣቸውን የብልግና ምስሎች ያሉባቸው መጽሔቶች አገኘሁ፤ በወቅቱ የአሥር ዓመት ገደማ ልጅ ነበርኩ። እነዚህ ምስሎች ትኩረቴን የሳቡት ለምን እንደሆነ ባይገባኝም መጽሔቶቹን በድብቅ መመልከት ጀመርኩ። በዚህ መንገድ፣ አዋቂም ሆኜ ሊለቀኝ ያልቻለ ክፉ ልማድ ተጠናወተኝ።” ጥናቶች እንደሚያሳዩት የብልግና ምስሎች በጉርምስና ዕድሜ ላይ ያሉ ወጣቶች ገና በለጋ ዕድሜያቸው የፆታ ግንኙነት እንዲፈጽሙ አልፎ ተርፎም ሴሰኞች፣ በፆታ ረገድ ጭካኔ የሚንጸባረቅበት ምግባር እንዲያሳዩ እና በስሜትም ሆነ በሥነ ልቦና ያልተረጋጉ እንዲሆኑ ተጽዕኖ ሊያሳድሩባቸው ይችላሉ።
ዋናው ነጥብ፦ የብልግና ምስሎች ትዳርንና ቤተሰብን ይጎዳሉ፤ የኋላ ኋላ ደግሞ ሐዘንና ሥቃይ ያስከትላሉ።—ምሳሌ 6:27
መጽሐፍ ቅዱስ ስለ ብልግና ምስሎች ምን ይላል?
የአምላክ ቃል እንዲህ ይላል፦ “በምድራዊ የአካል ክፍሎቻችሁ ውስጥ ያሉትን ዝንባሌዎች ግደሉ፤ እነሱም ዝሙት፣ ርኩሰት፣ የፆታ ምኞት፣ መጥፎ ፍላጎትና ጣዖት አምልኮ የሆነው መጎምጀት ናቸው።”—ቆላስይስ 3:5
በአጭር አነጋገር ይሖዋ የብልግና ምስሎችን ይጠላል። ይህ የሆነው ከፆታ ጋር የተያያዙ ነገሮችን በጥቅሉ ስለሚጠላ አይደለም። የፆታ ፍላጎትን የፈጠረው እሱ ነው፤ ይህን ያደረገበት ዓላማም የትዳር ጓደኛሞች አንዳቸው የሌላውን ፍላጎት እንዲያረኩ፣ በስሜት እንዲቀራረቡና ልጆች እንዲወልዱ በማሰብ ነው።—ያዕቆብ 1:17
ታዲያ ይሖዋ ለብልግና ምስሎች ከፍተኛ ጥላቻ አለው ብለን መናገር የምንችለው ለምንድን ነው? እስቲ ጥቂት ምክንያቶችን እንመልከት፦
▪ የብልግና ምስሎች የሰዎችን ሕይወት እንደሚያመሰቃቅሉ ያውቃል።—ኤፌሶን 4:17-19
▪ በጣም ይወድደናል፤ እንዲሁም ጉዳት እንዳይደርስብን ይፈልጋል።—ኢሳይያስ 48:17, 18
▪ ይሖዋ በትዳርና በቤተሰብ ላይ አደጋ እንዳይደርስ ይፈልጋል።—ማቴዎስ 19:4-6
▪ በሥነ ምግባር ንጹሕ እንድንሆንና የሌሎችን መብት እንድናከብር ይፈልጋል።—1 ተሰሎንቄ 4:3-6
▪ የፆታ ስሜታችንን በአግባቡና ክብር ባለው መንገድ እንድናረካ ይፈልጋል።—ዕብራውያን 13:4
▪ ይሖዋ የብልግና ምስሎች ስለ ፆታ የተዛባ፣ ራስ ወዳድነት የሚንጸባረቅበትና ሰይጣናዊ የሆነ አመለካከት እንደሚያንጸባርቁ ያውቃል።—ዘፍጥረት 6:2፤ ይሁዳ 6, 7
ዋናው ነጥብ፦ የብልግና ምስሎች አንድ ሰው ከአምላክ ጋር ያለውን ወዳጅነት ያበላሹበታል።—ሮም 1:24
ይሁን እንጂ ይሖዋ፣ የብልግና ምስሎችን ከመመልከት ወጥመድ መውጣት ለሚፈልጉ ሰዎች ታላቅ ርኅራኄ ያሳያል። መጽሐፍ ቅዱስ “እግዚአብሔር መሓሪና ይቅር ባይ፣ ለቍጣ የዘገየ፣ ፍቅሩም የበዛ ነው። እርሱ አፈጣጠራችንን ያውቃልና፤ ትቢያ መሆናችንንም ያስባል” በማለት ይናገራል። (መዝሙር 103:8, 14) አምላክ ትሑት የሆኑ ሰዎች ‘እርዳታ በሚያስፈልጋቸው ጊዜ’ ወደ እሱ ዘወር በማለት “ምሕረትና ጸጋ” እንዲያገኙ ጋብዟቸዋል።—ዕብራውያን 4:16፤ “የብልግና ምስሎችን ከመመልከት ልማድ መላቀቅ” የሚለውን ሣጥን ተመልከት።
በርካታ ሰዎች ከአምላክ እርዳታ አግኝተዋል። ታዲያ እሱ የሚሰጠው እርዳታ ውጤታማ ነው? መጽሐፍ ቅዱስ መጥፎ ልማዶችን ስላሸነፉ ሰዎች ምን እንደሚል ልብ በል፦ “በጌታችን በኢየሱስ ክርስቶስ ስምና በአምላካችን መንፈስ ታጥባችሁ ነጽታችኋል፣ ተቀድሳችኋል እንዲሁም ጻድቃን ተብላችሁ ተጠርታችኋል።” (1 ቆሮንቶስ 6:11) እንደ ሐዋርያው ጳውሎስ ሁሉ እነዚህም ሰዎች “ኃይልን በሚሰጠኝ በእሱ አማካኝነት ሁሉን ማድረግ የሚያስችል ብርታት አለኝ” ብለው መናገር ይችላሉ።—ፊልጵስዩስ 4:13
የብልግና ምስሎችን የመመልከት ልማዷን ማሸነፍ የቻለችው ሱዛን እንዲህ ብላለች፦ “ከብልግና ምስሎች ሱስ እንድትላቀቁ ሊረዳችሁ የሚችለው ይሖዋ ብቻ ነው። የእሱን እርዳታና አመራር ከጠየቃችሁ በእሱ ፊት ንጹሕ አቋም ማግኘት ትችላላችሁ። እሱ አያሳፍራችሁም።”
[የግርጌ ማስታወሻዎች]
የብልግና ምስሎች ተብሎ የተተረጎመው “ፖርኖግራፊ” የሚለው የእንግሊዝኛ ቃል አንድን ተመልካች፣ አንባቢ ወይም አድማጭ የፆታ ስሜቱ እንዲነሳሳ የሚያደርጉ የብልግና ሐሳቦችን በአጠቃላይ ያመለክታል። ይህም ፎቶግራፎችን አልፎ ተርፎም ጽሑፎችንና የሚደመጡ ነገሮችን ይጨምራል።
በዚህ ርዕስ ውስጥ የተጠቀሱት ስሞች ተቀይረዋል።
የአምላክ የግል ስም ይሖዋ እንደሆነ በመጽሐፍ ቅዱስ ውስጥ ተገልጿል።
[በገጽ 2, 3 ላይ የሚገኝ ሥዕል]
[በገጽ 4, 5 ላይ የሚገኝ ሥዕል]
[በገጽ 5 ላይ የሚገኝ ሣጥን]
የብልግና ምስሎችን የተመለከተ መረጃ
በየሴኮንዱ፦ ወደ 30,000 የሚጠጉ ሰዎች የብልግና ምስሎችን የያዙ ድረ ገጾች ይመለከታሉ።
በየደቂቃው፦ ኢንተርኔት ተጠቃሚዎች ከ1.7 ሚሊዮን የሚበልጡ የብልግና መልእክቶችን በኢ-ሜይል ይልካሉ።
በየሰዓቱ፦ በዩናይትድ ስቴትስ ወደ ሁለት የሚሆኑ እጅግ አስጸያፊና ዘግናኝ የብልግና ፊልሞች ይለቀቃሉ።
በየቀኑ፦ በዩናይትድ ስቴትስ ውስጥ ብቻ በአማካይ ከሁለት ሚሊዮን የሚበልጡ የብልግና ፊልሞች ይከራያሉ።
በየወሩ፦ በዩናይትድ ስቴትስ ውስጥ ከ10 ወጣት ወንዶች 9 ገደማ የሚሆኑት፣ ከ10 ወጣት ሴቶች ደግሞ 3 ገደማ የሚሆኑት የብልግና ምስሎችን ይመለከታሉ።
በየዓመቱ፦ በዓለም አቀፍ ደረጃ የብልግና ምስሎች ኢንዱስትሪ 100 ቢሊዮን የአሜሪካ ዶላር ገቢ ያስገኛል።
[በገጽ 6, 7 ላይ የሚገኝ ሣጥን]
የብልግና ምስሎችን ከመመልከት ልማድ መላቀቅ
ከብልግና ምስሎች ሱስ ለመላቀቅ እየታገለ ያለ ሰው ታውቃለህ? እስቲ ብዙዎች ከዚህ ሱስ ለመላቀቅ ምን እንደረዳቸው እንመልከት።
1. ወደ አምላክ መጸለይ
  “የብልግና ምስሎችን ከመመልከት ወጥመድ ለመውጣት ከሁሉ የላቀው እርምጃ የይሖዋን እርዳታ በጸሎት መጠየቅ ነው።”—ፍራንዝ
  ይሖዋ ለግለሰቡ ቅዱስ መንፈሱን ሊሰጠው ይችላል፤ ይህ መንፈስ ደግሞ ከዚህ ልማዱ የመላቀቅ ‘ፍላጎት እንዲያድርበትም ሆነ ለተግባር እንዲነሳሳ’ ያደርገዋል። (ፊልጵስዩስ 2:13) ግለሰቡ የመንፈሱን አመራር ለመከተል ፈቃደኛ ከሆነ ይህ መንፈስ መጥፎ ‘ምኞቱንና ፍላጎቱን’ እንዲያሸንፍ ሊረዳው ይችላል።—ገላትያ 5:16, 24
2. የሌሎችን እርዳታ መጠየቅ
  “የብልግና ምስሎችን የመመልከት ሱስ ሌላ ሰው የማያውቀውና የሚያሳፍር ስለሆነ የሌሎችን እርዳታ መጠየቅ ሊከብድህ ይችላል። ልማዱን በራስህ ልታሸንፈው እንደምትችል ይሰማህ ይሆናል። ይህ ግን እውነት አይደለም። ይህን ሱስ ማሸነፍ የምትችለው የሌሎችን እርዳታ ካገኘህ ብቻ ነው። ይህን በመረዳቴ፣ የሚሰማኝን ኀፍረት ዋጥ አድርጌ ጉዳዩን ለሚስቴ ነገርኳት። በተጨማሪም አንድ የማምነው ጓደኛዬ እንዲረዳኝ ጠየቅሁት። ይህን ማድረግ ለእኔ እጅግ ከባድ የነበረ ቢሆንም የሚያስፈልገኝን እርዳታ አገኘሁ።”—ዮሺ
  ሚስጥርህን ለሌሎች ማካፈል ድፍረትና ቆራጥነት ይጠይቃል። ሆኖም ይህን ሱስ ለማሸነፍ ብሎም ከትዳር ጓደኛህና ከቤተሰብህ አባላት ጋር የነበረህን ዝምድና ለማደስ ልትወስደው የሚገባህ አስፈላጊ እርምጃ ነው። ቀደም ሲል የተጠቀሰችው ሱዛን እንዲህ ብላለች፦ “ከዚያ በኋላ ትልቅ እፎይታ ተሰማኝ። የውስጤን አውጥቼ መናገር ጭንቀት ቢፈጥርብኝም በኋላ ግን ውስጣዊ ሰላምና ጥሩ ስሜት እንዲሰማኝ አድርጓል።”—ያዕቆብ 5:16
3. ሱሱን ሊቀሰቅሱ የሚችሉ ነገሮችን ለይቶ ማወቅና ማስወገድ
  የግለሰቡን መጥፎ ምኞቶች የሚቀሰቅሱት ሁኔታዎች፣ ሐሳቦች ወይም ስሜቶች ምንድን ናቸው? ኢንተርኔት ማሰስ? ሌሊት ላይ ቴሌቪዥን መመልከት? መጽሔቶችን ማንበብ? ወደ ባሕር ዳርቻ መሄድ? ወይስ እንደ ረሃብ፣ ንዴት፣ ብቸኝነትና ድካም ያሉ ስሜቶች? ስቬን “ድክመቶችህን ለይተህ በማወቅ ልክ እንደ ገዳይ በሽታ ሽሻቸው” በማለት ተናግሯል። ኢየሱስም እንዲህ ብሏል፦ “ቀኝ ዓይንህ ቢያሰናክልህ አውጥተህ ጣለው።”—ማቴዎስ 5:29
  ፍራንዝ “አንዲትን ሴት በፆታ ስሜት ለመመልከት ከተፈተንኩ ወዲያውኑ ወደ ይሖዋ እጸልይና ዓይኖቼን ወደ ሌላ አቅጣጫ ለማዞር ራሴን አስገድዳለሁ” ብሏል። በመጽሐፍ ቅዱስ ውስጥ የተጠቀሰው የቤተሰብ ራስ የሆነው ታማኙ ኢዮብም ቢሆን “ቈንጆይቱን በፍትወት ዐይን እንዳልመለከት፣ ቃል ኪዳን አድርጌአለሁ” ብሏል።—ኢዮብ 31:1 የ1980 ትርጉም
4. መንፈሳዊነትን ማጠናከር
  ፍራንዝ “አእምሮህ ጤናማ በሆኑ ሐሳቦች፣ ሕይወትህ ደግሞ በመንፈሳዊ እንቅስቃሴዎች የተሞላ እንዲሆን አድርግ” በማለት አክሎ ተናግሯል።
  መጽሐፍ ቅዱስም እንደሚከተለው በማለት ይናገራል፦ “በመጨረሻም ወንድሞች፣ እውነት የሆነውን ነገር ሁሉ፣ ቁም ነገር ያለበትን ነገር ሁሉ፣ ጽድቅ የሆነውን ነገር ሁሉ፣ ንጹሕ የሆነውን ነገር ሁሉ፣ ተወዳጅ የሆነውን ነገር ሁሉ፣ በመልካም የሚነሳውን ነገር ሁሉ፣ በጎ የሆነውን ሁሉና ምስጋና የሚገባውን ነገር ሁሉ ማሰባችሁን አታቋርጡ። . . . የሰላምም አምላክ ከእናንተ ጋር ይሆናል።”—ፊልጵስዩስ 4:8, 9

^ ***w20 ሰኔ ገጽ 2-7 “ስምህ ይቀደስ”***
የጥናት ርዕስ 23
“ስምህ ይቀደስ”
“ይሖዋ ሆይ፣ ስምህ ለዘላለም ጸንቶ ይኖራል።”—መዝ. 135:13
መዝሙር 10 ይሖዋ አምላካችንን አወድሱ!
ማስተዋወቂያ
ሁላችንንም የሚመለከቱ በጣም ወሳኝ ጉዳዮች አሉ፤ እነሱም የአምላክ ሉዓላዊነት መረጋገጥ እና የስሙ መቀደስ ናቸው። የይሖዋ ምሥክሮች በመሆናችን ስለ እነዚህ ርዕሰ ጉዳዮች መወያየት ያስደስተናል። ሆኖም የአምላክ ሉዓላዊነት መረጋገጥ እና የስሙ መቀደስ እርስ በርስ የማይዛመዱ ጉዳዮች ናቸው? እንደዚያ ማለት አይደለም።
2 የአምላክ ስም ከነቀፋ ነፃ መሆን እንደሚያስፈልገው ሁላችንም ተገንዝበናል። የይሖዋ ሉዓላዊነት ማለትም አገዛዙ፣ ከሁሉ የተሻለ እንደሆነ መረጋገጥ እንዳለበትም ተምረናል። ሁለቱም ጉዳዮች በጣም አስፈላጊና ትኩረት ሊሰጣቸው የሚገቡ ናቸው።
3 የይሖዋ ስም፣ የእሱን አገዛዝ ጨምሮ ከአምላካችን ጋር የተያያዙ ነገሮችን በሙሉ የሚያጠቃልል ነው። በመሆኑም የይሖዋ ስም ከተሰነዘረበት ነቀፋ ሁሉ ነፃ መሆን እንዳለበት ስንናገር አገዛዙ ከሁሉ የተሻለ መሆኑ መረጋገጥ እንዳለበትም መግለጻችን ነው። የይሖዋ ስም፣ ሉዓላዊ አምላክ በመሆን ከሚገዛበት መንገድ ጋር በጥብቅ የተቆራኘ ነው።—“ከአምላክ ስም መቀደስ ጋር የተያያዙ ጉዳዮች” የሚለውን ሣጥን ተመልከት።
4 ይሖዋ የሚለው ስም በዓይነቱ ልዩ ነው። (መዝሙር 135:13⁠ን አንብብ።) የአምላክ ስም ይህን ያህል ትልቅ ቦታ ሊሰጠው የሚገባው ለምንድን ነው? ይህ ስም በመጀመሪያ ነቀፋ የተሰነዘረበት እንዴት ነው? አምላክ ስሙን የሚቀድሰው እንዴት ነው? እኛስ ለስሙ ጥብቅና መቆም የምንችለው እንዴት ነው? እስቲ የእነዚህን ጥያቄዎች መልስ እንመልከት።
ስም ትልቅ ቦታ አለው
5 “ስምህ ይቀደስ።” (ማቴ. 6:9) ኢየሱስ በጸሎታችን ላይ ቅድሚያ ልንሰጠው እንደሚገባ የጠቀሰው ይህን ሐሳብ ነው። ኢየሱስ ምን ማለቱ ነበር? አንድን ነገር መቀደስ ሲባል ቅዱስና ንጹሕ እንዲሆን ማድረግ ማለት ነው። ሆኖም አንዳንዶች ‘የይሖዋ ስም ቀድሞውንስ ቢሆን ቅዱስና ንጹሕ አይደለም እንዴ?’ የሚል ጥያቄ ያነሱ ይሆናል። ለዚህ ጥያቄ መልስ ለማግኘት፣ ስም ምን ነገሮችን እንደሚያካትት መመርመር ያስፈልገናል።
6 ስም፣ በወረቀት ላይ ከሚሰፍረው ቃል ወይም ከስሙ አጠራር ያለፈ ነገርን ያመለክታል። መጽሐፍ ቅዱስ “መልካም ስም ከብዙ ሀብት ይመረጣል” እንደሚል ልብ በል። (ምሳሌ 22:1፤ መክ. 7:1) ስም ይህን ያህል ትልቅ ቦታ ያለው ለምንድን ነው? ሰዎች ስለ ስሙ ባለቤት ያላቸውን አመለካከትም ስለሚያካትት ነው። በመሆኑም ትልቅ ቦታ የሚሰጠው ነገር፣ አንድ ስም የሚጻፍበት ወይም የሚጠራበት መንገድ ሳይሆን ስሙ ሲነሳ በሰዎች አእምሮ ውስጥ የሚመጣው ነገር ነው።
7 ሰዎች ስለ ይሖዋ ውሸት ሲናገሩ ስሙን እያጠፉ ነው። ለመጀመሪያ ጊዜ በአምላክ ስም ላይ ጥቃት የተሰነዘረው በሰው ዘር ታሪክ መጀመሪያ አካባቢ ነው። ከዚህ ታሪክ ምን እንደምንማር እስቲ እንመልከት።
የአምላክ ስም በመጀመሪያ ነቀፋ የተሰነዘረበት እንዴት ነው?
8 አዳምና ሔዋን የይሖዋን ስም እንዲሁም ከስሙ ባለቤት ጋር በተያያዘ አስፈላጊ የሆኑ እውነቶችን ያውቁ ነበር። ይሖዋ ፈጣሪያቸውና ሕይወት ሰጪያቸው እንደሆነ እንዲሁም ውብ የሆነች ገነት እና ፍጹም የትዳር ጓደኛ የሰጣቸው እሱ እንደሆነ ያውቁ ነበር። (ዘፍ. 1:26-28፤ 2:18) ይሁንና ፍጹም የሆነ አእምሯቸውን ተጠቅመው ይሖዋ ባደረገላቸው ነገሮች ላይ ማሰላሰላቸውን ይቀጥሉ ይሆን? የስሙ ባለቤት ለሆነው አካል ያላቸው ፍቅርና አድናቆት እያደገ እንዲሄድስ ጥረት ያደርጉ ይሆን? የአምላክ ጠላት ፈተና ሲያቀርብላቸው የእነዚህ ጥያቄዎች መልስ ግልጽ ሆኗል።
9 ዘፍጥረት 2:16, 17⁠ን እንዲሁም 3:1-5⁠ን አንብብ። ሰይጣን በእባብ በመጠቀም ሔዋንን “በእርግጥ አምላክ ‘በአትክልቱ ስፍራ ካለው ከማንኛውም ዛፍ አትብሉ’ ብሏችኋል?” ሲል ጠየቃት። ይህ፣ ስውር የሆነ ውሸት ያዘለ መርዛማ ጥያቄ ነው። አምላክ የተናገረው ከአንዱ ዛፍ በቀር ከማንኛውም ዛፍ መብላት እንደሚችሉ ነው። አዳምና ሔዋን ከምግብ ጋር በተያያዘ ብዙ ምርጫ ነበራቸው። (ዘፍ. 2:9) አዎ፣ ይሖዋ በጣም ለጋስ አምላክ ነው። ይሁንና አምላክ የአንደኛውን ዛፍ ፍሬ እንዳይበሉ አዳምንና ሔዋንን ከልክሏቸው ነበር። ስለዚህ ሰይጣን ጥያቄውን ያቀረበው እውነቱን በሚያዛባ መንገድ ነበር። ሰይጣን፣ አምላክ ለጋስ እንዳልሆነ ለመግለጽ ሞክሯል። ሔዋን ‘አምላክ ያስቀረብን ነገር ይኖር ይሆን እንዴ?’ የሚል ጥያቄ ተፈጥሮባት ሊሆን ይችላል።
10 ሰይጣን ጥያቄውን ባቀረበበት ወቅትም እንኳ ሔዋን ገዢዋ አድርጋ የምትመለከተው ይሖዋን ነበር። አምላክ የሰጣቸውን ግልጽ መመሪያ ለሰይጣን ደገመችለት። ዛፉን መንካትም እንኳ እንደማይፈቀድላቸው አክላ ተናገረች። ሔዋን አለመታዘዝ ሞት እንደሚያስከትል አምላክ የሰጣቸውን ማስጠንቀቂያ በሚገባ ታውቅ ነበር። ሰይጣን ግን “መሞት እንኳ ፈጽሞ አትሞቱም” አላት። (ዘፍ. 3:2-4) ሰይጣን ይህን ሲል፣ በተዘዋዋሪ መንገድ ለመናገር መሞከሩን ትቶ የአምላክን ስም የሚያጎድፍ ነገር በቀጥታ መናገሩ ነበር፤ ሰይጣን፣ ይሖዋ ውሸታም እንደሆነ የገለጸ ያህል ነው። ሰይጣን በዚህ መንገድ፣ ዲያብሎስ ወይም ስም አጥፊ ሆነ። ሔዋንም ተታለለች፤ ሰይጣንን አመነችው። (1 ጢሞ. 2:14) ሔዋን ከይሖዋ ይልቅ በሰይጣን ላይ እምነት ጣለች። ይህም ከሁሉ የከፋ ውሳኔ ወደ ማድረግ መራት። የይሖዋን ትእዛዝ ለመጣስ ወሰነች። ከዚያም ይሖዋ እንዳትበላ የከለከላትን ፍሬ በላች። በኋላም ፍሬውን ለአዳም ሰጠችው።—ዘፍ. 3:6
11 ሔዋን ለሰይጣን ምን ምላሽ መስጠት ይገባት እንደነበር እስቲ እናስብ። ሔዋን እንዲህ ብላ ልትመልስለት ትችል ነበር፦ “አንተ ማን እንደሆንክ አላውቅም፤ አባቴን ይሖዋን ግን አውቀዋለሁ፣ እወደዋለሁ ደግሞም አምነዋለሁ። ለእኔና ለአዳም ሁሉንም ነገር የሰጠን ይሖዋ ነው። እንዴት ደፍረህ ስሙን ታጠፋለህ? ከፊቴ ዞር በል!” የምትወደው ልጁ እንዲህ ያለ ምላሽ በመስጠት ታማኝነቷን ብታሳይ ኖሮ ይሖዋ ምንኛ ይደሰት ነበር! (ምሳሌ 27:11) ሔዋን ግን ለይሖዋ እንዲህ ያለ ታማኝ ፍቅር አልነበራትም፤ አዳምም ቢሆን ይህ ባሕርይ አልነበረውም። አዳምና ሔዋን ለአባታቸው እንዲህ ዓይነት ፍቅር ስላላዳበሩ ለእሱ ስም ጥብቅና መቆም አልቻሉም።
12 ቀደም ሲል እንደተመለከትነው ሰይጣን መጀመሪያ ያደረገው ነገር በሔዋን አእምሮ ውስጥ ጥርጣሬ መዝራት ነው። ይሖዋ ተብሎ የሚጠራው አምላክ፣ ጥሩ አባት መሆኑን እንድትጠራጠር አደረጋት። አዳምና ሔዋንም ለይሖዋ ስም ጥብቅና ሳይቆሙ ቀሩ። ሰይጣን በአባታቸው ላይ እንዲያምፁ ያቀረበላቸውን ሐሳብ በቀላሉ ተቀበሉ። ሰይጣን በዛሬው ጊዜም እንዲህ ዓይነት ዘዴዎችን ይጠቀማል። በይሖዋ ስም ላይ ነቀፋ ይሰነዝራል። ሰዎች የሰይጣንን ውሸት ማመናቸው በይሖዋ የጽድቅ አገዛዝ ላይ እንዲያምፁ ያደርጋቸዋል።
ይሖዋ ስሙን ይቀድሳል
13 ይሖዋ በስሙ ላይ የተሰነዘረውን እንዲህ ያለ ነቀፋ በዝምታ ያልፈዋል? በጭራሽ! መላው መጽሐፍ ቅዱስ የሚያወሳው ይሖዋ፣ በኤደን ገነት ውስጥ ከተሰነዘረበት ነቀፋ ስሙን ለማንጻት ስለወሰዳቸው እርምጃዎች ነው። (ዘፍ. 3:15) እንዲያውም የመጽሐፍ ቅዱስን ዋነኛ ጭብጥ በዚህ መንገድ ጠቅለል አድርገን መግለጽ እንችላለን፦ ይሖዋ በልጁ በሚመራው መንግሥት አማካኝነት ስሙን ያስቀድሳል እንዲሁም በምድር ላይ ጽድቅና ሰላም እንደገና እንዲሰፍን ያደርጋል። በመጽሐፍ ቅዱስ ላይ የሚገኘው መረጃ ይሖዋ ስሙን የሚቀድሰው እንዴት እንደሆነ እንድንገነዘብ ይረዳናል።—ሕዝቅኤል 36:23⁠ን አንብብ።
14 ይሖዋ ዓላማውን እንዳያሳካ ለማድረግ ሰይጣን የቻለውን ያህል ሲጥር ቆይቷል። ሆኖም በተደጋጋሚ ያደረገው ሙከራ አልተሳካለትም። መጽሐፍ ቅዱስ፣ ይሖዋ ስለወሰዳቸው እርምጃዎች የሚገልጽ ከመሆኑም ሌላ እንደ ይሖዋ ያለ አምላክ እንደሌለ ያረጋግጣል። እርግጥ ነው፣ ሰይጣንም ሆነ ከእሱ ጎራ የተሰለፉት ሁሉ በይሖዋ ላይ ማመፃቸው አምላካችንን በእጅጉ አሳዝኖታል። (መዝ. 78:40) ሆኖም ለተሰነዘረበት ነቀፋ ምላሽ የሰጠው ጥበብ፣ ትዕግሥትና ፍትሕ በሚንጸባረቅበት መንገድ ነው። ከዚህም ሌላ ገደብ የለሽ ኃይሉን በብዙ መንገዶች አሳይቷል። ከሁሉ በላይ ደግሞ ያደረጋቸው ነገሮች በሙሉ ፍቅሩን የሚያሳዩ ናቸው። (1 ዮሐ. 4:8) ይሖዋ ስሙን ለመቀደስ የሚያስፈልገውን እርምጃ መውሰዱን አላቆመም።
15 ሰይጣን በዛሬው ጊዜም የይሖዋን ስም እያጠፋ ነው። አምላክ ኃያል፣ ፍትሐዊ፣ ጥበበኛና አፍቃሪ መሆኑን እንዲጠራጠሩ በማድረግ ሰዎችን ያታልላቸዋል። ለምሳሌ ሰይጣን፣ ይሖዋ ፈጣሪ እንዳልሆነ ሰዎችን ለማሳመን ይጥራል። በአምላክ መኖር የሚያምኑ ሰዎችን ደግሞ አምላክም ሆነ መሥፈርቶቹ ከልክ በላይ ጥብቅና ምክንያታዊነት የጎደላቸው እንደሆኑ ለማሳመን ይሞክራል። ይባስ ብሎም፣ ይሖዋ ሰዎችን በገሃነመ እሳት የሚያቃጥል ጨካኝና ርኅራኄ የሌለው አምላክ እንደሆነ ሰይጣን ያስተምራል። ሰዎች እንዲህ ያለውን ውሸት ማመናቸው ቀጣዩን እርምጃ ወደ መውሰድ ይኸውም በይሖዋ የጽድቅ አገዛዝ ላይ ወደ ማመፅ ይመራቸዋል። ሰይጣን ሙሉ በሙሉ ድል እስኪደረግ ድረስ የስም ማጥፋት ዘመቻውን ይገፋበታል፤ አንተንም በአምላክ ላይ እንድታምፅ ለማድረግ መሞከሩ አይቀርም። ታዲያ ይሳካለት ይሆን?
ወሳኝ በሆነው ጉዳይ ላይ ያለህ ሚና
16 ይሖዋ፣ ፍጽምና የሌላቸው ሰዎች ስሙን በመቀደስ ረገድ ድርሻ እንዲኖራቸው ፈቅዷል። በመሆኑም አንተም፣ አዳምና ሔዋን ሳያደርጉ የቀሩትን ነገር የማድረግ አጋጣሚ አለህ። የምንኖረው የይሖዋን ስም የሚያጠፉና የሚሳደቡ ሰዎች በሞሉበት ዓለም ውስጥ ቢሆንም ከይሖዋ ጎን በመቆም እውነቱን መናገር ትችላለህ፤ ይሖዋ ቅዱስ፣ ጻድቅ፣ ጥሩና አፍቃሪ አምላክ መሆኑን መናገር ትችላለህ። (ኢሳ. 29:23) በተጨማሪም የይሖዋን አገዛዝ መደገፍ ትችላለህ። በጽድቅ ላይ የተመሠረተው እንዲሁም ለፍጥረታት ሁሉ ሰላምና ደስታ የሚያስገኘው የይሖዋ አገዛዝ ብቻ እንደሆነ መግለጽ ትችላለህ።—መዝ. 37:9, 37፤ 146:5, 6, 10
17 ለይሖዋ ስም ጥብቅና ስንቆም የኢየሱስ ክርስቶስን ምሳሌ እየተከተልን ነው። (ዮሐ. 17:26) ኢየሱስ የአባቱን ስም ያሳወቀው፣ በስሙ በመጠቀም ብቻ ሳይሆን ሰዎች ስለ አባቱ ትክክለኛ ማንነት እንዲያውቁ በማድረግም ነው። ለምሳሌ ይሖዋን ጨካኝ፣ ከፍጥረታቱ ብዙ የሚጠብቅ፣ የማይቀረብና ምሕረት የለሽ አምላክ አድርገው የሚያቀርቡትን ፈሪሳውያን አውግዟቸዋል። አባቱ ምክንያታዊ፣ ትዕግሥተኛ፣ አፍቃሪና ይቅር ባይ አምላክ መሆኑን እንዲያስተውሉ ሰዎችን ረድቷል። ከዚህም በተጨማሪ ኢየሱስ በዕለት ተዕለት ሕይወቱ የአባቱን ባሕርያት ፍጹም በሆነ መንገድ በማንጸባረቅ ሰዎች ስለ ይሖዋ እንዲያውቁ አድርጓል።—ዮሐ. 14:9
18 እኛም እንደ ኢየሱስ ስለ ይሖዋ የምናውቀውን ነገር ለሌሎች መናገር ይኸውም ይሖዋ በጣም አፍቃሪና ደግ አምላክ እንደሆነ ሰዎችን ማስተማር እንችላለን። ይህን ስናደርግ ስለ ይሖዋ የሚነገሩትን ውሸቶች እናጋልጣለን። ሰዎች የይሖዋን ስም ቅዱስ አድርገው እንዲመለከቱት በመርዳት ስሙን እንቀድሳለን። በተጨማሪም ይሖዋን መምሰል እንችላለን። ፍጹማን ባንሆንም እንኳ እንዲህ ማድረግ እንችላለን። (ኤፌ. 5:1, 2) በአነጋገራችንም ሆነ በድርጊታችን የይሖዋን ባሕርያት የምናንጸባርቅ ከሆነ ሰዎች፣ ይሖዋ ምን ዓይነት አምላክ እንደሆነ መመልከት ይችላሉ፤ በዚህ መንገድ ስሙ እንዲቀደስ አስተዋጽኦ እናበረክታለን። ሰዎች ስለ አምላክ ያላቸውን የተሳሳተ አመለካከት እንዲያስተካክሉ ስንረዳ ስሙ ከነቀፋ ነፃ እንዲሆን ወይም ትክክለኛነቱ እንዲረጋገጥ እናደርጋለን። በተጨማሪም ፍጹማን ያልሆኑ የሰው ልጆች ንጹሕ አቋማቸውን መጠበቅ እንደሚችሉ እናረጋግጣለን።—ኢዮብ 27:5
19 የይሖዋ ስም እንዲቀደስ አስተዋጽኦ ማድረግ የምንችልበትን ሌላም መንገድ እንመልከት። ለሰዎች የመጽሐፍ ቅዱስን እውነቶች ስናስተምር ብዙ ጊዜ ጎላ አድርገን የምንገልጸው የአምላክን ሉዓላዊነት ይኸውም ይሖዋ አጽናፈ ዓለምን የመግዛት መብት ያለው መሆኑን ነው፤ ደግሞም ይህ እውነት ነው። ሰዎችን ስለ አምላክ ሕግጋት ማስተማራችን አስፈላጊ ቢሆንም ዋናው ዓላማችን ሰዎች አባታችንን ይሖዋን እንዲወዱትና ለእሱ ታማኝ እንዲሆኑ መርዳት ነው። ለዚህ ሲባል የይሖዋን ተወዳጅ ባሕርያት ጎላ አድርገን መግለጽ ያስፈልገናል፤ ይሖዋ በሚለው ስም የሚጠራውን አምላክ ማንነት እንዲያውቁ መርዳት ይኖርብናል። (ኢሳይያስ 63:7⁠ን አንብብ።) በዚህ መንገድ ስናስተምር ሰዎች፣ ይሖዋን እንዲወዱትና ለእሱ ባላቸው ታማኝነት ተነሳስተው እሱን እንዲታዘዙት መርዳት እንችላለን።
20 ታዲያ ምግባራችንና የምናስተምረው ነገር የይሖዋን ስም የሚያስከብር እንዲሁም ሌሎች ወደ እሱ እንዲሳቡ የሚያደርግ እንዲሆን ምን ማድረግ እንችላለን? የሚቀጥለው ርዕስ ለዚህ ጥያቄ መልስ ይሰጠናል።
ምን ይመስልሃል?
◼ ይሖዋ የሚለው ስም ምን ያጠቃልላል?
◼ የአምላክ ስም ቅዱስ ሆኖ ሳለ መቀደስ የሚያስፈልገው ለምንድን ነው?
◼ ከአምላክ ስም መቀደስ ጋር በተያያዘ የአንተ ሚና ምንድን ነው?
መዝሙር 2 ስምህ ይሖዋ ነው
[የግርጌ ማስታወሻዎች]
የማሰብ ችሎታ ያላቸው ፍጥረታትን ሁሉ የሚመለከት ምን ወሳኝ ጉዳይ ተነስቷል? ይህ ጉዳይ ትልቅ ቦታ የሚሰጠው ለምንድን ነው? በዚህ ጉዳይ ውስጥ የእኛ ሚና ምንድን ነው? የእነዚህንና ከዚህ ጋር የተያያዙ ሌሎች ጥያቄዎችን መልስ ማወቃችን ከይሖዋ ጋር ያለንን ዝምድና ለማጠናከር ይረዳናል።
የይሖዋ ስም ትክክለኛነት መረጋገጥ እንደማያስፈልገው በጽሑፎቻችን ላይ የተገለጸባቸው ጊዜያት አሉ፤ ለዚህ ምክንያት ሆኖ የቀረበው፣ ይሖዋ በዚህ ስም የመጠራት መብት ያለው ስለ መሆኑ ጥያቄ አለመነሳቱ ነው። ሆኖም በ2017 በተካሄደው ዓመታዊ ስብሰባ ላይ ግንዛቤያችንን የሚያስተካክል ሐሳብ ቀርቦ ነበር። የስብሰባው ሊቀ መንበር እንዲህ ብሏል፦ “በአጭር አነጋገር የይሖዋ ስም ትክክለኛነት እንዲረጋገጥ መጸለያችን ስህተት አይደለም። ምክንያቱም ይሖዋ ያተረፈው ስም ከነቀፋ ነፃ መውጣት አለበት።”—የጥር 2018 ብሮድካስቲንግን jw.org® ላይ ተመልከት፤ ላይብረሪ > JW ብሮድካስቲንግ በሚለው ሥር ይገኛል።
[የአንቀጾቹ ጥያቄዎች]
1-2. የይሖዋ ምሥክሮች ለየትኞቹ ጉዳዮች ትልቅ ቦታ ይሰጣሉ?
 3. ይሖዋ የሚለው ስም ምን ያጠቃልላል?
 4. መዝሙር 135:13 የአምላክን ስም በተመለከተ ምን ይላል? በዚህ ርዕስ ላይ ለየትኞቹ ጥያቄዎች መልስ እናገኛለን?
 5. ስለ አምላክ ስም መቀደስ ስናስብ ምን ጥያቄ ሊፈጠርብን ይችላል?
 6. ስም ትልቅ ቦታ ያለው ለምንድን ነው?
 7. ሰዎች የአምላክን ስም እያጠፉ ያሉት እንዴት ነው?
 8. አዳምና ሔዋን ምን ያውቁ ነበር? የትኞቹ ጥያቄዎችስ ይነሳሉ?
 9. በዘፍጥረት 2:16, 17 እንዲሁም 3:1-5 ላይ እንደተገለጸው ይሖዋ ለመጀመሪያዎቹ ባልና ሚስት ምን ብሏቸዋል? ሰይጣን እውነቱን አዛብቶ ያቀረበውስ እንዴት ነው?
10. ሰይጣን የአምላክን ስም በቀጥታ ያጎደፈው እንዴት ነው? ይህስ ምን ውጤት ነበረው?
11. የመጀመሪያዎቹ ወላጆቻችን ምን ማድረግ ይችሉ ነበር? ሆኖም ምን ሳያደርጉ ቀሩ?
12. ሰይጣን በሔዋን አእምሮ ውስጥ ጥርጣሬ የዘራው እንዴት ነው? አዳምና ሔዋን ምን ሳያደርጉ ቀርተዋል?
13. ሕዝቅኤል 36:23 የመጽሐፍ ቅዱስን ዋነኛ ጭብጥ የሚያጎላው እንዴት ነው?
14. ይሖዋ በኤደን ለተነሳው ዓመፅ የሰጠው ምላሽ ስሙን ያስቀደሰው እንዴት ነው?
15. ሰይጣን በዛሬው ጊዜ የአምላክን ስም እያጠፋ ያለው እንዴት ነው? ይህስ ምን አስከትሏል?
16. አዳምና ሔዋን ሳያደርጉ የቀሩትን የትኛውን ነገር የማድረግ አጋጣሚ አለህ?
17. ኢየሱስ የአባቱን ስም ያሳወቀው እንዴት ነው?
18. ስለ ይሖዋ የሚነገሩትን ውሸቶች ማጋለጥ የምንችለው እንዴት ነው?
19. በኢሳይያስ 63:7 መሠረት ሰዎችን የምናስተምርበት ዋነኛ ዓላማ ምን ሊሆን ይገባል?
20. በሚቀጥለው ርዕስ ላይ ምን እንመረምራለን?
[ገጽ 3 ላይ የሚገኝ ሣጥን]
ከአምላክ ስም መቀደስ ጋር የተያያዙ ጉዳዮች
ሁሉንም ፍጥረታት የሚመለከት በጣም ወሳኝ ጉዳይ አለ፤ ይህም የይሖዋ ስም መቀደስ ነው። (ሕዝ. 36:23፤ ማቴ. 6:9) ይሖዋ በሚለው ስም የሚጠራው አምላክ በእርግጥ ከማንኛውም ነቀፋ ነፃ ነው? በሌላ አባባል ይሖዋ በመንገዶቹ ሁሉ ቅዱስ፣ ጥሩ፣ ጻድቅና አፍቃሪ ነው? ይህ ጉዳይ ሌሎች ገጽታዎችም አሉት። ሰይጣን በአምላክ አገዛዝ ላይ ዓመፅ ስላስነሳ የሚከተለው ጥያቄ እልባት ያስፈልገዋል፦ የአጽናፈ ዓለሙ ሉዓላዊ ገዢ የመሆን መብት ያለውና ከሁሉ በተሻለ መንገድ የሚገዛው ይሖዋ ነው? በተጨማሪም አዳም፣ ሔዋን፣ በርካታ ዘሮቻቸው ሌላው ቀርቶ አንዳንድ መላእክትም እንኳ በሰይጣን ዓመፅ ተባባሪ በመሆናቸው፣ እልባት የሚያሻው ሌላም ጉዳይ ተነስቷል፦ የማሰብ ችሎታ ካላቸው የይሖዋ ፍጥረታት መካከል ንጹሕ አቋሙን መጠበቅ ይኸውም ለአምላክ ቅዱስ ስም በታማኝነት ጥብቅና መቆምና በፍቅር ተነሳስቶ እሱን ማገልገል የሚችል ይኖራል? ወሳኝ የሆነው ጉዳይ አንዱ ገጽታ የሆነው ይህ ጥያቄ በግልጽ የተነሳው በኢዮብ ዘመን ነው።—ኢዮብ 2:3, 4፤ 27:5
​[ከገጽ 4-5 ላይ የሚገኝ ሥዕል]
ሰይጣን ለሔዋን ስለ ይሖዋ ውሸት ነግሯታል፤ ባለፉት ዘመናትም ዲያብሎስ የአምላክን ስም ማጥፋቱን ቀጥሏል (ከአንቀጽ 9-10, 15⁠ን ተመልከት)
[በገጽ 6 ላይ የሚገኝ ሥዕል]
የመጽሐፍ ቅዱስ ጥናቶቻችን ይሖዋ ደግና አፍቃሪ አምላክ መሆኑን እንዲያውቁ መርዳት እንፈልጋለን (ከአንቀጽ 18-19⁠ን ተመልከት)
[የግርጌ ማስታወሻዎች]
የሥዕሉ መግለጫ፦ ዲያብሎስ፣ አምላክ ውሸታም እንደሆነ ለሔዋን በመንገር የአምላክን ስም አጥፍቷል። ባለፉት ዘመናት ሰይጣን፣ ‘አምላክ ጨካኝ ነው’ እንዲሁም ‘የሰው ልጆችን የፈጠረው አምላክ አይደለም’ እንደሚሉት ያሉ ውሸቶችን ሲያስፋፋ ቆይቷል።
የሥዕሉ መግለጫ፦ አንድ ወንድም የመጽሐፍ ቅዱስ ጥናት ሲመራ የአምላክን ባሕርያት ጎላ አድርጎ እየገለጸ ነው።
​​​









^ ***sjj መዝ. 114 “በትዕግሥት ጠብቁ”***
መዝሙር 114
“በትዕግሥት ጠብቁ”
(ያዕቆብ 5:8)
1. ልዑል ጌታ ይሖዋ፣
ለቅዱስ ስሙ ይቀናል።
ስድቡን በማስወገድም፣
ስሙን ሊያስቀድሰው ይሻል።
ለበርካታ ዘመናት፣
ታይቷል ታላቅ ጽናቱ።
የቻይነቱ ብዛት፣
ድንቅ ነው በ’ውነቱ።
እሱ ሁሉም ዓይነት ሰው፣
እንዲድን ነው ’ሚፈልገው።
የይሖዋ ትዕግሥት፣
ከንቱ አይሆን አለው ውጤት።
2. በአምላክ መንገድ መሄድ፣
ታጋሽ መሆን ይጠይቃል።
ት’ግሥት ልብ ያረጋጋል፤
ከቁጣ ይጠብቀናል።
መልካም ጎን ይፈልጋል፤
በተስፋ ይጠብቃል።
በጭንቀት ስንዋጥም፣
ሚዛን አንስትም።
ትዕግሥትን ጨምሮ
የመንፈስን ፍሬ ማፍራት፣
ያስችላል ለማዳበር
ያምላካችንን ባሕርያት።
(በተጨማሪም ዘፀ. 34:14⁠ን፣ ኢሳ. 40:28⁠ን፣ 1 ቆሮ. 13:4, 7⁠ን እና 1 ጢሞ. 2:4⁠ን ተመልከት።)



^ ***sjj መዝ. 41 እባክህ ጸሎቴን ስማ***
መዝሙር 41
እባክህ ጸሎቴን ስማ
(መዝሙር 54)
1. ይሖዋ ’ባት፣ እባክህ ስማኝ።
አምላኬ ነህ፤ እኔም ያንተ ነኝ።
ስምህ ታላቅ፣ ወደር ’ማያገኝ።
(አዝማች)
ደጉ አምላኬ፣ ’ባክህ ስማኝ።
2. ላመስግንህ ለዛሬዋ ቀን።
ሕይወት ሰጥተህ፣ መራህ መንገዴን።
ደስ ብሎኛል፣ በእቅፍህ ነኝ።
(አዝማች)
ደጉ አምላኬ፣ ’ባክህ ስማኝ።
3. እጓጓለሁ መልካም ማድረግን።
ምራኝ ልሂድ፣ በአንተ ብርሃን።
ችግሮቼን ልቋቋም እርዳኝ።
(አዝማች)
ደጉ አምላኬ፣ ’ባክህ ስማኝ።
(በተጨማሪም ዘፀ. 22:27⁠ን፣ መዝ. 106:4⁠ን እና ያዕ. 5:11⁠ን ተመልከት።)



^ ***rsg19 ገጽ 112 ስሜት፣ ባሕርያት እና ጠባይ***
ትዕግሥት
❐ ንቁ! 12/2012
ትዕግሥት የጠፋው ለምን ይሆን?
ትዕግሥት ማጣት ጎጂ ሊሆን ይችላል
ትዕግሥት ማዳበር የሚቻለው እንዴት ነው?
የይሖዋን ትዕግሥት ኮርጁ መጠበቂያ ግንብ፣ 2/1/2006
ይሖዋን የምትጠባበቀው ምን ዓይነት ዝንባሌ ይዘህ ነው? መጠበቂያ ግንብ፣ 10/1/2004
በትዕግሥት ‘የመጠበቅ’ ዝንባሌ አለህ? መጠበቂያ ግንብ፣ 7/15/2003
በትዕግሥት የመጠበቅ ዝንባሌ ይኑራችሁ! መጠበቂያ ግንብ፣ 9/1/2000









^ ***sjj መዝ. 33 ሸክማችሁን በይሖዋ ላይ ጣሉ***
መዝሙር 33
ሸክማችሁን በይሖዋ ላይ ጣሉ
(መዝሙር 55)
1. ይሖዋ ሆይ፣ ተለመነኝ፤
እባክህ ተመልከተኝ።
የውስጤን ሥቃይ እይልኝ፤
አበርታኝ፤ ድፍረት ስጠኝ።
(አዝማች)
ሸክምህን ባምላክ ላይ ጣል፤
ያጸናሃል፤ ይደግፍሃል።
ጥበቃው አይለይህም፤
ታማኝ ነው ይረዳሃል።
2. ምነው የርግብ ክንፍ በኖረኝ፣
በርሬ ባመለጥኩኝ።
ሊጎዱኝ ከሚፈልጉ፣
ከሚጠሉኝ በዳንኩኝ።
(አዝማች)
ሸክምህን ባምላክ ላይ ጣል፤
ያጸናሃል፤ ይደግፍሃል።
ጥበቃው አይለይህም፤
ታማኝ ነው ይረዳሃል።
3. አምላካችን ያጽናናናል፤
ሰላሙን ይሰጠናል፤
ብቻችንን አይተወንም፤
አዛኝ ነው፤ አይጥለንም።
(አዝማች)
ሸክምህን ባምላክ ላይ ጣል፤
ያጸናሃል፤ ይደግፍሃል።
ጥበቃው አይለይህም፤
ታማኝ ነው ይረዳሃል።
(በተጨማሪም መዝ. 22:5⁠ን እና 31:1-24⁠ን ተመልከት።)



^ ***sjj መዝ. 65 ወደፊት ግፋ!***
መዝሙር 65
ወደፊት ግፋ!
(ዕብራውያን 6:1)
1. ወደፊት ግፋ፣ ወደ ጉልምስና!
የእውነት ብርሃን ባለም ዙሪያ ደምቆ ይብራ።
ተጣጣር ባገልግሎት ለመሻሻል፤
አምላክ ይባርክሃል።
ሁላችን እንስበክ በጋራ፤
ኢየሱስ ሠርቷል ይህን ሥራ።
አምላክ ይረዳሃል ከ’ውነት እንዳትርቅ፤
ሁሌም ተጋደል ለጽድቅ።
2. ወደፊት ግፋ፣ በድፍረት ተናገር!
የዘላለም ምሥራች ለሰው ሁሉ አብስር።
ከቤት ወደ ቤት አዘውትረህ መሥክር፤
ይሖዋ እንዲከበር።
ተቃዋሚዎች ቢያስፈራሩም፣
አትፍራ ተናገር ለሁሉም።
መንግሥቱ መቅረቡ የምሥራች ነው፤
አስተምር በየቦታው።
3. ወደፊት ግፋ፣ እርዳ ተመላልሰህ፤
ብዙ ሥራ ስላለ ይሻሻል ችሎታህ።
የአምላክም መንፈስ ሁልጊዜ ይምራህ፤
ደስተኛ ትሆናለህ።
ለሰዎች ፍቅር አሳያቸው፤
ደጋግመህ በመሄድ ቤታቸው።
እርዳቸው ፈጣን እድገት እንዲያደርጉ፤
እውነት ይታይ ድምቀቱ።
(በተጨማሪም ፊልጵ. 1:27⁠፤ 3:16⁠ን እና ዕብ. 10:39⁠ን ተመልከት።)



^ ***g16 ቁጥር 6 ገጽ 8-9 አክብሮት ማሳየት የሚቻለው እንዴት ነው?***
ለቤተሰብ | ትዳር
አክብሮት ማሳየት የሚቻለው እንዴት ነው?
ተፈታታኙ ነገር
ባል እንዲህ ይላል፦ “እኔና ባለቤቴ ትዳር በመሠረትንበት ወቅት አክብሮት ስለ ማሳየት ያለን አመለካከት የተለያየ ነበር። የአንዳችን ትክክል፣ የሌላኛችን ደግሞ ስህተት ባይሆንም የተለያየ አመለካከት ነበረን። ባለቤቴ ስታነጋግረኝ ይበልጥ አክብሮት ልታሳየኝ እንደሚገባ ይሰማኝ ነበር።”
ሚስት እንዲህ ትላለች፦ “ባደግኩበት አካባቢ በነበረው ባሕል የምናወራው ጮክ ብለን ነው፤ እንዲሁም በፊታችን ብዙ ነገር እንገልጻለን፤ ሌሎች ሲናገሩ ጣልቃ መግባትም ቢሆን የተለመደ ነገር ነበር። እንዲህ ማድረግ በእኛ ባሕል አክብሮት የጎደለው እንደሆነ ተደርጎ አይታይም። ባለቤቴ ባደገበት አካባቢ ያለው ልማድ ግን ከዚህ ጨርሶ የተለየ ነው።”
አክብሮት አንዳንድ ጊዜ ብቻ ልናሳየው የሚገባ ነገር አይደለም፤ ከዚህ ይልቅ ለትዳር ወሳኝ የሆነ ባሕርይ ነው። ታዲያ የትዳር ጓደኛችሁን እንደምታከብሩ ማሳየት የምትችሉት እንዴት ነው?
ማወቅ የሚኖርባችሁ ነገር
ወንዶች መከበር ይፈልጋሉ። መጽሐፍ ቅዱስ “ከእናንተ እያንዳንዱ ራሱን እንደሚወድ ሁሉ ሚስቱንም ይውደድ” የሚል ምክር ለባሎች ይሰጣል። በሌላ በኩል ደግሞ “ሚስት ባሏን በጥልቅ ታክብር” ይላል። (ኤፌሶን 5:33) ባሎችም ሆኑ ሚስቶች ፍቅርና አክብሮት ማግኘት ይፈልጋሉ፤ በተለይ ደግሞ ባሎች አክብሮት ሲያገኙ ይበልጥ ደስተኞች ይሆናሉ። ካርሎስ የተባለ አንድ ባለትዳር እንዲህ ብሏል፦ “ወንዶች ሁኔታዎችን መቆጣጠር፣ ችግሮችን መፍታት እንዲሁም ቤተሰቡን መንከባከብ እንደሚችሉ ሲሰማቸው ደስ ይላቸዋል።” አንዲት ሚስት፣ ባለቤቷ እነዚህን ነገሮች በማድረጉ የምታከብረው ከሆነ እሱ ብቻ ሳይሆን እሷም ትጠቀማለች። ኮሪን የተባለች አንዲት ባለትዳር “ለባለቤቴ አክብሮት ባሳየሁት መጠን እሱም በምላሹ ይበልጥ ፍቅር ያሳየኛል” በማለት ተናግራለች።
ሚስቶችም ቢሆኑ መከበር ይፈልጋሉ። እንዲህ መባሉ ትክክል ነው፤ ምክንያቱም አንድ ባል ሚስቱን ካላከበረ ከልቡ ሊወዳት አይችልም። ዳንኤል እንዲህ ብሏል፦ “የባለቤቴን አመለካከትና የምታቀርበውን ሐሳብ ማክበር ይኖርብኛል። ስሜቷንም ቢሆን ማክበር አለብኝ። አንድ ስሜት የተሰማት ለምን እንደሆነ ላይገባኝ ይችላል፤ ይህ ሲባል ግን ስሜቷን ችላ እላለሁ ማለት አይደለም።”
ሰዎች ስለ አክብሮት ያላቸው አመለካከት የተለያየ ነው። ዋናው ነገር አንተ የትዳር ጓደኛህን እንዳከበርካት የሚሰማህ መሆኑ ሳይሆን የትዳር ጓደኛህ አክብሮት እንዳሳየሃት የሚሰማት መሆኑ ነው። በዚህ ርዕስ መግቢያ ላይ ባለው “ተፈታታኙ ነገር” በሚለው ክፍል ሥር የተጠቀሰችው ሚስት ይህን መማር አስፈልጓታል። እንዲህ ብላለች፦ “እኔ አክብሮት እንዳጓደልኩ ባይሰማኝም እንኳ ባለቤቴ እንደዚያ ከተሰማው፣ ማስተካከያ ማድረግ ያለብኝ እኔ ነኝ።”
ምን ማድረግ ትችላላችሁ?
• የትዳር ጓደኛችሁን እንድታደንቁ የሚያነሳሷችሁን ሦስት ነገሮች ጻፉ። የጠቀሳችኋቸው ነገሮች፣ ለትዳር ጓደኛችሁ አክብሮት ለማዳበር የሚያስችል መሠረት ሊሆኑላችሁ ይችላሉ።
• ለአንድ ሳምንት ያህል፣ በሚከተሉት መስኮች (የትዳር ጓደኛችሁን ሳይሆን) የራሳችሁን ምግባር ገምግሙ።
አነጋገራችሁ። በባለትዳሮች ላይ የተደረገ አንድ ጥናት እንደሚያሳየው “ደስተኛና የተረጋጋ ትዳር ያላቸው ሰዎች፣ ባልተግባቡበት ጉዳይ ላይ ሲነጋገሩ የሚያነሱት አዎንታዊ ሐሳብ ከአሉታዊው ሐሳብ በአምስት እጥፍ (1 ለ 5) ይበልጣል። በአንጻሩ ደግሞ ትዳራቸው ወደ ፍቺ እያመራ ያለ ሰዎች በሚነጋገሩበት ወቅት የሚያነሱት አዎንታዊ ሐሳብ ከአሉታዊው ሐሳብ ያነሰ (1 ለ 0.8) ነው።”—የመጽሐፍ ቅዱስ መመሪያ፦ ምሳሌ 12:18
ራሳችሁን እንዲህ ብላችሁ ጠይቁ፦ ‘ባለቤቴን የማነጋግረው አክብሮት በተሞላበት መንገድ ነው? የሚቀናኝ የትዳር ጓደኛዬን ማድነቅ ነው ወይስ የነቀፋ ሐሳብ መሰንዘር? አስተያየት ወይም ቅሬታ ካለኝ ሐሳቤን የምገልጸው በምን ዓይነት የድምፅ ቃና ነው?’ የትዳር ጓደኛችሁ ለጥያቄዎቹ በሰጣችሁት መልስ ይስማማል?—የመጽሐፍ ቅዱስ መመሪያ፦ ቆላስይስ 3:13
እንዲህ ለማድረግ ሞክሩ፦ የትዳር ጓደኛችሁን ቢያንስ በቀን አንድ ጊዜ ለማድነቅ ሞክሩ። ጠቃሚ ምክር፦ ቀደም ሲል የጠቀሳችኋቸውንና የትዳር ጓደኛችሁን እንድታደንቁ የሚያነሳሷችሁን ባሕርያት መለስ ብላችሁ አስቡ። ለትዳር ጓደኛችሁ፣ የምትወዱላትን ነገር የመናገር ልማድ አዳብሩ።—የመጽሐፍ ቅዱስ መመሪያ፦ 1 ቆሮንቶስ 8:1
ድርጊታችሁ። አሊስያ የተባለች አንዲት ባለትዳር እንዲህ ትላለች፦ “የቤት ውስጥ ሥራ በመሥራት ብዙ ጊዜ አሳልፋለሁ፤ ባለቤቴ የተመገበበትን ዕቃ በማንሳት ወይም በማጠብ ለማደርገው ጥረት አድናቆት እንዳለው ሲያሳይ ጥረቴ ዋጋ እንዳለውና በትዳራችን ውስጥ ጠቃሚ ቦታ እንዳለኝ ይሰማኛል።”
ራሳችሁን እንዲህ ብላችሁ ጠይቁ፦ ‘የትዳር ጓደኛዬን የምይዝበት መንገድ አክብሮት እንዳለኝ በግልጽ ያሳያል? ለትዳር ጓደኛዬ በቂ ጊዜና ትኩረት እሰጣለሁ?’ የትዳር ጓደኛችሁ ለጥያቄዎቹ በሰጣችሁት መልስ ይስማማል?
እንዲህ ለማድረግ ሞክሩ፦ የትዳር ጓደኛችሁ አክብሮት እንዲያሳያችሁ የምትፈልጉባቸውን ሦስት አቅጣጫዎች ጻፉ። የትዳር ጓደኛችሁም ተመሳሳይ ነገር እንዲያደርግ ንገሩት። ከዚያም የጻፋችሁትን ተቀያየሩና የትዳር ጓደኛችሁ በጠቀሳቸው አቅጣጫዎች አክብሮት ለማሳየት ጥረት አድርጉ። አክብሮት ለማሳየት በግለሰብ ደረጃ ማድረግ በምትችሉት ነገር ላይ ትኩረት አድርጉ። ቅድሚያውን ወስዳችሁ አክብሮት የምታሳዩ ከሆነ የትዳር ጓደኛችሁም ተመሳሳይ ነገር ማድረጉ አይቀርም።
[የግርጌ ማስታወሻዎች]
በዚህ ርዕስ ውስጥ የተጠቀሱት አንዳንዶቹ ስሞች ተቀይረዋል።
ቴን ሌሰንስ ቱ ትራንስፎርም ዮር ሜሬጅ ከተባለው መጽሐፍ የተወሰደ።
[በገጽ 9 ላይ የሚገኝ ሣጥን]
ቁልፍ ጥቅሶች
“ሳይታሰብበት የሚነገር ቃል እንደ ሰይፍ ይወጋል፤ የጥበበኞች ምላስ ግን ፈውስ ነው።”—ምሳሌ 12:18
“አንዱ በሌላው ላይ ቅር የተሰኘበት ነገር ቢኖረው እንኳ እርስ በርስ መቻቻላችሁን . . . ቀጥሉ።”—ቆላስይስ 3:13
‘ፍቅር ያንጻል።’ —1 ቆሮንቶስ 8:1
[በገጽ 9 ላይ የሚገኝ ሣጥን]
ብራያንና ሰሪና
“አንዲት ሚስት አክብሮት ሊሰጣት የሚገባው በቤት እንደምትሠራው ሥራ ላሉ ከላይ የሚታዩ ነገሮች ብቻ አይደለም። ስላሏት ባሕርያት እንደምትከበርና ትልቅ ቦታ እንደሚሰጣት ሊሰማትም ይገባል።”—ብራያን
ኦስቲንና ካርሊ
“እርስ በርስ ካልተከባበራችሁ የሰመረ ትዳር ሊኖራችሁ አይችልም። እንዲያውም ሁለታችሁም የቅሬታና የስጋት ስሜት ያድርባችኋል።”—ካርሊ
​​​​​​​​​



^ ***g17 ቁጥር 1 ገጽ 14-15 አድናቆት ማሳየት የሚቻለው እንዴት ነው?***
ለቤተሰብ | ትዳር
አድናቆት ማሳየት የሚቻለው እንዴት ነው?
ተፈታታኙ ነገር
አድናቆት መግለጽ ለስኬታማ ትዳር ወሳኝ ነገር ነው። ይሁንና በርካታ ባለትዳሮች የትዳር ጓደኛቸውን ጥሩ ባሕርይ ማድነቅ ይቅርና የትኞቹ ጥሩ ባሕርያት እንዳሉት እንኳ ማስተዋል ተስኗቸዋል። አንድ አማካሪ ኢሞሽናል ኢንፊደሊቲ በተባለው መጽሐፍ ላይ እንደገለጹት ወደ እሳቸው የሚመጡት አብዛኞቹ ባለትዳሮች “የሚያተኩሩት [ከትዳራቸው] በሚያገኙት ነገር ላይ ሳይሆን ባጡት ነገር ላይ ነው።” አክለውም እንዲህ ብለዋል፦ “ወደ ቢሮዬ ሲመጡ የሚነግሩኝ፣ እንዲለወጥ ስለሚፈልጉት ነገር እንጂ እንዳለ መቀጠል ስለሚገባው ነገር አይደለም። እነዚህ ሰዎች የሚሠሩት ትልቁ ስህተት አድናቆታቸውን በመግለጽ ፍቅር አለማሳየት ነው።”
እናንተስ ከዚህ አደጋ መራቅ የምትችሉት እንዴት ነው?
ማወቅ የሚኖርባችሁ ነገር
አድናቆትን መግለጽ በትዳር ውስጥ የሚፈጠርን ውጥረት ለመቀነስ ይረዳል። አንድ ባልና ሚስት፣ አንዳቸው የሌላውን ጥሩ ባሕርይ ለማስተዋልና ለማድነቅ ጥረት ሲያደርጉ ግንኙነታቸው በእጅጉ ይሻሻላል። ባለትዳሮች የትዳር ጓደኛቸው እንደሚያደንቃቸው የሚሰማቸው ከሆነ በመካከላቸው ከባድ ውጥረት ቢፈጠርም እንኳ ሊፈቱት ይችላሉ።
ለሚስቶች፦ ቀደም ሲል የተጠቀሰው ኢሞሽናል ኢንፊደሊቲ የተባለው መጽሐፍ “በርካታ ሴቶች ለቤተሰቡ የሚያስፈልገውን ነገር የማቅረብ ኃላፊነት በወንዶች ላይ የሚፈጥረውን ጫና አቅልለው ይመለከቱታል” በማለት ይናገራል። ሥራ የሚሠሩት ሁለቱም ቢሆኑም እንኳ በአንዳንድ ማኅበረሰብ ውስጥ ይህ ጉዳይ ይበልጥ የሚያስጨንቀው ወንዶቹን ነው።
ለባሎች፦ አብዛኛውን ጊዜ ወንዶች፣ ሚስቶች ልጅ በማሳደግ እንዲሁም ቤት ውስጥም ሆነ ከቤት ውጭ በመሥራት ቤተሰቡን ለመደገፍ የሚያደርጉትን ጥረት አቅልለው ይመለከቱታል። በትዳር ሕይወት ሦስት ዓመት ገደማ ያሳለፈችው ፊዮና እንዲህ ብላለች፦ “ሁሉም ሰው ስህተት እንደሚሠራ የታወቀ ነው፤ እኔም ስህተት ስሠራ በጣም አዝናለሁ። ሆኖም ባለቤቴ ቤት ውስጥ ለሠራሁት ሥራ ሲያመሰግነኝ ድክመት ቢኖርብኝም እንደሚወደኝ ይሰማኛል። እንዲሁም የሚደግፈኝ ሰው እንዳለ ስለሚሰማኝ ደስ ይለኛል!”
በተቃራኒው ደግሞ አንድ ባል ወይም ሚስት ብዙም ትኩረት እንዳልተሰጣቸው የሚሰማቸው ከሆነ ትዳራቸው አደጋ ላይ ሊወድቅ ይችላል። ቫለሪ የተባለች አንዲት ባለትዳር እንዲህ ብላለች፦ “የትዳር ጓደኛችሁ ለእናንተ ምንም አድናቆት እንደሌለው የሚሰማችሁ ከሆነ ለእናንተ አድናቆት እንዳለው ወደሚያሳይ ሰው በቀላሉ ልትሳቡ ትችላላችሁ።”
ምን ማድረግ ትችላላችሁ?
አስተዋይ ሁኑ። በቀጣዩ ሳምንት የትዳር ጓደኛችሁ የሚያሳየውን ወይም የምታሳየውን ጥሩ ባሕርይ ትኩረት ሰጥታችሁ ተመልከቱ። በተጨማሪም ለቤተሰቡ የሚያስፈልገውን ነገር በማሟላት ረገድ የሚያደርገውን ወይም የምታደርገውን ጥረት ለማስተዋል ሞክሩ፤ ምናልባትም እስካሁን ድረስ ለእነዚህ ነገሮች እምብዛም ትኩረት አልሰጣችሁ ይሆናል። በሳምንቱ መጨረሻ ላይ (1) የምታደንቁትን የትዳር ጓደኛችሁን ባሕርይ እንዲሁም (2) የትዳር ጓደኛችሁ ያደረጋቸውን ወይም ያደረገቻቸውን ለቤተሰቡ የሚጠቅሙ ነገሮች በዝርዝር ጻፉ።—የመጽሐፍ ቅዱስ መመሪያ፦ ፊልጵስዩስ 4:8
አስተዋይ መሆን አስፈላጊ የሆነው ለምንድን ነው? ኤሪካ የተባለች አንዲት ባለትዳር እንዲህ ብላለች፦ “በትዳር ሕይወት የተወሰኑ ዓመታትን ካሳለፋችሁ በኋላ ለትዳር ጓደኛችሁ ትኩረት መስጠት ልታቆሙ ትችላላችሁ። የትዳር ጓደኛችሁ ባሉት ጥሩ ባሕርያት ላይ ማተኮር ታቆሙና በሌሉት ነገሮች ላይ ትኩረት ማድረግ ትጀምራላችሁ።”
ራሳችሁን እንዲህ ብላችሁ ጠይቁ፦ ‘የትዳር ጓደኛዬ የሚያደርገውን ወይም የምታደርገውን ጥረት አቅልዬ እመለከታለሁ?’ ለምሳሌ ያህል፣ ባለቤትሽ ቤት ውስጥ አንድ ነገር በሚጠግንበት ጊዜ ይህን ማድረግ ግዴታው እንደሆነ በማሰብ እሱን ከማመስገን ትቆጠቢያለሽ? ባል ከሆንክ ደግሞ ልጆችን መንከባከብ የባለቤትህ ግዴታ እንደሆነ በማሰብ ባለቤትህ የምታደርገውን ጥረት ከማድነቅ ወደኋላ ትላለህ? የትዳር ጓደኛችሁ ለቤተሰባችሁ ጥቅም ሲል የሚያደርገውን ማንኛውንም ነገር ለማስተዋልና ለማመስገን ግብ አውጡ።—የመጽሐፍ ቅዱስ መመሪያ፦ ሮም 12:10
የማመስገን ልማድ አዳብሩ። መጽሐፍ ቅዱስ እንድናመሰግን ብቻ ሳይሆን ‘አመስጋኝ መሆናችንን እንድናሳይም’ ይነግረናል። (ቆላስይስ 3:15) በመሆኑም የትዳር ጓደኛችሁን የማመስገን ልማድ አዳብሩ። ጄምስ የተባለ አንድ ባለትዳር እንዲህ ብሏል፦ “ባለቤቴ ለማደርጋቸው ነገሮች አድናቆቷን ስትገልጽልኝ የተሻልኩ ባል ለመሆን እንዲሁም ትዳራችንን ስኬታማ ለማድረግ ይበልጥ ጥረት ለማድረግ እነሳሳለሁ።”—የመጽሐፍ ቅዱስ መመሪያ፦ ቆላስይስ 4:6
ባለትዳሮች አንዳቸው ለሌላው ያላቸውን አድናቆት የሚገልጹ ከሆነ በመካከላቸው ያለው ግንኙነት ይጠናከራል። ማይክል የተባለ አንድ ባለትዳር እንዲህ ብሏል፦ “ባለትዳሮች የትዳር ጓደኛቸው ባሉት ጥሩ ነገሮች ላይ ትኩረት የሚያደርጉ ከሆነ ብዙ ትዳሮች ከመፍረስ ይድናሉ የሚል እምነት አለኝ። እንዲህ ያሉ ሰዎች የትዳር ጓደኛቸው ያለውን ጥሩ ጎን አዘውትረው ስለሚያስቡ ችግሮች ሲፈጠሩ ትዳሩን ለማፍረስ አይቸኩሉም።”
[የግርጌ ማስታወሻ]
አንዳንዶቹ ስሞች ተቀይረዋል።
[በገጽ 15 ላይ የሚገኝ ሣጥን]
ቁልፍ ጥቅሶች
“ምስጋና የሚገባውን ነገር ሁሉ ማሰባችሁን አታቋርጡ።”—ፊልጵስዩስ 4:8
“አንዳችሁ ሌላውን ለማክበር ተነሳሽነት ይኑራችሁ።”—ሮም 12:10፣ የግርጌ ማስታወሻ
“ንግግራችሁ ምንጊዜም . . . ለዛ ያለው ይሁን።”—ቆላስይስ 4:6
[በገጽ 15 ላይ የሚገኝ ሣጥን]
ኤታን እና ቲያ
“በዕለት ተዕለት ሕይወቴ የማደርገው እንቅስቃሴ በአካልም ሆነ በስሜት እንድዝል ያደርገኛል። ሆኖም ቲያ የቤተሰብ ኃላፊነቴን ለመወጣት የማደርገውን ጥረት ከፍ አድርጋ እንደምትመለከት አዘውትራ ትነግረኛለች። ባለቤቴ የምትናገራቸው የአድናቆት ቃላት ኃይሌን ያድሱልኛል።”
“ቀኑን ሙሉ በጣም አድካሚ ሥራ ስሠራ ነው የምውለው። ኤታን በማከናውነው ነገር እንደሚኮራ ሲነግረኝ እንዲሁም ስለ ውሎዬ ሳጫውተው በጥሞና በማዳመጥ አድናቆቱን ሲገልጽልኝ የመረጋጋት ስሜት ይሰማኛል። በእርግጥም እንደሚወደኝ ይሰማኛል።”
​​​​​​​​



^ ***ijwhf ርዕስ 16 ልጆች እና ዘመናዊ ስልኮች—ክፍል 2፦ ልጆች ዘመናዊ ስልክን በጥበብ እንዲጠቀሙ ማስተማር***
ለቤተሰብ | የወላጅ ሚና
ልጆች እና ዘመናዊ ስልኮች—ክፍል 2፦ ልጆች ዘመናዊ ስልክን በጥበብ እንዲጠቀሙ ማስተማር
ዘመናዊ ስልክ እንደ ቢላ ነው፤ እንደ አጠቃቀማችን ጠቃሚ ወይም ጎጂ ሊሆን ይችላል። ልጆቻችሁ በዚህ አደገኛ መሣሪያ ሲጠቀሙ አስተዋይ እንዲሆኑ ልትረዷቸው የምትችሉት እንዴት ነው? ለምሳሌ ልጃችሁ ስልኩ ላይ ምን ያህል ሰዓት እንዲያሳልፍ ልትፈቅዱለት ይገባል?
ማወቅ የሚኖርባችሁ ነገር
ምን ማድረግ ትችላላችሁ?
‘አፍቃሪ ወላጆች መመሪያ ያወጣሉ’
ማወቅ የሚኖርባችሁ ነገር
● ዘመናዊ ስልኮች ለአደጋ ያጋልጣሉ። “ልጆች እና ዘመናዊ ስልኮች—ክፍል 1፦ ልጄ ዘመናዊ ስልክ ሊኖረው ይገባል?” በሚለው ርዕስ ላይ እንደተገለጸው ጥሩም ይሁኑ መጥፎ ኢንተርኔት ላይ ያሉ ነገሮችን በሙሉ በዘመናዊ ስልክ አማካኝነት ማግኘት ይቻላል።
“ዘመናዊ ስልክ ልጆቻችንን ለብዙ ዓይነት አደገኛ ሰዎችና ሐሳቦች ሊያጋልጣቸው እንደሚችል በቀላሉ ልንዘነጋ እንችላለን።”—ብሬንዳ
● ልጆች ሥልጠና ያስፈልጋቸዋል። ወጣቶች ከትንሽነታቸው አንስቶ ለቴክኖሎጂ የተጋለጡ ናቸው፤ አብዛኞቹ አዋቂዎች ግን የቴክኖሎጂ ውጤቶችን መጠቀም የጀመሩት በአንጻራዊ ሁኔታ ሲታይ በቅርቡ ነው። ይህ ሲባል ግን ወላጆች ስለ ቴክኖሎጂ ምንም አያውቁም ማለት አይደለም፤ ወይም ደግሞ ልጆች ስልካቸውን መቼና እንዴት እንደሚጠቀሙበት ለመወሰን ከወላጆቻቸው የተሻለ ብቃት አላቸው ማለት አይደለም።
እርግጥ ልጆቻችሁ በስልክ አጠቃቀም ረገድ ከእናንተ ይበልጥ ቀልጣፋ ሊሆኑ ይችላሉ፤ ሆኖም ቅልጥፍናና ብስለት የተለያዩ ነገሮች እንደሆኑ ማስታወስ ይኖርባችኋል። ስለ ቴክኖሎጂ ብዙ የሚያውቁ ልጆችም እንኳ ዘመናዊ ስልካቸውን በጥበብ ለመጠቀም የወላጆቻቸው ሥልጠና ያስፈልጋቸዋል።
“ለልጃችሁ ሥልጠና ሳትሰጡ ዘመናዊ ስልክ ብትሰጡት የመንጃ ፈቃድ ሥልጠና ሳያገኝ የመኪና ቁልፍ ሰጥታችሁ፣ የሹፌር ወንበር ላይ አስቀምጣችሁት፣ ሞተር አስነስታችሁ ‘ተጠንቅቀህ ንዳ’ ከማለት አይተናነስም።”—ሴት
ምን ማድረግ ትችላላችሁ?
● የልጃችሁ ስልክ ያሉትን ገጽታዎች እወቁ። አንዳንድ ስልኮች ልጃችሁ ስልኩን በጥበብ እንዲጠቀም ሊረዱት የሚችሉ ገጽታዎች አሏቸው፤ ከእነዚህ ገጽታዎች ጋር በሚገባ ተዋወቁ። ለምሳሌ፦
ስልኩ ልጁ ረጅም ሰዓት እንዳይጠቀምበት የሚገድብ ለወላጆች የተዘጋጀ መቆጣጠሪያ አለው?
ተገቢ ያልሆኑ ነገሮችን የሚያግደው መቆጣጠሪያ የታሰበውን አገልግሎት የማይሰጥበት ጊዜ እንዳለ ታውቃላችሁ?
ስለ ልጃችሁ ስልክ በደንብ ማወቃችሁ ልጃችሁ ስልኩን በጥበብ እንዲጠቀም ለመርዳት ያስችላችኋል።
የመጽሐፍ ቅዱስ መመሪያ፦ “ሰውም በእውቀት ኃይሉን ይጨምራል።”—ምሳሌ 24:5
● ገደብ አብጁ። ለልጃችሁ ምን እንደምትፈቅዱለትና ምን እንደምትከለክሉት ወስኑ። ለምሳሌ፦
ልጃችሁ በምግብ ሰዓት ስልኩን ይዞ እንዲቀመጥ ትፈቅዱለታላችሁ? አሊያም ደግሞ ከዘመዶቻችሁ ወይም ከወዳጆቻችሁ ጋር ስትሆኑ ስልኩን እንዲጠቀም ትፈቅዱለታላችሁ?
ልጃችሁ ሌሊቱን ስልኩን ይዞ እንዲያድር ትፈቅዱለታላችሁ?
የምትፈቅዱለት የትኞቹን አፕሊኬሽኖች እንዲጠቀም ነው?
ልጃችሁ ስልኩ ላይ ምን ያህል ሰዓት እንዲያሳልፍ ልትፈቅዱለት ይገባል?
ልጃችሁ በቀን ውስጥ ምን ያህል ሰዓት ስልኩን መጠቀም እንደሚችል ገደብ ታበጁለታላችሁ?
ያወጣችሁትን ገደብ ለልጃችሁ በግልጽ ንገሩት፤ እንዲሁም ገደቡን ከጣሰ ተገቢውን ቅጣት ከመስጠት ወደኋላ አትበሉ።
የመጽሐፍ ቅዱስ መመሪያ፦ “ልጅን ከመገሠጽ ወደኋላ አትበል።”—ምሳሌ 23:13
● ተቆጣጠሩት። የልጃችሁን የይለፍ ቃል እወቁ፤ እንዲሁም የጽሑፍ መልእክቶቹን፣ አፕሊኬሽኖቹን፣ ፎቶዎቹንና የሚጎበኛቸውን ድረ ገጾች ጨምሮ በስልኩ ውስጥ ያሉትን ነገሮች እንደ አስፈላጊነቱ ገምግሙ።
“ለልጃችን አልፎ አልፎ ስልኳን በድንገት ልንመረምረው እንደምንችል ነግረናታል። ስልኳን አላግባብ ከተጠቀመችበት በስልክ አጠቃቀሟ ረገድ ገደብ ሊጣልባት ይችላል።”—ሎሬን
ወላጅ እንደመሆናችሁ መጠን ልጃችሁ ስልኩን እንዴት እየተጠቀመበት እንዳለ የማወቅ ሙሉ መብት አላችሁ።
የመጽሐፍ ቅዱስ መመሪያ፦ “ሕፃን እንኳ ባሕርይው ንጹሕና ትክክል መሆኑ በአድራጎቱ ይታወቃል።”—ምሳሌ 20:11
● መልካም እሴት ቅረጹበት። ልጃችሁ ትክክል የሆነውን ነገር ማድረግ እንዲፈልግ እርዱት። እንዲህ ማድረግ አስፈላጊ የሆነው ለምንድን ነው? ምክንያቱም ልጃችሁ ከልቡ ከቆረጠ እሱን ለመቆጣጠር ከፍተኛ ጥረት ብታደርጉም ሊያታልላችሁ ይችላል።
በመሆኑም ልጃችሁ እንደ ሐቀኝነት፣ ራስን መግዛት እና ለድርጊቱ ኃላፊነት መውሰድ ያሉ መልካም ባሕርያትን እንዲያዳብር እርዱት። መልካም እሴቶችን ያዳበረ ልጅ ስልኩን በጥበብ መጠቀሙ አይቀርም።
የመጽሐፍ ቅዱስ መመሪያ፦ ‘ጎልማሳ ሰዎች ትክክልና ስህተት የሆነውን ነገር መለየት እንዲችሉ የማስተዋል ችሎታቸውን አሠልጥነዋል።’—ዕብራውያን 5:14
[የግርጌ ማስታወሻ]
በዚህ ርዕስ ውስጥ “ዘመናዊ ስልክ” የሚለው አገላለጽ የተሠራበት ኢንተርኔት መጠቀም የሚያስችሉ ስልኮችን ለማመልከት ነው። ትንሽዬ ኮምፒውተር ናቸው ሊባል ይችላል።
ለምሳሌ አንዳንድ ወጣቶች ወላጆቻቸው እንዲያዩት የማይፈልጉትን ነገር ለመደበቅ የተለያዩ አፕሊኬሽኖችን ይጠቀማሉ፤ እነዚህ አፕሊኬሽኖች ከላይ ሲታዩ ካልኩሌተር ወይም ምንም ጉዳት የሌለው አፕሊኬሽን ይመስላሉ።
[ሣጥን]
‘አፍቃሪ ወላጆች መመሪያ ያወጣሉ’
“ልጆቻችንን ከብልግና ንግግር፣ ከጸያፍ ምስሎችና ከጎጂ ሰዎች ልንጠብቃቸው እንፈልጋለን፤ ሆኖም ስልካቸውን ያለገደብ እንዲጠቀሙ ከፈቀድንላቸው ለእነዚህ ነገሮች መጋለጣቸው አይቀርም። ጥብቅ መሆንና ወጥ አቋም መያዝ ከባድ ቢሆንም አፍቃሪ ወላጆች ልጆቻቸውን ለማስተማርና ከአደጋ ለመጠበቅ ሲሉ መመሪያ ያወጣሉ።”—ሜሊሳ እና ባለቤቷ ዌይን
[ሣጥን]
ክለሳ፦ ልጆች ዘመናዊ ስልክን በጥበብ እንዲጠቀሙ ማስተማር
● የልጃችሁ ስልክ ያሉትን ገጽታዎች እወቁ። ልጃችሁ ስልኩን ረጅም ሰዓት እንዳይጠቀምና ለመጥፎ ነገሮች እንዳይጋለጥ ከሚረዱት የስልኩ ገጽታዎች ጋር በሚገባ ተዋወቁ።
● ገደብ አብጁ። ያወጣችሁትን ገደብ ለልጃችሁ በግልጽ ንገሩት፤ እንዲሁም ገደቡን ከጣሰ ተገቢውን ቅጣት ከመስጠት ወደኋላ አትበሉ።
● ተቆጣጠሩት። የልጃችሁን የይለፍ ቃል እወቁ፤ እንዲሁም የስልክ አጠቃቀሙን ለመገምገም አልፎ አልፎ ስልኩን መርምሩ።
● መልካም እሴት ቅረጹበት። ልጃችሁ ትክክል የሆነውን ነገር ማድረግ እንዲፈልግ እርዱት። መልካም እሴቶችን ያዳበረ ልጅ ስልኩን በጥበብ መጠቀሙ አይቀርም።
​​​​​​​​

ለቤተሰብ | የወላጅ ሚና
በአሥራዎቹ ዕድሜ ከሚገኝ ልጃችሁ ጋር የሐሳብ ልውውጥ ማድረግ
ተፈታታኙ ነገር
ልጃችሁ ትንሽ እያለ ሁሉንም ነገር ይነግራችሁ ነበር። ከጎረመሰ በኋላ ግን ምንም ነገር ሊነግራችሁ አይፈልግም። ልታነጋግሩት ስትሞክሩ አጫጭር መልሶችን ይሰጣችኋል፤ አሊያም ወደ ጦፈ ክርክር የሚመራ ነገር ይናገራል።
ደስ የሚለው ግን በአሥራዎቹ ዕድሜ ላይ ከሚገኘው ልጃችሁ ጋር የሐሳብ ልውውጥ ማድረግን ልትማሩ ትችላላችሁ። በመጀመሪያ ግን ለዚህ ተፈታታኝ ሁኔታ ምክንያት ሊሆኑ የሚችሉ ሁለት ነገሮችን እንመልከት።
ምክንያቱ ምንድን ነው?
ነፃነት መፈለግ። በአሥራዎቹ ዕድሜ ላይ የሚገኘው ልጃችሁ ኃላፊነት የሚሰማው አዋቂ የሚሆነው በአንድ ጀንበር አይደለም፤ በምሳሌያዊ አገላለጽ ልጃችሁ ከተሳፋሪ መቀመጫ ተነስቶ ሾፌሩ ወንበር ላይ በመቀመጥ አስቸጋሪ በሆነው የሕይወት ጎዳና ላይ መንዳትን ቀስ በቀስ መማር ይኖርበታል። እርግጥ ነው፣ አንዳንድ ልጆች ሊሰጣቸው ከሚገባው በላይ ነፃነት ይፈልጋሉ፤ በሌላ በኩል ደግሞ አንዳንድ ወላጆች የሚሰጡት ነፃነት መስጠት ከሚገባቸው ያነሰ ነው። በዚህ ምክንያት የሚፈጠረው አለመግባባት ደግሞ በወላጆች እና በልጆች መካከል ከፍተኛ ጦርነት ሊያስነሳ ይችላል። የ16 ዓመቱ ብራድ እንዲህ በማለት ያማርራል፦ “ወላጆቼ እያንዳንዱን የሕይወቴን እንቅስቃሴ ለመቆጣጠር ጥረት ያደርጋሉ። አሥራ ስምንት ዓመት እስኪሆነኝ ድረስ ተጨማሪ ነፃነት የማይሰጡኝ ከሆነ ቤቱን ለቅቄ እወጣለሁ!”
የማመዛዘን ችሎታ። ትናንሽ ልጆች ነገሮችን የሚያስቡት ቀጥተኛ በሆነ መንገድ ይኸውም አንድ ነገር ወይ ትክክል አሊያም ስህተት ነው ከሚለው አንጻር ብቻ ነው። በአሥራዎቹ ዕድሜ ላይ የሚገኙ ብዙዎቹ ወጣቶች ግን ፊት ለፊት ከሚታዩት ነገሮች በስተጀርባ ያለውን ሁኔታ ማጤን ይችላሉ። ይህም የማመዛዘን ችሎታቸው እንደዳበረ የሚያሳይ ሲሆን ብስለት በሚንጸባረቅበት መንገድ ለማሰብም ይረዳቸዋል። እስቲ አንድ ምሳሌ እንመልከት፤ አንድ ትንሽ ልጅ አለማዳላት ሲባል ወደ አእምሮው የሚመጣው እናቱ አንድን ብስኩት ለሁለት ከፍላ ግማሹን ለእሱ፣ ግማሹን ደግሞ ለወንድሙ በመስጠት ማካፈሏ ሊሆን ይችላል። ለዚህ ልጅ አለማዳላት ወይም ፍትሕ በቀላሉ በሒሳብ ስሌት ሊቀመጥ የሚችል ነገር ነው። በአሥራዎቹ ዕድሜ ላይ የሚገኙ ወጣቶች ግን ፍትሕ ከዚህ በላይ ውስብስብ እንደሆነ ይገነዘባሉ። ምክንያቱም አለማዳላት ወይም ፍትሐዊ መሆን ሲባል ሁሉንም ሰው በተመሳሳይ መንገድ መያዝ ማለት እንዳልሆነና ሁሉንም ሰው በተመሳሳይ መንገድ መያዝ ደግሞ ሁልጊዜ ፍትሐዊ እንደማይሆን ያውቃሉ። በአሥራዎቹ ዕድሜ ላይ የሚገኝ ልጃችሁ የማመዛዘን ችሎታውን ማዳበሩ እንዲህ ያሉ ውስብስብ ነገሮችን ከተለያየ አቅጣጫ እንዲመለከት ያደርገዋል። በእርግጥ ይህ ሌላም ውጤት አለው። የማመዛዘን ችሎታውን ማዳበሩ በአንዳንድ ጉዳዮች ከእናንተ የተለየ አመለካከት እንዲኖረው ሊያደርገው ይችላል።
ምን ማድረግ ትችላላችሁ?
ባገኛችሁት አጋጣሚ ሁሉ ተጨዋወቱ። የተገኙትን አጋጣሚዎች በሙሉ ለመጨዋወት ተጠቀሙባቸው። ለምሳሌ ያህል፣ በአሥራዎቹ ዕድሜ ላይ የሚገኙ ወጣቶች ከወላጆቻቸው ጋር ፊት ለፊት ሳይሆን ጎን ለጎን ሆነው ሲሠሩ ወይም በመኪና ሲሄዱ ማውራት እንደሚቀላቸው አንዳንዶች ተገንዝበዋል።—የመጽሐፍ ቅዱስ መሠረታዊ ሥርዓት፦ ዘዳግም 6:6, 7
ብዙ አትናገሩ። በእያንዳንዱ ጉዳይ ላይ እስክትካረሩ ድረስ መከራከር የለባችሁም። ከዚህ ይልቅ ነጥቡን ተናገሩና አቁሙ። ልጃችሁ ከተናገራችሁት ነገር ውስጥ አብዛኛውን “የሚሰማው” በኋላ ላይ ብቻውን ሆኖ ሲያሰላስልበት ነው። እንዲህ እንዲያደርግ አጋጣሚውን ስጡት።—የመጽሐፍ ቅዱስ መሠረታዊ ሥርዓት፦ ምሳሌ 1:1-4
አዳምጡ፤ እንዲሁም ግትር አትሁኑ። ልጃችሁ የገጠመውን ችግር በደንብ መረዳት እንድትችሉ ሲናገር አታቋርጡት፤ እንዲሁም በጥሞና አዳምጡት። መልስ በምትሰጡበት ጊዜ ምክንያታዊ ሁኑ። ያወጣችሁትን ደንብ በግትርነት ለማስከበር የምትጥሩ ከሆነ ልጃችሁ ማምለጫ ቀዳዳ መፈለጉ አይቀርም። ስቴይንግ ኮኔክትድ ቱ ዩር ቲኔጀር የተባለው መጽሐፍ እንዲህ በማለት ያስጠነቅቃል፦ “ልጆች ሁለት ዓይነት ኑሮ መኖር የሚጀምሩት በዚህ ጊዜ ነው። በአንድ በኩል ወላጆቻቸው መስማት የሚፈልጉትን ነገር የሚናገሩ ሲሆን ከወላጆቻቸው እይታ ሲሰወሩ ደግሞ ደስ የሚያሰኛቸውን ነገር ያደርጋሉ።”—የመጽሐፍ ቅዱስ መሠረታዊ ሥርዓት፦ ፊልጵስዩስ 4:5
ተረጋጉ። ካሪ የተባለች በአሥራዎቹ ዕድሜ ላይ የምትገኝ ልጅ “ከእናቴ ጋር በአንድ ጉዳይ ካልተስማማን የምናገረው ነገር ሁሉ ያናድዳታል” በማለት ተናግራለች። አክላም “ይህ ደግሞ እኔን ስለሚያበሳጨኝ ንግግራችን ወዲያውኑ ወደ ጦፈ ክርክር ይቀየራል” ብላለች። እንግዲያው ልጃችሁን ከመቆጣት ይልቅ ስሜቱን እንደተረዳችሁ በሚያሳይ መንገድ ተናገሩ። ለምሳሌ “ይህ ምንም የሚያሳስብ ነገር አይደለም!” ከማለት ይልቅ “ጉዳዩ አንተን ምን ያህል እንዳሳሰበህ ይገባኛል” ብትሉ የተሻለ ነው።—የመጽሐፍ ቅዱስ መሠረታዊ ሥርዓት፦ ምሳሌ 10:19
በተቻለ መጠን ከማስገደድ ይልቅ ለመምራት ሞክሩ። የልጃችሁ የማመዛዘን ችሎታ፣ መዳበር ከሚያስፈልገው ጡንቻ ጋር ሊመሳሰል ይችላል። በመሆኑም ልጃችሁ አጣብቂኝ የሆነ ሁኔታ ሲያጋጥመው የእሱ ጡንቻ እንዲፍታታ እናንተ “የአካል ብቃት እንቅስቃሴ” አትሥሩለት፤ በሌላ አባባል ውሳኔ ልታደርጉለት አይገባም። በጉዳዩ ላይ ስትወያዩ የመፍትሔ ሐሳብ እንዲያፈልቅ ዕድል ስጡት። ከዚያም ሐሳቡን ከገለጸ በኋላ እናንተ እንደሚከተለው ማለት ትችላላችሁ፦ “እነዚህ አማራጮችም አሉ። ለአንድ ለሁለት ቀን አስብባቸው፤ ከዚያም የመረጥከውን የመፍትሔ ሐሳብና የመረጥክበትን ምክንያት እንደገና እንወያይበታለን።”—የመጽሐፍ ቅዱስ መሠረታዊ ሥርዓት፦ ዕብራውያን 5:14
[የግርጌ ማስታወሻ]
በዚህ ርዕስ ውስጥ በአሥራዎቹ ዕድሜ ስለሚገኙ ወጣቶች ስንናገር በወንድ ፆታ የተጠቀምን ቢሆንም የቀረቡት ነጥቦች ለሁለቱም ፆታዎች ይሠራሉ።
በዚህ ርዕስ ውስጥ የተጠቀሱት ስሞች ተቀይረዋል።
[በገጽ 5 ላይ የሚገኝ ሣጥን]
ቁልፍ ጥቅሶች
“ሰው ሁሉ ለመስማት የፈጠነ፣ ለመናገር የዘገየና ለቁጣ የዘገየ መሆን አለበት።”—ያዕቆብ 1:19
“የለዘበ መልስ ቍጣን ያበርዳል።”—ምሳሌ 15:1
“ልጆቻችሁን አታስመርሯቸው፤ ከዚህ ይልቅ በእውነተኛው ክርስትና በማሠልጠንና በመምከር በርኅራኄ አሳድጓቸው።”—ኤፌሶን 6:4 ዘ ኒው ቴስታመንት ኢን ሞደርን ስፒች፣ በሪቻርድ ፍራንሲስ ዌይማውዝ የተዘጋጀ
[በገጽ 5 ላይ የሚገኝ ሣጥን]
ለወጣቶች
ወላጆቻችሁ የበለጠ ነፃነት እንዲሰጧችሁ ትፈልጋላችሁ? ስሜታችሁንስ እንዲረዱላችሁ ትመኛላችሁ? እነዚህን ነገሮች እንዲያደርጉላችሁ እናንተ ሁኔታዎችን ማቅለል ትችላላችሁ! እንዴት? በሕይወታችሁ ውስጥ የሚያጋጥማችሁን ነገር ለእነሱ ለመንገር ፈቃደኞች በመሆን ነው። በግልጽ ተናገሩ። በግልጽ ከመናገር ወደኋላ የምትሉ ከሆነ ሙሉ በሙሉ ሊያምኗችሁ አይችሉም፤ ደግሞም እምነት የሚጣልበት ሰው መሆን ተጨማሪ ነፃነት ለማግኘት ወሳኝ ነገር ነው።
  የሐሳብ ልውውጥ ለማድረግ ጥረት ማድረግ ያለባቸው ወላጆች ብቻ እንዳልሆኑ ማወቅ ይገባችኋል። እናንተም የራሳችሁን ድርሻ ተወጡ። ለወላጆቻችሁ ስለ ውሏችሁ ንገሯቸው። እነሱንም ስለ ውሏቸው ጠይቋቸው። ቅሬታችሁን በአክብሮት መግለጽ የምትችሉበትን መንገድ ተማሩ። የሐሳብ ልውውጥ የማድረግ ችሎታ አዋቂ ስትሆኑም በጣም ይጠቅማችኋል። እንግዲያው አሁኑኑ ይህን ችሎታ ለማዳበር ለምን ጥረት አታደርጉም?
[በገጽ 4 ላይ የሚገኝ ሥዕል]
[በገጽ 4 ላይ የሚገኝ ሥዕል]




^ ***g 1/14 ገጽ 10-11 የእኩዮችን ተጽዕኖ መቋቋም የሚቻልበት መንገድ***
ለቤተሰብ | ወጣቶች
የእኩዮችን ተጽዕኖ መቋቋም የሚቻልበት መንገድ
ተፈታታኙ ነገር
“በመለስተኛ ደረጃ ትምህርት ቤት ሳለሁ አብዛኞቹ ልጆች አይቀርቡኝም ነበር፤ ይህ ደግሞ ስሜቴን ጎድቶታል። ስለሆነም ሁለተኛ ደረጃ ትምህርት ቤት ስገባ በቁመናዬና በአመለካከቴ ላይ ለውጥ አደረግኩ። ጓደኞች የማግኘት ከፍተኛ ፍላጎት ስለነበረኝ የክፍል ጓደኞቼ እንዲወዱኝ ስል ብቻ በእኩዮች ተጽዕኖ ተሸነፍኩ።”—የ16 ዓመቷ ጄኒፈር
አንተስ የእኩዮች ተጽዕኖ ይደርስብሃል? ከሆነ ይህ ርዕስ ተጽዕኖውን እንድትቋቋም ይረዳሃል።
ማወቅ የሚኖርብህ ነገር
የእኩዮች ተጽዕኖ ጥሩ ሰዎችን መጥፎ ነገር እንዲያደርጉ ሊገፋፋቸው ይችላል።
“መጥፎ ጓደኝነት መልካሙን አመል ያበላሻል።”—1 ቆሮንቶስ 15:33
“አንድ ዓይነት አካሄድ ወይም ድርጊት መጥፎ እንደሆነ እናውቅ ይሆናል፤ ነገር ግን ከሁኔታው ጋር ስንፋጠጥ ስሜታችን ያሸንፈንና ሰውን የማስደሰት ዝንባሌ ይቆጣጠረናል!”—ዳና
የእኩዮች ተጽዕኖ እኩዮችህ በሚያሳድሩብህ ተጽዕኖ ብቻ የተወሰነ አይደለም።
“ትክክል የሆነውን ነገር ማድረግ ስፈልግ ከእኔ ጋር ያለው ግን መጥፎ ነገር ነው።”—ሮም 7:21
“የሚሰማኝ ተጽዕኖ አብዛኛውን ጊዜ የሚመጣው ከራሴ ነው፤ እኩዮቼ የሚያወሩትን ነገር ለማግኘት የምመኘው እኔው ራሴ ነኝ። እነሱ ደግሞ በጣም የሚያስደስት ነገር እንደሆነ አድርገው ያቀርቡታል።”—ዳያና
የእኩዮችን ተጽዕኖ መቋቋም ልትኮራበት የሚገባ ስኬት ነው።
“ጥሩ ሕሊና ይኑራችሁ።”—1 ጴጥሮስ 3:16
“በአንድ ወቅት የእኩዮችን ተጽዕኖ መቋቋም በጣም ይከብደኝ ነበር፤ አሁን ግን ከእኩዮቼ የተለየሁ ሆኜ መታየት አያስፈራኝም። ካደረግኩት ውሳኔ ንቅንቅ አልልም። ንጹሕ ሕሊና ይዞ እንደመተኛት የሚያስደስት ነገር የለም።”—ካርላ
ምን ማድረግ ትችላለህ?
መጥፎ ነገር እንድታደርግ እኩዮችህ ተጽዕኖ ሲያደርጉብህ እንዲህ ለማድረግ ሞክር፦
መዘዙን ቆም ብለህ አስብ። ራስህን እንዲህ እያልክ ጠይቅ፦ ‘ለተጽዕኖው ብሸነፍና ያደረግኩት ነገር ቢታወቅብኝስ? ወላጆቼ ስለ እኔ ምን ይሰማቸዋል? እኔስ ስለ ራሴ ምን ይሰማኛል?’—የመጽሐፍ ቅዱስ መሠረታዊ ሥርዓት፦ ገላትያ 6:7
“ወላጆቼ ‘በተጽዕኖው ብትሸነፊ ምን ሊደርስብሽ ይችላል?’ ብለው ይጠይቁኛል። የእኩዮች ተጽዕኖ ወደተሳሳተ ጎዳና እንዴት ሊመራኝ እንደሚችል እንድገነዘብ ይረዱኛል።”—ኦሊቭያ
እምነትህን አጠናክር። ‘ይህ አካሄድ እኔንም ሆነ ሌሎችን ይጎዳል ብዬ የማምነው ለምንድን ነው?’ ብለህ ራስህን ጠይቅ።—የመጽሐፍ ቅዱስ መሠረታዊ ሥርዓት፦ ዕብራውያን 5:14
“ትንሽ ልጅ ሳለሁ እምቢ እል ነበር ወይም አጭር መልስ ብቻ እሰጥ ነበር፤ አሁን ግን አንድን ነገር ለምን እንደማደርግና እንደማላደርግ ጥሩ ማብራሪያ መስጠት እችላለሁ። ትክክልና ስህተት ነው ብዬ የማምንበትን ነገር በተመለከተ ጥብቅ አቋም አለኝ። መልስ የምሰጠው እኔው ራሴ እንጂ ሌሎች አይደሉም።”—አኒታ
ስለ ማንነትህ አስብ። ‘ምን ዓይነት ሰው መሆን እፈልጋለሁ?’ ብለህ ራስህን ጠይቅ። ከዚያም እየደረሰብህ ስላለው ተጽዕኖ አስብና ‘ታዲያ እንዲህ ያለ ሰው ይህ ሁኔታ ቢያጋጥመው ምን ያደርጋል?’ ብለህ ራስህን ለመጠየቅ ሞክር።—የመጽሐፍ ቅዱስ መሠረታዊ ሥርዓት፦ 2 ቆሮንቶስ 13:5
“በማንነቴ አላፍርም፤ በመሆኑም ሌሎች ስለ እኔ የሚያስቡት ነገር አያስጨንቀኝም። ከዚህ በላይ ደግሞ እኔን በማንነቴ የሚወዱኝ ብዙ ሰዎች አሉ።”—አሊስያ
የወደፊቱን ጊዜ አሻግረህ ተመልከት። ተማሪ ከሆንክ በዛሬው ጊዜ በአድናቆት እንዲያዩህ የምትፈልጋቸውን ልጆች ከጥቂት ዓመታት፣ እንዲያውም ከወራት በኋላ ፈጽሞ ላታገኛቸው ትችላለህ።
“ተማሪ ሳለን የተነሳነውን ፎቶ ሳይ ከክፍል ጓደኞቼ መካከል የአንዳንዶቹን ስም እንኳ ማስታወስ አልቻልኩም። አብሬያቸው እማር በነበረበት ጊዜ ግን የማምንበትን ነገር አጥብቄ ከመከተል ይልቅ የእነሱን አመለካከት አስበልጬ እመለከት ነበር። እንዴት ያለ ሞኝነት ነው!”—የ22 ዓመቷ ዶውን
አስቀድመህ ተዘጋጅ። መጽሐፍ ቅዱስ “ለእያንዳንዱ ሰው እንዴት መልስ መስጠት እንደሚገባችሁ [እወቁ]” ይላል።—ቆላስይስ 4:6
“ወላጆቼ እኔና እህቴ በገሃዱ ዓለም ሊያጋጥሙን የሚችሉ ሁኔታዎችን አስቀድመን በማሰብ ምን ምላሽ እንደምንሰጥ ከወዲሁ እንድንለማመድ ይረዱን ነበር።”—ክርስቲን
[የግርጌ ማስታወሻ]
በዚህ ርዕስ ውስጥ የተጠቀሱት አንዳንዶቹ ስሞች ተቀይረዋል።
[በገጽ 10 ላይ የሚገኝ የተቀነጨበ ሐሳብ]
ለእኩዮች ተጽዕኖ በምትሸነፍበት ጊዜ ሌሎች ሰዎች እንዲቆጣጠሩህ መፍቀድህ ነው፤ በመሆኑም ማሰብ እንደማይችል ሮቦት ትሆናለህ። ለምን በአንተ ላይ እንዲሠለጥኑ ትፈቅዳለህ?—ሮም 6:16
[በገጽ 11 ላይ የሚገኝ ሣጥን]
ቁልፍ ጥቅሶች
“አንድ ሰው ምንም ዘራ ምን ያንኑ መልሶ ያጭዳል።”—ገላትያ 6:7
“ጠንካራ ምግብ ግን ትክክልና ስህተት የሆነውን ነገር መለየት እንዲችሉ የማስተዋል ችሎታቸውን በማሠራት ላሠለጠኑ ጎልማሳ ሰዎች ነው።”—ዕብራውያን 5:14
“ማንነታችሁን ለማወቅ ራሳችሁን ዘወትር ፈትኑ።”—2 ቆሮንቶስ 13:5
[በገጽ 11 ላይ የሚገኝ ሣጥን]
ጄሲካ
“ለራስህ ያለህ ግምት ለእኩዮች ተጽዕኖ በምትሰጠው ምላሽ ላይ ከፍተኛ ለውጥ ያመጣል። በራስህ የምትተማመን ከሆነ ሌሎች ስለ አንተ የሚሉት ነገር ብዙም አያሳስብህም፤ ይህ ከሆነ ደግሞ የእኩዮች ተጽዕኖ አከተመለት ማለት ነው።”
ኬሊ
“ስለ ራስህ ያለህ ግምት ዝቅተኛ ከሆነ ጥሩ ስሜት እንዲሰማህ ስትል ብቻ ከሌሎች ጋር ተመሳስለህ ለመኖር ትጥራለህ። በማንነትህ የምትተማመን ከሆነ ግን እኩዮችህ ስለ አንተ ያላቸው አመለካከት አያሳስብህም፤ ደግሞም ለተጽዕኗቸው አትሸነፍም።”














^ ***g 4/15 ገጽ 10-11 ብቸኝነትን መቋቋም የሚቻለው እንዴት ነው?***
ለቤተሰብ | ወጣቶች
ብቸኝነትን መቋቋም የሚቻለው እንዴት ነው?
ተፈታታኙ ነገር
“ሁለት ጓደኞች ነበሩኝ፤ እኔን ሳይጨምሩኝ ብዙ ነገሮችን አብረው ያደርጋሉ። ከዚያም ደስ የሚል ጊዜ አብረው እንዳሳለፉ ይነግሩኛል። አንድ ቀን አንደኛዋ ጓደኛዬ ቤት ደወልኩ፤ ሁለቱ ጓደኞቼ አብረው ነበሩ፤ ስልኩን ያነሳው ሌላ ሰው ነበር፤ ሆኖም ሁለቱ ጓደኞቼ እያወሩ ሲሳሳቁ ከጀርባ ሰማኋቸው። እኔ ግን ሲሳሳቁ ከመስማት በቀር የደስታቸው ተካፋይ አለመሆኔ የበለጠ ብቸኝነት እንዲሰማኝ አደረገ!”—ማሪያ
እናንተስ እንደተተዋችሁና ብቸኛ እንደሆናችሁ ተሰምቷችሁ ያውቃል? ከሆነ የመጽሐፍ ቅዱስ ምክር በዚህ ረገድ ሊረዳችሁ ይችላል። በመጀመሪያ ግን ብቸኝነትን በተመለከተ ልታውቋቸው የሚገቡ ጥቂት ነገሮች አሉ።
ማወቅ የሚኖርባችሁ ነገር
ሁሉም ሰው ማለት ይቻላል፣ አልፎ አልፎ ብቸኝነት ይሰማዋል። ይህ ደግሞ በብዙዎች ዘንድ ተወዳጅ የሆኑ ሰዎችንም ይጨምራል። ለምን? ምክንያቱም የብቸኝነት ስሜት የተመካው አንድ ሰው ምን ያህል ጓደኞች አሉት በሚለው ላይ ሳይሆን ጓደኞቹ እነማን ናቸው በሚለው ላይ ነው። በብዙዎች ዘንድ ተወዳጅ የሚመስል ሰው ሁልጊዜ በሰው የተከበበ ቢሆንም እውነተኛ ጓደኞች ላይኖሩት ስለሚችል ብቸኝነት ይሰማዋል።
የብቸኝነት ስሜት ለጤንነት አደገኛ ሊሆን ይችላል። ተመራማሪዎች የ148 ጥናታዊ ጽሑፎችን ውጤቶች በጥንቃቄ ካጤኑ በኋላ እንደደረሱበት ከሆነ ከሌሎች ጋር ማኅበራዊ ግንኙነት አለመፍጠር ዕድሜን ሊያሳጥር ይችላል፤ እንዲሁም በጤንነት ላይ የሚያስከትለው ጉዳት “ከመጠን በላይ መወፈር ከሚያስከትለው ጉዳት እጥፍ” ይሆናል፤ ወይም ደግሞ “በየቀኑ 15 ሲጋራዎች ከማጨስ ጋር የሚተካከል” ጉዳት ያስከትላል።
የብቸኝነት ስሜት ለአደጋ ሊያጋልጥ ይችላል። የብቸኝነት ስሜት፣ አንድ ሰው ጓደኛ አድርጎ ሊቀበለው ፈቃደኛ ከሚሆን ማንኛውም ሰው ጋር ጓደኝነት ለመመሥረት እንዲፈልግ ሊያደርገው ይችላል። አለን የተባለ አንድ ወጣት እንዲህ ብሏል፦ “ብቸኝነት ሲሰማችሁ የሌሎችን ትኩረት ለማግኘት ስትሉ የማታደርጉት ነገር አይኖርም። የማንንም ትኩረት ሳያገኙ ከመቅረት ግለሰቡ ማንም ይሁን ማን የሆነን ሰው ትኩረት ማግኘት እንደሚሻል ማሰብ ልትጀምሩ ትችላላችሁ። ይህ ደግሞ ችግር ውስጥ ሊከትታችሁ ይችላል።”
ቴክኖሎጂ፣ ብቸኝነት እንዳይሰማችሁ የሚያደርገው ሁልጊዜ አይደለም። “በቀን ውስጥ ለመቶ ሰው የሞባይል ወይም የኢሜይል መልእክት ብልክም እንኳ በሚያስገርም መልኩ ብቸኝነት ሊሰማኝ ይችላል” በማለት ናታሊ የምትባል አንዲት ወጣት ተናግራለች። ታይለር የተባለ ወጣትም ተመሳሳይ ስሜት አለው። እንዲህ ብሏል፦ “የጽሑፍ መልእክት መላላክ እንደ መክሰስ ሲሆን ፊት ለፊት እየተያዩ መነጋገር ግን እንደሚያጠግብ ምግብ ነው። መክሰስ አስደሳች ቢሆንም በደንብ ለመጥገብ ግን ደህና ምግብ ያስፈልጋችኋል።”
ምን ማድረግ ትችላላችሁ?
ጥሩ ጥሩውን አስቡ። ለምሳሌ ያህል፣ ፎቶግራፍ ለማስቀመጥና ለማየት በተዘጋጀ አንድ ድረ ገጽ ላይ ጓደኞቻችሁ እናንተ ባልተጋበዛችሁበት አንድ ግብዣ ላይ የተነሷቸውን ፎቶግራፎች አያችሁ እንበል። በዚህ ጊዜ ጓደኞቻችሁ ሆን ብለው እንዳገለሏችሁ ይሰማችሁ ይሆናል፤ ሆኖም ስለ ሁኔታው ጥሩ ጥሩውን ማሰብም ትችላላችሁ። በዚያ ግብዣ ላይ ያልተጠራችሁት ለምን እንደሆነ የተሟላ መረጃ ስለሌላችሁ ለምን ክፉ ክፉውን ታስባላችሁ? ከዚህ ይልቅ ያልተጠራችሁበትን ምክንያት በተመለከተ አዎንታዊ የሆነውን ነገር ለማሰብ ሞክሩ። ብዙውን ጊዜ የብቸኝነትን ስሜት የሚያመጣው የተፈጠረው ሁኔታ ሳይሆን ለሁኔታው ያላችሁ አመለካከት ነው።—የመጽሐፍ ቅዱስ መመሪያ፦ ምሳሌ 15:15
ሁኔታውን አጋንናችሁ ከመመልከት ተቆጠቡ። ብቸኝነት ሲሰማችሁ ‘ማንም የሚጋብዘኝ የለም’ ወይም ‘ሰዎች ሁልጊዜ ያገሉኛል’ ብላችሁ ታስቡ ይሆናል። ይሁን እንጂ ሁኔታውን እንዲህ አጋንኖ መመልከት የባሰውን ብቸኝነት እንዲሰማችሁ ከማድረግ ውጭ ምንም የሚፈይደው ነገር የለም። እንዲህ ያለው አመለካከት ማቆሚያ የሌለው ሽክርክሪት ይፈጥራል፤ ይኸውም ሰዎች እንዳገለሏችሁ ሲሰማችሁ እናንተም ራሳችሁን ታገልላላችሁ፤ ከዚያም ብቸኝነት ይሰማችኋል፤ ይህ ደግሞ መልሶ ሰዎች እንዳገለሏችሁ እንዲሰማችሁ ያደርጋል።—የመጽሐፍ ቅዱስ መመሪያ፦ ምሳሌ 18:1
በዕድሜ ከሚበልጧችሁ ጋር ጓደኝነት ለመመሥረት ፈቃደኛ ሁኑ። መጽሐፍ ቅዱስ፣ ዳዊት በአሥራዎቹ ዕድሜ ክልል ውስጥ ሳለ በዕድሜ 30 ዓመት ከሚበልጠው ከዮናታን ጋር ጓደኝነት እንደመሠረተ ይናገራል። ዳዊትና ዮናታን የዕድሜ ልዩነት ቢኖራቸውም የቅርብ ጓደኛሞች ሆነዋል። (1 ሳሙኤል 18:1) እናንተም እንዲህ ዓይነት ጓደኛ ልታገኙ ትችላላችሁ። የ21 ዓመቷ ኪያራ እንዲህ ብላለች፦ “ከእኔ በዕድሜ የሚበልጡ ጓደኞች መያዝ ከፍተኛ ጥቅም እንዳለው መመልከት ችያለሁ። ከሃያ ዓመት በላይ የሚበልጡኝ የምወዳቸው ጓደኞች አሉኝ፤ ብስለታቸውን እንዲሁም የተረጋጉ መሆናቸውን በጣም አደንቃለሁ።”—የመጽሐፍ ቅዱስ መመሪያ፦ ኢዮብ 12:12
ለብቻ መሆን ያሉትን ጥቅሞች አድንቁ። አንዳንድ ሰዎች ለአንድ አፍታም እንኳ ከሰው ከተለዩ ወዲያውኑ ብቸኝነት ይሰማቸዋል። ይሁን እንጂ ለብቻ መሆናችሁ በራሱ ብቸኝነት እንዲሰማችሁ ሊያደርግ አይገባም። ለምሳሌ ያህል፣ ኢየሱስ ከሰዎች ጋር ጊዜ ማሳለፍ የሚወድ ቢሆንም ብቻውን መሆን የሚፈልግበት ጊዜም ነበር። (ማቴዎስ 14:23፤ ማርቆስ 1:35) እናንተም እንዲሁ ማድረግ ትችላላችሁ። ለብቻ መሆንን እንደ ጉዳት ከመመልከት ይልቅ ይህን ጊዜ ተጠቅማችሁ ስላገኛችኋቸው በረከቶች አስቡ። ይህም ሌሎች ጓደኛቸው ለማድረግ የሚመኙት ዓይነት ሰው እንድትሆኑ ያስችላችኋል።—ምሳሌ 13:20
[የግርጌ ማስታወሻ]
በዚህ ርዕስ ውስጥ የተጠቀሱት አንዳንዶቹ ስሞች ተቀይረዋል።
[በገጽ 11 ላይ የሚገኝ ሣጥን]
ቁልፍ ጥቅሶች
“ጎስቋላ ሰው ዘመኑ ሁሉ አስከፊ ነው፤ ደስተኛ ልብ ያለው ሰው ግን ሁልጊዜ ግብዣ ላይ ያለ ያህል ነው።”—ምሳሌ 15:15
‘ራሱን የሚያገል ሰው ጥበብን ሁሉ ይቃወማል።’—ምሳሌ 18:1
“በዕድሜ በገፉት መካከል ጥበብ፣ ከረጅም ዕድሜስ ጋር ማስተዋል አይገኝም?”—ኢዮብ 12:12
[በገጽ 11 ላይ የሚገኝ ሣጥን]
ቦ
“ብዙ ወጣቶች ብቸኝነት ይሰማቸዋል፤ ሆኖም ሌላ ሰው እንዳያውቅባቸው ለማድረግ የሚጥሩ ይመስለኛል። ለምሳሌ ያህል፣ የሞባይል መልእክት የሚልኩላቸው ወይም በማኅበራዊ ድረ ገጾች አማካኝነት የሚያገኟቸው ‘ጓደኞቻቸው’ በአካል ከእነሱ ጋር አይሆኑም፤ ይህ ደግሞ ብቸኝነት እንዲሰማቸው ሊያደርግ ይችላል።”
አቢጌል
“ሁላችንም ብንሆን ወደ ሌላ አካባቢ የሄዱ ወይም በሌላ ምክንያት አሁን ከእኛ ጋር የተጠፋፉ ጓደኞች አሉን። የሚኖሩት ሩቅ ቢሆንም እንኳ እንደዚህ ካሉት ጓደኞቻችን ጋር ግንኙነታችንን መቀጠል ጥሩ እንደሆነ ተገንዝቤያለሁ። ከቀድሞ ጓደኛችሁ ጋር ማውራቱ ብቻ እንኳ ደስ የሚል ስሜት እንዲሰማችሁ ሊያደርግ ይችላል።”
​​​​​​​​









^ ***rsg19 ገጽ 12-17 ይሖዋ አምላክ***
ይሖዋ አምላክ
አምላክ ማን ነው?
በተጨማሪም ሳይንስ እና ቴክኖሎጂ ➤ በፈጣሪ ማመን የሚለውን ተመልከት
አምላክ ሰማይንና ምድርን ሠራ ከመጽሐፍ ቅዱስ ምን ትማራለህ? ትምህርት 1
አምላክን በተመለከተ ትክክለኛው ትምህርት የቱ ነው? የመጽሐፍ ቅዱስ ትምህርት ምዕ. 1
አብን፣ ወልድንና መንፈስ ቅዱስን በተመለከተ እውነታው ምንድን ነው? የመጽሐፍ ቅዱስ ትምህርት ተጨማሪ መረጃ
አምላክ ማን ነው? ምን ያስተምረናል? ምዕ. 1
አንባቢያን የሚያነሱት ጥያቄ፦ አምላክን ማን ፈጠረው? መጠበቂያ ግንብ፣ 8/1/2014
መጽሐፍ ቅዱስ ምን ይላል? አምላክ ምን ይመስላል? ንቁ! 5/2013
ጥያቄ 1፦ አምላክ ማን ነው? አዲስ ዓለም ትርጉም
ጥያቄ 2፦ ስለ አምላክ ማወቅ የምትችለው እንዴት ነው? አዲስ ዓለም ትርጉም
አምላክ ማን ነው? ምሥራች፣ ትምህርት 2
አንባቢያን የሚያነሱት ጥያቄ፦ አምላክ አንድ የተወሰነ መኖሪያ አለው? መጠበቂያ ግንብ፣ 8/1/2011
መጽሐፍ ቅዱስ ምን ይላል? አምላክ በሁሉም ቦታ ይገኛል? ንቁ! 4/2011
መጽሐፍ ቅዱስ ምን ይላል? አምላክ አካል አለው? ንቁ! 10/2010
አምላክ ማን ነው? እውነተኛ እምነት፣ ክፍል 4
ወደ አምላክ ቅረብ፦ ይሖዋ ባሕርያቱን ሲገልጽ መጠበቂያ ግንብ፣ 5/1/2009
❐ መጠበቂያ ግንብ፣ 2/1/2009
አምላክ ማን ነው?
አምላክ አካል አለው?
አምላክ ስም አለው?
አምላክ ስለ እኔ ያስባል?
አምላክ ሁሉንም የአምልኮ ዓይነቶች ይቀበላል?
መጽሐፍ ቅዱስ ምን ይላል? ስለ አምላክ ምንነት ምን ማለት ይቻላል? ንቁ! 10/2008
የሰማዩ አባታችን በእርግጥ ምን ዓይነት አምላክ ነው? መጠበቂያ ግንብ፣ 9/1/2008
“እነሆ፣ አምላካችን ይህ ነው” መጠበቂያ ግንብ፣ 7/1/2003
❐ መጠበቂያ ግንብ፣ 5/15/2002
አምላክ ማን እንደሆነ ማወቅ ይኖርብናል
አምላክ ማን ነው?
“እነሆ፣ አምላካችን ይህ ነው” ወደ ይሖዋ ቅረብ፣ ምዕ. 1
የመጽሐፍ ቅዱስ አመለካከት፦ ይሖዋ የአይሁዳውያን አምላክ ብቻ ነውን? ንቁ! 5/2001
የመጽሐፍ ቅዱስ አመለካከት፦ አምላክ ይለወጣልን? ንቁ! 6/2000
የይሖዋ ስም
መጽሐፍ ቅዱስ ምን ይላል? የአምላክ ስም ንቁ! ቁ. 6 2017
መለኮታዊው ስም—አስፈላጊነቱና ትርጉሙ የመጽሐፍ ቅዱስ ትምህርት፣ ተጨማሪ ክፍል
‘እናንተ ምሥክሮቼ ናችሁ’ መጠበቂያ ግንብ፣ 7/15/2014
ይሖዋ ስሙን ከፍ ከፍ አድርጎታል መንግሥት፣ ምዕ. 4
የይሖዋን ታላቅ ስም አክብሩ መጠበቂያ ግንብ፣ 3/15/2013
ሀ4 መለኮታዊው ስም በዕብራይስጥ ቅዱሳን መጻሕፍት ውስጥ አዲስ ዓለም ትርጉም፣ ተጨማሪ መረጃ
ሀ5 መለኮታዊው ስም በክርስቲያን ግሪክኛ ቅዱሳን መጻሕፍት ውስጥ አዲስ ዓለም ትርጉም፣ ተጨማሪ መረጃ
❐ መጠበቂያ ግንብ፣ 7/1/2010
አምላክን በስም ልታውቀው ትችላለህ?
የአምላክን ስም ማወቅ ምን ነገሮችን ይጨምራል?
አምላክን በስም ማወቅ አስቸጋሪ የሆነበት ምክንያት
የአምላክን ስም በዴንማርክ ይመልከቱ ንቁ! 11/2009
አንባቢያን የሚያነሱት ጥያቄ፦ የአምላክ ስም ትክክለኛ አጠራር የማይታወቅ ከሆነ በስሙ መጠቀም ለምን አስፈለገ? መጠበቂያ ግንብ፣ 9/1/2008
❐ ንቁ! 3/2004
አምላክ ስም አለው!
አምላክን በስም ልታውቀው የምትችለው እንዴት ነው?
አምላክ ስም አለው ከታላቁ አስተማሪ፣ ምዕ. 4
ቴትራግራማተን በሴፕቱጀንት ትርጉም ውስጥ ይገኛሉ መጠበቂያ ግንብ፣ 6/1/2002
የማዕረግ ስሞቹ
ወደ አምላክ ቅረብ፦ “በዘመናት የሸመገለውም ተቀመጠ” መጠበቂያ ግንብ፣ 10/1/2012
ይሖዋን እንደ አባትህ አድርገህ ትመለከተዋለህ? መጠበቂያ ግንብ፣ 2/15/2010
ይህን ያውቁ ኖሯል? (§ ኢየሱስ ይሖዋን “አባ፣ አባት” ብሎ የጠራው ለምንድን ነው?) መጠበቂያ ግንብ፣ 4/1/2009
❐ መጠበቂያ ግንብ፣ 9/15/2008
ይሖዋ በጥንት ዘመናት ሕዝቦቹን ‘ታድጓል’
ይሖዋ እኛንም ‘ይታደገናል’
ወደ አምላክ ቅረብ፦ ስለ አንተ የሚያስብ እረኛ መጠበቂያ ግንብ፣ 2/1/2008
ወደ አምላክ ቅረብ፦ ወደር የማይገኝለት አባት መጠበቂያ ግንብ፣ 1/1/2008
ይሖዋ እረኛችን ነው መጠበቂያ ግንብ፣ 11/1/2005
ሁሉንም ነገሮች የሠራው ፈጣሪ ከታላቁ አስተማሪ፣ ምዕ. 3
በመለኮታዊው ስም ላይ የተነሳ ተቃውሞ
ውሸት 1 አምላክ ስም የለውም መጠበቂያ ግንብ፣ 11/1/2013
አምላክን በስም ማወቅ አስቸጋሪ የሆነበት ምክንያት መጠበቂያ ግንብ፣ 7/1/2010
ቫቲካን መለኮታዊው ስም ጥቅም ላይ እንዳይውል ትከላከላለች መጠበቂያ ግንብ፣ 4/1/2009
ይሖዋ የሚለው ስም በአዲስ ኪዳን ውስጥ መኖር አለበት? መጠበቂያ ግንብ፣ 8/1/2008
በአምላክ ስም መጠቀም ስህተት ነው? መጠበቂያ ግንብ፣ 7/1/2008
በእርግጥ “ሕቡዕ ስም” ነው? መጠበቂያ ግንብ፣ 6/1/2008
በአምላክ ስም ላይ የተካሄደ ጦርነት ንቁ! 3/2004
የይሖዋ ባሕርያት
“አምላካችን ይሖዋ አንድ ይሖዋ ነው” መጠበቂያ ግንብ (የጥናት እትም) 6/2016
የዘላለም ሕይወት ተስፋ የሰጠንን አምላክ ምሰሉ መጠበቂያ ግንብ፣ 5/15/2015
“የጠፋውን እፈልጋለሁ” ወደ ይሖዋ ተመለስ፣ ክፍል 1
የማይታየውን አምላክ ማየት ትችላለህ? መጠበቂያ ግንብ፣ 7/1/2014
ይሖዋ—የሚያስፈልገንን የሚሰጠንና የሚጠብቀን አምላክ መጠበቂያ ግንብ፣ 2/15/2014
❐ መጠበቂያ ግንብ፣ 6/15/2013
ስለ ይሖዋ ባሕርያት የተሟላ ግንዛቤ ይኑራችሁ
ስለ ይሖዋ ልግስና እና ምክንያታዊነት ያለንን ግንዛቤ ማሳደግ
ስለ ይሖዋ ታማኝነትና ይቅር ባይነት ያለንን ግንዛቤ ማሳደግ
ወደ አምላክ ቅረብ፦ ይሖዋ ‘አያዳላም’ መጠበቂያ ግንብ፣ 6/1/2013
ወደ አምላክ ቅረብ፦ “ይሖዋ ቅዱስ፣ ቅዱስ፣ ቅዱስ ነው” መጠበቂያ ግንብ፣ 12/1/2011
ወደ አምላክ ቅረብ፦ አምላክ ባደረገው ነገር ይጸጸታል? መጠበቂያ ግንብ፣ 2/1/2010
የአምላክን ግሩም ባሕርያት ማወቅ እውነተኛ እምነት፣ ክፍል 5
ይሖዋ በኅብረት የምናቀርብለት ውዳሴ ይገባዋል መጠበቂያ ግንብ፣ 3/15/2009
ክብር ባለው መንገድ በመመላለስ ይሖዋን ማክበር መጠበቂያ ግንብ፣ 8/15/2008
ይሖዋ አድናቂ አምላክ ነው መጠበቂያ ግንብ፣ 2/1/2007
ይሖዋ የእውነት አምላክ ነው መጠበቂያ ግንብ፣ 8/1/2003
ይሖዋ ተራ ለሆኑ ሰዎች ያስባል መጠበቂያ ግንብ፣ 4/15/2003
‘ቅዱስ፣ ቅዱስ፣ ቅዱስ ይሖዋ’ ወደ ይሖዋ ቅረብ፣ ምዕ. 3
ፍቅር
በተጨማሪም የሚከተለውን መጽሐፍ ተመልከት፦
ወደ ይሖዋ ቅረብ፣ ምዕ. 23-30
❐ መጠበቂያ ግንብ፣ 11/15/2015
ይሖዋ የፍቅር አምላክ ነው
‘ባልንጀራህን እንደ ራስህ ትወዳለህ?’
በይሖዋ ጽኑ ፍቅር ላይ አሰላስሉ መጠበቂያ ግንብ፣ 8/15/2015
❐ መጠበቂያ ግንብ፣ 8/1/2014
አምላክ ከቁም ነገር ይቆጥርሃል?
አምላክ ይመለከትሃል
አምላክ ስሜትህን ይረዳልሃል
አምላክ ሊያጽናናህ ይችላል
አምላክ ወደ አንተ መቅረብ ይፈልጋል
“ለመውደድ ጊዜ አለው፤ ለመጥላትም ጊዜ አለው” መጠበቂያ ግንብ፣ 12/1/2011
አምላክ ለእኛ ያለውን ፍቅር አሳይቷል መጠበቂያ ግንብ፣ 6/15/2011
የአምላክ ፍቅር እናት ለልጇ ባላት ፍቅር ላይ ይንጸባረቃል መጠበቂያ ግንብ፣ 5/1/2008
ይሖዋ ፍቅራዊ ደግነቱ ብዙ ነው መጠበቂያ ግንብ፣ 1/15/2004
“እግዚአብሔር ፍቅር ነው” መጠበቂያ ግንብ፣ 7/1/2003
ይሖዋ ስለ እናንተ ያስባል መጠበቂያ ግንብ፣ 10/15/2002
ፍትሕ እና ጽድቅ
በተጨማሪም የሚከተለውን መጽሐፍ ተመልከት፦
ወደ ይሖዋ ቅረብ፣ ምዕ. 11-16
❐ መጠበቂያ ግንብ (የጥናት እትም) 4/2017
“የምድር ሁሉ ዳኛ” ምንጊዜም ትክክል የሆነውን ነገር ያደርጋል
ስለ ፍትሕ የይሖዋ ዓይነት አመለካከት አለህ?
❐ መጠበቂያ ግንብ፣ 11/1/2015
አምላክ ስለ ጦርነት ያለው አመለካከት ምንድን ነው?
አምላክ ስለ ጦርነት ያለው አመለካከት—በጥንት ዘመን
አምላክ ስለ ጦርነት ያለው አመለካከት—በመጀመሪያው መቶ ዘመን
አምላክ ስለ ጦርነት ያለው አመለካከት—በዛሬው ጊዜ
ለእስራኤላውያን የተሰጠው ሕግ ፍትሐዊ ነበር? መጠበቂያ ግንብ፣ 9/1/2014
ወደ አምላክ ቅረብ፦ ይሖዋ የፍትሕ መጓደልን ይጠላል መጠበቂያ ግንብ፣ 8/1/2012
አምላክ በከነዓናውያን ላይ ጦርነት ያወጀው ለምንድን ነው? መጠበቂያ ግንብ፣ 1/1/2010
ወደ አምላክ ቅረብ፦ ምንጊዜም ትክክል የሆነውን የሚያደርግ ፈራጅ መጠበቂያ ግንብ፣ 1/1/2009
ወደ አምላክ ቅረብ፦ ፍትሕን የሚወድ አምላክ መጠበቂያ ግንብ፣ 11/1/2008
ይሖዋ ፍትሕን ይወዳል መጠበቂያ ግንብ፣ 8/15/2007
ይሖዋ ‘ይፈርዳል’ መጠበቂያ ግንብ፣ 12/15/2006
ይሖዋ ምንጊዜም የሚያደርገው ትክክል የሆነውን ነው መጠበቂያ ግንብ፣ 2/1/2005
በይሖዋ ጽድቅ ደስ ይበላችሁ መጠበቂያ ግንብ፣ 6/1/2002
የአንባቢያን ጥያቄዎች፦ ክርስቲያኖች መቆጣት አይኖርባቸውም? (ሮም 12:19) መጠበቂያ ግንብ፣ 3/15/2000
ኃይል
በተጨማሪም የሚከተለውን መጽሐፍ ተመልከት፦
ወደ ይሖዋ ቅረብ፣ ምዕ. 4-10
የመጽሐፍ ቅዱስ አመለካከት፦ አምላክ በሁሉም ስፍራ ይገኛል? ንቁ! 4/2005
የይሖዋ ታላቅነት የማይመረመር ነው መጠበቂያ ግንብ፣ 1/15/2004
የመጽሐፍ ቅዱስ አመለካከት፦ አምላክ ኃይሉን የሚጠቀምበት መንገድ ትክክለኛ ነውን? ንቁ! 12/2001
ጥበብ
በተጨማሪም የሚከተለውን መጽሐፍ ተመልከት፦
ወደ ይሖዋ ቅረብ፣ ምዕ. 17-22
“የይሖዋን አስተሳሰብ ያወቀ ማን ነው?” መጠበቂያ ግንብ፣ 10/15/2010
ፍጥረት የይሖዋን ጥበብ በግልጽ ያሳያል መጠበቂያ ግንብ፣ 4/15/2009
ምሕረት እና ይቅር ባይነት
❐ መጠበቂያ ግንብ (የጥናት እትም) 11/2017
ይሖዋን መጠጊያችሁ አድርጋችሁታል?
ፍትሕና ምሕረት በማሳየት ይሖዋን ምሰሉ
የበደለኝነት ስሜት—‘ከኃጢአቴ አንጻኝ’ ወደ ይሖዋ ተመለስ፣ ክፍል 4
ወደ አምላክ ቅረብ፦ ‘ይሖዋ በነፃ ይቅር ብሏችኋል’ መጠበቂያ ግንብ፣ 10/1/2013
የይሖዋ ይቅር ባይነት ለአንተ ምን ትርጉም አለው? መጠበቂያ ግንብ፣ 11/15/2012
ወደ አምላክ ቅረብ፦ አምላክ ይቅር ሲለን በደላችንን አያስታውስም ማለት ነው? መጠበቂያ ግንብ፣ 7/1/2012
ወደ አምላክ ቅረብ፦ ‘ትቢያ መሆናችንን ያስባል’ መጠበቂያ ግንብ፣ 8/1/2011
ወደ አምላክ ቅረብ፦ ‘የአምላኩን በጎነት ፈለገ’ መጠበቂያ ግንብ፣ 1/1/2011
ወደ አምላክ ቅረብ፦ ይቅር ለማለት ፈቃደኛ የሆነ አምላክ መጠበቂያ ግንብ፣ 6/1/2008
መጽሐፍ ቅዱስ ምን ይላል? አምላክ ከባድ ኃጢአቶችን ይቅር ይላል? ንቁ! 2/2008
‘አባታችሁ መሐሪ ነው’ መጠበቂያ ግንብ፣ 9/15/2007
የመጽሐፍ ቅዱስ አመለካከት፦ አምላክ ድክመቶቻችንን ችላ ብሎ ያልፋል? ንቁ! 1/2003
የአንባቢያን ጥያቄዎች፦ የይሖዋ ፍትሕ በምሕረቱ ይለዝባል ብሎ መናገር ትክክል ነው? መጠበቂያ ግንብ፣ 3/1/2002
ጥሩነት
ወደ አምላክ ቅረብ፦ ‘ልባችንን ይሞላዋል’ መጠበቂያ ግንብ፣ 7/1/2013
❐ መጠበቂያ ግንብ፣ 1/15/2002
ይሖዋ—ከሁሉ የላቀው የጥሩነት ምሳሌ
ምንጊዜም ጥሩነት አሳዩ
“ቸርነቱ እንዴት ታላቅ ነው!” ወደ ይሖዋ ቅረብ፣ ምዕ. 27
ታማኝነት እና እምነት የሚጣልበት መሆን
አነስተኛዋ የዕብራይስጥ ፊደል ምን ታረጋግጣለች? መጠበቂያ ግንብ (ለሕዝብ የሚሰራጭ) ቁ. 4 2017
ስለ ይሖዋ ታማኝነትና ይቅር ባይነት ያለንን ግንዛቤ ማሳደግ መጠበቂያ ግንብ፣ 6/15/2013
ወደ አምላክ ቅረብ፦ ‘ታማኝ መሆንህን ታሳያለህ’ መጠበቂያ ግንብ፣ 6/1/2010
ወደ አምላክ ቅረብ፦ የገባውን ቃል የሚጠብቅ አምላክ መጠበቂያ ግንብ፣ 1/1/2010
ከይሖዋ ፍቅራዊ ደግነት መጠቀም መጠበቂያ ግንብ፣ 5/15/2002
“አንተ ብቻ ታማኝ ነህ” ወደ ይሖዋ ቅረብ፣ ምዕ. 28
ትዕግሥት
ይሖዋና ኢየሱስ ካሳዩት ትዕግሥት ትምህርት ማግኘት መጠበቂያ ግንብ፣ 9/15/2012
የይሖዋን ትዕግሥት ኮርጁ መጠበቂያ ግንብ፣ 2/1/2006
ይሖዋ ታጋሽ አምላክ ነው መጠበቂያ ግንብ፣ 11/1/2001
የመጽሐፍ ቅዱስ አመለካከት፦ አምላክ ምን ያህል ታጋሽ ነው? ንቁ! 11/2001
ትሕትና
ራሳችሁን ዝቅ አድርጋችሁ የመመልከት መንፈስ አዳብሩ መጠበቂያ ግንብ፣ 11/15/2012
ወደ አምላክ ቅረብ፦ ‘ነፍስህ እኔን ለመርዳት ታጎነብሳለች’ መጠበቂያ ግንብ፣ 6/1/2012
የይሖዋ ትሕትና ለእኛ ምን ትርጉም አለው? መጠበቂያ ግንብ፣ 11/1/2004
“ልቡ ጠቢብ”—ግን ትሑት ወደ ይሖዋ ቅረብ፣ ምዕ. 20
የይሖዋ ሉዓላዊነት
❐ መጠበቂያ ግንብ (የጥናት እትም) 6/2017
ትኩረታችሁን አንገብጋቢ በሆነው ጉዳይ ላይ አድርጉ
የይሖዋን ሉዓላዊነት ደግፉ!
አምላክ በሰው ልጆች ላይ መከራ እንዲደርስ የፈቀደው ለምንድን ነው? የመጽሐፍ ቅዱስ ትምህርት፣ ምዕ. 11
መከራና ሥቃይ የበዛው ለምንድን ነው? ምን ያስተምረናል? ምዕ. 11
ለቲኦክራሲያዊ ሥርዓት መገዛት የሚያስገኘው ጥቅም የተደራጀ ሕዝብ፣ ምዕ. 15
የዘላለሙን ንጉሥ ይሖዋን አምልኩ መጠበቂያ ግንብ፣ 1/15/2014
ይሖዋ ሉዓላዊ ጌታችን ነው! መጠበቂያ ግንብ፣ 11/15/2010
የይሖዋ አገዛዝ ትክክለኛ መሆኑ ተረጋገጠ! መጠበቂያ ግንብ፣ 1/15/2010
❐ መጠበቂያ ግንብ፣ 12/1/2007
የይሖዋ ሉዓላዊነትና የአምላክ መንግሥት
የይሖዋን ሉዓላዊነት ትደግፋለህ?
ሕግ፣ መሠረታዊ ሥርዓትና መመሪያ
❐ መጠበቂያ ግንብ (የጥናት እትም) 2/2017
ይሖዋ ሕዝቡን ይመራል
በዛሬው ጊዜ የአምላክን ሕዝቦች የሚመራው ማን ነው?
ይሖዋ ሕዝቡን በሕይወት መንገድ ላይ ይመራል መጠበቂያ ግንብ (የጥናት እትም) 3/2016
የነፃነት አምላክ የሆነውን ይሖዋን አገልግሉ መጠበቂያ ግንብ፣ 7/15/2012
‘ከእውነት መሠረታዊ ገጽታዎች’ ትምህርት ማግኘት መጠበቂያ ግንብ፣ 1/15/2012
መጽሐፍ ቅዱስ ከመጠን በላይ ጥብቅ ነው? መጠበቂያ ግንብ፣ 10/1/2006
“ሕግህን ምንኛ ወደድሁ!” መጠበቂያ ግንብ፣ 6/15/2006
ከሁሉ የላቀውን ጠቃሚ ምክር ማግኘት መጠበቂያ ግንብ፣ 8/15/2004
የይሖዋ ዓላማ
በተጨማሪም የሚከተሉትን ብሮሹሮች ተመልከት፦
ያስባል
ስማ ሕይወት ታገኛለህ
አምላክን ስማ
የአንባቢያን ጥያቄዎች፦ በዕብራውያን 4:12 ላይ “ሕያውና ኃይለኛ ነው” የተባለው “የአምላክ ቃል” ምንድን ነው? መጠበቂያ ግንብ (የጥናት እትም) 9/2016
የአምላክ ዓላማ ይህ ነበር? የመጽሐፍ ቅዱስ ትምህርት፣ መግቢያ
ይሖዋ ዓላማውን ይገልጣል መንግሥት፣ ምዕ. 3
አምላክን በመታዘዝ በመሐላ ከገባው ቃል ተጠቃሚ ሁኑ መጠበቂያ ግንብ፣ 10/15/2012
ወደ አምላክ ቅረብ፦ ‘ብሔራት እኔ ይሖዋ እንደሆንኩ ያውቃሉ’ መጠበቂያ ግንብ፣ 9/1/2012
ይሖዋ ቤተሰቡን ይሰበስባል መጠበቂያ ግንብ፣ 7/15/2012
ይሖዋ ሕዝቡን እንዴት እንደሚያድን ያውቃል መጠበቂያ ግንብ፣ 4/15/2012
የአምላክ ፈቃድ ምንድን ነው? የይሖዋ ፈቃድ፣ መግቢያ
‘የአምላክ ጥበብ እንዴት ጥልቅ ነው!’ መጠበቂያ ግንብ፣ 5/15/2011
እውነቱን ማወቅ ትፈልጋለህ? (§ አምላክ በእርግጥ ያስብልናል?) እውነቱን ማወቅ
ይሖዋ “የመጨረሻውን ከመጀመሪያው” ይናገራል መጠበቂያ ግንብ፣ 6/1/2006
❐ መጠበቂያ ግንብ፣ 2/15/2006
የአምላክን ዓላማ ለመፈጸም የሚያገለግል አስተዳደር
በሰማይና በምድር ያሉትን ነገሮች መጠቅለል
❐ መጠበቂያ ግንብ፣ 11/15/2004
ሰዎች ለምን ያህል ዓመት መኖር ይችላሉ?
ለዘላለም መኖር ትፈልጋለህ?
❐ መጠበቂያ ግንብ፣ 7/1/2004
ለሚደርሱብን ችግሮች ተወቃሹ አምላክ ነው?
አምላክ ስለ አንተ ያስባል
❐ መጠበቂያ ግንብ፣ 10/1/2003
ብዙ ጥያቄዎች—ጥቂት አጥጋቢ መልሶች
መለኮታዊ ጣልቃ ገብነት—ምን መጠበቅ እንችላለን?
ለታላላቅ ሥራዎቹ ይሖዋን አወድሱት! መጠበቂያ ግንብ፣ 5/15/2001
ለምድር ያለው ዓላማ
ምድር ገነት ትሆናለች የሚለው ሐሳብ ቅዠት ነው? መጠበቂያ ግንብ (ለሕዝብ የሚሰራጭ) ቁ. 4 2017
አምላክ ለምድር ያለው ዓላማ ምንድን ነው? የመጽሐፍ ቅዱስ ትምህርት፣ ምዕ. 3
አምላክ ለሰዎች ያለው ዓላማ ምንድን ነው? ምን ያስተምረናል? ምዕ. 3
❐ ንቁ! 9/2012
የዓለም መጨረሻ—ቀልብ የሚስብ ርዕስ
ለብዙዎች አስፈሪ የሆነው የዓለም መጨረሻ
የዓለም መጨረሻ የምታስበው ዓይነት ላይሆን ይችላል
አንባቢያን የሚያነሱት ጥያቄ፦ ምድር ትጠፋ ይሆን? መጠበቂያ ግንብ፣ 2/1/2012
ምሥራቹ ምንድን ነው? ምሥራች፣ ትምህርት 1
አምላክ ለምድር ያለው ዓላማ ምንድን ነው? ምሥራች፣ ትምህርት 5
ምድር ትጠፋ ይሆን? መጠበቂያ ግንብ፣ 1/1/2010
አምላክ ለምድር ያለው ዓላማ ምንድን ነው? እውነተኛ እምነት፣ ክፍል 6
መጽሐፍ ቅዱስ ምን ይላል? ምድር ገነት ትሆናለች? ንቁ! 5/2008
ምድራችን ትጠፋ ይሆን? መጠበቂያ ግንብ፣ 4/1/2008
❐ መጠበቂያ ግንብ፣ 5/15/2006
አምላክ ለምድር ያለው ዓላማ ምንድን ነው?
አምላክ ለምድር ያለው ዓላማ በቅርቡ ይፈጸማል
❐ መጠበቂያ ግንብ፣ 10/1/2004
በእርግጠኝነት ልታገኘው የምትችለው ውርስ
‘የዋሆች ምድርን ሊወርሱ’ የሚችሉት እንዴት ነው?
❐ መጠበቂያ ግንብ፣ 4/15/2004
የአምላክ ፈቃድ በምድር ላይ እየሆነ ነውን?
የአምላክ ፈቃድ በምድር ላይ ሲፈጸም
ለሰዎች ያለው ዓላማ
❐ መጠበቂያ ግንብ፣ 5/15/2015
ተስፋ የተሰጠበትን ነገር ‘አዩት’
የዘላለም ሕይወት ተስፋ የሰጠንን አምላክ ምሰሉ
❐ መጠበቂያ ግንብ፣ 4/1/2013
በእርግጥ ትርጉም ያለው ሕይወት መኖር ይቻላል?
ትርጉም ያለው ሕይወት ለመኖር ቁልፉ ኢየሱስ ነው
ትርጉም ያለው ሕይወት—ኢየሱስ መንገዱን አሳይቶናል
ጥያቄ 1፦ ሕይወቴ ዓላማ አለው? መጠበቂያ ግንብ፣ 11/1/2012
❐ መጠበቂያ ግንብ፣ 7/1/2011
ሕይወት በእርግጥ ትርጉም አለው?
ሕይወትን ትርጉም የለሽ እንዲመስል ያደረገው ምንድን ነው?
አሁንም ሆነ ለዘላለም ትርጉም ያለው ሕይወት መምራት
❐ ንቁ! 12/2008
እዚህ ምድር ላይ የምንኖረው ለምንድን ነው?
መልስ ማግኘት የምትችለው ከየት ነው?
እዚህ ምድር ላይ የምንኖርበት ምክንያት
የሕይወት ዓላማ ምንድን ነው? መጠበቂያ ግንብ፣ 2/1/2008
እውነተኛው የሕይወት ትርጉም ምንድን ነው? መጠበቂያ ግንብ፣ 8/1/2004
አምላክ መከራንና ክፋትን የፈቀደበት ምክንያት
በአምላክ ላይ ቅሬታ አድሮብሃል? መጠበቂያ ግንብ፣ 9/1/2015
አምላክ በሰው ልጆች ላይ መከራ እንዲደርስ የፈቀደው ለምንድን ነው? የመጽሐፍ ቅዱስ ትምህርት፣ ምዕ. 11
መከራና ሥቃይ የበዛው ለምንድን ነው? ምን ያስተምረናል? ምዕ. 11
❐ መጠበቂያ ግንብ፣ 7/1/2014
መጥፎ ነገሮች በዝተዋል!
ጥሩ ሰዎች መጥፎ ነገሮች ይደርሱባቸዋል—ለምን?
ክፋትን ለማስወገድ አምላክ ምን እርምጃ ይወስዳል?
አንባቢያን የሚያነሱት ጥያቄ፦ ኃይለኞች ምስኪኖችን እንዲጨቁኑ አምላክ የፈቀደው ለምንድን ነው? መጠበቂያ ግንብ፣ 2/1/2014
መጽሐፍ ቅዱሳዊ ውይይት—አምላክ መከራና ሥቃይ እንዲኖር የፈቀደው ለምንድን ነው? መጠበቂያ ግንብ፣ 1/1/2014
❐ መጠበቂያ ግንብ፣ 9/1/2013
በርካታ ንጹሐን ሰዎች ሕይወታቸውን አጥተዋል!
መከራ የበዛው ለምንድን ነው?
መከራ የሚወገድበት ጊዜ ቀርቧል!
መጽሐፍ ቅዱሳዊ ውይይት—አምላክ በሰው ልጆች ላይ የሚደርሰው መከራ ያሳስበዋል? መጠበቂያ ግንብ፣ 7/1/2013
ጥያቄ 8፦ በሰዎች ላይ ለሚደርሰው መከራና ሥቃይ ተጠያቂው አምላክ ነው? አዲስ ዓለም ትርጉም
ጥያቄ 9፦ ሰዎች መከራና ሥቃይ የሚደርስባቸው ለምንድን ነው? አዲስ ዓለም ትርጉም
ጥያቄ 3፦ አምላክ መከራ እንዲደርስብኝ የሚፈቅደው ለምንድን ነው? መጠበቂያ ግንብ፣ 11/1/2012
አምላክ ክፋትና መከራ እንዲኖር የፈቀደው ለምንድን ነው? ምሥራች፣ ትምህርት 8
መጽሐፍ ቅዱስ ምን ይላል? አምላክ ዲያብሎስን ያላጠፋው ለምንድን ነው? ንቁ! 12/2010
መጽሐፍ ቅዱስ ምን ይላል? ችግሮች የሚደርሱብህ አምላክ እየቀጣህ ስለሆነ ነው? ንቁ! 1/2009
አንባቢያን የሚያነሱት ጥያቄ፦ አምላክ መከራ እንዲኖር የፈቀደው ለምንድን ነው? መጠበቂያ ግንብ፣ 2/1/2008
ክፋት እስከ ዛሬ ያልተወገደው ለምንድን ነው? መጠበቂያ ግንብ፣ 9/15/2007
❐ ንቁ! 11/2006
በጣም ከባድ ጥያቄ
አምላክ መከራ እንዲኖር የፈቀደው ለምንድን ነው?
❐ መጠበቂያ ግንብ፣ 11/1/2005
ፍትሕ የተዛባበት ዓለም
ዓለምን በእርግጥ መለወጥ የሚችል ይኖር ይሆን?
የመጽሐፍ ቅዱስ አመለካከት፦ አምላክ በእርግጥ ለልጆች ያስባል? ንቁ! 9/2004
❐ መጠበቂያ ግንብ፣ 1/1/2003
‘አምላክ ሆይ ይህ እንዲደርስብን ለምን ፈቀድህ?’
መከራ ለደረሰባቸው ሰዎች የሚሆን መጽናኛ
የመጽሐፍ ቅዱስ አመለካከት፦ አምላክ የባሪያ ንግድን አቅልሎ ይመለከተዋልን? ንቁ! 10/2001
❐ መጠበቂያ ግንብ፣ 5/15/2001
የሰው ልጆች መከራና ሥቃይ የሚደርስባቸው ለምንድን ነው?
አምላክ ሥቃይና መከራ እንዲኖር የፈቀደበት ጊዜ ማብቂያው ተቃርቧል
አምላክ መከራ እንዲኖር የፈቀደበት ምክንያት ያስባል፣ ክፍል 6
መከራ የማይኖርበት ጊዜ
መጽሐፍ ቅዱስ ምን ይላል? መከራ ንቁ! 1/2015
❐ ንቁ! 7/2011
መከራ አብቅቶ ለማየት እንጓጓለን!
መከራ ይህን ያህል የበዛው ለምንድን ነው?
አምላክ ያስብልናል?
መከራ የሌለበት ሕይወት—አስተማማኝ ተስፋ
❐ መጠበቂያ ግንብ፣ 12/1/2009
‘ለርዳታ የምጮኸው እስከ መቼ ነው?’
አምላክ በእርግጥ ያስብልናል—ይህን እንዴት እናውቃለን?
ዓለም አቀፍ ችግር፣ ዓለም አቀፍ መፍትሔ
‘የተወሰነው ጊዜ’ ቀርቧል
ፈጣሪ ስለመኖሩ እምነት ማዳበር ይቻላል? መጠበቂያ ግንብ፣ 10/1/2009
እውነቱን ማወቅ ትፈልጋለህ? (§ ጦርነትና መከራ ማብቂያ ይኖራቸው ይሆን?) እውነቱን ማወቅ
❐ መጠበቂያ ግንብ፣ 1/1/2006
በጎ ምግባር በክፋት ተውጧል
በጎ ምግባር ክፋትን የሚያሸንፈው እንዴት ነው?
❐ መጠበቂያ ግንብ፣ 10/1/2002
በችግር ጊዜ መጽናኛ ማግኘት
አምላክን በትክክል በማወቅ የሚገኝ መጽናኛ
መንፈስ ቅዱስ
መንፈስ ቅዱስ በፍጥረት ሥራ ላይ የነበረው ድርሻ! መጠበቂያ ግንብ፣ 2/15/2011
መንፈስ ቅዱስ ምንድን ነው?
መጽሐፍ ቅዱሳዊ ውይይት—መንፈስ ቅዱስ ምንድን ነው? መጠበቂያ ግንብ፣ 10/1/2010
❐ መጠበቂያ ግንብ፣ 10/1/2009
ሰዎች መንፈስ ቅዱስን በተመለከተ ግራ የሚጋቡት ለምንድን ነው?
መንፈስ ቅዱስ ምንድን ነው?
መንፈስ ቅዱስ—ለሕይወትህ አስፈላጊ የሆነ ኃይል
የመጽሐፍ ቅዱስ አመለካከት፦ መንፈስ ቅዱስ አካል ነው? ንቁ! 7/2006
ከመንፈስ ቅዱስ ጋር የሚስማማ ሥራ መሥራት
❐ መጠበቂያ ግንብ፣ 12/15/2011
በአምላክ መንፈስ መመራት ያለብን ለምንድን ነው?
በአምላክ መንፈስ የተመሩ በጥንት ዘመን የነበሩ ታማኝ አገልጋዮች
በአምላክ መንፈስ መመራት​—በመጀመሪያው መቶ ዘመንና በዛሬው ጊዜ
ሕይወትንና ሰላምን እንድታገኙ እንደ መንፈስ ፈቃድ ተመላለሱ መጠበቂያ ግንብ፣ 11/15/2011
“መንፈስ . . . የአምላክን ጥልቅ ነገሮች ይመረምራል” መጠበቂያ ግንብ፣ 7/15/2010
በመንፈስ በመመላለስ ራስህን ስትወስን ከገባኸው ቃል ጋር ተስማምተህ ኑር መጠበቂያ ግንብ፣ 3/15/2010
“በመንፈስ የጋላችሁ ሁኑ” መጠበቂያ ግንብ፣ 10/15/2009
ይሖዋ “ለሚለምኑት መንፈስ ቅዱስ” ይሰጣቸዋል መጠበቂያ ግንብ፣ 12/15/2006
ስለ መንፈስ ማሰብ ሕይወት ያስገኛል! መጠበቂያ ግንብ፣ 3/15/2001
መንፈስ ቅዱስን ማሳዘን
እናንት ወጣቶች—በአምላክ ቃል ተመሩ መጠበቂያ ግንብ፣ 11/15/2010 አን. 18
የይሖዋን ቅዱስ መንፈስ አታሳዝኑ መጠበቂያ ግንብ፣ 5/15/2010
በመንፈስ ቅዱስ ላይ ኃጢአት ሠርተሃል? መጠበቂያ ግንብ፣ 7/15/2007
የአንባቢያን ጥያቄዎች፦ የአምላክ ቅዱስ መንፈስ አካል እስካልሆነ ድረስ እንዴት ልናሳዝነው እንችላለን? መጠበቂያ ግንብ፣ 5/15/2004
ሰማይ
❐ መጠበቂያ ግንብ (ለሕዝብ የሚሰራጭ) ቁ. 6 2016
በመንፈሳዊው ዓለም ስለሚኖሩ አካላት የሚነሱ ጥያቄዎች
በሰማይ ስለሚኖሩት አካላት የሚገልጹ ራእዮች
የይሖዋን ፈቃድ ለማድረግ የተደራጀ ሕዝብ የተደራጀ ሕዝብ፣ ምዕ. 1
ሰማይ ምን ይመስላል? መጠበቂያ ግንብ፣ 2/1/2010
መላእክት
❐ መጠበቂያ ግንብ (ለሕዝብ የሚሰራጭ) ቁ. 5 2017
መላእክት በሕይወትህ ላይ ተጽዕኖ ማሳደር ይችላሉ?
መላእክትን በተመለከተ እውነታው ምንድን ነው?
ጠባቂ መልአክ አለህ?
ክፉ መላእክት አሉ?
መላእክት ሊረዱህ የሚችሉት እንዴት ነው?
መጽሐፍ ቅዱስ ምን ይላል? መላእክት ንቁ! ቁ. 3 2017
መንፈሳዊ ፍጡራን—ሊጠቅሙን ወይም ሊጎዱን የሚችሉት እንዴት ነው? የመጽሐፍ ቅዱስ ትምህርት፣ ምዕ. 10
መላእክትንና አጋንንትን በተመለከተ እውነታው ምንድን ነው? ምን ያስተምረናል? ምዕ. 10
ከኢየሱስ ምን እንማራለን? መንፈሳዊ ፍጥረታት ሊጠቅሙን ወይም ሊጎዱን ስለሚችሉበት መንገድ መጠበቂያ ግንብ፣ 11/1/2010
መላእክት—“የሕዝብ አገልጋዮች የሆኑ መናፍስት” መጠበቂያ ግንብ፣ 5/15/2009
መላእክት—በሰው ልጆች ሕይወት ውስጥ የሚጫወቱት ሚና መጠበቂያ ግንብ፣ 3/15/2007
የመጽሐፍ ቅዱስ አመለካከት፦ መጽሐፍ ቅዱስ ሰዎች ሲሞቱ መላእክት ይሆናሉ ብሎ ያስተምራል? ንቁ! 8/2006
❐ መጠበቂያ ግንብ፣ 1/15/2006
መላእክት እነማን ናቸው?
መላእክት በሕይወታችን ውስጥ ምን ሚና ይጫወታሉ?
እርዳታ ለማግኘት ወደ መላእክት መጸለይ ይኖርብናል? መጠበቂያ ግንብ፣ 4/1/2004
ከአምላክ መላእክት የሚገኝ እርዳታ ከታላቁ አስተማሪ፣ ምዕ. 11
ይሖዋ አምላክ ቅዱስ በሆነው መቅደሱ ተቀምጧል (§ ሱራፌል፤ § የማይገባው ሰው ቢሆንም ነጽቷል) የኢሳይያስ ትንቢት 1፣ ምዕ. 8
ከሰዎች ጋር ያለው ግንኙነት
በተጨማሪም ክርስቲያናዊ ሕይወት ➤ ወደ ይሖዋ መቅረብ የሚለውን ተመልከት
በተጨማሪም የሚከተሉትን ብሮሹሮች ተመልከት፦
የአምላክ ወዳጅ
ወደ ይሖዋ ተመለስ
“ያህን አወድሱ!”—ለምን? መጠበቂያ ግንብ (የጥናት እትም) 7/2017
❐ መጠበቂያ ግንብ (የጥናት እትም) 7/2016
ከአምላክ ለተቀበልነው ጸጋ አመስጋኝ መሆን
ስለ አምላክ ጸጋ የሚገልጸውን ምሥራች አውጁ
ይሖዋ ‘ስለ አንተ ያስባል’ መጠበቂያ ግንብ (የጥናት እትም) 6/2016
አምላክን ፈልገን ማግኘት እንችላለን? መጠበቂያ ግንብ፣ 10/1/2015
❐ መጠበቂያ ግንብ፣ 9/15/2015
ይሖዋ ፍቅሩን ያሳየን በየትኞቹ መንገዶች ነው?
ይሖዋን እንደምንወደው ማሳየት የምንችለው እንዴት ነው?
ከይሖዋ ጋር ያለህ ወዳጅነት ምን ያህል ጠንካራ ነው? መጠበቂያ ግንብ፣ 4/15/2015
ሴቶች በይሖዋ ዓላማ ውስጥ ምን ሚና አላቸው? መጠበቂያ ግንብ፣ 8/15/2014
ይሖዋ ወደ እኛ የሚቀርበው እንዴት ነው? መጠበቂያ ግንብ፣ 8/15/2014
❐ መጠበቂያ ግንብ፣ 8/1/2014
አምላክ ከቁም ነገር ይቆጥርሃል?
አምላክ ይመለከትሃል
አምላክ ስሜትህን ይረዳልሃል
አምላክ ሊያጽናናህ ይችላል
አምላክ ወደ አንተ መቅረብ ይፈልጋል
❐ መጠበቂያ ግንብ፣ 7/15/2014
“ይሖዋ የእሱ የሆኑትን ያውቃል”
የይሖዋ ሕዝብ “ከክፋት ይራቅ”
የማይታየውን አምላክ ማየት ትችላለህ? መጠበቂያ ግንብ፣ 7/1/2014
ይሖዋ የሚመለከተን ለእኛ ጥቅም እንደሆነ ይሰማሃል? መጠበቂያ ግንብ፣ 4/15/2014
የቅርብ ወዳጃችን የሆነው ይሖዋ መጠበቂያ ግንብ፣ 2/15/2014
ወደ አምላክ ቅረብ፦ በአምላክ “የመታሰቢያ መጽሐፍ” ላይ ተጽፈሃል? መጠበቂያ ግንብ፣ 12/1/2012
“በምትጸልዩበት ጊዜ ሁሉ እንዲህ በሉ፦ ‘አባት ሆይ’” መጠበቂያ ግንብ፣ 7/1/2012
ወደ አምላክ ቅረብ፦ ለሚያገለግሉት ሁሉ ወሮታ ከፋይ የሆነ አምላክ መጠበቂያ ግንብ፣ 5/1/2012
ወደ አምላክ ቅረብ፦ ‘እኔ አልረሳሽም’ መጠበቂያ ግንብ፣ 2/1/2012
ወደ አምላክ ቅረብ፦ ‘ይሖዋ ሆይ፣ ታውቀኛለህ’ መጠበቂያ ግንብ፣ 9/1/2011
አምላክ በእርግጥ ስለ አንተ ያስባል? መጠበቂያ ግንብ፣ 1/1/2011
“የይሖዋን አስተሳሰብ ያወቀ ማን ነው?” መጠበቂያ ግንብ፣ 10/15/2010
‘ከአምላክ ፍቅር አትውጡ’ መጠበቂያ ግንብ፣ 8/15/2009
ስለ እኔ በእርግጥ የሚያስብ አለ? መጠበቂያ ግንብ፣ 6/1/2009
ወደ አምላክ ቅረብ፦ ይሖዋ የአቅማችንን ውስንነት ግምት ውስጥ ያስገባል መጠበቂያ ግንብ፣ 6/1/2009
ወደ አምላክ ቅረብ፦ ‘ሥቃያቸውን ተረድቼአለሁ’ መጠበቂያ ግንብ፣ 3/1/2009
ወደ አምላክ ቅረብ፦ ምንጊዜም ትክክል የሆነውን የሚያደርግ ፈራጅ መጠበቂያ ግንብ፣ 1/1/2009
❐ መጠበቂያ ግንብ፣ 10/15/2008
የይሖዋ ‘ዓይኖች’ ሁሉንም ይመረምራሉ
ይሖዋ የሚመለከተን ለጥቅማችን ነው
ወደ አምላክ ቅረብ፦ ይሖዋ ሥቃያችንን ይረዳልናል መጠበቂያ ግንብ፣ 5/1/2008
የአምላክ ልጅ መሆን መጠበቂያ ግንብ፣ 3/1/2008
“አምላክን መውደድ” ሲባል ምን ማለት ነው? “ከአምላክ ፍቅር፣” ምዕ. 1
ይሖዋ እረኛችን ነው መጠበቂያ ግንብ፣ 11/1/2005
ይሖዋ የምታደርገውን ነገር በቁም ነገር ይመለከተዋልን? መጠበቂያ ግንብ፣ 5/1/2003
“ይሖዋ ወዴት አለ?” ብለህ ትጠይቃለህን? መጠበቂያ ግንብ፣ 5/1/2003
ይሖዋ ተራ ለሆኑ ሰዎች ያስባል መጠበቂያ ግንብ፣ 4/15/2003
ከእኛ በላይ የሆኑ አሉ ከታላቁ አስተማሪ፣ ምዕ. 8
መጽናኛ ማግኘት የሚቻለው ከየት ነው? ከታላቁ አስተማሪ፣ ምዕ. 31
ይሖዋ ስለ እናንተ ያስባል መጠበቂያ ግንብ፣ 10/15/2002
በእርግጥ ‘ወደ አምላክ መቅረብ’ ትችላለህ? ወደ ይሖዋ ቅረብ፣ ምዕ. 2
“ከእግዚአብሔር ፍቅር ሊለየን” የሚችል ነገር የለም ወደ ይሖዋ ቅረብ፣ ምዕ. 24
“ወደ እግዚአብሔር ቅረቡ ወደ እናንተም ይቀርባል” ወደ ይሖዋ ቅረብ፣ ምዕ. 31
ከአምላክ ፍቅር ማን ይለየናል? መጠበቂያ ግንብ፣ 10/15/2001
የይሖዋ በረከት ባለጠጋ ታደርገናለች መጠበቂያ ግንብ፣ 9/15/2001
የማይታየውን እንደሚታይ አድርጋችሁ ጽኑ! መጠበቂያ ግንብ፣ 6/15/2001
የመጽሐፍ ቅዱስ አመለካከት፦ ሕልም ከአምላክ የሚመጣ መልእክት ነውን? ንቁ! 4/2001
ይሖዋ ከልባችን ይልቅ ታላቅ ነው መጠበቂያ ግንብ፣ 5/1/2000

